
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

(ᓇᑦᓯᓕᒃ) 
 

ᓯᕗᓕᖅᑎ ᐹᓪ ᖁᐊᓴ 
(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 
ᑲᑎᒪᔨᖏᓐᓂᑦ  

 
ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 20, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, 
ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 
ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ 
ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ 
ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:34ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᐋᓗᓘ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᐊᐱᕆᔪᖓ 
ᓇᖐᓐᓇᑲᐃᓐᓇᖅᑕ, ᑖᒃᑯᐊ ᔫᒥᒥ ᐃᓕᓐᓂᐊᕐᕕᐊᓂ 
ᐃᓐᖏᖅᑎᕋᓛᑦ ᐃᓐᖏᖃᑎᒋᓂᐊᕋᑦᑎᒍ ᑲᓇᑕᐅᑉ 
ᐱᓯᖓᓂᒃ.  
 
>>ᐃᓐᖏᖅᑐᑦ 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ ᑲᑎᒪᔩᓪᓗ 
ᐅᓐᓄᓴᒃᑯᑦ, ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, 
ᑕᓚᕖᓴᒃᑯᑦ ᑕᐅᑐᒃᑐᑦ, ᑐᓐᖓᓱᒋᑦᑎ 
ᑲᑎᒪᕕᖁᑎᔅᓯᓐᓄᑦ.  
 
ᒫᓐᓇ ᑲᑎᒪᔾᔪᑎᒃᓴᓄᑦ ᑲᔪᓯᕙᓪᓕᐊᓂᐊᖅᑐᒍᑦ. 
ᑲᑎᒪᔾᔪᑎᒃᓴᖅ. 2. ᑲᒥᓯᓇᐅᑉ ᒪᑐᐃᖅᓯᓂᕐᒧᑦ 
ᐅᖃᐅᓯᕐᖓᐅᑎᖓ. ᑎᑎᕋᖅᑏ, ᖃᐅᔨᒋᐊᕈᓐᓇᖅᐱᑦ 
ᓄᓇᕗᑦ ᑲᒥᓯᓇᖓ ᐃᓯᑐᐃᓐᓇᕆᐊᖃᓕᕐᒪᖔᑦ 
ᒪᓕᒐᓕᐅᕐᕕᖕᒧᑦ ᒪᑐᐃᖅᓯᔾᔪᑎᒥᓂᒃ 

ᐅᖃᐅᓯᕐᖓᐅᑎᓂᒃ ᐅᖃᓪᓚᒋᐊᖅᑐᕐᓗᓂ?  
 

ᑲᑎᒪᔾᔪᑎᒃᓴᖅ 2: ᑲᒥᓯᓇᐅᑉ ᐅᖃᐅᓯᖏᑦ 
 

ᑲᒥᓯᓇ ᓇᓕ ᑯᓱᒐᖅ: ᐃᖏᑦᑑᓪᓗᐊᓕᖅᑐᕼᐃ.  
 
ᐃᓐᓇᐅᓕᖅᑐᑦ, ᕼᐃᕗᓕᖅᑏ, ᒪᓕᒐᓕᐅᖅᑏᑦ, 
ᖃᐃᖁᔭᐅᕼᐃᒪᔪᑦ ᓄᓇᕘᒥᐅᓗᒃᑖᓪᓗ ᑕᐅᑐᒃᑐᑦ 
ᑐᕼᐋᔪᑦ ᑐᓐᖓᕼᐅᒋᑦᓯ. ᒪᑐᐃᖅᑕᐅᓂᖓᓄᑦ 
ᑐᒡᓕᐊᓂ ᑲᑎᒪᓂᖓᑦ ᑕᓪᓕᒪᖓᑦᑕ, ᓄᓇᕘᒥ 
ᒪᓕᒐᓕᐅᖅᑎᑦ.  
 

ᖁᕕᐊᕼᐅᒃᑐᖓ ᑕᒡᕙᓃᑦᑑᓪᓗᐊᕋᒪ 
ᐅᖃᐅᕼᐃᕆᔭᖅᑐᖅᖢᒍ ᑲᒥᓴᓅᑉᓗᖓ 
ᕼᐃᕗᓪᓕᖅᐹᒥᒃ ᐅᓂᒃᑳᕐᓂᐊᖅᑎᓪᓗᖓ ᑖᒃᑯᓄᖓ 
ᒪᓕᒐᓕᐅᖅᑎᓄᑦ, ᒐᕙᒪᑖᕼᐋᕆᔭᑉᑎᒻᓄᑦ. 
ᐱᕝᕕᖃᕋᒪ ᑭᖑᒻᒧᑦ ᑕᑯᒋᐊᖅᑑᑉᓗᐊᖅᖢᑕ 
ᓇᑭᓐᖔᖅᕼᐃᒪᓂᑉᑎᓐᓂᒃ, ᐃᕼᐅᒪᒋᔭᖃᑉᓗᑕᓗ 
ᓇᒧᓐᖓᑉᐸᓪ’ᓕᐊᖕᒪᖔᑉᑖ, ᐃᓅᖃᑎᒌᒃᖢᑕ 
ᓄᓇᕗᒻᒥᐅᖑᑉᓗᑕ.  
 

ᓄᓇᕗᒻᒥᐅᑦ ᕼᐅᓕᔪᒃᕼᐊᕐᓂᕐᒥᓂᒃ 
ᐅᒃᐱᕈᕼᐅᖕᓂᕐᒥᓂᒡᓗ ᐃᓕᕼᐃᕼᐃᒪᔪᑦ 
ᑕᓕᒪᐃᖅᖢᑎᒃ ᒪᓕᒐᓕᐅᖅᑎᐅᑦᑕᖅᕼᐃᒪᔪᓄᑦ. 
ᐊᑐᓂ ᒪᓕᒐᓕᐅᖅᑎᐅᑦᑕᖅᕼᐃᒪᔪᑦ 
ᓇᓗᓇᐃᔭᖅᑕᖅᕼᐃᒪᔪᑦ ᑕᑯᕼᐅᐊᒐᕐᒥᖕᓂᒃ 
ᓄᓇᕗᒻᒥ, ᕼᐃᕗᓪᓕᐅᔾᔭᐅᖁᔭᕐᒥᓂᒡᓗ 
ᖃᓄᐃᓕᒋᐊᕈᑕᐅᖁᔭᒥᓂᒡᓗ.  
 

ᕼᐃᕗᓪᓕᖅᐹᒥᒃ ᑐᒡᓕᐊᓂᓗ, 
ᒪᓕᒐᓕᐅᖅᑎᐅᓚᐅᖅᑐᑦ ᓇᓗᓇᐃᔭᐅᓚᐅᖅᑐᑦ 
ᓂᕆᐅᒋᔭᒥᓂᒃ, ᐸᕐᓇᐅᑎᒥᓂᒡᓗ ᓄᓇᕘᒥ 
ᑕᐃᑉᓗᓂᔾᔪᒃ ᐱᓇᕼᐅᐊᖅᑕᕗᑦ. 
 

ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
ᓇᓗᓇᐃᖅᕼᐃᓚᐅᖅᕼᐃᒪᔪᑦ 
ᕼᐅᓕᔪᖅᕼᐊᕐᓂᕋᑉᖢᑎᒃ ᑕᑯᔪᒪᔭᒥᖕᓂᒃ ᓄᓇᕗᒻᒥ 
ᐊᑎᖃᖅᖢᓂ ᑎᓕᔭᐅᔾᔪᑎᐅᒻᒫᖅᖢᓂ ᑕᒪᑉᑎᓐᓄᑦ 
ᑕᐃᑉᓗᓂᔾᔪᒃ ᑕᒪᑉᑕ.  
 

ᕼᐃᑕᒪᓐᖓᓐᓂᒃ ᒪᓕᒐᓕᐅᖅᑏᑦ ᑐᕌᒐᖃᓚᐅᖅᑐᑦ 
ᕼᐃᕗᒧᑦ ᐊᑉᓗᕆᐊᖃᑎᒌᒍᐊᖅᖢᑎᒃ, ᑕᐃᔭᖅ 
ᕼᐃᕗᒧᑦ ᐊᑉᓗᖅᑕ, ᓄᓇᕗᑦ 
ᐃᓂᒃᕼᐊᒃᓯᒃᑲᓐᓂᖁᑉᓗᒍ ᕿᑐᓐᖓᑉᑎᒻ’ᓄᑦ 
ᐃᕐᖑᑕᑉᑎᒻᓄᑦ ᓄᓇᕗᒥᐅᓗᒃᑖᓄᓪᓗ.  
 

ᑭᖑᒧᑦ ᑕᑯᒋᐊᖅᑎᓪᓗᑕ ᑕᑯᔫᓪ’ᓗᐊᖅᑐᒍᑦ 
ᑕᑯᔭᐅᕼᐅᐊᖅᕼᐃᒪᔪᑦ, 
ᕼᐃᕗᓪᓕᐅᔾᔭᐅᕼᐅᐊᖅᕼᐃᒪᔪᑉᓗ ᐊᑐᓂ 
ᒐᕙᒪᐅᑦᑕᖅᕼᐃᒪᔪᓄᑦ ᑐᕌᖓᓂᖃᖅᑐᑦ 

ᑐᑭᕼᐃᓐᓇᖅᕼᐃᕙᓪᓕᐊᓕᖅᖢᑎᒡᓗ ᐅᓂᒃᑳᑎᑐᑦ 
ᐃᓄᖁᑎᑉᑕ, ᓄᓇᑉᑕ ᒥᒃᕼᐋᓄᑦ. 
 

ᓂᕆᐅᒋᔭᕗᑦ ᑕᐅᑐᖅᑰᒐᕼᐃᒪᔭᕗᓪᓗ ᓄᓇᕗᒻᒥ ᕼᐅᓕ 
ᐊᑕᔪᑦ. ᑲᔪᖏᕈᑕᐅᕼᐃᒪᑉᓗᑎᒃ ᑕᑯᕼᐅᐊᖅᕼᐃᒪᔪᓄᑦ 
ᓄᓇᕗᒻᒥ, ᐋᔩᕈᑎᖃᖅᕼᐃᒪᔪᓂᒡᓗ ᐊᖏᕈᒻ’ᒥᒃ 
ᕼᐋᖅᑭᒃᑎᑦᓯᑉᔪᑕᐅᓚᐅᖅᑐᒥᒃ ᐊᑐᓂ ᒐᕙᒪᐅᕼᐃᒪᔪᑦ 
ᓇᖕᒥᓂᖅ ᐊᐅᓚᑦᓯᑦᑕᖅᕼᐃᒪᔪᑦ ᑕᑯᕼᐅᐊᒐᐃᓂᒃ 
ᕼᐋᖅᑭᖅᐸᑉᓕᐊᖁᔨᑉᓗᑎᒃ 
ᕼᐋᖅᑭᒃᑎᑦᓯᑉᓚᑦᑖᖅᕼᐃᒪᑉᓗᑎᒡᓗ. 
 

ᕼᐃᕗᓪᓕᐅᔾᔭᐅᑦᑕᕈᐊᖅᕼᐃᒪᔪᖅ ᐊᑐᓂ ᒐᕙᒪᓄᑦ 
ᑐᓐᖓᕕᖃᖅᑐᑦ ᐅᑉᓗᒥᐅᓕᖅᑐᖅ ᕼᐅᓕᔪᓂᒃ 
ᓄᓇᕗᒻᒥ. ᐊᒃᕼᐅᕈᓐ’ᓇᖅᑐᒃᑰᕈᑎᕗᑦ 
ᐊᔾᔨᒌᖏᑦᑑᑎᐅ’ᒪᑕ ᐊᔪᓐᓇᖅᑑᑉᓗᑎᒡᓗ 
ᐋᖅᑭᖕᓂᓗᒋᐊᖅᕼᐊᐃᓂᒃ. ᐊᒥᕼᐆᑦ 
ᐱᕝᕕᖃᕝᕕᐅᔫᓪ’ᓗᐊᖅᑐᑦ ᓄᓇᕗᒻᒥ 
ᐊᑐᓕᓪᓚᒃᕼᐃᓐᓇᓪᓚᑦᑖᖅᑑᓪ’ᓗᐊᖅᑕᓐᖏ’ᒪᑕ 
ᕼᐃᕗᓂᒃᕼᐊᑉᑎᓐᓅᖓᔪᑦ. ᐊᑐᓂ 
ᒪᓕᒐᓕᐅᖅᑎᐅᑉᑕᖅᕼᐃᒪᔪᑦ ᑐᕌᒐᖃᖅᕼᐃᒪᔪᑦ 
ᕼᐃᕗᓪᓕᐅᔾᔭᐅᖁᔭᕐᒥᓂᒃ ᖃᓄᐃᓕᐅᕈᑎᒋᓂᐊᖅᑕᒥᓂᒃ 
ᓂᕈᐊᖅᑕᐅᕼᐃᒪᓂᕐᒥᓂᒃ. 
 

ᑭᖑᓪᓕᖅᐹᒥᒃ ᐊᑐᓂ ᒐᕙᒪᐅᕼᐃᒪᔪᑦ 
ᓇᓗᓇᐃᖅᕼᐃᒋᐊᖅᑕᖅᕼᐃᒪᔪᑦ ᐃᓄᐃᑦ 
ᐱᖅᑯᕼᐃᖏᓐᓂᒃ ᑐᓐᖓᕕᖃᕐᓂᐊᕐᓂᕋᖅᖢᑎᒃ 
ᐱᓕᕆᐊᖃᕐᓂᐊᖅᑎᓪᓗᒋᑦ.  
 

ᑕᓪᓕᒪᖓᓂᑦ ᒪᓕᒐᓕᐅᖅᑏᑦ ᐃᓕᑕᖅᕼᐃᔪᑦ 
ᐱᐊᓂᒃᕼᐃᒪᔭᖏᓐᓂᑦ ᑭᖑᓂᑦᑎᓐ’ᓂᑦ, 
ᒪᓕᒐᓕᐅᖅᑎᐅᕼᐃᒪᔪᑦ ᐅᐱᒍᕼᐅᒃᕼᐅᑎᒡᓗ, 
ᑐᓐᖓᕕᖃᕐᓂᐊᕐᓂᕐᒥᓂᒃ ᐱᓕᕆᐊᖑᐊᓂᒃᕼᐃᒪᔪᓂᒃ. 
ᒪᓕᒐᓕᐅᖅᑏᑦ ᐱᔭᒃᕼᐊᒥᓐ’ᓂᒃ ᕼᐊᐱᓐᖏᓪᓚᕆᒃᖢᑎᒃ, 
ᑐᕼᐊᕈᒥᓇᖅᑑᑎᑦᓯᓪᓗᑎᒡᓗ ᑕᑯᕼᐅᐊᕐᓂᐊᖅᑐᑦ 
ᓄᓇᕗᒧᑦ, ᑖᒃᑯᐊ ᓄᓇᒧᑦ.  
 

ᑖᒃᑯᐊ ᑕᑯᕼᐅᐊᖅᑕᕗᑦ ᐅᐱᒍᕼᐅᑦᓯᐊᖅᑐᑦ 
ᐃᓐᓇᐅᓕᖅᑐᓂᒃ, ᑲᔪᖏᖅᕼᐊᐃᑉᓗᑕᓗ 
ᐃᓕᖅᑯᕼᐃᕐᒥᒍᑦ ᖃᐅᔨᒪᓂᕐᒥᓂᒃ ᑎᒍᒥᐊᖅᑐᓂᒃ 
ᐃᑲᔪᖅᑕᐅᕈᐊᖅᖢᑕ ᐃᖅᑲᐅᒪᓪᓗᑎᒍ ᑭᖑᓂᑉᑎᒻᓂᒃ 
ᐊᑐᕐᓗᑎᒍ ᕼᐃᕗᓂᒃᕼᐊᑦᑎᒻᓄᑦ 
ᐋᖅᑭᒃᕼᐅᐃᕐᓂᐊᖅᑎᑉᓗᑕ. ᑕᐅᑐᖅᑰᓐᖑᐊᖅᑐᒍᑦ 
ᕼᐃᕗᓂᒃᕼᐊᑉ’ᑎᓐᓄᑦ ᐱᐅᔪᒥᒃ ᐃᕼᐅᒪᒋᔭᖃᖅᖢᑎᒃ 
ᒪᒃᑯᒃᑐᑦ ᐊᑕᖏᖅᑐᒥᒃ ᐊᑐᖅᑑᓪᓗᐊᖁᑉᓗᒋᑦ, 
ᐱᕝᕕᖃᕐᕕᐅᔫᓪᓗᐊᖅᑐᓂᒃ ᐃᓕᓐᓂᐊᕈᑎᓕᕆᓂᕐᒧᑦ, 
ᐊᐅᓪᓚᑲᑦᑕᖅᑑᓪᓗᐊᕐᓂᕐᒧᑦ, ᐊᐅᓪᓚᖅᑕᐅᑎᒃᕼᐊᓄᑦ 
ᐱᓕᕆᐊᒃᕼᐊᖃᕐᓂᕐᒧᓪᓗ ᑕᐅᑐᓐᖑᐊᖅᑐᑦ ᑕᒪᒃᑮᖕᓂᒃ 
ᐃᓚᒌᑉᓂᒃ ᐃᓅᖃᑎᒌᖕᓂᖅ ᑭᑐᒥᐊᑦ, ᓄᓇᓖᓪᓗ 
ᐃᑲᔪᕐᓂᖃᖅᑑᓪ’ᓗᐊᖁᑉᓗᒋᑦ 
ᕼᐃᕗᓂᒃᕼᐊᖃᑦᑎᐊᖃᑎᒌᖕᓂᕐᒧᑦ ᐅᕙᑉᑎᒻᓄᓗᒃᑖᖅ.  
 

ᑕᑯᕼᐅᐊᒐᑉᑎᒻᓂᑦ ᓄᓇᕗᑦ ᖃᐅᔨᒪᔭᐅᓂᐊᖅᑐᖅ 

ᐅᐱᒋᔭᐅᓗᓂᓗ ᑲᓇᑕᒥ ᓄᓇᕐᔪᐊᕐᒥᓗ 
ᐊᔾᔨᐅᓐᖏᑦᑑᑉᓗᓂ ᓄᓇᐅᓂᖓᓂᒃ. 
ᐊᔾᔨᐅᓐᖏᑦᑐᓂᑦ ᐊᕙᑎᖃᕐᓂᑉᑎᒻᓂᑦ, 
ᐃᓐᓄᕆᖕᓂᕐᒥᒃ, ᐃᓄᐃᑦ ᐃᓕᖅᑯᕼᐃᖃᖅᖢᑎᒃ, 
ᐅᖃᐅᕼᐃᖃᖅᖢᑎᒡᓗ, ᐊᔾᔨᐅᓐᖏᑦᑐᒥᒃ 
ᐊᐅᓚᑎᔾᔪᕼᐃᖃᖅᖢᑕ, ᐊᔾᔨᐅᓐᖏᑦᑐᒥᒡᓗ 
ᐃᕼᐅᒪᖃᐅᕼᐃᖃᖅᖢᑕ, ᕼᐅᓇᑐᐃᓐᓇᕐᓄᑦ 
ᐱᕝᕕᖃᒃᕼᐊᕐᕕᐅᔫᓪ’ᓗᐊᖅᑐᓄᑦ ᐅᑭᐅᖅᑕᖅᑐᒥ.  
 

ᖃᐅᔨᒪᔪᒍᑦ ᓇᒧᓐᖓᖅᐸᓪᓕᐊᕼᐊᕐ’ᒪᖔᑉᑕ 
ᑕᓪᓕᒪᖓᓐ’ᓂᒃ ᒪᓕᒐᓕᐅᖅᑏᑦ ᑐᕌᒐᖓᑕ ᐊᑎᐊ 
ᑐᕌᖅᑕᕗᑦ, ᐊᑐᕐᓂᐊᖅᑕᕗᑦ 
ᕼᐃᕗᒻᒧᐊᒍᑎᒋᓂᐊᖅᑎᓪᓗᑎᒍᑦ. 
ᐱᔭᒃᕼᐊᖃᕐᔪᐊᕐ’ᓂᐊᖅᑐᑦ ᒐᕙᒪᐅᔪᑦ 
ᐊᕐᕌᒎᓂᐊᖅᑐᓂᒃ ᕼᐃᑕᒪᓂᒃ. ᒐᕙᒪᒃᑯᑦ 
ᐊᒃᕼᐅᕉᑎᖃᕐᓂᐊᖅᑐᑦ ᖃᓄᐃᓕᒋᐊᕈᑎᒃᑲᓂᕐᒥᒃ 
ᑕᓪᓕᒪᐅᔪᓂᒃ ᕼᐃᕗᓪᓕᐅᑎᓐᓂᐊᖅᑕᖏᓐ’ᓂᒃ 
ᐱᕚᓪᓕᕈᑕᐅᓂᐊᖅᑐᓂᒃ ᐃᓅᕼᐃᖏᓐᓄᑦ 
ᓄᓇᕗᒻᒥᐅᓄᑦ.  
 

ᐃᓅᓯᕗᑦ 
 

ᐃᓅᕼᐃᕗᑦ ᐱᓕᕆᐊᖃᕐᓂᐊᖅᑐᒍᑦ ᐃᖢᕐᕆᖁᑉᓗᒋᑦ 
ᓇᖕᒥᓂᕐᓗ ᒪᓂᒪᔫᓪ’ᓗᐊᖁᑉᓗᒋᑦ ᐃᓅᖃᑎᕗᑦ 
ᓄᓇᓕᕗᓪᓗ ᒪᓕᒃᑕᐅᓗᓂ ᐃᓅᕼᐃᕗᑦ.  
 

ᓄᓇᕗᑦ ᐊᖏᔪ’ᔫᓪᓗᓂ ᓇᔪᖅᑕᐅᔪᖅ 20-

ᐳᓴᒋᑉᓗᓂᐅᒃ ᑲᓇᑕᐅᑉ ᓄᓇᖓᑕ, ᐃᓄᖁᑎᕗᑦ 
ᐊᒥᕼᐅᓐᖑᖅᐸᓪᓕᐊᕋᓚᕼᐊᖅᑐᖅ ᐅᖓᑖᓃᑦᑐᑦ 30-

ᐳᓴᓐᑦ, ᐃᓄᖁᑎᑉᑕ ᐅᑭᐅᓖᑦ 15 ᑐᖔᓂ 
ᖃᑉᕼᐃᐅᓂᖏᓪᓗ ᐃᓐᓇᒻᒪᕇᑦ ᒪᕐᕈᐃᖅᑕᖅᖢᒍ 
ᐊᒡᓛᑦ ᐊᒥᕼᐅᓐᖑᖅᐸᓪᓕᐊᕼᐃᒪᔪᑦ 2004-ᒥᓂᑦ.  
 

ᐃᓄᖁᑎᕗᑦ ᓄᓇᓕᕗᓪᓗ ᕼᐃᐊᒻᒪᒃᓯᒪᔪᑦ 
ᐅᖓᕼᐃᒌᒃᑑᑎᐅᑉᓗᑎᒃ ᓄᓇᕗᒥ. ᕼᐃᕗᓪᓕᕗᑦ 
ᐃᓅᕌᓂᒍᓐᓇᓚᐅᖅᑐᑦ ᐊᑑᑎᖃᖅᐸᒃᖢᑎᒃ 
ᕼᐅᓇᑐᐃᓐᓇᕐᓂᒃ ᐊᕙᑎᑉᑎᓐᓂ. 
ᐱᓕᕆᖃᑎᒌᒃᖢᑎᒡᓗ ᑲᑐᔾᔨᖃᑎᒌᖕᓂᒃᑯᑦ ᑭᑐᓗᒃᑖᑦ 
ᐃᒃᐱᒋᔭᐅᑦᓯᐊᖅᑑᓪᓗᐊᓚᐅᖅᑐᑦ. ᐅᑉᓗᒥ 
ᑭᑐᓗᒃᑖᑦᓯᐊᑦ ᐃᓚᒌᑦ, ᓄᓇᖅᑲᑎᒌᑦ ᒐᕙᒪᐅᔪᓪᓗ 
ᐱᓕᕆᖃᑎᒌᒋᐊᓖᑦ ᐱᔫᒥᕼᐊᐃᓂᕐᒥᒃ, 
ᐃᑲᔪᖅᑐᐃᓂᕐᒥᒡᓗ ᓇᖕᒥᓂᖅ ᒪᑭᒪᔪᓐᓇᖅᕼᐃᓂᕐᒥᒃ 
ᑐᓐᖓᕕᐅᒻᒪᑦ ᐃᓅᔾᔪᑎᑉᑎᓐᓄᑦ.  
 

ᕼᐃᕗᓕᕘᓚᐅᓐᖏᑉᐸᑦ ᑕᒫᓃᓐᓇᔭᓐᖏᑦᑐᒍᑦ, 
ᑭᖑᓂᑉᑎᓐ’ᓂᑦ ᕼᐃᕗᓪᓕᐅᕼᐃᒪᔪᑦ 
ᐊᑐᕆᐊᖃᓚᐅᖅᑐᑦ ᖃᐅᔨᒪᓂᕐᒥᒃ’ᓂᒃ, 
ᐱᔪᓐᓇᕐᓂᕐᒥᓂᒡᓗ ᑭᖑᕚᖏᑦ 
ᐃᓅᓯᖃᑦᓯᐊᕈᒫᖁᑉᓗᒋᑦ. 
ᕼᐊᐱᓕᓚᐅᓐᖏᓐᓂᖏᓐᓄᑦ 
ᕼᐅᖏᐅᑎᕙᓪᓕᐊᖏᓐᓇᓚᐅᕐᓂᖏᓐᓄᓪᓗ ᐅᑉᓗᒥ 
ᑕᒫᓃᑦᓱᓐᓇᖅᑐᒍᑦ ᓄᓇᕗᓕᖅᑐᒥ.  

>>ᐸᑦᑕᑐᖅᑐᑦ 
 

ᒐᕙᒪᒋᔭᕗᑦ ᐅᐱᒍᕼᐅᑦᓯᐊᖅᑐᖅ ᐃᓄᓪᓚᕆᐅᓕᖅᑐᓂᒃ 
ᕼᐃᕗᓕᖅᑎᐅᓂᐊᖅᖢᑎᒃ ᕼᐃᕗᓪᓕᐅᑎᓐᓂᐊᖅᖢᑎᒍᓗ 
ᐊᖑᒻᒪᑎᔪᓐᓇᖅᕼᐃᖁᑉᓗᑕ 
ᐃᒃᐱᒋᔭᐅᔪᓐᓇᖅᕼᐃᖁᑉᓗᒋᑦ ᓄᓇᕗᒻᒥ.  
 

ᓂᖀᑦ ᐃᒡᓗᖃᕐᓃᓪᓗ ᐊᑭᑐᑦᓯᐊᒥᐊᖅᑐᑦ 
ᐃᒡᓗᖁᑎᕗᓪᓗ ᓈᒻᒪᓐᖏᓗᐊᖅᑐᑦ ᐊᖑᒻᒪᑎᖏᖦᖢᑎᒃ 
ᐊᖑᒻᒪᑎᖏᖦᖢᑎᒡᓗ ᐃᒡᓗᑖᕆᐊᓕᖕᓄᑦ 
ᐃᓄᖁᑎᑉᑎᓐᓄᑦ. ᒐᕙᒪᒋᔭᖅᐳᑦ ᑲᒪᓂᐊᖅᑐᑦ 
ᐱᔭᕆᐊᓕᖏᓐᓂᒃ ᓄᓇᕗᒻᒥᐅᑦ ᐊᑦᑕᕐᓇᓐᖏᑦᑐᓂᒃ 
ᐊᑭᑐᓗᐊᓐᖏᑦᑐᓂᓪᓗ ᐃᒡᓗᖃᖅᑎᑦᑎᓂᕐᒧᑦ 
ᓂᕆᔭᒃᓴᖃᖅᑎᑦᑎᓂᕐᒧᓪᓗ.  
 

ᐊᒥᕼᐆᓗᐊᖅᑐᑦ ᐃᓄᖁᑎᕗᑦ ᐊᐅᓪᓚᖅᑎᑕᐅᑦᑕᕐᒪᑕ 
ᓄᓇᕗᑦ ᕼᐃᓚᑖᓄᑦ ᐃᓅᓕᕼᐊᖅᑕᐅᔭᖅᑐᖅᖢᑎᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᔭᖅᑐᖅᖢᑎᒃ 
ᑲᒪᒋᔭᐅᖔᖅᑑᓪ’ᓗᐊᖅᑎᓪᓗᒋᑦ ᓄᓇᕗᒻᒥ. 
ᒐᕙᒪᒋᔭᖅᐳᑦ ᐱᕚᓪᓕᑎᑦᓯᓂᐊᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ 
ᐊᑐᐃᓐᓇᐅᓂᖅᓴᐅᖁᑉᓗᒋᑦ ᓄᓇᕗᒻᒥ.  
 

>>ᐸᑦᑕᑐᖅᑐᑦ 
 

ᓄᓇᕗᒻᒥᐅᑦ ᑐᓐᖓᕕᓕᐅᑦᓯᐊᖁᕙᑉᑎᒍ 
ᐃᓅᓯᖃᑦᓯᐊᓂᕐᒥᒃ ᐃᒻᒥᓐᓄᑦ ᐃᓅᖃᑎᒥᓂᓪᓗ 
ᐃᒃᐱᒋᖃᑎᒌᑦᓯᐊᕐᓗᑎᒃ. ᐊᖏᕐᕋᕗᑦ ᓄᓇᓕᕗᓪᓗ 
ᐊᑦᑕᕐᓇᓐᖏᑦᑑᒋᐊᓖᑦ ᐅᑭᐅᑭᓐᓂᖅᐹᑦᑎᓐᓄᑦ 
ᕼᐊᓐᖏᓂᖅᐹᑦᑎᓄᓪᓗ ᓄᓇᕗᒻᒥᐅᓄᑦ 
ᐱᕈᖅᕼᐊᐃᕕᐅᔪᓐᓇᑦᓯᐊᖁᑉᓗᒍ 
ᖃᑭᕙᓪᓕᐊᔪᓐᓇᖁᑉᓗᒋᑦ ᑲᔪᓯᑦᓯᐊᕈᓐᓇᖁᑉᓗᒋᓪᓗ. 
ᒐᕙᒪᒋᔭᖅᐳᑦ ᐃᑲᔪᖅᑐᐃᒋᐊᒃᑲᓐᓂᕐᓂᐊᖅᑐᑦ 
ᓄᓇᓕᖕᓂ ᐃᖅᑲᖅᑐᐃᕕᖕᓂ ᒪᒥᕼᐊᕐᓂᒃᑯᑦ 
ᐃᑲᔫᑎᒃᓴᓂᒃ ᑲᒪᒋᔭᐅᖁᑉᓗᒋᑦ ᐃᓚᒌᑦ 
ᐋᓐᓂᖅᑎᕆᓂᖅ ᖁᓄᔪᕐᓂᐊᕐᓂᕐᓗ.  
 

ᐃᓄᐃᑦ ᕼᐊᓐᖏᔫᖏᓐᓇᖅᐸᒃᕼᐃᒪᔪᑦ 
ᕼᐊᐱᓕᖅᑎᐅᑐᐃᓐᓇᖏᖦᖢᑎᑦ 
ᕼᐅᖏᐅᑎᓕᖅᑕᒥᐊᔪᑉᓗᑎᒡᓗ ᐊᑐᖅᑕᖅᕼᐃᒪᔭᕗᑦ 
ᐱᓕᕆᖃᑎᒌᖕᓂᖅ ᖄᖏᐅᑎᓂᓕᒃᐸᒃᖢᑕ 
ᕼᐊᐱᕐᓇᕐᓂᖅᐹᒥ ᕼᐃᓚᒥ ᐊᒃᓱᕈᕐᓇᓪᓚᕆᒃᑐᓂᒡᓗ 
ᕼᐊᖅᑭᐅᒪᕝᕕᐅᓕᕌᖓᑉᑕ. ᕼᐃᕗᑉᓕᑎᓐᓄᑦ 
ᕿᒪᐃᕕᐅᕼᐃᒪᔪᒍᑦ ᐃᓕᔾᔪᑎᒋᓯᒪᔭᑉᑎᓐᓂᒃ ᕼᐅᓕ 
ᐊᑑᑎᖃᖅᑑᓪᓗᐊᖅᑐᓂᒃ ᐃᓅᓯᑉᑎᓐᓂᒃ 
ᐅᑉᓗᒥᐅᓕᖅᑐᖅ. ᕼᐃᕗᒻᒧᒍᑎᖃᖅᐸᓪᓕᐊᔫᓪᓗᐊᖅᑐᒍᑦ 
ᐱᐅᕼᐃᕙᓪᓕᐊᑎᑦᑎᓂᕐᒧᑦ ᕼᐊᖅᑭᑕᐅᕙᑉᑐᓂᒃ 
ᐃᕼᐅᒪᓕᕆᓂᕐᒧᑦ ᐊᔪᕈᑎᖃᓕᖅᕼᐃᒪᓂᕐᒧᑦ 
ᐅᐃᕆᓕᖅᕼᐃᒪᓂᕐᒧᑦ. ᐃᓚᒌᓄᓪᓗ ᐃᓅᕼᐃᓕᕆᓂᕐᒧᑦ 
ᖃᓄᐃᓕᒋᐊᕈᑎᖃᖅᖢᑕᓗ ᓄᖅᑲᖅᑎᑕᐅᖁᑉᓗᒍ 
ᐃᒻᒥᓃᖅᑕᕐᓂᖅ.  
 

>>ᐸᑦᑕᑐᖅᑐᑦ 

ᒐᕙᒪᒋᔭᖅᐳᑦ ᑲᔪᕼᐃᔾᔪᑎᖃᕐᓂᐊᖅᑐᖅ ᐊᑐᖅᑕᕐᓗᑎᑦ 
ᑕᐃᒪᐃᓐᓂᒃ ᐅᑉᓗᒥᐅᓕᖅᑐᖅ ᓄᑖᓂᒃ 
ᐃᓕᖅᑯᕼᐃᑐᖃᖅᑎᒍᓪᓗ ᐃᓄᓕᕆᔾᔪᕼᐃᐅᔪᓂᒃ 
ᑐᕼᐊᕈᒥᓇᕐᓂᖅᕼᐊᓂᒃ ᕼᐊᖅᑭᑦᑐᖃᑉᑕᖁᑉᓗᒍ.  
 

ᐱᕚᓪᓕᕈᑎᕗᑦ  
 

ᐋᖅᑭᒃᕼᐅᐃᓂᐊᖅᑐᒍᑦ ᒪᑭᒪᔾᔪᑎᒃᕼᐊᑦᑎᑉᓂᒃ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒡᓗ ᐃᑲᔪᖅᑐᐃᓂᒃᑯᑦ 
ᕼᐃᕗᓂᒃᓴᕼᐊᑦᑎᐊᖁᔨᓂᕐᒧᑦ ᐃᓅᖃᑎᒌᓄᑦ 
ᓄᓇᖅᑲᑎᒌᓄᑦ ᓄᓇᑉᑎᓄᒡᓗ ᒪᓕᒃᑕᐅᓪᓗᓂ 
ᐱᕚᓪᓕᕈᑎᕗᑦ.  
 

ᒪᑭᒪᔾᔪᑎᒃᕼᐊᕗᑦ ᐱᑐᖃᕈᖅᐸᓪᓕᐊᖅᑐᑦ 
ᐊᖑᒻᒪᑎᔪᓐᓃᖅᖢᑎᒡᓗ ᐊᒥᓱᓐᖑᖅᐸᓪᓕᐊᔪᓄᑦ 
ᐃᓄᖁᑎᑉᑎᓐᓄᑦ. ᕼᐊᓇᑐᔪᓂᒃ ᐱᔪᒪᓂᖃᖅᑐᓂᒡᓗ 
ᑲᑐᔾᔨᖃᑎᑖᕆᐊᖃᖅᑐᒍᑦ ᑲᒪᒋᔭᐅᖁᑉᓗᒋᑦ 
ᐱᑕᖃᕆᐊᖃᓪᓚᕆᒃᑐᓂᒃ 
ᒪᑭᒪᔾᔪᑎᒃᕼᐊᑦᑖᖅᐸᓪᓕᐊᔪᓐᓇᖁᑉᓗᑕ. ᒐᕙᒪᒋᔭᖅᐳᑦ 
ᑮᓇᐅᔭᖃᖅᑎᑦᑎᓂᐊᖅᑐᖅ ᑲᑐᔾᔨᖃᑎᒌᖕᓂᒃᑯᑦ 
ᒪᑭᒪᔾᔪᑎᒃᕼᐊᖅᑖᖅᐸᓪᓕᐊᔫᓪᓗᐊᖁᑉᓗᑕ 
ᐱᕚᓪᓕᕈᑕᐅᔫᓪᓗᐊᖅᑐᓂᒃ. ᖃᓄᐃᑦᑕᐃᓕᑎᑦᓯᓂᕐᒧᑦ 
ᑭᑐᓗᒃᑖᓄᑦ ᓄᓇᓕᖕᓂ ᐱᖃᓯᐅᑎᓗᒋᑦ 
ᐃᓐᓇᐅᓯᕝᕕᖕᓂᒃ ᐊᒻᒪ  ᒪᒥᕼᐊᕐᕕᖕᓂᒃ. 
ᐊᔪᕈᑎᖃᖅᕼᐃᒪᔪᓄᑦ ᐅᐃᕆᓕᕈᑎᖃᖅᕼᐃᒪᔪᓄᓪᓗ 
ᓄᓇᕗᒻᒥ. 
 

>>ᐸᑦᑕᑐᖅᑐᑦ 
 

ᐋᖅᑭᒃᕼᐅᐃᔭᕆᐊᖃᖅᑐᒍᑦ ᐱᒡᕕᖃᕐᕕᐅᔫᓪ’ᓗᐊᖅᑐᓂᒃ 
ᐊᖑᒻᒪᑎᑐᕋᐅᑎᑦᓯᐊᖁᑉᓗᒋᑦ ᓄᓇᕗᒻᒥᐅᑦ 
ᑲᓇᑕᒦᑦᑐᓄᓪᓗ. ᐃᒃᐱᒍᕼᐅᖕᓂᐊᕋᑉᑕ 
ᐃᓚᒋᔭᐅᓂᑉᑎᒻᓂᒃ ᑲᓇᑕᒧᑦ ᓂᐱᕗᓪᓗ 
ᓈᓚᑦᑕᐅᑦᓯᐊᖁᑉᓗᒍ. ᕼᐅᓕᔪᖅᕼᐊᒃᑐᒍᑦ 
ᐅᒃᐱᕈᕼᐅᒃᑐᒍᑦ ᐱᕝᕕᖃᑦᓯᐊᕐᓂᐊᕐᓂᑉᑎᒻ’ᓂᒃ 
ᐅᓪᓗᒥᐅᓕᖅᑐᖅ. ᓄᑖᖑᖅᐸᓪᓕᐊᔪᒥᒃ ᑳᓇᑕᒥ 
ᑐᓐᖓᕕᓕᐅᖅᐸᓪᓕᐊᓂᕐᒧᑦ ᓄᓇᕗᒻᒥᒃ. ᒐᕙᒪᒋᔭᖅᐳᑦ 
ᖃᐅᔨᕼᐊᕐᓂᐊᖅᑐᑦ ᐱᕝᕕᖃᕐᕕᐅᔫᓪ’ᓗᐊᖅᑐᓂᒃ 
ᑮᓇᐅᔭᖃᖅᑎᑦᓯᓗᑎᑦ ᑲᑐᔾᔨᖃᑎᑉᑎᒻ’ᓄᑦ 
ᐊᖑᒻᒪᑎᔫᓪ’ᓗᐊᓕᖁᑉᓗᑕ ᒫᓐᓇᐅᔪᖅ 
ᒪᑭᒪᔾᔪᑎᒃᕼᐊᑉᑎᒻ’ᓄᑦ ᐊᒥᒐᖅᕼᐃᔭᑉᑎᒻᓄᑦ. 
ᖃᐅᔨᕼᐊᕐᓗᑕ ᐱᕝᕕᖃᕐᕕᐅᔫᓪ’ᓗᐊᖅᑐᓂᒃ 
ᑲᑐᔾᔨᖃᑎᖃᕈᐊᕐᓂᕐᒧᑦ ᐊᕼᐃᖏᓐ’ᓂᒃ ᐊᖏᔫᑎᓄᑦ 
ᐱᓕᕆᐊᓄᑦ. ᕼᐆᕐᓗᒃ ᐊᖅᑯᑎᓄᑦ, 
ᖃᖓᑦᑕᖅᑎᑕᐅᕼᐃᒪᔪᓄᑦ ᑐᕼᐊᐅᒪᖃᑦᑕᐅᑎᔾᔪᑎᓄᑦ 
ᐃᖏᓪᕋᔪᓕᕆᓂᕐᒧᓪᓗ.  
ᓄᓇᕗᒥ ᑮᓇᐅᔭᓕᐅᕈᑕᐅᔫᓪ’ᓗᐊᖅᑐᑦ ᐱᕈᖅᐸᓪᓕᐊᔪᑦ 
ᑭᕼᐃᐊᓂ ᕼᐅᓕ ᐱᕚᓪᓕᖅᕼᐃᒪᓐᖏᓗᐊᖅᑐᑦ. 
ᒐᕙᒪᕆᔭᖅᐳᑦ ᐃᑲᔪᖅᑐᐃᓂᐊᖅᑐᑦ ᐊᔾᔨᒌᓐᖏᑦᑐᓂᑦ 
ᑮᓇᐅᔭᓕᐅᕈᑕᐅᔫᓪ’ᓗᐊᖅᑐᓂᒃ 
ᐱᕝᕕᖃᖅᑎᑕᐅᔫᓪ’ᓗᐊᖁᑉᓗᒋᑦ ᑲᔪᖏᖅᕼᐊᐃᓗᑕ 
ᓄᓇᓕᖕᓂ ᓇᖕᒥᓂᖅ 
ᒪᑭᒪᔪᖕᓇᖅᕼᐃᕙᓪᓕᐊᖁᔨᓂᕐᒥᒃ, 
ᐊᑐᐃᓐᓇᐅᑎᑦᓯᒃᑲᓐᓂᕐᓂᒃᑯᓪᓗ ᓄᓇᓕᖕᓂ 
ᐱᓕᕆᐊᒃᕼᐊᓂᒃ. 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 

ᓄᓇᕗᒻᒥ ᐊᔪᖅᕼᐊᓐᖏᑦᑐᑦ ᓄᓇᒦᓐᖔᖅᑐᓂᒃ 
ᐊᑐᓕᒃᑲᓐᓂᖅᑎᑕᐅᒃᑲᓐᓂᖅᑎᑕᐅᔫᓪ’ᓗᐊᖅᑐᓂᒃ 
ᐊᒻᒪᓗ ᐊᑐᓕᒃᑲᓐᓂᖅᑎᑕᐅᔫᓪ’ᓗᐊᓐᖏᑦᑐᑎᑦᑕᐅᖅ 
ᐱᕚᓪᓕᕈᑎᒃᕼᐊᓂᒃ. ᑭᕼᐃᐊᓂᓕ ᐅᑭᐅᖅᑕᖅᑐᒥ 
ᐆᒪᔪᕐᓇᖅᑐᓗᒃᑖᑦ ᐊᕙᑎᖏᓪᓗ ᕼᐅᕋᒃᕼᐊᕋᐃᒃᑐᑦ 
ᐊᒃᑐᖅᑕᐅᓂᖃᖅᑑᓪᓗᐊᖅᖢᑎᒃ ᕼᐃᓚᐅᑉ 
ᐊᕼᐃᔾᔨᖅᐸᓪᓕᐊᓂᖓᓄᑦ. ᒐᕙᒪᕆᔭᖅᐳᑦ 
ᐱᕙᓪᓕᐊᑎᑦᓯᓂᐊᖅᑐᖅ ᐊᐅᓚᑦᓯᓗᑎᒡᓗ 
ᐱᕚᓪᓕᕈᑎᒃᕼᐊᑉᑎᒻᓂᒃ ᐊᕙᑎᑉᑎᒻᓂᒃ 
ᕼᐅᕈᐃᓗᐊᖅᑕᐃᓕᓂᒃᑯᑦ. ᓄᓇᕗᒥᐅᑦ ᕼᐊᓐᖏᔪᒥᒃ 
ᑐᕌᖓᓂᖃᑦᓯᐊᖅᑑᓪ’ᓗᐊᖁᑉᓗᒋᑦ ᓄᓇᑉᑎᒻᓂᒃ 
ᑭᖑᕚᑦᑎᒻᓄᑦ.  
 

ᓯᕗᒻᒧᐊᖅᐸᓪᓕᐊᔾᔪᑎᕗᑦ  
 

ᐊᑐᐃᓐᓇᐅᑎᑦᓯᓂᐊᖅᑐᒍᑦ ᐃᓕᓐᓂᐊᕈᑎᒃᕼᐊᓂᒃ 
ᐱᕚᓪᓕᕈᑎᒃᕼᐊᓂᒡᓗ ᕼᐅᕈᓘᔭᕈᑎᒃᕼᐊᓂᒃ 
ᐅᐸᓗᖓᐃᔭᕈᑎᐅᔫᓪᓗᐊᖅᑐᓂᒃ ᕼᐅᕈᕼᐃᕐᓄᑦ 
ᓄᑕᖅᑲᓄᑦ ᒪᒃᑯᒃᑐᓄᑦ ᐃᓐᓇᕐᓄᓪᓗ ᐊᑑᑎᓕᖕᓂᒃ 
ᐃᑲᔪᖅᑑᓪ’ᓗᐊᖁᑉᓗᒋᑦ ᐃᓅᖃᑎᒌᓄᑦ 
ᐱᓕᕆᐊᒃᕼᐊᖃᓕᑦᓯᐊᖅᑑᓪ’ᓗᐊᖁᑉᓗᒋᓪᓗ 
ᒪᓕᒃᑕᐅᓗᓂ ᕼᐃᕗᒧᐊᖅᐸᓪᓕᐊᔾᔪᑎᕗᑦ. 
 

ᐃᓕᓐᓂᐊᖅᑎᑦᓯᔨᐅᓚᐅᖅᕼᐃᒪᑉᓗᖓ ᑖᓐᓇ 
ᕼᐃᕗᓪᓕᐅᑎᔭᐅᕼᐅᐊᖅᑐᖅ ᐆᒻᒪᑎᒻᓄᑦ 
ᐊᒃᑐᐊᓪᓚᕆᒃᑐᖅ. ᐊᓈᓇᒋᔭᐅᑉᓗᖓ, 
ᐊᓈᓇᑦᓯᐊᕆᔭᐅᑉᓗᖓ... 
 

>>ᐸᑦᑕᑐᖅᑐᑦ 
 

...ᐊᒪᐅᕆᔭᐅᑉᓗᖓᓗ ᖃᐅᔨᒪᔪᖓ ᐃᓕᑉᐸᓪᓕᐊᓂᖅ 
ᐱᒋᐊᔪᔪᖅ ᐃᓅᕼᐃᑉᑎᒻᓂᒃ ᐃᓅᕼᐋᒐᔮᒃᑎᓪᓗᑕ. 
ᒐᕙᒪᒋᔭᖅᐳᑦ ᐃᑲᔪᖅᑐᐃᓂᐊᖅᑐᖅ ᐃᓕᓐᓂᐊᕐᓂᕐᒥᒃ 
ᐱᔭᕆᐅᖅᕼᐊᖅᑎᑦᓯᓂᕐᒥᒃ ᕼᐅᕈᕼᐃᓛᓂᒃ ᓄᑖᕋᓐ’ᓈᓂᒃ 
ᐊᑭᑐᓗᐊᓐᖏᑦᑐᒃᑯᑦ ᐊᑐᐃᓐᓇᐅᑎᑦᓯᓂᒃᑯᓪᓗ 
ᐸᐃᕆᕕᖕᓂᒃ. 
 

>>ᐸᑦᑕᑐᖅᑐᑦ 
 

ᐃᓕᓐᓂᐊᖅᑐᓕᕆᔾᔪᕼᐃᕗᑦ ᐃᑲᔪᕐᓂᖃᕆᐊᓖᑦ 
ᐊᑐᐃᓐᓇᐅᑎᑦᓯᓂᒃᑯᑦ ᕼᐊᓐᖏᔪᒥᒃ 
ᑐᓐᖓᕕᖃᖅᑎᑦᓯᓂᕐᒥᒃ. ᒪᒃᑯᒃᑐᑦᑎᒻᓄᑦ 
ᐅᐸᓗᖓᐃᔭᕐᓗᒋᓪᓗ ᐊᑑᑎᓕᖕᓂᒃ 
ᐃᑲᔪᖅᑑᓪ’ᓗᐊᓕᖁᑉᓗᒋᑦ ᐃᓅᖃᑎᒌᓄᑦ. 
ᑎᑭᑎᔫᓪ’ᓗᐊᓕᕈᐊᕈᑉᑎᒍ ᑖᒻᓇ 
ᐱᓕᕆᖃᑎᒌᒋᐊᖃᖅᑐᒍᑦ ᐋᖅᑭᒃᕼᐅᐃᓗᑕ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᕐᓂᒃ. 
ᐱᓕᕆᔾᔪᕼᐃᕐᓂᒡᓗ ᐱᐅᕼᐃᕚᓪᓕᕈᑕᐅᓂᐊᖅᑐᓂᒃ 
ᐃᓕᓐᓂᐊᖅᑕᒥᓂᒃ ᐱᐊᓂᒃᐸᒃᑐᓂᒃ 
ᕼᐊᓐᖏᓕᖅᐹᓪᓕᕈᑕᐅᓗᓂ ᐃᓄᐃᑦ ᐃᓕᖅᑯᕼᐃᖓᓂᒃ 
ᐃᖅᑲᐅᒪᔭᐅᔾᔪᑎᒃᕼᐊᑉᑎᒻᓂᒃ ᐅᖃᐅᕼᐃᒃᑎᒻᓂᒡᓗ.  
 

ᓈᓚᒃᓯᒪᔪᒍᑦ ᓄᓇᕗᒥᐅᓂᒃ ᓴᓐᖏᓂᖅᓴᒥᒃ 
ᓴᖅᑭᔮᕆᐊᖃᕐᓂᖓᓂᒃ ᐃᓄᒃᑎᑐᑦ 

ᐃᓕᓐᓂᐊᕐᕕᖕᓂ... 
 

>>ᐸᑦᑕᑐᖅᑐᑦ 
 

...ᒐᕙᒪᒋᔭᑉᑎᒻᓂ ᐃᓅᖃᑎᑉᑎᒻᓂᓪᓗ 
ᐃᑲᔪᖅᑐᕆᐊᖃᖅᑕᕗᑦ ᑲᔪᖏᖅᕼᐊᐃᖃᑎᒌᒡᓗᑕ 
ᕼᐃᕗᒧᐊᒋᐊᕈᑎᖃᕐᓂᕐᒧᑦ ᐱᓕᕆᖃᑎᒌᒡᓗᑕ. 
ᒐᕙᒪᐅᑉᓗᑕ ᐃᓕᓐᓂᐊᖅᑎᑦᓯᔨᐅᓪᓗᑕ 
ᓄᓇᖅᑲᑎᒌᒃᖢᑕ ᐃᓚᒌᒃᖢᑕᓗ. ᒐᕙᒪᒋᔭᖅᐳᑦ 
ᐋᖅᑭᒋᐊᖅᑐᐃᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᕼᐃᖓᑦ 
ᕼᐊᐳᒻᒥᔭᐅᓂᖓᓄᑦ ᐱᖁᔭᕐᒥᒃ ᐱᐅᓂᖅᐹᒥᒃ 
ᐃᓕᓐᓂᐊᖃᑦᑕᑦᓯᐊᖁᑉᓗᒋᑦ, ᐱᐅᓂᖅᕼᐊᒃᑯᓪᓗ 
ᐃᓕᓐᓂᐊᖅᑏᑦ ᐃᓕᓐᓂᐊᕌᓂᒃᕼᐋᖅᑑᑉᓗᐊᖁᑉᓗᒋᑦ. 
 

>>ᐸᑦᑕᑐᖅᑐᑦ 
 

ᓄᓇᕗᒥᐅᑦ ᐊᒥᕼᐅᓐᖑᖅᐸᓪᓕᐊᔪᓂᒃ 
ᓇᓪᓕᒃᕼᐋᖅᑎᔾᔪᑎᒃᓴᖃᓕᖅᑐᑦ 
ᐱᓕᕆᐊᒃᕼᐊᖅᑖᕆᔫᓪ’ᓗᐊᖅᑕᖏᓐᓂᒃ. 
ᐱᕝᕕᒃᓴᖃᑦᑎᐊᕋᓗᐊᖅᑎᓪᓗᒍ ᑕᒪᒃᑯᓂᖓ ᐊᒥᕼᐅᑦ 
ᕼᐅᓕ ᑕᑎᖃᓗᐊᖅᑐᑦ ᐃᓄᓕᕆᔨᒃᑯᓐᓂᒃ 
ᐃᑲᔫᕼᐃᐊᖅᑖᕐᓂᒃᑯᑦ ᐱᓕᕆᐊᖃᓐᖏᓗᐊᖅᑐᑦ 
ᐅᕝᕙᓘᓐᓃᑦ ᐊᒡᕕᐊᕈᑎᖃᓗᐊᖅᑐᑦ 
ᐱᓕᕆᐊᖅᑖᖅᑑᓪ’ᓗᐊᕐᓂᕐᒧᑦ. ᒐᕙᒪᒋᔭᕗᑦ 
ᐊᑐᐃᓐᓇᐅᑎᑦᑎᓂᐊᖅᑐᖅ ᓄᓇᓕᖕᓂ 
ᐱᔪᓐᓇᕐᓂᐅᔪᓂᒃ ᕼᐊᓇᔪᓕᕆᓂᕐᒧᑦ ᐱᓕᒻᒪᒃᕼᐊᕈᑎᓂᒃ 
ᐊᒥᓱᓐᖑᖅᐸᓪᓕᐊᖁᑉᓗᒋᑦ ᐃᓚᐅᖃᑕᐅᓂᖏᑦ ᐃᓄᐃᑦ 
ᓄᓇᕗᒥᐅᓪᓗ ᐱᓕᕆᐊᖃᖅᑐᓂᒃ. ᐊᑐᓗᐊᕈᓐᓃᕐᓗᒍ 
ᓄᓇᕗᑦ ᑕᑎᖃᓗᐊᕐᓂᖓ ᑎᑭᑕᐅᕙᒃᑐᓂᒃ 
ᐱᓕᕆᔨᓂᒃ, ᑮᓇᐅᔭᖃᖅᑎᑦᓯᓗᑕ ᐃᑲᔫᑎᓂᒃ ᕼᐆᕐᓗ 
ᐸᐃᕈᕝᕕᖕᓄᑦ ᐃᑲᔪᖅᑐᐃᓗᑕᓗ 
ᐱᓕᕆᐊᒃᕼᐊᖃᓕᖁᑉᓗᒋᑦ ᑭᑐᒥᐊᑦ ᑎᒥᒥᒍᑦ 
ᐊᔪᕈᑎᓖᑦ. 
 

>>ᐸᑦᑕᑐᖅᑐᑦ 
 

ᐃᓕᓐᓂᐊᖅᕼᐃᒪᔭᕆᐊᖃᕋᑉᑕ 
ᐱᕚᓪᓕᕈᑎᖃᖅᑑᓪᓗᐊᖁᑉᓗᒋᑦ ᐊᒥᕼᐅᓂᒃ 
ᐱᓕᕆᐊᒃᕼᐊᐅᔫᓪᓗᐊᖅᑐᓂᒃ ᓄᓇᕗᒥ. 
ᐃᓚᒋᔭᐅᑉᓗᑎᒃ ᐊᒥᓱᑦ ᐱᓕᕆᐊᒃᕼᐊᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂ ᒐᕙᒪᒋᔭᖅᐳᑦ 
ᐃᑲᔪᖅᑐᐃᓕᒃᑲᓐᓂᕐᓂᐊᖅᑐᖅ ᕼᐃᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᑎᓄᑦ ᕼᐃᓚᑦᑐᖅᓴᕐᕕᖕᒥᓗ 
ᐃᓕᓐᓂᐊᕈᑕᐅᔫᓪ’ᓗᐊᖅᑐᓂᒃ 
ᐱᕚᓪᓕᕈᑕᐅᔫᓪᓗᐊᖅᑐᓄᑦ 
ᖃᐅᔨᒪᓂᖅᑖᖅᐸᓪᓕᐊᓂᕐᒧᑦ 
ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᓪᓗ ᓄᓇᕗᒥ 
ᐱᔭᕆᐊᓕᑉᑎᒻᓂᒃ. 
 
ᓄᓇᕗᒥ ᐊᒥᕼᐆᓂᖅᐹᓂᒃ ᐱᓕᕆᑎᑦᓯᔨᐅᓪᓗᑕ 
ᐱᓕᕆᔩᑦ ᐱᓕᐅᑎᖃᑎᖃᕆᐊᓖᑦ ᐊᕼᐃᖏᓐᓂᒃ 
ᐱᓕᕆᕝᕕᐅᕙᒃᑐᓂᒃ ᒐᕙᒪᐅᓐᖏᑦᑐᓂᒃ ᓄᓇᕗᒥ 
ᕼᐃᓚᑖᓂᒃ ᐱᔫᒥᕼᐊᐃᒃᑲᓐᓂᕆᐊᖃᖅᑐᒍᑦ ᒐᕙᒪᒃᑯᓐᓂ 

ᐱᓕᕆᔨᒌᓐᓇᖅᑑᓪᓗᐊᖁᑉᓗᒋᑦ 
ᐱᓕᕆᔨᒋᒋᐊᓂᒃᑕᕗᑦ. ᒐᕙᒪᒋᔭᖅᐳᑦ 
ᐊᑐᐃᓐᓇᐅᑎᑦᓯᓂᐊᖅᑐᖅ ᐱᓕᕆᕝᕕᖕᓂᒃ 
ᐃᓕᓐᓂᐊᕈᑎᒃᕼᐊᓂᒃ ᐱᓕᒻᒪᖅᕼᐊᕈᑎᒃᓴᓂᒡᓗ 
ᒐᕙᒪᒃᑯᓐᓂ ᐱᓕᕆᔨᓄᑦ... 
 
>>ᐸᑦᑕᑐᖅᑐᑦ 
 
...ᑐᕌᒐᖃᕐᓗᑎᒃ ᐊᒥᕼᐅᓐᖑᕆᐊᖅᑎᑦᑎᓂᕐᒥᒃ 
ᐃᓄᐃᑦ ᐱᓕᕆᑎᑕᐅᓂᖏᓐᓄᑦ 
ᐱᕙᓪᓕᐊᑎᑦᓯᓂᕐᒧᓪᓗ ᕼᐊᓐᖏᔪᓂᒃ ᐃᓄᖕᓂᒃ 
ᕼᐃᕗᓕᖅᑎᒃᕼᐊᓂᒃ. 
 
>>ᐸᑦᑕᑐᖅᑐᑦ 
 
ᐃᓅᓂᕗᑦ 
 
ᑐᓐᖓᕕᓕᐅᕐᓂᐊᖅᑕᕗᑦ ᓄᓇᕗᑦ ᐊᔾᔨᐅᖏᑦᑑᓂᖓ 
ᑲᓇᑕᒥ ᓄᓇᕐᔪᐊᕐᒥᓗ ᒪᓕᒃᑕᐅᓗᓂ ᐃᓅᓂᕗᑦ.  
ᓄᓇᕗᑖᓚᐅᖅᓯᒪᔪᒍᑦ 1999-ᒥ ᒪᓕᒃᖢᒍ 
ᑕᒪᒃᑭᖅᑐᒥᒃ ᓄᓇᑖᕐᓂᕐᒧᑦ ᐊᖏᕈᑎᒃᑯᑦ. 
ᑕᐅᑐᖅᑰᖅᑕᐅᓚᐅᖅᕼᐃᒪᔪᖅ ᐋᔩᕈᑕᐅᑉᓗᓂ 
ᐃᓄᖕᓄᑦ. ᓄᓇᕗᑦ ᐊᔾᔨᐅᓐᖏᑦᑐᖅ ᐊᖏᔫᑉᓗᓂ 
ᐅᑭᐅᖅᑕᖅᑐᒥ. ᐊᒥᓲᓂᖅᐹᖑᑉᓗᑎᒃ 
ᓄᓇᖃᖅᑳᖅᑐᕕᓃᑦ. ᐃᔾᔪᐊᖅᑕᖓᓪᓗ 
ᐊᐅᓚᑦᓯᓂᕐᒧᑦ ᐋᖅᑭᒃᑕᐅᕼᐃᒪᑉᓗᓂ ᓄᓇᕗᑦ 
ᐊᖏᕈᑎᑎᒍᑦ. 
 
ᑭᑐᒥᐊᓄᑦ ᒐᕙᒪᐅᔪᑦ ᑲᒪᒋᔭᖃᖃᑦᑕᕆᐊᓕᒃ 
ᐱᔭᕆᐊᖏᓐ’ᓂᒃ ᓄᓇᕗᒥᐅᓗᒃᑖᑦ, ᐃᖅᑲᐅᒪᓗᑎᒃ 
ᐊᑑᑎᖃᕐᓂᒃᑯᑦ ᐃᓄᐃᑦ ᐃᓕᖅᑯᕼᐃᖏᓐᓂᒃ 
ᐅᒃᐱᕆᔭᖏᓐ’ᓂᒡᓗ ᕼᐊᐳᒻᒥᔭᐅᓗᑎᒃ 
ᑕᒃᑯᒃᕼᐊᐅᑎᑕᐅᓪᓗᓂᓗ ᐃᓄᐃᑦ ᐅᖃᐅᕼᐃᖓᑦ 
ᐅᔾᔨᕆᔭᐅᑦᑎᐊᕐᓗᑎᒡᓗ ᐃᓄᐃᑦ ᐱᕼᐅᐊᒐᐃᑦ 
ᓄᓇᕗᒧᑦ. ᒐᕙᒪᒋᔭᕗᑦ 
ᓇᓗᓇᐃᖅᕼᐃᕼᐃᒪᓂᐊᖅᑐᖅ ᐱᓕᕆᐊᑦ 
ᐱᔨᑦᓯᕋᐅᑏᓪᓗ ᐊᑑᑎᖃᑦᓯᐊᕐᓂᖅᕼᐊᐅᖁᑉᓗᒋᑦ 
ᑐᕌᕐᓂᖅᕼᐊᐅᓗᑎᒡᓗ ᒪᓕᒃᑕᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐃᓄᐃᓪᓗ ᐱᖁᕼᐃᖏᑦ 
ᐱᖁᔭᓕᖏᓐ’ᓂᒃ ᐊᑐᐊᒐᓕᐅᕐᓂᖏᑦ.  
 
>>ᐸᑦᑕᑐᖅᑐᑦ 
 
ᐃᓄᐃᑦ ᐅᖃᐅᕼᐃᖓᑦ ᕼᐊᐳ `ᒥᔭᐅᔪᖅ ᐱᖁᔭᖅᑎᒍᑦ: 
ᐊᕼᐃᖏᓐ’ᓂᑦ ᐊᕕᒃᑐᖅᕼᐃᒪᓂᐅᔪᓂᒃ ᑲᓇᑕᒥ 
ᓇᓕᖅᑯᖅᑐᒥᒃ ᐱᖁᔭᖅᑎᒍᑦ 
ᕼᐊᐳᒻᒥᔭᐅᔪᖃᓐᖏᑦᑐᖅ ᓄᓇᖃᖅᑳᖅᑐᕕᓂᕐᓂᒃ 
ᐅᖃᐅᕼᐃᖓᓐ’ᓂᑦ, ᐃᑲᔪᕐᓂᓕᒃ ᓄᓇᕗᑦ 

ᐊᔾᔨᐅᓐᖏᑦᑑᓂᖓᓄᑦ. ᒐᕙᒪᒋᔭᕗᑦ 
ᑲᔪᕼᐃᔾᔪᑎᖃᕐᓂᐊᖅᑐᖅ ᐅᖃᐅᕼᐃᖓᑦ 
ᐱᓕᕆᕝᕕᖕᓂ ᐅᖃᐅᕼᐃᐅᖁᑉᓗᒍ ᒐᕙᒪᒃᑯᓐᓂ 
ᕼᐊᓐᖏᓕᖅᐹᓪᓕᖅᑎᑕᐅᓗᑎᒡᓗ ᑐᓐᖓᕕᖏᑦ 
ᑕᒪᒃᑭᖅᑐᒥᒃ ᐊᐅᓚᓂᖃᕐᓗᑎᒃ. ᒪᓪᕉᖕᓂᒃ 
ᐅᖃᐅᕼᐃᖃᕐᓗᑎᒃ ᐃᓅᖃᑎᒌᑦ ᐃᓄᒃᑎᑐᑦ, 
ᖃᑉᓗᓈᑎᑐᓪᓗ ᐅᕝᕙᓘᓐᓃᑦ ᐅᐃᕖᑎᑐᑦ.  
 
>>ᐸᑦᑕᑐᖅᑐᑦ 
 
ᑲᑐᔾᔨᖃᑎᒌᖕᓂᕗᑦ  
 
ᐱᓕᕆᖃᑎᖃᕐᓂᐊᖅᑐᒍᑦ ᑲᑐᔾᔨᖃᑎᖃᕐᓗᑕ 
ᕼᐃᕗᒻᒧᐊᒍᑕᐅᔫᓪᓗᐊᓕᖁᑉᓗᒋᑦ ᐃᓄᐃᑦ ᑐᕌᖓᒋᑦ 
ᑕᑯᕼᐅᐊᒐᖏᓪᓗ ᓄᓇᕗᒻᒥᐅᑦ ᒪᓕᒃᑕᐅᓗᓂ 
ᑲᑐᔾᔨᖃᑎᒌᖕᓂᕗᑦ.  
 
ᕼᐃᕗᓪᓕᕗᑦ ᐃᕼᐅᒪᓕᕈᑎᖃᖅᐸᓚᐅᖅᑐᑦ 
ᐊᖏᖃᑎᒌᒃᑐᐃᓐᓇᑉᓗᑎᒃ ᑕᒪᒃᑭᖅᖢᑎᒃ 
ᖃᓄᐃᓐᖏᑦᓯᐊᖁᑉᓗᒋᑦ. ᑕᒪᒃᑯᐊ ᐅᒃᐱᕆᔭᖏᑦ 
ᑐᓐᖓᕕᖏᓪᓗ ᐃᓅᔾᔪᕼᐃᕆᓚᐅᖅᑕᖏᑦ ᐅᑉᓗᒥ 
ᕼᐅᓕ ᑲᔪᖏᕈᑎᕗᑦ, ᑐᑭᓕᐅᕈᑎᒋᕙᒃᑕᕗᓪᓗ.  
 
ᒪᓕᒃᑕᐅᓗᓂ ᑲᑐᔾᔨᖃᑎᒌᖕᓂᕗᑦ 
ᐱᓕᕆᖃᑎᒌᖕᓂᐊᖅᑐᒍᑦ 
ᕼᐊᖅᑭᑦᑎᑦᓯᓪᓚᑦᑖᖁᑉᓗᒋᑦ ᑕᑯᕼᐅᐊᖅᑕᕗᑦ 
ᓄᓇᕗᒻᒥ, ᕼᐃᕗᒧᐊᒍᑕᐅᓚᐅᖅᑐᑦ 
ᕼᐊᖅᑭᑕᐅᓂᖓᓄᑦ ᓄᓇᕗᑦ ᒐᕙᒪᒃᑯᓪᓗ. 
ᒐᕙᒪᒋᔭᕗᑦ ᐊᒃᕼᐅᕉᑎᖃᕐᓂᐊᖅᑐᖅ 
ᒪᓕᒃᑕᐅᖁᑉᓗᒋᑦ ᒪᓕᒋᐊᖃᖅᑕᕗᑦ ᓄᓇᕗᑦ 
ᐊᖏᕈᑕᐅᓚᐅᖅᑐᒧᑦ.  
 

>>ᐸᑦᑕᑐᖅᑐᑦ 
 

ᓄᓇᕗᑦ ᐊᖏᕈᑖ ᒪᓕᒃᑕᐅᔭᕆᐊᓕᒃ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᐊᖃᕐᓂᖏᓐᓂᒃ 
ᑲᑐᔾᔨᖃᑎᖃᕐᓗᑎᒃ ᒐᕙᒪᒋᔭᕗᑦ 
ᐋᖅᑭᒃᕼᐅᐃᓂᐊᖅᑐᑦ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᒐᕙᒪᑐᖃᒃᑯᓐᓂᒃ 
ᓇᖕᒥᓂᖃᖅᑎᐅᔪᓂᒡᓗ, 
ᐱᓕᕆᐊᖃᖅᑑᓪᓗᐊᓕᖁᑉᓗᒋᑦ ᐱᔭᕆᐊᓕᖕᓄᑦ 
ᓄᓇᓕᑉᑎᒻᓂ.  
 

ᒐᕙᒪᒃᑯᑦ ᐱᓕᕆᔨᖏᑦ ᐱᕈᖅᐹᓪᓕᖅᕼᐃᒪᔪᑦ 1999-
ᒥᓂ ᑭᕼᐃᐊᓂᓕ ᒐᕙᒪᒋᔭᕗᑦ ᑲᔪᕼᐃᔾᔪᑎᖃᕆᐊᓖᑦ 
ᑐᖖᒐᕕᓕᐅᖅᐸᓪᓕᐊᓂᕐᒧᑦ 
ᐱᓕᕆᔨᑖᖅᐸᓪᓕᐊᓂᕐᒧᑦ 
ᐱᔪᓐᓇᕐᓂᖅᑖᖅᐸᓪᓕᐊᑎᓪᓗᒋᓪᓗ 
ᒪᓕᒃᑑᓗᐊᓕᖁᑉᓗᒋᑦ ᒪᓕᒋᐊᓕᑉᑎᒻᓂᒃ ᐊᖏᕈᑕᐅᑉ 

ᐃᓗᐊᓂ ᐃᓛᒃᑰᖅᑐᖅ 23-ᒥ ᐃᓄᐃᑦ 
ᐱᓕᕆᑎᑕᐅᔭᕆᐊᖃᕐᓂᖏᓐ’ᓄᑦ ᒐᕙᒪᒃᑯᓐᓂ. 
ᒐᕙᒪᒋᔭᕗᑦ ᑐᕌᒐᓕᐅᒃᑲᓐᓂᕐᓂᐊᖅᑐᖅ 
ᐱᓕᕆᑎᑦᓯᓂᕐᒧᑦ ᐊᑐᐊᒐᖏᓐᓂᒃ 
ᐱᓕᕆᐊᕆᔭᖏᓐᓂᒡᓗ ᐃᓄᐃᑦ 
ᐱᓕᕆᑎᑕᐅᔭᕆᐊᖃᕐᓂᖏᓐ’ᓄᑦ ᓇᐅᒃᑯᑐᐃᓐᓇᖅ 
ᖁᑦᓯᖕᓂᓕᕇᒃᑯᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ. 
 
>>ᐸᑦᑕᑐᖅᑐᑦ 
 
ᐊᑕᐅᑦᓯᒃᑯᑦ ᓄᓇᕗᒥ ᑭᑐᒥᐊᓄ ᒐᕙᒪᐅᔪᑦ 
ᐊᐅᓚᑦᓯᓂᖃᕆᐊᓖᑦ ᐊᑑᑎᖃᑦᓯᐊᖅᑐᒃᑯᑦ 
ᐅᔾᔨᖅᑐᑦᓯᐊᕐᓂᒃᑯᓪᓗ. ᒐᕙᒪᒋᔭᕗᑦ 
ᓇᓗᓇᐃᖅᕼᐃᓯᒪᓂᐊᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᐅᓚᑕᐅᖁᑉᓗᒋᑦ ᑮᓇᐅᔭᓕᕆᓂᒃᑯᑦ 
ᐅᔾᔨᖅᑐᖅᕼᐃᐊᕐᓗᑎᒃ ᐃᑲᔪᖅᑐᐃᓗᑎᒃ 
ᖃᓄᐃᓕᒋᐊᕈᑎᖃᕐᓂᕐᒧᑦ ᑖᒃᑯᓂᖓ 
ᕼᐃᕗᓪᓕᐅᑎᖁᔭᑉᑎᒻᓂᒃ ᐱᓕᕆᐊᖃᕐᓂᕐᒧᓪᓗ 
ᑲᒪᒋᔭᐃᔭᕆᐊᓕᖕᓄᑦ ᓄᓇᕗᒥᐅᓄᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑐᕌᖅᑕᕗᑦ ᐱᓕᕆᐊᕆᓂᐊᕐᓗᒋᑦ ᑐᕌᖅᑕᕗᑦ 
ᐱᔭᒃᕼᐊᐅᓂᐊᖅᑐᑦ ᕼᐃᑕᒪᓂᒃ ᑮᓇᐅᔭᐃᑦ 
ᐊᑐᖅᑐᒃᕼᐊᐃᑦ ᒐᕙᒪᒋᔭᑉᑎᓐᓂ 
ᓇᓗᓇᐃᔭᐃᒃᑲᓐᓂᖅᑕᕈᒫᖅᑐᑦ 
ᖃᓄᐃᓕᐅᕈᑎᒋᓂᐊᖅᑕᑉᑎᒻᓂᒃ ᑲᒪᒋᔭᐅᖁᑉᓗᒋᑦ 
ᑐᕌᒐᑉᑎᓐᓂᒃ ᕼᐃᕗᓪᓕᐅᑎᔭᐅᖁᕼᐃᒪᔭᕗᑦ.  
 
ᑲᑐᔾᔨᖃᑎᒌᖕᓂᖅ ᐱᓕᕆᖃᑎᒌᖕᓂᕐᓗ 
ᕼᐊᖅᑭᑉᐸᓪᓕᐊᔾᔪᑕᐅᓂᐊᖅᑐᖅ 
ᐱᐅᕼᐃᕙᓪᓕᐊᔾᔪᑎᓂᒃ ᑕᑯᒍᐊᒐᑉᑎᓐᓂᒃ 
ᓄᓇᕗᒥᐅᖑᑉᓗᑕ. ᑲᑐᔾᔨᖃᑎᒌᖕᓂᐅᔪᖅ 
ᓴᐱᓕᖅᑕᐃᓕᓂᒃᑯᑦ ᕼᐃᕗᒧᐊᒍᑎᒋᓂᐊᖅᑕᕗᑦ 
ᑐᓐᖓᕕᖃᑦᓯᐊᕐᓗᑕ ᐊᖏᔪᒥᒃ. 
ᕼᐃᕗᓂᒃᕼᐊᖃᑦᓯᐊᕈᓐᓇᕐᓂᑉᑎᒻᓂᒃ ᓄᓇᕗᒧᑦ 
ᐊᔾᔨᐅᓐᖏᑦᑐᒥᒃ ᓄᓇᖃᖅᑎᓪᓗᑕ ᑲᓇᑕᒥ 
ᓄᓇᕐᔪᐊᕐᒥᓗ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 3. 
ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑐ ᓯᐅᑎᐊᐱᒃ.  
 

ᑲᑎᒪᔾᔪᑎᒃᓴᖅ 3: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 001 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑉᐳᖓ ᖃᐅᔨᒪᖁᓪᓗᓯ 
ᓂᕈᐊᖅᑕᐅᖃᑎᒋᓯᒪᔭᕗᑦ ᐹᑦ ᐊᕐᓇᒃᑲᖅ 
ᐅᕙᓃᓐᖏᒻᒪᑦ ᖃᓂᒪᓂᖓᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᓄᓇᕗᒻᒥ ᓯᕗᓪᓕᐅᖅᑎ, ᓯᕗᓕᐅᖅᑎ ᖁᐊᓴ.  
 
ᐊᖓᔪᖅᑳᑉ ᐅᖃᐅᓯᖓ 002 - 5(2): ᒐᕙᒪᒃᑯᑦ 

ᐱᓕᕆᐊᒃᓴᖓᑦ, ᑐᕌᖅᑕᕗᑦ (ᖁᐊᓴ) 
 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ 
ᓄᓇᕗᒻᒥᐅᑕᓪᓗ ᑕᒫᓃᑦᑐᑦ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᓯᕗᓪᓕᖅᐹᒥ 
ᖁᔭᓐᓇᒦᕈᒪᔭᕋ ᑖᓐᓇ ᑲᒥᓯᓇᒋᔭᕗᑦ ᓂᐊᓕ 
ᑕᑉᑕᖁᑦ ᑯᓱᒐᖅ. ᐅᓪᓗᒦᓛᒃ ᑖᑯᐊ 
ᐅᖃᐅᓯᕆᖅᑲᐅᔭᖏᑦ ᓯᕗᒧᐊᕈᑎᒃᓴᑎᓐᓂᒃ ᑕᒫᓂ 
ᓄᓇᕗᑦ ᐃᓗᐊᓂ ᐊᒻᒪᓗ ᑖᒃᑯᐊ 
ᐅᖃᐅᓯᕆᓗᐊᖅᑲᐅᔭᖏᑦ ᑐᓐᖓᕕᒋᓂᐊᖅᑕᕗᑦ 
ᑕᒫᓂ ᐱᓇᓱᐊᖃᑦᑕᕐᓂᐊᖅᑕᕗᑦ ᐅᑭᐅᖑᓂᐊᖅᑐᓂᒃ 
ᑎᓴᒪᐅᔪᓂᒃ.  
 
ᑕᐃᒪ ᓯᕗᓪᓕᐹᑦᓯᐊᕐᒥ ᑕᒫᓂ 
ᐃᒃᓯᕚᓕᖅᑎᓪᓗᑕᐃᓛᒃ ᖁᔭᓐᓇᒦᕈᒪᖕᒥᔭᒃᑲ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᑦᑎᐊᖅ ᑕᒪᑐᒥᖓ 
ᑐᕌᒐᕆᓂᐊᖅᑕᑦᑎᓐᓂᒃ ᑐᕌᖅᑕᕗᑦ ᐊᑎᖃᖅᑐᒥᒃ, 
ᐱᓇᓱᐊᖅᑎᓪᓗᑎᒍ ᓴᓇᖃᑎᒌᑦᑎᐊᓚᐅᕋᑦᑕ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑕᐃᒪ 
ᐅᖃᒃᑲᓐᓂᕈᒪᑐᐃᓐᓇᑦᑎᐊᓪᓚᕆᒃᐳᖓᐃᓛᒃ ᑕᒪᓐᓇ 
ᐃᓕᔅᓯᖕᓂᒃ ᑐᓴᖃᑦᑕᓚᐅᖅᑕᕗᑦ 
ᐃᑲᔫᑎᖃᓪᓚᕆᖕᒪᑦ ᐊᒻᒪᓗ ᐱᒃᑯᒋᑦᑎᐊᖅᑕᕋ 
ᐊᒃᓱᐊᓗᒃ ᐅᓪᓗᒥ ᑕᒪᓐᓇ ᓴᖅᑭᑕᐅᖅᑲᐅᔪᖅ.  
 
ᐅᓪᓗᒥᒃᑲᓂᖅ ᑕᐃᒪ ᖃᐅᔨᒪᖁᔨᑐᐃᓐᓇᖅᐳᖓ 
ᑖᓐᓇ ᑐᕌᖅᑕᕗᑦ ᑎᑎᕋᖅᓯᒪᔪᐃᑦ ᓇᓗᓇᐃᔭᐃᔾᔪᑏᑦ 
ᓴᖅᑭᓐᓂᐊᕋᒃᑭᑦ ᑕᕝᕙᓂ ᐃᒡᓗᕐᔪᐊᑦᑎᓐᓂ 
ᓄᓇᕗᒻᒥᐅᑕᓕᒫᓄᑦ ᑖᓐᓇ 

ᑕᑯᔭᐅᔪᓐᓇᕐᓂᐊᕐᒪᑦ ᐊᒻᒪᓗ 
ᐅᖃᓕᒫᖅᑕᒃᐅᑲᓐᓂᕈᓐᓇᕐᓂᐊᕆᓪᓗᓂ 
ᓇᒧᓐᖓᐅᓂᐊᕐᓂᑦᑎᓐᓂᒃ ᑖᒃᑯᐊ ᓄᓇᕗᑦ 
ᑐᕌᖓᓂᖓᓄᑦ ᐅᖃᐅᓯᖃᕐᓂᐊᖅᑐᖅ.  
 

ᐅᖃᖅᑎᑦᑎᔩ, ᐃᓕᑕᖅᓯᔪᒪᖕᒥᔪᖓᐃᓛᒃ ᑖᒃᑯᐊ 
ᓄᓇᕗᒻᒥᐅᑕᐅᖃᑎᕗᑦ ᑕᐃᒪ ᓂᕆᐅᒍᑎᖏᑦ 
ᐊᒥᓲᖕᒪᑕ, ᑕᑯᔪᒪᔭᖏᓐᓂᒡᓗ ᐊᒥᓱᒻᒪᕆᐅᖕᒪᑕ 
ᐊᒻᒪᓗ ᓇᓗᓇᓐᖏᑦᑐᖅ ᑕᒪᒃᑯᐊ ᓄᓇᓖᓪᓗ, 
ᐊᕕᒃᑐᖅᓯᒪᓂᖏᓪᓗ ᑖᒃᑯᐊ ᓂᕆᐅᖕᓂᖏᑦ 
ᐊᖏᔫᖕᒪᑕ. ᑕᐃᒪ ᖃᐅᔨᒪᓂᐊᖅᐳᒍᑦ ᑕᒪᓐᓇ 
ᑮᓇᐅᔭᐃᑦ ᐊᐅᓚᔾᔪᑎᒃᓴᖓᑦ 
ᓴᖅᑭᑉᐸᓪᓕᐊᓛᕆᓪᓗᑎᒍᑦ ᑕᐃᒪ ᑕᒪᒃᑯᐊ 
ᐱᒋᐊᕈᒪᓯᒪᔭᕗᓪᓗ ᐊᒻᒪᓗ ᓴᓇᔨᑖᕆᔪᒪᔭᕗᑦ 
ᑕᒪᒃᑯᐊ ᑕᐃᑰᓇ ᓇᓗᓇᐃᔭᑦᑎᐊᕐᓂᐊᖅᑐᑦ. ᐊᒻᒪᓗ 
ᓇᓗᓇᓐᖏᑦᑐᖅ ᑖᒃᑯᐊ ᑐᕌᖅᑕᕗᑦ ᑐᑭᖓ ᑖᓐᓇ 
ᓯᕗᓪᓕᐅᒋᐊᖃᖅᑐᓪᓗ ᑕᒪᒃᑯᓂᖓ ᑕᐃᒪ 
ᓴᖅᑭᑦᑎᕙᓪᓕᐊᖑᔭᕐᓂᐊᖅᑐᒍᑦ, ᖃᐅᔨᒪᖁᔨᕗᒍᑦ 
ᑕᒡᕙᓂ ᐃᒡᓗᕐᔪᐊᖁᑎᑦᑎᓐᓂᑦ.  
 

ᑕᐃᒪᐃᓛᒃ ᑖᓐᓇ ᑐᕌᖅᑕᕗᑦ 
ᓇᓗᓇᐃᔭᐃᑦᑎᐊᕈᓐᓇᕐᓂᐊᕈᓂ 
ᓇᒧᓐᖓᐅᓂᐊᕐᓂᑦᑎᓐᓂᒃ ᑕᐃᒪᓗ ᓇᓗᓇᓐᖏᑦᑐᖅ 
ᑮᓇᐅᔭᐃᑦ ᑕᒪᒃᑯᐊ ᐊᑐᖅᐸᓪᓕᐊᓂᐊᖅᑕᕗᑦ, 
ᓴᖅᑭᑉᐸᓪᓕᐊᓂᐊᖅᑕᕗᓪᓗ ᑖᒃᑯᓄᖓ 
ᑐᕌᖓᓂᐊᖅᑐᑦ.  
 

ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᑐᖓᐃᓛᒃ ᑕᒪᐅᖓ 
ᑲᔪᓯᕙᓪᓕᐊᑦᓯᐊᕐᓂᐊᕐᒥᔪᒍᑦ ᓇᓗᓇᓐᖏᑦᑐᖅ 
ᒪᓕᒐᓕᐅᖅᑎᐅᑎᓪᓗᑕ ᐊᒻᒪᓗ ᐅᐱᕐᖓᒃᓵᖑᓛᖅᑐᒥ 
ᑕᐃᒪ ᐃᒃᓯᕚᓕᕐᒥᒍᑦᑕ ᓇᓗᓇᓐᖏᑦᑐᖅ ᑕᐃᑰᓇ 
ᓴᖅᑭᒋᐊᕈᒪᔪᒍᑦ ᑕᐃᑰᓇ 
ᑕᑯᒃᓴᐅᑎᑦᑐᓐᓇᕐᓂᐊᕋᑦᑎᒍᑦ, ᓇᒧᓪᓗ 
ᐃᖏᕐᕋᓂᐊᕐᓂᑦᑎᓐᓂᒃ ᑕᐃᑰᓇ 
ᓴᖅᑭᔮᑦᑎᐊᒃᑲᓐᓂᓛᖅᑐᐃᑦ. ᑕᒡᕘᓇ ᑕᕝᕙ 
ᐅᖃᕈᒪᓗᐊᖅᑲᐅᔭᕋ. ᖁᔭᓐᓇᒦᖅᐸᑦᑎᒋᑦ 
ᐅᖃᖅᑎᑦᑎᔩ ᐊᒻᒪᓗ ᓄᓇᕗᒻᒥᐅᑕᐅᖃᑎᒃᑲ 
ᓂᕆᐅᑦᑎᐊᖁᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐳᐳᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 4. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 5(2): 
ᐃᑯᒻᒪᖅᑯᑎᑦ ᐊᑭᒋᔪᒪᔭᖏᓐᓂᒃ ᑐᒃᓯᕋᐅᑎᒃ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ, ᐆᒻᒪᖅᑯᑏᑦ ᐊᑭᖏᓐᓂᒃ 
ᐊᑭᑦᑐᕆᐊᕆᔪᒪᓂᖓᓂᒃ. 
 
ᒫᓐᓇ ᐱᓇᓱᐊᕈᓯᐅᓯᒪᔪᓂᒃ, ᒫᓐᓇᒃᑰᖅᓯᒪᔪᕐᖏᓛᖅ 
ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑕ ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ 
ᐃᖃᓗᖕᓂᑦ ᐅᖃᐅᓯᖃᖅᑐᑎᒃ 
ᐊᑭᑦᑐᕆᐊᕐᓂᐅᒐᓱᑦᑐᒥᒃ.  
 
ᐅᖃᖅᑏ, ᖁᔭᓕᒍᒪᔭᒃᑲ ᑖᒃᑯᐊ ᑲᑎᒪᔨᐅᖃᑕᐅᔪᑦ 
ᐆᒻᒪᖅᑯᑎᓂᒃ ᐊᑭᖏᓐᓂᒃ ᕿᒥᕐᕈᔨᐅᔪᓂᒃ, 
ᑕᐃᒃᑯᐊᓗᑦᑕᐅᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᑲᑎᒪᖃᑕᐅᖃᑦᑕᓚᐅᕐᖓᑕ 
ᑕᒪᒃᑮᓐᓂᒃ.  
 
ᐅᖃᖅᑏ, ᖁᔭᓕᓪᓚᕆᒍᒪᒻᒥᔭᒃᑲ ᑕᐃᒃᑯᐊ 
ᐃᖃᓗᒻᒥᐅᑦ ᑲᑎᒪᔭᖅᑐᖃᑕᐅᒍᓐᓇᓚᐅᕐᖓᑕ.  
 
ᐅᖃᖅᑏ, ᐸᐃᑉᐹᒐᓛᓗᐃᑦ ᕼᐋᓐᓇᓚᒐᓛᓗᐃᑦ 
ᓈᓴᐅᑏᑦ ᑮᓇᐅᔭᓕᑦᑖᖅᑐᐊᓗᐃᑦ, 
ᐆᒻᒪᖅᑯᑎᓕᑦᑖᖅᑐᐊᓗᐃᑦ ᐱᔭᕆᐊᑐᔪᕕᔾᔪᐊᕌᓘᒻᒪᑦ 
ᑕᐃᒃᑯᐊᓗ ᖁᔭᓕᕙᒃᑲ ᐃᓱᒪᔅᓴᖅᓯᐅᖃᑎᒋᓯᒪᔭᒃᑲ.  
 
ᐅᖃᖅᑏ, ᐃᖃᓗᓐᓂ ᐃᓚᒋᔭᐅᓪᓗᖓ ᑎᓴᒪᐅᔪᓄᑦ 
ᒪᓕᒐᓕᐅᖅᑎᓄᑦ ᐃᓱᒫᓘᑎᒋᔭᒃᑲ 
ᐅᖃᐅᓯᕆᒍᒪᒐᒃᑭᑦ ᐊᑲᐅᓐᖏᑐᒃᑯᑦ ᑖᓐᓇ 
ᐊᑭᑦᑐᕆᐊᕆᓂᐅᓂᐊᖅᑐᖅ ᓴᖅᑮᓂᐊᕐᖓᑦ 
ᐊᑲᐅᓐᖏᓕᐅᕈᑎᓂᑦ.  
 
ᐅᖃᖅᑏ, ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᑦ 
ᑖᒃᑯᓄᖓ ᑲᑎᒪᔨᓄᑦ ᓇᓗᓇᐃᖅᓯᓯᒪᒻᒪᑕ 
ᐆᒻᒪᖅᑯᑎᓕᕆᔨᒃᑯᒡᒎᖅ ᐊᑭᑦᑐᕆᐊᕆᒐᓱᓐᓂᐅᓴᒻᒪᑕ 
ᓇᒻᒥᓂᖃᐅᑎᓕᓐᓄᑦ 12-ᐳᓴᒥᑦ ᐊᕐᕌᒍᒥᑦ ᐊᒡᒋᖅᑐᒥ 
ᐊᒻᒪᓗ 8.6-ᐳᓴᑲᓂᕐᓂᑦ ᑮᓇᐅᔭᓕᕆᔾᔪᑏᑦ 
ᐊᕐᕌᒍᖓᓂᑦ ᑭᖑᓂᐊᓂᑦ. ᐅᖃᖅᑏ, ᑖᓐᓇ 20-

ᐳᓴᖑᓗᐊᖅᑐᒥᑦ ᐊᑭᑦᑐᕆᐊᕆᓂᐅᓂᐊᕐᖓᑦ 
ᐊᕐᕌᒎᓐᓂᒃ ᒪᕐᕈᐃᓐᓈᓘᓐᓂᒃ.  
 
ᐅᖃᖅᑏ, ᓇᒻᒥᓂᖃᐅᑎᓖᑦ ᐱᕈᖅᑎᒐᓱᒋᐊᖃᕋᑦᑎᒍ, 
ᐱᔭᕆᐊᑭᓐᓂᖅᓴᐅᑎᒐᓱᒋᐊᖃᕋᑦᑎᒍ 
ᐊᖏᓪᓕᒋᐊᕈᓱᓐᓂᐊᖅᑲᑕ ᐊᒻᒪᓗ ᐃᖅᑲᓇᐃᔮᓂᒃ 
ᓴᖅᑮᓂᐊᖅᑲᑕ.  
 
ᐃᖅᑲᐅᒪᐃᓐᓇᕆᐊᖃᖅᑐᒍᑦ ᐊᒥᓱᐊᓗᐃᑦ 
ᓇᒻᒥᓂᖃᐅᑏᑦ ᑲᑕᒋᐊᑭᓪᓚᕆᑦᑐᒦᑉᐸᒻᒪᑕ 
ᐃᓛᓐᓂᒃᑯᓪᓗ ᑮᓇᐅᔭᖅᓯᐅᒃᑲᓐᓂᕆᐊᖃᕋᐃᒐᒥᒃ 
ᐃᖅᑲᓇᐃᔭᖅᑎᒥᓂᒃ ᓄᖅᑲᑎᑦᑎᑲᐃᓐᓇᕆᐊᖃᓲᑦ 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓂᒃ ᐊᑭᓖᒍᒪᒧᑦ. ᑕᒪᓐᓇ ᑭᓇᑐᐃᓐᓇᕐᒧᑦ 
ᐃᑲᔪᕐᓂᖃᓐᖏᓪᓚᕆᑦᑐᖅ.  
 
ᐃᓕᓴᖅᓯᔪᖓ ᑕᒪᓐᓇ ᐆᒻᒪᖅᑯᑎᓂᒃ ᒪᓕᒐᓕᐅᕐᓂᖅ 
ᐱᔭᕆᐊᑐᔪᐊᓘᒻᒪᑦ ᐆᒻᒪᖅᑯᑏᓪᓗ ᐊᒥᓱᓄᑦ 
ᐊᐅᓚᑕᐅᓲᖑᓇᑎᒃ ᒪᓕᒐᓕᐅᖅᑏᓪᓗ 
ᐊᑭᑦᑐᕋᐅᑎᔪᐊᓗᓐᓂᑦ ᐊᒥᓱᓂᒃ ᑲᒪᒐᓱᒋᐊᖃᓲᑦ.  
 
ᓴᖅᑭᔮᑦᑎᐊᖅᓯᓐᖏᓪᓚᕆᒃᓯᒪᒻᒪᑕ ᑖᒃᑯᐊ 
ᐊᑭᑦᑐᕆᐊᕆᒐᓱᑦᑎᓪᓗᒋᑦ ᖃᓅᓂᐊᕐᒪᖔᖅ.  
 
ᐊᒻᒪᑦᑕᐅᖅ ᓄᑖᑦ ᒐᕙᒪᑦ ᖃᓄᖅ 
ᑕᑯᓐᓈᕐᓂᖃᕐᒪᖔᖅ, ᖃᓄᖅ ᐃᓱᒪᖃᕐᒪᖔᑦ 
ᑖᒃᑯᓂᖓ ᐊᑭᒃᑐᕆᐊᕆᓂᐅᒐᓱᑦᑐᓂᒃ 
ᐅᖃᖅᑐᖃᓚᐅᕋᓂ. . . 
 
ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᔅᓴᒃᑲ 
ᐱᔭᕇᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ 
ᑖᒃᑯᐊ ᐅᖃᐅᓯᕆᔭᖏᑦ ᐅᓪᓗᒥ 
ᐱᔭᕇᕈᒪᒐᓗᐊᖅᖢᓂᒋᑦ. ᐋᒡᒑᖅᑐᖃᖅᐹ? 
ᖁᔭᓐᓇᒦᒃ. ᑐᓴᓐᖏᓐᓇᒪ, ᒥᔅᑐ ᓚᐃᑦᓯᑑᓐ 
ᑲᔪᓯᓚᐅᕆᑦ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᖃᖅᑏ, ᓴᖅᑭᔮᑦᑎᐊᖅᓯᒪᓐᖏᓪᓚᕆᒻᒪᑕ, ᐃᓛᒃ 
ᑐᑭᓯᑎᑕᐅᑦᑎᐊᖅᓯᒪᖏᓪᓚᕆᒃᑲᑦᑕ ᒪᓕᒐᖏᑦ 
ᑖᒃᑯᐊ ᖃᓄᐃᑦᑑᒻᒪᖔᑕ 
ᐊᑭᑦᑐᕆᐊᕆᒐᓱᐊᖅᑎᓪᓗᒋᑦ ᐆᒻᒪᖅᑯᑎᓂᒃ.  
 
ᐊᒻᒪᑦᑕᐅᖅ ᖃᓄᖅ ᓄᑖᑦ ᒐᕙᒪᐅᔪᑦ 
ᐃᑲᔪᖅᓰᒻᒪᖔᕐᓗ ᐅᖃᓚᐅᕋᓂ 
ᐊᑭᑦᑐᕆᐊᕐᓂᐅᒐᓱᓐᓂᐊᖅᑐᓂᒃ ᑖᒃᑯᓂᖓ ᐊᒻᒪᓗ 
ᐊᑭᖏᑕ ᐋᖅᑭᔅᓯᒪᓂᕆᓂᐊᓚᐅᖅᑕᖏᓐᓂᒃ.  
 
ᐅᖃᖅᑏ, ᐊᐱᖅᑯᑎᔅᓴᖃᕐᓂᐊᕋᒪ 

ᑖᒃᑯᐊ ᐱᓪᓗᒋᑦ ᓈᒻᒪᓈᓕᖅᑲᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 5(2): 

ᐱᓐᖑᐊᕆᐊᖅᑐᖅᑐᓂᒃ ᑲᔪᖏᖅᓴᐃᓂᕗᑦ 
(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᓇᖅ. 
ᖁᕕᐊᓇᖅᑐᒥᓪᓕ ᐅᖃᑲᓐᓄᐊᕐᓂᐊᕋᒪ, 
ᐅᖃᖅᑎᑦᓯᔩ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑭᕕᑦᑐᖓ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖁᓪᓗᒋᑦ ᑕᐃᒃᑯᐊ 
ᐃᑲᔪᖅᑐᖅᑕᐅᖁᓪᓗᒋᑦ ᐱᓐᖑᐊᖅᑎᕗᑦ ᒫᓐᓇ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᒻᒪᑕ ᕗᐊᑦ ᓯᒥᑦᒥ 
ᐊᒻᒪᓗ ᕼᐊᐃ ᕆᕗᒥ, ᓄᓇᑦᑎᐊᕐᒥ. 
 
ᐅᖃᖅᑏ, ᐱᖓᓱᑦ ᑖᒃᑯᐊ ᑰᒐᔾᔪᕐᒦᓐᖔᖅᑐᑦ 
ᐱᓐᖑᐊᕆᐊᖅᑐᖅᓯᒪᖕᒪᑕ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑎᓪᓗᒋᑦ. ᐅᑯᐊ ᐃᓕᓴᕆᔪᒪᔭᒃᑲ: 
 
 ᓴᐲᓇ ᓇᖅᑐᖅ,  
 ᐊᒪᐃᔭ ᐊᑉᓴᖅᑕᐅᓐ,  
 ᕗᕌᓂᑲ ᐊᓐᓇᐃᑦᑐᖅ. 
 
ᐅᖃᖅᑏ, 2018-ᒥ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕐᓂᖅ ᐃᑉᐸᒃᓴᖅ ᐱᒋᐊᓚᐅᕐᒪᑦ, 
ᐊᒻᒪᓗ ᐱᓐᖑᐊᕐᓂᐊᖅᖢᑎᒃ ᐱᓇᓱᐊᕈᓯᓕᒫᖅ. 
ᐊᓕᐊᓇᐃᒍᓱᓚᐅᖅᑐᖓ ᑐᓴᕋᒪ, ᓄᓇᕗᒻᒥᐅᑦ 
ᓵᓚᒃᓴᕇᓚᐅᕐᒪᑕ ᐹᓂᒃᑯᑦ ᐊᒻᒪᓗ ᓯᐊᕐᕆᔮᕐᓂᒃᑯᑦ, 
ᓱᑲᓐᓂᑭᓴᐅᑎᓪᓗᒋᑦ.  
 
ᖃᐅᔨᒪᔪᒍᑦ ᐅᖃᖅᑏ, ᐃᓘᓐᓇᖏᑦ ᓄᓇᕗᒻᒥᐅᑦ 
246 ᐱᓐᖑᐊᖅᑏᑦ ᓵᓚᒃᓴᕇᕐᒪᑕ. ᐊᒃᓱᐊᓗᒃ 
ᓯᕗᒧᑦᑎᐊᖅᑐᑦ ᐱᓕᕆᑦᑎᐊᕋᓱᒃᑐᑦ ᐊᒻᒪᓗ 
ᐊᓕᐊᓇᐃᒍᓱᑦᑎᐊᖁᓇᖅ ᑕᐃᒃᑯᓂᖓ 
ᖁᓐᖏᐊᖅᑐᓂᒃ ᐱᓐᖑᐊᖅᑐᓂᒃ.  
 
ᒪᓕᒐᓕᐅᖅᑎᓕᒫᑦᑎᐊᑦ ᐊᐱᕆᕙᒃᑲ 

ᐃᑲᔪᖅᑐᐃᖁᓪᓗᒋᑦ ᓄᓇᕗᒻᒥ ᐃᓕᒌᓂᒃ. 
(ᑐᓵᔨᑎᒎᕈᓐᓃᖅᑐᖅ) ᐊᑕᐃ ᓄᓇᕗᑦ ᐊᑕᐃ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓛᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 
ᓇᑦᓯᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 5(2): 

ᓇᑦᑎᒥᓂᕐᓂᑦ ᓂᐅᕕᐅᑎᖃᕐᓂᖅ ᓄᓇᕗᒥ 
(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑕᐃᒃᑯᐊ 
ᐃᓚᓐᓄᐊᔪᒃᑲ ᒪᓐᑐᕆᐆᓪ ᑲᓇᐃᑎᔭᓐ 
ᐃᓇᖏᖅᑕᐅᒐᔭᖅᐸᑕ ᓄᓇᕗᒻᒥᐅᑕᓄᑦ 
ᐊᔪᓐᖏᓕᕐᔫᒥᒐᔭᖅᑐᐃᑦ.  
 
>>ᐃᒡᓚᖅᑐᑦ 
 
ᑕᓗᕈᒃᑯᑎᓐᓇᖅᓯᔪᕈᓘᒪᑦ ᑕᐃᒃᑯᐊ 
ᐱᐊᓂᒃᓵᓕᖁᓕᖅᑕᕋᓗᐊᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᐅᓘᒃ ᑖᒃᑯᐊ ᐊᓂᒍᖅᑑᒃ 
ᑕᐃᒃᑯᐊ ᑕᕆᐅᑉ ᐊᑭᐊᓂ ᓇᑦᑎᕐᓂᒃ ᕿᓯᖏᓐᓂᒃ 
ᓂᐅᕕᐊᒃᓴᖃᖃᑦᑕᕈᒪᔪᓐᓃᖅᑐᑦ. ᐅᖃᐅᓯᕆᔪᒪᓪᓗᒍ 
ᓇᑦᑎᖅᓯᐅᕐᓂᒃ ᑕᒫᓂ ᐃᓄᐃᑦ ᐃᓕᖅᑯᓯᖓᓐᓂᒃ 
ᐊᒃᓱᐊᓗᒃ ᐱᒻᒪᕆᐅᖕᒪᑦ.  
 
ᐅᔾᔨᕆᓪᓗᒋᑦ ᐊᕐᕌᒎᓕᖅᑐᑦ ᒐᕙᒪᑐᖃᒃᑰᓚᐅᖅᑐᑦ 
ᑕᐃᒃᑯᐊ ᐊᒃᓱᕈᑦᑎᐊᖅᖢᑎᒃ ᐃᑲᔪᖅᑐᐃᓇᓱᓚᐅᕐᒪᑕ 
ᑲᓇᑕᒥ ᐃᓄᐃᑦ ᐃᓕᖅᑯᓯᖓᓐᓂᒃ.  
 
ᐅᖃᖅᑏ, ᓯᕗᓪᓕᖅᐹᑦᑎᐊᒥᒃ ᑲᓇᑕᒥ 
ᑲᓇᑕᐅᒥᐅᓄᑦ ᓇᑦᑎᖅᓯᐅᖅᑎᓄᑦ 
ᓴᐳᒻᒥᒃᖠᕆᐅᓚᐅᕐᒪᑕ ᐃᖅᑯᓪᓕᐅᑎᖃᖅᖢᑎᒃ 
ᐅᖃᐅᓯᕐᓐᖓᐅᑎᖓᓂᒃ ᒐᕙᒪᑐᖃᒃᑯᑦ.  
 
ᑕᐃᒃᑯᐊ ᓄᓇᕐᔪᐊᕐᒥ ᑲᑐᔾᔨᖃᑎᒌᖑᔪᑦ 
ᐲᖅᓯᖁᕐᓗᒋᑦ 

ᓇᑦᑎᖅᓯᐅᕆᐊᖃᓐᖏᑦᑎᑦᑎᔪᓂᒃ ᖃᐅᔨᒐᒥᒃ, 
ᑕᕆᐅᑉ ᐊᑭᐊᓂᒃ ᑖᒃᑯᐊ ᐃᓚᐃᓐᓈᕆᓚᐅᕐᒪᑕ 
ᑲᓇᑕᒥ ᐃᓄᖏᓐᓂᒃ ᑕᐃᒪᓐᓇ 
ᐃᓚᐅᖃᓯᐅᑎᔭᐅᓚᐅᖏᒻᒪᑕ ᕿᓯᖕᓂᒃ 
ᓂᐅᕐᕈᑎᖃᖅᑕᐃᓕᖁᔭᐅᖏᑦᑐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᒐᕙᒪᑐᖃᐅᓚᐅᖅᓯᒪᔪᑦ ᐃᑲᔪᓪᓚᕆᓚᐅᖅᓯᒪᕗᑦ 
ᐃᓄᖕᓂᒃ, ᕿᓯᓕᕆᓂᐅᑉ ᒥᒃᓵᓄᑦ, 
ᓂᐱᖃᓚᐅᖅᓯᒪᖕᒪᑕ ᐃᑲᔪᖅᑐᐃᑉᓗᑎᒃ ᑕᒪᓐᓇ 
ᕿᓯᓕᕆᓂᖅ ᑕᐅᕙᓂ ᑕᕆᐅᑉ ᐊᑭᐊᓂ 
ᐅᑉᑯᐃᖅᑕᐅᖁᑉᓗᒍ ᒪᑐᐃᖅᑕᐅᖁᓪᓗᒍ. ᑕᐃᒃᑯᐊ 
ᖁᔭᓐᓇᒦᖅᑕᕗᑦ ᓂᐱᐅᓚᐅᕐᒪᑕ ᐅᕙᑦᑎᓐᓄᑦ. 
 
(ᑐᓵᔨᑎᒍᑦ) ᐅᖃᖅᑏ, ᐅᒃᐱᕈᓱᒃᑐᖓ ᐊᒃᓱᐊᓗᒃ 
ᒫᓐᓇ ᐱᕕᒃᓴᖃᖅᑐᒍᑦ ᒫᓐᓇ. ᓄᓇᕗᑦ 
ᓱᓕᑦᑎᐊᖅᑐᒃᑯᑦ ᐱᖃᓯᐅᔾᔨᓂᐊᖅᐸᑕ 85 
ᐳᓴᖏᓐᓂᒃ ᐃᓄᖏᓐᓂᒃ ᐃᓄᖃᖅᑐᓂᒃ ᑕᐃᒪᓐᓇ 
ᓄᓇᕗᒻᒥ ᐃᓕᖅᑯᓯᖓᓂᒃ. ᐊᐱᖅᑯᑎᕗᓪᓕ 
ᖃᓄᐃᓕᐅᕈᓐᓇᖅᐱᑕ ᐃᓄᖁᑎᕗᑦ ᐊᔪᓐᖏᓐᓂᖏᑦ 
ᐱᓕᕆᑦᑎᐊᕈᓐᓇᖅᑐᑦ ᐱᖃᓯᐅᑎᖁᓪᓗᒋᑦ?  
 
ᐅᖃᐅᓯᕆᖃᑦᑕᖅᑕᕗᑦ ᐅᖃᐅᓰᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᓴᖅᑭᑕᐅᑦᑎᐊᕋᑖᕆᕗᒍᑦ 
ᑕᐃᓐᓇ ᑐᕌᖅᑕᕗᑦ ᐱᐅᔪᐊᓘᒻᒪᑦ ᐃᓗᐊ. 
ᐅᐱᒋᕙᕗᑦ ᑕᒪᓐᓇ ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᕙᒃᐳᑦ ᒐᕙᒪᒃᑯᓂ.  
 
(ᑐᓵᔨᑎᒍᑦ) ᐅᖃᖅᑏ, 
ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ ᐅᖃᐅᓯᒃᓴᒃᑲ 
ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᓇᓱᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ ᐅᓪᓗᒥ 
ᐱᔭᕇᕈᓐᓇᕈᒪᓪᓗᓂᒋᑦ. ᐊᒃᑳᖅᑐᖃᖅᐹ? 
ᑐᓴᓐᖏᓐᓇᒪ, ᒥᔅᑐ ᓇᑦᓯᖅ, ᑲᔪᓯᓚᐅᕆᑦ.  

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ.  
 
(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᖃᖃᑦᑕᕋᑦᑕ 
ᐅᖃᐅᓯᕗᑦ ᐃᓄᐃᑦ ᖃᐅᔨᒪᔭᑐᖃᖏᓪᓗ 
ᐱᖃᓯᐅᑎᓪᓗᒋᑦ ᖃᓄᖅ ᒐᕙᒪᕗᑦ ᓄᓇᕗᓪᓗ 
ᐱᕈᖅᐸᓪᓕᐊᑎᓐᓇᓱᒃᖢᑎᒍᑦ ᐱᖃᓯᐅᑎᓪᓗᒋᑦ 
ᐃᓄᒋᐊᖕᓂᖅᓴᐅᔪᓂᒃ ᓄᓇᕗᒻᒥ 
ᖃᓄᐃᓕᐅᕈᓐᓇᖅᐱᑕ ᓇᑦᑎᓯᐅᖅᑎᐅᖃᑦᑕᖅᑐᓂᒃ 
ᐊᖑᓇᓱᒃᑎᓂᒃ ᐃᑲᔪᖁᓪᓗᒋᑦ ᑕᐃᒃᑯᐊ?  
 
ᖃᓄᐃᒻᒪᓪᓕ ᓂᕆᕕᖕᓂ ᓇᑦᑎᕐᓂᒃ ᓇᑦᑎᕕᓂᕐᓂᒃ 
ᓂᕆᑎᑦᑎᖃᑦᑕᓐᖏᓚᒍᑦ ᐊᑯᑭᑦᑐᕐᒥᐅᑎᑐᑦ. ᓲᕐᓗ 
ᓇᑦᑎᐅᑉ ᕿᓯᖓᓂᒃ 
ᐊᒥᓕᕆᔭᕆᐅᖅᓴᑎᑦᑎᖃᑦᑕᖏᑉᐱᑕ? 
ᖃᓄᐃᓕᐅᓕᖅᐱᑕ ᓂᐅᕐᕈᑎᒋᓂᐊᕐᓗᑎᒍ 
ᕿᓯᖁᑎᕗᑦ? ᑕᒪᒃᑯᐊ ᐊᕐᓇᐃᑦ ᓴᓇᒃᑳᓘᓕᕐᒪᑕ 
ᐊᑭᑐᓗᐊᓐᖏᑦᑐᒥᒃ ᓂᐅᕕᖁᓪᓗᒋᑦ?  
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇᐅᔪᖅ, ᐅᖃᖅᑏ, ᑕᒪᒃᑯᐊ 
ᕿᓯᖕᓄᑦ ᒥᖅᓱᖅᑎᐅᖃᑦᑕᖅᑐᑦ ᑕᐅᓇᓐᖓᑦ 
ᒪᓐᑎᕆᐊᒥᒃ ᕿᑐᓕᓴᖅᓯᒪᔪᓂᒃ ᐅᓇᓐᖔᓗᑐᐃᓐᓇᖅ 
ᑎᑭᓴᐃᕙᒃᑐᐃᑦ ᑕᒫᓂ ᓄᓇᕗᒻᒥ 
ᐱᖃᖅᑑᓪᓗᐊᓕᕋᓗᐊᖅᑐᒍᑦ.  
 
(ᑐᓵᔨᑎᒍᑦ) ᐅᖃᖅᑏ, ᑕᑯᖃᑦᑕᖅᓯᒪᔪᖓ ᕿᓯᖕᓂᒃ 
ᒥᖅᓱᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ ᐊᑯᑭᑦᑐᕐᒥᐅᓂᒃ 
ᓂᐅᕕᖅᑕᐅᔪᑦ ᐊᒥᕐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᑕᐅᕙᖓᑦ ᑲᓛᖦᖡᑦ ᓄᓇᖓᓂᒃ ᑕᒪᒃᑯᐊ ᓂᐅᕕᕐᕖᑦ 
ᑎᑭᓴᐃᕙᒃᑐᐃᑦ. ᕿᓯᖕᓂᒃ ᓂᐅᕕᐊᒃᓴᖃᖅᐸᒃᑐᐃᑦ 
ᓄᓇᕗᒻᒥ ᐱᑕᖃᓐᖏᑎᓪᓗᒍ. ᑕᒪᓐᓇ 
ᓈᒻᒪᓐᖏᑦᑐᖅ.  
 
(ᑐᓵᔨᑎᒍᑦ) ᑕᒪᓐᓇ ᓈᒻᒪᖏᒻᒪᑦ. ᒐᕙᒪᑐᖃᒃᑯᑦ 
ᑖᒃᑯᐊ ᐊᒃᓱᕈᑦᑎᐊᖅᖢᑎᒃ 
ᐲᖅᓯᓇᓱᓚᐅᖅᓯᒪᒐᓗᐊᕐᒪᑕ ᑲᓇᑕᒥ ᓇᑦᑎᕐᓂᒃ 
ᓂᐅᕐᕈᑎᖃᖅᑕᐃᓕᓂᕐᒥᒃ ᕿᓯᖏᓐᓂᒃ. ᓄᓇᕗᒻᒥᓕ 
ᑭᓯᐊᓂ ᓂᐅᕕᕐᕕᖁᑎᕗᑦ ᓂᐅᕐᕈᑎᖃᖃᑦᑕᖅᑐᖅ 
ᕿᓯᖕᓂᒃ 

ᐊᑯᑭᑦᑐᓃᖔᖅᑐᓂᒃ. ᐊᐃᑦᑖᓘᒐᓗᐊᖅ.  
 
ᐆᒃᑐᑎᑦᑎᐊᕙᐃᑦ ᑕᒪᒃᑯᐊ. ᖃᐅᔨᒋᐊᕈᒪᔪᒍᑦ ᑭᓱᓂᒃ 
ᑐᓗᖅᑕᐅᑎᖃᕋᑦᑕ? ᑕᒪᒃᑯᐊ ᓄᓇᕗᒻᒥᐅᑕᐃᑦ 
ᐱᑦᑎᐊᖁᓪᓗᒋᑦ ᖃᓄᐃᑦᑐᓂᒃ ᐱᖁᔭᕐᔪᐊᑦ 
ᑐᓗᖅᑕᐅᑕᐅᕙᑦ? ᑭᓲᕙᑦ? ᐱᖁᔭᕐᔪᐊᑦ 
ᒐᕙᒪᑐᖃᒃᑯᓐᓃᖔᖅᑐᓂᓪᓘᓐᓃᑦ ᓄᓇᕗᒻᒥᐅᑦ 
ᑐᓗᖅᑕᐅᑎᖃᖅᐸᑦ?  
 
ᓄᓇᕗᒻᒥ ᐃᑲᔪᖅᑕᐅᑦᑎᐊᕐᓂᐊᖅᐸᑕ 
ᓂᐅᕐᕈᑎᖃᖅᑕᐃᓕᓂᕐᒧᑦ ᑕᒪᒃᑯᓂᖓ ᑕᕆᐅᑉ 
ᐊᑭᐊᓂ ᐃᑲᔪᖅᑕᐅᔭᕆᐊᖃᖅᑐᒍᑦ ᓂᕿᓪᓗ ᕿᓰᓪᓗ 
ᓂᐅᕐᕈᑕᐅᖃᑦᑕᖁᓪᓗᒍ ᑮᓇᐅᔭᓕᐅᕈᓐᓇᕐᓂᐊᕐᒪᑕ 
ᓄᓇᕗᒻᒥᐅᑕᐃᑦ ᐊᖑᓇᓱᒃᑏᑦ.  
 
ᐅᖃᖅᑏ, ᐊᐱᖅᓲᑎᖃᕐᓂᐊᕋᒪ ᐅᓪᓗᒥ ᒥᓂᔅᑕᒧᑦ 
ᑕᒪᑐᒪ ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖁᕐᒥᐅᓄᑦ, ᒥᔅᑐ ᕿᔪᒃᑖᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 5(2): 

ᐃᓗᐊᓐᖏᓕᐅᕈᑎᑦ ᖃᖓᑕᓲᓂᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᓂᑯᕕᔾᔪᑎᖃᖅᑐᖓᑦᑕᐅᖅ. ᑕᐃᒪ 
ᖃᐅᔨᒪᒐᑦᑕ ᑕᒫᓂ ᕿᑭᖅᑖᓗᒻᒥ ᐱᓗᐊᖅᑐᖅ 
ᕿᑭᖅᑖᓗᒻᒥᐅᑎᒍᑦ ᐃᖏᕐᕋᓂᕆᔭᕗᑦ ᖃᖓᑕᓲᒃᑯᑦ 
ᑭᓯᐊᓂᐅᒻᒪᑦ ᓄᓇᓕᐅᑉ ᐊᓯᐊᓄᑦ 
ᐊᐅᓪᓚᕈᓐᓇᐸᒃᑲᑦᑕ. ᐃᓚᕗᓪᓗ 
ᑕᑯᔪᒪᕙᒃᑲᓗᐊᖅᑐᑎᒍᑦ ᐃᓛᓐᓂᒃᑯᑦ 
ᐊᑲᐅᓈᖃᑦᑕᓐᖏᒻᒪᑦ ᑕᒪᓐᓇ ᐃᖏᕐᕋᓂᕆᔭᕗᑦ 
ᐊᒃᓱᐊᓗᒃ.  
 
ᐊᒻᒪᓗ ᓇᒧᑐᐃᓐᓇᖅ ᓂᐅᕐᕈᔪᒪᒐᓗᐊᕋᐃᒐᑦᑕ 
ᓄᓇᐅᑉ ᐊᓯᐊᒍᑦ ᑭᓯᐊᓂ ᐅᐸᒍᒪᓐᖏᒻᒪᕆᑦᑕᑎᒍᑦ 

ᐃᓛᓐᓂᒃᑯᑦ ᐊᖅᑯᑎᖃᓲᖑᓕᕋᑦᑕ ᒫᓐᓇᐅᔪᖅ.  
 
ᐊᒻᒪᓗᑦᑕᐅᖅ ᑕᒪᒃᑯᐊ ᑭᖑᕙᖃᑦᑕᕐᓂᖏᑦ 
ᖃᖓᑕᓲᑦ ᐃᓛᓐᓂᒃᑯᑦ ᐅᕙᑦᑎᓐᓄᑦ ᐊᔅᓱᐊᓗᒃ 
ᐊᑲᐅᓐᖏᓕᐅᕈᑎᒋᖃᑦᑕᕐᖓᑕ ᐱᓗᐊᖅᑐᒥ ᑕᒪᒃᑯᐊ 
ᐋᓐᓂᐊᕕᓕᐊᕆᐊᖃᖅᑐᓪᓗ ᐊᖏᕐᕋᕋᓱᑦᑐᓪᓗ 
ᐊᑯᓂᐋᓗᒃ ᐅᑕᖅᑭᕙᒻᒪᑕ ᖃᖓᑕᓲᖅ 
ᓈᒻᒪᓈᓐᖏᑦᑐᒥᓂᐅᓕᕋᐃᒻᒪᑦ. ᐊᒻᒪᓗ ᒪᑯᐊ 
ᐊᐅᖏᖅᑕᐅᔭᕆᐊᖃᖅᐸᑦᑐᑦ ᓄᓇᓕᖕᓂ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᕆᐊᖃᖅᐸᑦᑐᑦ 
ᖃᐅᔨᓴᖅᑕᐅᔾᔪᑎᖓ ᑭᖑᕙᕋᐃᒻᒪᑦ ᐃᓛᓐᓂ 
ᐊᔪᕐᓇᓯᑦᑎᐊᖃᑦᑕᖅᑐᖅ.  
 
ᐊᒻᒪᓗ ᐃᓚᖏᑦ ᐃᓚᒥᓄᑦ ᑕᑯᔭᖅᑐᕈᒪᒐᓗᐊᖅᑐᑎᑦ 
ᓄᓇᓕᐅᑉ ᐊᓯᐊᒍᑦ ᑭᓯᐊᓂ ᓯᓂᑦᑕᓚᐅᕐᓗᑎᑦ 
ᐅᐸᒍᑎᔪᓐᓇᖃᑦᑕᖅᑐᒍᑦ.  
 
ᐱᓗᐊᖅᑐᒥ ᐅᕙᖓᓕ ᓄᓇᒋᔭᓐᓂ ᓲᕐᓗ 
ᑲᖏᖅᑐᒑᐱᒻᒨᕈᒪᓂᐊᕈᒪ ᒪᐅᓇ ᑭᓯᐊᓂ 
ᐃᖃᓗᑦᑎᒎᕐᓗᖓ ᐸᓐᓂᖅᑑᒃᑯᕐᓗᖓᓘᓐᓃᑦ. 
ᑕᒪᒃᑯᐊ ᐊᑭᓕᖅᓱᑲᓐᓂᕆᐊᖃᖅᐸᑭᓗᑎᒍ 
ᓯᓂᑦᑕᕈᑏᑦ ᐊᒻᒪᓗ ᐃᖏᕐᕋᔾᔪᑏᑦ ᐃᓛᓐᓂ 
ᐊᑭᑐᓂᖅᓴᕐᔪᐊᒻᒪᕆᐋᓗᕙᑦᑐᓂ.  
 
ᑕᒪᓐᓇ ᐅᕙᑦᑎᓐᓄᑦ ᐃᓛᓐᓂᒃᑯᑦ 
ᐊᑲᐅᓐᖏᓪᓚᕆᓕᕐᖓᑦ. ᐱᓗᐊᖅᑐᒥ ᑕᒪᒃᑯᐊ 
ᐃᖅᑲᓇᐃᔭᓐᖏᑦᑐᑦ ᓇᒧᓐᖓᕈᒪᒐᓗᐊᖅᑐᑎᑦ 
ᐃᓚᒥᓂᒃ ᑕᑯᔭᑐᕈᒪᒐᓗᐊᖅᑐᑎᑦ 
ᐊᑲᐅᓈᕆᓐᖏᓪᓚᕆᖃᑦᑕᕋᑦᑕ ᐊᖅᑯᑎᒋᔭᑦᑎᓐᓂ.  
 
ᐅᖃᖅᑎᑦᑎᔩ, ᑕᒪᓐᓇ ᐃᖏᕐᕋᓂᕆᕙᑦᑕᕗᑦ 
ᐊᑲᐅᓐᖏᓗᐊᕐᓂᖓᒍᑦ 

ᐃᓚᖓᒍᑦ 
ᐋᖅᑭᒋᐊᖅᑕᐅᑲᓐᓂᕆᐊᖃᖅᑑᔮᓪᓚᕆᑉᐸᒃᑲᓗᐊᕐᖓᑦ 
ᑕᒪᒃᑯᐊ ᑭᒡᒐᑐᖅᑕᕗᑦ ᐱᔾᔪᑎᒋᓪᓗᒋᑦ ᐅᕙᑦᑎᓐᓂᒃ 
ᐊᔪᕐᓂᖅᓴᐃᑦ ᐃᓚᖓᒍᑦ ᐱᓗᐊᖅᑐᑎᒃ.  
 
ᐅᖃᖅᑎᑦᑎᔩ, ᑕᒪᓐᓇ ᐊᐱᖅᓲᑎᒋᒃᑲᓂᕐᓂᕐᐊᕋᒃᑯ 
ᐊᐱᖅᓱᕐᓇᖅ ᓈᒻᒪᓯᒃᐸᑦ ᐃᖏᕐᕋᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐅᖃᖅᑎᑦᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 5(2): 

ᓂᕈᐊᖅᑕᐅᕕᐊᓂ ᑎᑎᕋᕐᕕᒃ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᐅᓂᖅᐹᖅ 
ᑭᖑᓪᓕᖅᐹᖑᓂᐊᕐᒪᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓚᐅᖅᓯᒪᖏᓐᓇᒃᑭᑦ 
ᑕᕝᕙᓃ ᐃᒃᓯᕚᖅᑎᓪᓗᑕ ᒥᓂᔅᑕᐃᑦ 
ᐅᖃᐅᓯᔅᓴᖏᓐᓂᒃ ᐅᖃᐃᓐᓇᕋᒪ. ᒫᓐᓇ ᐊᓪᓚᕝᕕᕗᑦ 
ᐊᐅᓚᓕᕐᖓᑦ ᖃᐅᔨᒪᖁᔨᑐᐃᓐᓇᖅᑐᖓ ᓘᑎ 
ᒪᓐᓂᐊᐱᒃ ᑕᐃᑲᓂ ᐊᐅᓚᑦᓯᔨᒋᒐᒃᑯᑦ ᐅᕙᖓ 
ᐊᓪᓚᕝᕕᖓᓂ, ᐅᖄᓚᐅᖅᑎᖃᓕᖅᓱᓂ 979-4750. 
ᐊᓪᓚᕝᕕᕗᑦ ᐃᓪᓘᑉ ᓇᒻᒪᖓ 607.  
 
ᐊᒻᒪ ᑕᐃᒃᑯᐊ ᒪᒃᑯᒃᑑᓂᖅᓴᐃᑦ 
esheutiapik.sinaamla.ca-ᒧᑦ ᖃᓄᑐᐃᓐᓇᖅ 
ᑐᓴᐅᒪᖁᔨᑉᐸᑕ-ᖁᔪᐃᑦ.  
 
ᐊᒻᒪ ᖁᔭᓐᓇᒦᕈᒪᑦᓯᐊᖅᑐᖓ ᑕᐃᒃᑯᐊ ᐃᖃᓗᓐᓂ 
ᓯᓈᒧᑦ ᐅᕙᓐᓄᑦ ᓂᕈᐊᓚᐅᕐᖓᑕ 

ᑕᕝᕙᓂ ᒪᓕᕋᓕᐅᖅᑎᐅᕗᖓ ᓂᕈᐊᓚᐅᕐᖓᑕ 
ᓯᓈᓄᑦ, ᐊᒻᒪᓗ ᑕᕝᕙ ᒫᓂ ᓂᑯᕕᖔᕆᕗᖓᑦᑕᐅᖅ 
ᓲᖃᐃ ᐃᓕᔅᓯ ᓂᕈᐊᓚᐅᕋᑦᓯ ᐅᕙᓐᓂᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᑦ, 
ᒥᔅᑐ ᒪᐃᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 5(2): 

ᑐᕌᖅᑕᕗᑦ ᐱᓕᕆᐊᒃᓴᐃᑦ (ᒪᐃᓐ) 
 
ᒪᐃᓐ: ᒪ̀ᓇ, ᐅᖃᖅᑎᑦᓯᔩ. ᒪ̀ᓈᕈᐊᖅᕼᐅᒍ 
ᕼᐃᕗᓪᓕᖅᐹᒥ ᑲᒥᓯᓇᒋᔭᕗᑦ ᑕᒪᑐᒥᖓ 
ᑐᕌᖅᑕᕗᒥᑦ ᒥᒃᕼᐋᓄᑦ ᐅᓂᒃᑳᓚᐅᕐᒪᑦ ᐅᑉᓗᒥ, ᐊᒻᒪ 
ᕼᐃᕗᓕᖅᑎᕗᑦ ᐹᓪ ᖁᐊᓴ ᒪ̀ᓈᖅᖢᒍ ᑖᒃᑯᐊ 
ᒥᓂᔅᑕᐅᖃᑎᖏᑦ ᒪ̀ᓈᖅᖢᒋᑦ 
ᐱᓕᕆᖃᑎᒌᑦᓯᐊᕐᓂᕐᒥᒃ ᐊᑐᖅᕼᐃᒪᖕᒪᑕ ᒫᓐᓇᒧᑦ.  
 
ᐃᕼᐅᒪᒋᔭᒻᓂᒃ ᐅᖄᓪᓚᒋᐊᕈᐊᖅᑐᖓ ᐅᖃᖅᑎᑦᑎᔩ 
ᑕᒪᑐᒧᖓ ᒥᒃᕼᐋᓄᑦ ᑐᕌᖅᑕᕘ-ᓂᕋᒐᐅᔪᖅ ᑖᒻᓇ 
ᑐᕌᒐᕆᓂᐊᕋᑉᑎᒍ ᐅᑭᐅᓂᒃ ᖃᐃᔪᓂᒃ. ᖃᐅᔨᒪᒐᑉᑕ 
ᐅᑯᐊ ᐃᓗᐊᓃᕼᐅᖅᑐᑦ ᐅᖃᐅᕼᐃᕆᔭᐅᓚᐅᖅᑐᑦ 
ᕼᐅᓕᔪᓗᒃᑖᖑᖕᒪᑕ. ᐊᖏᖃᑎᒋᕼᐃᒪᒐᑉᑎᒍ 
ᑕᒪᒃᑯᐊ ᖃᐅᔨᒪᒐᑉᑕ.  
 
ᑭᕼᐃᐊᓂ ᑕᒪᒃᑯᓂᖓ ᐳᐃᒍᒐᐅᖁᓐᖏᑕᒻᓂᒃ 
ᐅᖃᐅᕼᐃᖄᓪᓚᒋᐊᕐᓂᐊᖅᑐᖓ. ᓇᓂᒥᐊᖅ 
ᓄᓇᕐᔪᐊᕐᒥ ᑮᓇᐅᔭᓕᒡᔪᐃᑦ 
ᑮᓇᐅᔭᖃᓕᖅᐸᓪᓕᐊᒻᒪᕆᖕᓇᖅᑐᑦ ᐊᒻᒪ ᐅᑯᐊ 
ᐱᓇᕼᐅᒃᑐᑦ ᓂᕿᒃᕼᐊᖃᑦᑎᐊᖏᑦᑐᑦ 
ᐊᔪᖅᕼᐊᓕᖅᐸᓪᓕᐊᒻᒪᕆᖕᓇᖅᖢᑎᒃ, (ᑐᓵᔨᑎᒍᑦ) 
ᐊᔾᔨᒌᓐᖏᑦᑐᑦ ᑮᓇᐅᔾᔭᔅᓵᖏᑦ. 
(ᑐᓵᔨᑎᒎᕈᓐᓃᖅᑐᖅ) ᐊᔪᓐᖏᑦᑐᑦ 
ᐊᔪᓐᖏᓕᖅᐸᓪᓕᐊᒻᒪᕆᖕᓇᖅᑐᑦ ᐊᒻᒪ ᐊᔪᕐᓂᖅᕼᐊᑦ 
ᐊᔪᓕᖅᐸᓪᓕᐊᒻᒪᕆᖕᓇᖅᖢᑎᒃ.  
 
ᑕᒪᓐᓇᑦᑕᐅᖅ ᓄᓇᕗᑉ ᐃᓗᐊᓂ ᐅᖃᖅᑎᑦᓯᔩ 
ᐅᔾᔨᕆᕼᐃᒪᒐᑉᑯ.  
 

ᕼᐊᖅᑭᔮᕐᒪᒃᑕᐅᖅ ᓄᓇᕗᑦ ᐃᓗᐊᓂ. ᐃᓚᖏᑦ 
ᓄᓇᓖᑦ ᐊᔪᓐᖏᓕᖅᐸᓪᓕᐊᒻᒪᕇᓐᓇᖅᑐᑦ, 
ᕼᐅᓇᑖᖅᐸᓪᓕᐊᔪᑦ, ᐱᓕᕆᐊᒃᕼᐊᖅᑖᖅᐸᓪᓕᐊᔪᑦ 
ᐊᕼᐃᖏᑦ ᓄᓇᓖᑦ ᕿᒪᒃᑕᐅᕙᓪᓕᐊᔪᑦ 
ᐊᔪᓕᖅᐸᓪᓕᐊᔪᖅᑎᑐᑦ ᑕᐅᑐᒃᑑᓪᓗᐊᕋᑉᑎᒍ, 
ᐅᖃᖅᑎᑦᓯᔩ.  
 
ᑕᒪᓐᓇ ᑕᐃᒪ ᐅᖃᐅᕼᐃᐅᓂᐊᖅᑎᓪᓗᒋᑦ ᑕᒪᒃᑯᐊ 
ᐱᕚᓪᓕᕈᑎᒃᕼᐊᑦ ᐊᒃᑑᕼᐃᕐᕖᑦ ᐅᐃᕆᒃᑕᒃᕼᐃᒪᔪᓄᑦ 
ᒪᒥᕼᐊᕐᕖᑦ. ᐱᖁᑎᕐᔪᐃᑦ ᕼᐅᓇᒥᐊᑦ ᐊᒻᒪ 
ᐱᓕᕆᐊᒃᕼᐊᑦ ᓄᓇᓕᓗᒃᑖᑦ 
ᐃᓚᒋᔭᐅᖁᒐᓗᐊᒐᒃᑲᓕ ᓄᓇᕗᑦ ᓄᓇᓕᓗᒃᑖᖏᑦ 
ᐃᓚᒋᔭᐅᔭᕆᐊᓖᑦ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᒪᐃᓐ: ᐅᖃᖅᑎᑦᓯᔩ, ᐱᐊᓂᓐᖏᒐᔮᒃᑐᖓ ᕼᐅᓕ 
ᐅᖃᒃᑲᓂᐊᓪᓚᓐᓈᕐᓚᖓ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 
ᐅᖃᐅᓯᕆᔭᒥᓂᒃ ᐱᔭᕇᖅᓯᔪᒪᒐᓗᐊᕐᒪᑦ ᐅᓪᓗᒥ, 
ᐋᒡᒑᖅᑐᖃᖅᐹ? ᑐᓴᖏᓐᓇᒪ, ᒥᔅᑕ ᒪᐃᓐ 
ᑲᔪᓯᓚᐅᕆᑦ.  
 
ᒪᐃᓐ: ᒪ̀ᓇ, ᐅᖃᖅᑎᑦᓯᔩ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ ᒪ̀ᓇ, ᑐᕼᐋᓐᖑᓕᖅᑐᐃᑦ 
ᐊᑯᓂ ᐅᕙᒻᓂᒃ.  
 
>>ᐃᓪᓚᑦᑐᑦ 
 
ᑕᐃᒪ ᑕᐅᑐᖅᑰᖅᕼᐅᐊᕋᒐᓗᐊᖅᐸᕋᓕ ᑕᒪ̀ᓇ 
ᓄᓇᓕᓗᒃᑖᑦ ᐊᔾᔨᒌᒃᑐᒥᒃ 

ᐱᕕᖃᖅᑎᑕᐅᔭᕆᐊᖃᕐᓂᖏᑦ ᐊᒻᒪ ᐃᓄᐃᑦ 
ᓄᓇᕗᒻᒥᐅᑕᓗᒃᑖᑦ ᐊᔾᔨᒌᒃᑐᒥᒃᑕᐅᖅ 
ᐱᕕᖃᖅᑎᑕᐅᔭᕆᐊᖃᕐᓂᖏᑦ ᐊᒻᒪᑦᑕᐅᖅ ᐅᑯᐊ 
ᓇᖕᒥᓂᖅ ᐱᓕᕆ’ᕕᐅᔪᑦ.  
 
ᐱᕕᖃᖅᑎᑕᔭᕆᐊᖃᕋᓗᐊᖅᒪᑕᑦᑕᐅᖅ ᕼᐅᓇᒥᒃ 
ᓴᓇᒥᐊᕈᑦᑕ ᐱᖁᑎᕐᔪᐊᕐᒥᒃ ᕼᐅᓇᒥᒃᑭᐊᖅ 
ᐱᕕᖃᖅᑎᑕᐅᔭᕆᐊᖃᖅᑑᒐᓗᐊᑦ ᓇᖕᒥᓂᒃ 
ᐱᓕᕆᕝᕕᐅᔪᑦ ᐱᔫᒥᕼᐅᒃᑐᑦ. ᑕᐃᒪ ᑕᒪ̀ᓇ 
ᐱᕚᓪᓕᕈᑎᒋᓇᔭᖅᕼᐆᕋᑦᑎᒍᑦ ᐃᓄᒃᑐᑦ 
ᓇᓗᒋᔭᕋᓗᐊᕋᕆᔭᕋ ᐱᓕᕆᐊᕆᔭᐅᔪᓂᒃ 
ᓴᖅᑭᔮᕐᔫᒥᑎᑦᑎᓂᖅ (ᑕᑯᒃᓴᐅᑦᑎᐊᕐᓂᖅ) 
ᑕᑯᑦᓴᐅᑦᓯᐊᖅᑐᒥᒃ ᐱᓕᕆᓂᖃᕐᓂᖅ.  
 
ᑕᐃᒪ ᑕᒪᒃᑯᓂᖓ ᐊᑑᕼᐃᕝᕕᓂᒃ ᒐᕙᒪᒃᑯᑦ 
ᕼᐊᓇᔪᒫᕐᓂᖅᐸᑕ ᑕᐃᒪ ᓂᕆᐅᒃᑲᓗᐊᖅᐳᖓ. 
ᑖᒃᑯᐊ ᕼᐊᓇᔫᓪᓗᐊᕋᔭᖅᑐᑦ ᑕᒪᒃᑯᓂᖓ 
ᐱᕕᖃᖅᑎᑕᐅᓗᒃᑖᕆᐊᖃᕋᓗᐊᕐᒪᑕ.  
 
ᑕᖅᑭᓂᒡᓗ ᐅᑭᐅᓂᒃ ᖃᐃᔪᓂᒃ ᑕᒪ̀ᓇ 
ᐱᖑᔭᐃᓇᕐᓂᐊᕋᑉᑯ ᑕᑯᑦᕼᐊᐅᑦᓯᐊᖅᑐᒥᒃ 
ᐱᓕᕆᐊᖃᕆᐊᖃᕐᓂᖅ ᐊᒻᒪ 
ᐅᒃᑯᐃᓐᖔᕆᐊᖃᕐᓂᖅ. 
ᑐᕼᐊᐅᒪᑦᓯᐊᕆᐊᖃᕋᓗᐊᕐ’ᒪᑕ ᐃᓄᐃᑦ ᓄᓇᕗᒥᐅᑦ 
ᒐᕙᒪᖁᑎᑉᑕ ᑮᓇᐅᔭᖏᑦ ᑕᒪᐅᖓ ᕼᐊᓂᒧᑦ 
ᕼᐊᖑᔨᔭᐅᑦᑕᖏᒃᑲᓗᐊᕐ’ᒪᖔᑕ.  
 
ᐆᒃᑑᑎᖃᖅᑑᑉᓗᐊᖅᑐᖓ ᐆᒥᖓ ᐅᖃᖅᑎᑦᓯᔩ 
ᑕᒫᓂ ᐃᖃᓗᖕᓂ ᑲᒻᐸᓂᒋᔭᐅᔪᑦ ᑕ’ᕗᖓ 
ᒪᓕᒐᓕᐅᕐᕕᒨᓕᐊᓚᐅᕐᓗᑎᒃ ᒥᓂᔅᑕᕋᓗᒥᐊᓂᒃ 
ᑲᑎᖃᑎᖃᖅᑕᖅᑑᓪᓗᐊᕐᒪᑕ. ᐃᕼᐅᒪᖅᕼᐅᖅ 
ᐱᕕᕼᐊᕐᓂᖅᕼᐊᐅᖕᒪᑕ. ᐅᑯᐊᓕ ᑕᒫᓂ ᐃᖃᓗᖕᓂ 
ᑲᒻᐸᓂᖃᖏᑦᑐᑦ ᐃᖃᓗᐃᑦ ᕼᐃᓚᑖᓂ ᑲᒻᐸᓂᓖᑦ 
ᓇᓂᒥᐊᖅ ᐃᒪᖄ ᐊᕐᕕᐊᓂ. ᐊᔾᔨᒌᒃᑐᒥᒃ 

ᐱᕕᖃᓐᖏᒻ’ᒪᑕ ᑕᕝᕗᖓ ᒪᓕᒐᓕᐅᕐᕕᖕᒧᑦ 
ᑲᑎᖃᑎᖃᕆᐊᑲᖅᑑᑉᓗᐊᓐᖏᒻᒪᑕ. 
ᐆᒃᑑᑎᒋᒥᐊᖅᐸᕋ ᑕᒪᓐᓇ ᐅᖃᖅᑎᑦᓯᔩ.  
 
ᑐᓐᖓᕕᒋᒋᐊᖃᕐᓂᐊᕋᑦᑎᒍ ᑕᒪᓐᓇ 
ᐊᔾᔨᒌᒃᑎᑦᓯᒋᐊᖃᕐᓂᖅ ᓄᓇᓕᖕᓂᒃ ᓄᓇᕗᑦ 
ᐃᓄᓗᒃᑖᖏᓐ’ᓂᒃ ᐱᓕᕆᕝᕕᓕᖕᓂᓗ ᐊᒻᒪ 
ᕼᐃᕗᒧᐊᕐᓂᐊᖅᑐᒍᑦ ᐅᑭᐅᓂᒃ ᖃᐃᔪᓂᒃ 
ᓇᓗᓇᓐᖏᑦᑐᖅ ᑕᒪᓐᓇ ᐊᑐᕈᑉᑎᒍᑦ. ᒪ̀ᓇ 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 5(2): 

ᖃᓄᖅᑑᕈᑎᒃᓴᐃᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᒥ ᒪᑭᑉᐳᖓ 
ᖁᔭᓐᓇᒦᕈᒪᓯᓐᓈᖅᓱᖓ ᐊᒻᒪᓗ 
ᖃᐅᔨᒪᑎᑦᑎᓇᓱᒃᓱᖓ ᑖᒃᑯᓂᖓ 
ᓂᕈᐊᖅᑕᐅᕕᓂᓐᓂ. ᑖᓐᓇ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᐊᒻᒪᓗ ᐃᓱᒪᒃᑯᑦ 
ᐊᒃᓱᕉᓴᖃᑦᑕᖅᑐᐃᑦ ᐱᕕᒃᓴᖃᖃᑦᑕᕐᒪᑕ. 
ᐊᑯᓂᐊᕐᔫᓕᖅᑐᖅ ᑕᒪᓐᓇ ᓴᖅᑭᖅᐸᓪᓕᐊᖏᓐᓇᕐᒪᑦ 
ᐊᔾᔨᒌᖏᑦᑐᓂᒃ ᐅᐸᒍᑎᔪᓐᓇᖃᑦᑕᕋᔅᓯ 
ᐅᐸᒍᑎᔪᓐᓇᖃᑦᑕᕋᑦᑕ ᐊᒻᒪᓗ ᐊᓕᐊᓇᐃᑦ ᑖᓐᓇ 
ᐃᓱᒪᒃᑯᑦ ᐊᒃᓱᕉᓴᖅᓱᑕ ᐊᒃᓱᕉᓴᖃᑦᑕᕋᑦᑕ. 
ᐱᕕᒃᓴᖃᖅᑎᑕᐅᔪᐊᐃᓐᓅᖃᑦᑕᕋᑦᑕ 
ᒐᕙᒪᖁᑎᑦᑎᓐᓄᑦ ᐃᓄᑐᐃᓐᓇᕐᓄᓪᓗ 
ᐃᓐᓇᖁᑎᑦᑎᓐᓄᓪᓗ ᑕᒪᒃᑯᐊ ᐊᔾᔨᒌᖏᑦᑐᓂᒃ 
ᐅᐸᒍᑎᔪᓐᓇᑦᑎᐊᖃᑦᑕᕋᑦᑕ. 
 
ᑖᒃᑯᐊ ᓄᓇᓕᖁᑎᒃᑲ ᑕᒫᓂ ᐅᑭᐅᖑᔪᖅ 
ᐊᒃᓱᕉᓴᓯᒪᒻᒪᑕ ᑖᔅᓱᒧᖓ ᐃᓅᓯᕐᒥᒃ ᑭᐱᓯᓂᕐᒧᑦ. 
ᑖᒃᑯᐊ ᐱᕕᖃᐅᖃᑦᑕᖅᑐᑦ 
ᐱᕕᖃᖅᑰᔨᔪᓐᓃᑦᑎᐊᕐᓇᖃᑦᑕᕐᒪᑦ ᐃᓚᓐᖓᖅᓱᓂ 
ᑕᐃᓐᓇ. ᑭᓯᐊᓂ 

ᐅᖃᐅᔾᔨᖅᓱᐃᔅᓯᐊᖃᑦᑕᖅᑕ ᐱᕕᒃᓴᖃᖃᑦᑕᖅᑐᐃᑦ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᒐᕙᒪᒃᑯᓐᓄᑦ 
ᐅᐊᑲᓪᓚᓗᐊᖑᓕᕋᐃᒻᒪᑦ 
ᑎᑭᑎᑕᐅᔪᐊᐃᓅᖃᑦᑕᓕᕐᒥᒻᒪᑕ ᑕᐃᒃᑯᐊ 
ᐃᓕᓴᖅᓯᕕᒻᒥᑦ ᐃᓕᓐᓂᐊᖃᑦᑕᕐᓂᑯᐃᑦ. ᑖᒃᑯᐊ 
ᓄᓇᓕᓐᓄᑦ ᑎᑭᑦᓱᑎᒃ ᐃᓪᓗᓅᑦᓯᐊᒪᕆᑦᓱᑎᒃ 
ᐃᓛᓐᓂᒃᑯᑦ ᐃᒡᓗᕈᓯᕐᒥᒃ ᑕᒫᓂ ᒪᒥᓴᐃᖃᖅᑕᖅᑐᑦ.  
 
ᐱᕕᔅᓴᖃᖃᑦᑕᑦᑎᐊᖏᒻᒪᑕ. ᑖᒃᑯᐊ 
ᐃᓕᓴᕆᖃᑦᑕᑦᑎᐊᕐᓚᕗᑦ ᐊᒻᒪᓗ 
ᐃᓂᔅᓴᖅᓯᐅᕈᑎᖃᑦᑕᕐᓂᐊᖅᐸᕗᑦ ᓄᓇᓕᖕᓂ 
ᑕᒪᒃᑯᐊ ᐃᓄᖁᑎᕗᑦ ᐅᖃᓪᓚᖃᑎᒌᓪᓗᑎᑦ ᖃᓄᕐᓗ 
ᑖᒃᑯᐊ ᐊᔅᓱᕉᑎᒋᔭᖏᑦ ᐊᓂᓪᓗᑎᒃ ᐃᒪᓐᓇ 
ᒪᑭᑉᐹᓪᓕᕈᓐᓇᑦᑎᐊᖃᑦᑕᕐᒪᑕ. ᒪᑭᒍᓐᓇᕋᑦᑕ 
ᑖᒃᑯᐊᓗ ᐃᑲᔪᖅᑐᐃᖃᑦᑕᖅᑐᐃᑦ ᖁᔭᓕᑦᑎᐊᖅᐸᒃᑲ 
ᖁᔭᒋᔅᓯᐊᖅᓱᒋᓪᓗ.  
 
ᑕᕝᕙᓂ ᓈᓚᕋᑖᕋᑦᑕ ᑲᒥᓯᓇᐅᑉ ᐅᖃᐅᓯᖏᓐᓂᒃ. 
ᑖᒃᑯᐊ ᐃᓗᓕᖏᑦ ᓴᖅᑭᑦᑎᐊᕈᒪᓯᒪᔫᒐᓗᐊᑦ ᒫᓐᓇ 
ᑕᐃᒪᓐᓇᐃᑎᓪᓗᒍ, ᑭᓯᐊᓂ ᑖᒃᑯᐊ 
ᑎᑭᑎᑕᐅᖃᑦᑕᖅᑐᐃᑦ ᐊᒃᓱᐊᓗᒃ ᖁᔭᒋᖃᑦᑕᕐᓚᕗᑦ, 
ᖁᔭᓐᓇᒦᑦᑎᐊᖅᐸᒃᑲᓗ ᑕᐃᒃᑯᐊ ᑎᑭᖃᑦᑕᖅᑐᐃᑦ 
ᓄᓇᓕᖁᑎᑦᑎᓐᓄᑦ ᐃᓱᒪᒃᑯᑦ ᐊᒃᓱᕈᖅᑎᓪᓗᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 
ᑯᓱᒐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 5(2): 

ᑐᓴᒐᒃᓴᖅ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕐᓂᐊᖅᑐᓂᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓄᓇᕗᒻᒥᐅᑎᒍᓂᓛᒃ 
ᐊᒥᓲᓐᖏᑦᑐᑯᓘᒐᑉᑕ ᑲᑐᔾᔨᖃᑎᒌᖏᓐᓇᕐᓗᑕ 
ᑭᓯᐊᓂ. 
 
ᐆᒥᖓᓕ ᐅᖃᐅᓯᒃᓴᖃᓗᐊᑐᐃᓐᓇᖅᑐᖓ 
ᐅᖃᖅᑎᑦᓯᔩ. ᐊᖏᕐᕋᖅᓯᑦᑎᐊᖅᑐᖓ ᐃᑉᐸᒃᓵᒍᑦ 
ᒪᑭᕝᕕᐊᓯᐅᕆᐊᖅᑐᕐᓂᐊᕋᒪ ᑲᖏᖅᖠᓂᕐᒧᑦ. 
ᑲᖏᖅᖠᓂᕐᒥᐅᑕᐃᑦ ᖃᐅᔨᒪᖁᑉᓗᒋᑦ, ᑕᐃᑯᖓ 
ᐊᖏᕐᕋᖅᓯᒪᓚᐅᐱᓪᓚᖕᓂᐊᕋᒪ ᑲᑎᔪᒫᖅᐳᒍᑦ, 
ᑳᐱᑐᖃᑎᒌᒡᓗᑕᓗ, ᐊᓐᖑᑎᖃᑎᒌᒡᔫᒥᒋᐊᕐᓂᐊᕋᑦᑕ 
ᖃᓄᐃᓕᐅᖅᐸᓪᓕᐊᓂᐅᔪᓂᒃ, ᐅᓂᒃᑳᖃᑎᒡᓪᓗᑕᓗ 
ᑕᐃᒪᓐᓇᐃᑦᑑᑦᑕᕐᓂᐊᖅᐳᒍᑦ, ᖁᕕᐊᓇᖅ.  
 
ᐊᖃᒍᓗᐃᒃᑯᐊ ᕿᑎᒋᐊᖅᑐᖅᑐᑦ 
ᐅᕐᓂᕐᓂᐊᖅᖢᒋᐅᖕᒪᑦ. ᑐᓴᐅᒪᒋᑦᑎᐊᐃ 
ᓯᕗᓪᓕᖅᐹᖑᓪᓗᓂ ᒎᓗᑖᖅᑲᐅᔪᖅ ᐃᖃᓗᖕᒥᐅᑕᖅ 
ᓯᐊᕐᕆᔮᖅᑐᓂᒃ ᓱᒃᑲᓴᐅᔾᔪᐊᖅᑐᓂᒃ. ᑕᒪᐃᓐᓂ 
ᑲᐃᕙᓪᓚᒃᖢᑎᒃ ᓯᐊᕐᕆᔮᕐᓂᑭᓴᐅᑎᔪᓂᒃ. ᐃᐊᒪ 
ᑳᐸᓐᑐ ᒎᓗᒥᒃ ᐅᔭᒥᑖᖅᑲᐅᓪᓗᓂ.  
 
>>ᐸᑦᑕᑐᖅᑐᑦ 
 
ᐊᒻᒪ ᐃᓄᐃᑦ ᕿᑎᒍᓯᖏᓐᓂᒃ, ᕿᑎᒃᖢᑎᒃ ᑕᐃᒃᑯᐊ 
ᐊᒡᒐᕐᒧᑦ ᐊᑕᐅᓯᕐᒧᑦ ᐃᒻᒥᓂᒃ ᖃᖓᑕᑎᑦᑎᓪᓗᑎᒃ, 
ᐃᒡᓗᐊᓄᑦ ᐊᒃᑐᖅᓯᒋᐊᖃᑦᑕᖅᑐᑦ ᓄᑖᕐᒥᒃ 
ᓄᓇᕐᔪᐊᕐᒥ ᓵᓚᖃᒃᑲᓐᓂᕈᓐᓇᓕᓚᐅᕐᒪᑦ ᐋᓐᑐᕉ 
ᐱᐊᓪ, ᐊᕐᕕᐊᕐᒥᐅᑕᖅ ᒎᓗᑖᖅᑲᐅᔪᖅ ᐅᓪᓗᒥ. 
 
>>ᐸᑦᑕᑐᖅᑐᑦ  
 
ᒫᓐᓇᒧᑦ ᑎᑭᖦᖢᒍ ᑕᓪᓕᒪᓂᒃ ᓵᓚᒃᓴᖅᓯᒪᓕᖅᑐᒍᑦ. 
ᒪᕐᕉᖕᓂᒃ ᒎᓘᖕᓂᒃ, ᐊᑕᐅᓯᖅ ᑐᒡᓕᕆᔭᐅᓪᓗᓂ 
ᐊᒻᒪᓗ ᒪᕐᕉᒃ ᐱᖓᓱᒋᔭᐅᓪᓗᑎᒃ. ᖁᔭᓐᓇᒦᒃ.  
 
ᐅᓪᓗᖃᑦᑎᐊᖅᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐱᒃᑯᓇᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 5. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓇᖏᖅᓯᒃᑲᓐᓂᖅᐳᖓᐃᓛᒃ 
ᐃᓕᑕᖅᓯᒃᑲᓐᓂᕈᒪᓪᓗᖓ 
ᑕᒪᐅᓐᖓᖅᑎᑦᑎᓯᒪᔭᓐᓂᒃ. ᐃᑉᐸᒃᓴᖅ 
ᐃᓕᑕᕆᓚᐅᖅᑕᕋᓗᐊᒃᑲ ᑭᓯᐊᓂ 
ᐃᓐᓇᖁᑎᒋᒐᑦᑎᒍᑦ ᐊᑕᐅᓰᓐᖏᒃᑲᓗᐊᕐᓗᑕ 
ᐃᓕᑕᕆᖃᑦᑕᕐᓚᕗᑦ ᐃᓐᓇᖁᑎᕗᑦ.  
 
ᑖᒃᑯᐊ ᖃᐅᔨᒪᔭᐅᔪᒃᓴᐅᓕᖅᑑᒃ ᐃᑉᐸᒃᓴᖅ 
ᑮᓇᐅᖕᒪᖔᑎᒃ ᖃᐅᔨᓚᐅᕋᔅᓯᐅᒃ, ᓗᐃ 
ᐊᓕᐊᓇᑯᓗᒃ ᐅᑕᒃ ᐊᒻᒪᓗ ᓄᓕᐊᖓ ᑎᕇᓯ ᐅᑕᒃ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐅᓪᓗᒥ ᖁᕕᐊᒃᑲᓐᓂᐅᔭᕆᕗᖓᐃᓛᒃ 
ᓄᓕᐊᕋ ᑕᒫᓃᑦᑐᓐᓇᕐᒪᑦ. 
ᐃᓕᑕᕆᓗᐊᓚᐅᖅᓯᒪᖏᑕᕋ ᑕᒫᓂ 
ᐃᓕᑕᕆᔪᓐᓇᕋᒃᑯ ᐊᒻᒪᓗ ᖁᔭᓐᓇᒦᖅᖢᒍ ᐅᑭᐅᓂᒃ 
ᐊᒥᓱᒐᓴᖕᓂᒃ ᑕᐃᒪᓐᓇ ᑲᑎᓐᖓᓕᕋᓐᓄᒃ. ᑖᓐᓇ, 
ᕿᑐᕐᖓᒃᑲ ᐱᕈᖅᓴᑎᓪᓗᒋᑦ 
ᑕᑯᓗᐊᓚᐅᖅᓯᒪᖅᑰᔨᓐᖏᑕᒃᑲ ᑭᓯᐊᓂ 
ᐱᕈᖅᓴᑎᑦᑎᐊᓪᓚᕆᖕᒪᒋᑦ. ᖁᔭᓐᓇᒦᖏᓐᓇᖅᐸᒃᑕᕋ 
ᓴᓐᖏᔫᓪᓗᓂᓗ.  
 
ᑕᐃᒪᓐᖓᓪᓗ ᐅᕙᓐᓂᒃ ᓄᑲᖅᖠᐅᒍᓗᐊᖅᖢᓂ 
ᐊᐱᕇᓐᓇᖅᐸᖕᒥᒐᒃᑯ ᐅᓇ ᖃᓄᖅ ᐃᓄᒃᑎᑐᑦ 
ᐅᖃᕆᐊᖃᖅᐸ? ᓄᑲᖅᖠᐅᒐᓗᐊᖅᑐᖅ 
ᖃᐅᔨᒪᓂᖅᓴᐅᖃᑦᑕᕐᒪᑦ, ᐃᓕᓴᐱ ᒪᓚᐃᔭ, ᖁᐊᓴ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ, 
ᑲᑎᒪᕕᖁᑎᑦᑎᓐᓄᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ, 
ᐊᒥᑦᑐᕐᒥᐅᑕᐅᖃᑎᒃᑲ, ᐅᓪᓗᒃᑰᖅᐸᓯᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒃᑲᓐᓂᕈᒪᒐᒪ 
ᐃᓄᑑᓚᐅᕈᒪ ᐊᔪᕋᔭᖅᑐᒃᓴᐅᓚᐅᕋᓗᐊᖅᑐᖓ. 
ᑐᑭᓯᑦᑎᐊᓵᖅᐸᒋᑦ ᐊᖏᕐᕋᖅᓯᕐᓂᖅ ᑕᓗᕐᔪᐊᒧᑦ.  
 
ᐅᓇ ᐊᐃᑉᐸᕆᔭᕋ ᐊᖏᕐᕋᖅᓯᖅᐸᒃᑲᓗᐊᕆᓪᓗᓂ, 
ᓴᐱᓕᖅᐸᒃᑲᓗᐊᕆᓪᓗᓂ, ᑲᔪᖏᖅᓱᐃᓐᓇᖃᑦᑕᕋᒃᑯ, 
ᑲᔪᖏᖅᓱᐃᓐᓇᖃᑦᑕᕐᒫᖓ, ᐃᑲᔪᖃᑦᑕᕐᒫᖓ. 
ᐊᖏᕐᕋᐅᔪᒪᓕᕈᑎᒋᓚᐅᖅᑕᖓ ᓇᔭᖓ ᖃᓂᒻᒪᖕᒪᑦ, 
ᓴᓐᖏᓇᓱᒃᑲᒥ. ᐅᖃᖃᑦᑕᓚᐅᖅᐳᖓ ᒪᒃᑯᒃᑐᓯ ᐊᑏ, 
ᓂᑯᕕᒋᐊᖃᑦᑕᕆᔅᓰᓚᐅᖅᓯᒪᔪᖓ. 
ᓴᓐᖏᓪᓗᓂᐅᖕᒪᑦ.  
 
ᒪᐅᓐᖓᖅᑎᓐᓂᐊᓚᐅᖅᓯᒪᔭᕗᑦ. ᖁᔭᒋᑦᑎᐊᖅᐸᔅᓯ 
ᒪᐅᓐᖓᖅᑎᑕᐅᔪᓐᓇᕐᒪᑦ ᐃᓕᓴᕆᔭᐅᓂᐊᓕᖅᑎᓪᓗᑕ 
ᐃᒻᒥᓂᒃ ᑲᒥᓕᐅᓚᐅᖅᓯᒪᒐᓗᐊᕐᒥᖕᒪᑦ. ᑖᓐᓇ 
ᐃᓕᓴᕆᔪᒪᔭᕋ ᐊᐃᑉᐸᕋ, ᓴᒫᓐᑕ ᒧᐊᒐᓐ, 
ᐊᔪᓐᖏᑦᑎᐊᖃᑦᑕᕐᒪᑦ ᖃᓄᑐᐃᓐᓇᖅ. ᐅᕙᖓᑦᑕᐅᖅ 
ᐊᖓᔪᒃᖠᐅᒐᓗᐊᖅᐳᖓ ᐊᐱᕆᕙᒃᑭᕙᕋ.  
 
>>ᐸᑦᑕᑐᖅᑐᑦ 
 
ᐃᓕᓴᕆᔭᐅᕌᓂᓵᕐᒥᔫᒐᓗᐊᒃ ᐅᑯᐊᑦᑕᐅᖅ 
ᐱᒃᑯᒋᖕᒥᒐᒃᑭᒃ. ᐃᑲᔪᖃᑦᑕᒥᖕᒫᖓ ᐃᑲᔪᖅᑑᑎᒃᓴᓂᒃ 
ᖃᐃᑦᑎᖃᑦᑕᕐᒪᑦ. ᐅᖃᕆᐊᒃᓴᖅ ᐊᑎᖏᑦ ᐊᔪᕋᒃᑭᑦ 
ᒥᔅᑕ ᐊᒻᒪᓗ ᒥᓯᔅ ᐅᑕᒃ. ᐃᓕᓴᕆᓯᒪᑦᑎᐊᕐᓂᐊᖅᐸᔅᓯ 

ᖁᔭᓐᓇᒦᒡᓗ ᐃᑲᔪᖅᓱᖃᑦᑕᕋᕕᓐᖓ ᐊᒻᒪ 
ᐃᓕᖕᓄᐊᖃᑦᑕᕐᓂᐊᕆᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᑎᓴᒪᐃᑦ ᐃᓕᓴᕆᓂᐊᕋᒃᑭᑦ 
ᐅᕙᓐᓂᒃ ᐃᑲᔪᕐᔪᐊᖃᑦᑕᖅᑐᐃᑦ. ᑖᓐᓇ 
ᓯᕗᓪᓕᖅᐹᖑᓗᖃᐃ ᐊᐃᑯᑖᒐ, ᕋᐃᒡᒋᓕ 
ᐊᑕᒍᑦᑎᐊᖅ. 
 
>>ᐸᑦᑕᑐᖅᑐᑦ  
 
ᐊᐃᒡᒐ, ᐅᕙᑦᑎᓐᓂ ᐃᑲᔪᐃᓐᓇᐅᔭᕐᒪᑦ 
ᖁᔭᒌᓐᓇᐅᔭᖅᑕᕋᓗ. ᒥᒥ ᐊᕿᐊᕈᖅ. 
 
>>ᐸᑦᑕᑐᖅᑐᑦ 
 
ᐃᑉᐸᒃᓴᖅ ᐅᖃᐅᓯᕆᔮᓐᓄᒋᓚᐅᖅᑕᕋ 
ᑕᑉᐹᓐᖔᖅᑐᖅ ᓇᐃᔫᒥ ᑰᑳᒃ ᑯᓪᓗᕈᖅᑐᖅ.  
 
>>ᐸᑦᑕᑐᖅᑐᖅ 
 
ᐊᒻᒪᓗ, ᑖᓐᓇ ᓴᑭᒋᓪᓗᒍ, ᐊᓈᓇᒋᓪᓗᒍ, 
ᐃᓕᓴᐃᔨᒋᓪᓗᒍ, “-ᒪᑕᖃᐃ” “-ᒪᖔᑕ” ᐅᕙᓐᓂᒃ 
ᐃᓕᓴᐃᓇᓱᐃᓐᓇᖃᑦᑕᖅᑑᒐᓗᐊᖅ. ᑖᓐᓇ 
ᓴᑭᓐᓇᕆᔮᓗᒐ, ᓕᐊ ᑲᓪᓗᒃ.  
 
>>ᐸᑦᑕᑐᖅᑐᖅ 
 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᓐᖓᓱᒋᑦᑎ. 
ᑐᓐᖓᓱᖃᑦᑕᕆᑦᑎ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ, 
ᖁᕕᐊᓱᒃᐳᖓ ᐃᓕᑕᖅᓯᒐᔪᓐᖏᑦᓯᐊᕋᓗᐊᕕᒥᐊᕋᒪ 
ᑕᕝᕙᓂ ᒪᓕᒐᓕᐅᕐᕕᖕᒥ. ᑕᑯᒥᓇᓪᓚᕆᖕᒪᑦ 
ᖃᒪᓂᑦᑐᐊᖅ ᐅᖓᓇᒻᒫᖅᓱᓂ. ᐊᖃᒍ ᓯᓚ 
ᓈᒻᒪᒃᐸᑦ, ᐅᕐᓂᒍᑎᒋᐊᕐᓂᐊᓕᕋᑉᑕ 
ᐊᐃᒋᐊᕐᓂᐊᓕᕋᑉᑕᐃᓛᒃ. ᑐᓐᖓᓱᒻᒫᖁᑉᓗᒍ ᓈᓐᓯ 
ᑐᐱᖅ. ᐊᐅᓪᓛᖃᑎᒋᒋᐊᕐᓂᐊᕋᑉᑯ ᖃᒪᓂᑦᑐᐊᕐᒧᑦ 
ᑕᑯᒥᓇᓪᓚᕆᒃᑐᒧᑦ ᖁᕕᐊᓇᑯᓂ. ᒪ’ᓇᓪᓗᐊᕕᒃ, 
ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
>>ᐃᒡᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ 
ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒫᓂ 
ᓄᓇᖃᑲᐃᓐᓇᓚᐅᖅᓯᒪᒐᓐᓄᒃ ᓄᓕᐊᑯᓗᒐᓗ 
ᐃᒻᒪᖃ 11-ᓂᒃ ᐊᕐᕌᒍᓂᒃ. 
ᑐᓐᖓᓱᒃᑎᑕᐅᓪᓚᕆᖃᑦᑕᓚᐅᖅᓯᒪᒐᑦᑕ 
ᑕᒫᓂᕐᒥᐅᑕᓄᑦ ᖁᔭᓕᖃᑦᑕᖅᑐᒍᑦ ᕿᑐᕐᖓᕗᓪᓗ. 
ᑕᒪᕐᒥᒃ ᑕᒫᓃᓚᐅᖅᓯᒪᔪᒍᑦ ᐃᓚᖓ ᑕᑉᐸᐅᖓ 
ᑲᖏᖅᓯᓂᕐᒧᑦ ᐊᐅᓪᓛᖅᓯᒪᓕᕐᒪᑦ ᑕᒫᓃᓕᕐᒪᑕ 
ᑕᓪᓕᒪᐃᑦ. ᐃᖃᓗᖕᒥᐅᑕᓄᑦ 
ᑐᓐᖓᓱᒃᑎᑕᐅᓪᓚᕆᖃᑦᑕᕐᒪᑕ 
ᖁᔭᓐᓇᒦᖅᑐᐊᓘᖃᑦᑕᕋᓗᐊᖅᑐᒍᑦ 
ᓂᐸᐃᑐᐃᓐᓇᖃᑦᑕᕋᑦᑕ ᐊᒻᒪ ᑖᓐᓇ 
ᐃᓚᓐᓇᓪᓚᕆᐊᓗᒋᓚᐅᖅᑕᕗᑦ ᑕᒫᓃᖦᖢᑕ 
ᐅᕙᑦᑎᓐᓂᒃ ᑐᓐᖓᓵᕇᓐᓇᖅᐸᓚᐅᖅᑐᑦ 
ᑐᒃᓯᐅᔾᔨᖃᑦᑕᖅᑐᓂᓗ. ᑖᓐᓇ ᒎᑎᐅᑉ 
ᐃᓄᖁᑎᓪᓚᕆᐊᓗᐊ ᔫᓇᔅ ᐋᓗᓗ, ᐃᓕᑕᕆᔪᒪᑉᓗᒍ 
ᐅᑉᓗᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐋᓗᓗ, ᑐᓐᖓᓱᒋᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ, ᒥᔅ 
ᑕᐅᑐᓐᖏ.  
 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

17

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪ 
ᑲᖏᖅᓯᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ 
ᐅᑉᓗᒃᑰᖅᐸᔅᓯ.  
 
ᑖᓐᓇ ᐱᖃᓐᓇᕆᓪᓗᒍᓗ ᐃᓱᒪᒋᖃᑦᑕᖅᑕᕋ 
ᐃᓄᖕᓂᒃ ᐊᔪᓐᖏᓐᓂᖅᐹᖑᖃᑕᐅᔪᖅ 
ᑮᓇᐅᔭᓕᕆᓂᕐᒧᑦ ᐃᓕᑕᕆᔪᒪᒐᒃᑯ, ᐊᓪᓚ 
ᐃᑦᑐᐊᑦᓯᐊᖅ. ᐱᓕᕆᖃᑎᒋᖃᑦᑕᖅᓯᒪᒐᒃᑯ 
ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᑦᑎᐊᕋᒪ. 
ᑲᔪᓯᓚᐅᖅᑕᐃᑦ. ᑲᑎᒪᔾᔪᑎᑦᑎᓐᓄᑦ. 6. ᐅᖃᐅᓯᒃᑯᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 
ᓇᑦᓯᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 5(2): ᓇᑦᑎᕋᔭᓂᑦ 

ᓂᐅᕕᐊᒃᓴᐃᑦ ᓄᓇᕗᒥ (ᓇᑦᓯᖅ) 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 
ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ 
ᐅᖃᐅᓯᖃᖅᓱᑕ. ᐊᐱᕆᔪᒪᒐᒃᑯ 
ᐱᕙᓪᓕᐊᔪᓕᕆᔨᒃᑯᑦ ᑖᓐᓇ ᒥᓂᔅᑕᖓ, ᑕᒪᔅᓱᒧᖓ 
ᕿᓰᑦ ᓂᐅᕕᐊᒃᓴᖃᖃᑦᑕᕐᓃᑦ.  
 
ᐊᒻᒪ ᐊᐱᕆᔪᒪᔭᕋ, ᕿᓰᖅᑲᐃ ᑕᒫᓂ ᓄᓇᕗᒻᒥ 
ᐸᕐᓇᒍᑕᐅᓯᒪᒐᓚᓐᖏᓚᑦ ᒐᕙᒪᒃᑯᓐᓄᑦ, 
ᓂᐅᕕᐊᒃᓴᖃᖃᑦᑕᕐᓂᐅᑉ ᒥᒃᓵᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑐ 
ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᖁᔭᓐᓇᒦᓪᓗ ᑖᓐᓇ 
ᐊᐱᖅᓲᑎᑦᓯᐊᕚᐱᒃ. ᒫᓐᓇ ᐅᖃᕈᓐᓇᖅᑐᖓ 
ᐊᓪᓚᕕᒃᑲ ᐃᖅᑲᓇᐃᔭᖃᑎᒌᖏᓐᓇᖅᑐᐃᑦ 
ᒐᕙᒪᑐᖃᒃᑯᓐᓂᒃ.  
 

ᒫᓐᓇ ᐅᖃᕈᓐᓇᖅᑐᖓᑦᑕᐅᖅ 
ᐅᖃᓕᒪᕕᒋᖃᑦᑕᖅᓯᒪᒐᒃᑯ ᐃᓕᓴᐱ ᑕᐃᕕᑎ, 
ᑮᓇᐅᔭᖅᑖᖅᓯᒪᖕᒪᑦ ᐱᕙᓪᓕᐊᔪᓕᕆᔨᒃᑯᑦ, ᐅᖅᓱᒥᒃ 
ᐲᔭᐃᓲᖅ. ᒫᓐᓇ ᐃᖅᑲᓇᐃᔭᖃᑎᓕᒃ 
ᐆᒻᒪᖁᑎᓕᕆᔨᒃᑯᓐᓂᒃ. ᑕᐃᓐᓇᒎᖅ ᐃᑯᒪᒥᒃ 
ᐊᑐᓲᐹᓘᖕᒪᑦ ᐋᖅᑭᒃᓱᕆᐊᓖᑦ.  
 
ᐋᔩᖃᑎᒋᓯᒪᔭᕋ ᒫᓐᓇ ᑐᓴᖅᓯᒪᒐᒪ ᐊᑯᑭᑦᑐᖅ, ᓲᕐᓗ 
ᒪᕐᕉᓐᓂᒃ ᐊᔾᔨᕇᓐᖏᑦᑑᓐᓂᒃ ᐊᑐᓕᕐᖓᑕ ᓅᒃ 
ᓯᓚᑖᓂ. ᐃᓕᓴᐱ ᖃᐅᔨᒪᓕᕈᒪᕋᔭᕐᒪᖔᖅ ᑖᕗᖓ 
ᑖᔅᓱᒪ ᒥᔅᓵᓄᑦ ᕿᑐᒻᒪᓴᕐᓂᖅ ᐊᔾᔨᒌᓐᖏᒻᒪᑎᒃ 
ᒪᕐᕉᒃ. ᐃᓕᓐᓂᐊᕆᐊᕈᑎᒋᓛᕐᓗᒍ ᑖᓐᓇ ᑖᔅᓱᒧᖓ 
ᐅᖃᓕᒪᖃᑎᒋᓯᒪᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂ, 
ᓇᔭᒐᐃᓐᓇ ᐅᓂᒃᑳᖅᐸᓚᐅᕐᒪᑦ 
ᓂᖓᐅᒋᓚᐅᖅᑕᑯᓗᕗᑦ ᑕᑉᐹᓂ ᕿᓰᑦ 
ᓂᐅᕕᐊᕆᔭᐅᖃᑦᑕᖅᑎᓪᓗᒋᑦ 
ᐊᔪᓐᖏᓪᓚᕆᓚᐅᖅᓯᒪᒐᓗᐊᕐᒪᑕᒎᖅ 
ᓇᑦᑎᖅᓯᐅᕆᐊᖅᓯᒪᑎᓪᓗᒋᑦ ᓂᐅᕕᐊᒃᓴᐅᓚᖓᔪᓂᒃ 
ᑕᑉᐹᓂ ᐊᖑᓇᓱᒃᑐᑎᒃ. ᓱᓇᐅᕝᕙ ᑖᒃᑯᐊ ᓯᕐᓈᖅᑏᑦ 
ᓄᖅᑲᖅᑎᑦᑎᔪᕕᓂᐅᓐᓂᓚᐅᖅᓯᒪᖕᒪᑕ 
ᐊᖏᕐᕋᕋᓗᐊᖅᓱᑎᒡᓗ, ᕿᓯᐊᓗᐃᓪᓗ ᑖᒃᑯᐊ 
ᑎᑭᐅᑎᔭᖏᑦ ᓂᐅᕕᖅᑕᐅᔪᓐᓇᐃᓪᓕᓪᓗᑎᒡᓗ 
ᐊᔪᓕᖅᑎᑕᐅᓪᓚᕆᓚᐅᖅᓯᒪᒐᑦᑕ ᑕᐃᔅᓱᒪᓂ 
ᐃᓄᐃᑦ.  
 
ᒐᕙᒪᒃᑯᖅᑲᐃ ᐃᓱᒪᒃᓴᖅᓯᐅᖅᓯᒪᒐᓚᓐᖏᓚᑦ 
ᑕᒪᒃᑯᐊ ᓯᕐᓈᖅᑎᓂᒃ ᐃᖅᑲᖅᑐᐃᕕᖕᒧᑦ 
ᐴᖅᑕᐅᓗᑎᒃ ᐅᕙᒍᑦ ᐱᔾᔪᑕᐅᓗᑕ ᑮᓇᐅᔭᕐᒥᒃ 
ᓂᖏᕆᒪᒐᔭᓐᖏᒻᒪᖔᑦᑕ, 
ᐸᕐᓇᒍᑕᐅᓯᒪᒐᓚᓐᖏᓚᖅᑲᐃ ᑕᒪᓐᓇ ᐅᖃᖅᑏ? 
ᖁᔭᓐᓇᒦᒃ. ᐊᒥᓱᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓗᑎᒃ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᕈᓐᓇᖏᑦᑐᖓ ᑖᔅᓱᒧᖓ 
ᑐᓴᖅᓯᒪᓐᖏᓐᓇᒪ. ᐊᐅᓚᑦᓯᔨᕗᑦ ᖃᓄᖅ 
ᐊᐅᓚᒻᒪᖔᑕ ᑖᒃᑯᐊ, ᑕᒪᒃᑮᒃ ᐊᑦᑐᐃᒻᒪᑕ ᑖᑦᓱᒥᖓ 
ᐃᖅᑲᖅᑐᐃᕕᒻᒨᑎᑦᓯᒐᓱᐊᕐᒪᖔᑕ 
ᑐᓴᓚᐅᖅᓯᒪᓐᖏᑦᑐᖓ ᐅᓪᓗᒥᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒫᑦᑕᐅᖅ ᑕᐃᒪ 
ᑕᐃᒃᑯᐊ (ᑐᓵᔨᑎᒍᑦ) ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐᖓ. (ᑐᓵᔨᑎᒎᕈᓐᓃᖅᑐᖅ) 
ᑕᑯᓚᐅᖅᓯᒪᓐᖏᓐᓇᒃᑭᑦ ᓇᑦᑎᕕᓂᒐᓚᖕᓂᒃ 
ᓂᐅᕕᐊᒃᓴᖃᒐᓚᒃᑎᓪᓗᒋᑦ. ᑕᐃᒃᑯᐊᖃᐃ 
ᐃᓱᒪᒃᓴᖅᓯᐅᕈᑕᐅᓯᒪᓐᖏᓐᓂᕙᑦ ᑕᒪᒃᑯᐊ ᓇᑦᑏᑦ 
ᓂᖀᑦ ᑕᐃᑰᓇ ᓂᐅᕕᐊᒃᓴᐅᖃᑦᑕᓕᕋᔭᓐᖏᒻᒪᖔᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ, ᓇᓗᓇᓐᖏᓚᖅ ᑖᓐᓇ 
ᒐᕙᒪᐅᓪᓗᑕ ᐸᕐᓇᑎᓪᓗᑕ ᑕᒪᒃᑯᐊ 
ᕿᒥᕐᕈᐊᓪᓚᕆᓚᖓᓚᐅᖅᑕᒃᑲ ᐅᓪᓗᒥ 
ᐅᖅᑲᖅᑕᐅᓯᒪᓕᕐᖓᑦ ᐊᑦᓱᕉᑕᐅᒐᔭᖅᑯᖅ. 
(ᑐᓵᔨᑎᒍᑦ) ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᖓ, (ᑐᓵᔨᑎᒎᕈᓐᓃᖅᑐᖅ) ᐄ ᓴᓇᐅᒐᓂᒃ 
ᓱᓕ ᓂᐅᕕᐊᒃᓴᖃᖅᐸᒃᑐᐃᑦ, ᐊᖅᓴᕐᓃᑦ 
ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᓐᓂᒃ 
ᐊᓚᒃᑲᐅᒪᑎᑦᓯᔪᒋᐊᓪᓚᐅᒻᒥᔪᐃᑦ ᓄᓇᕗᒻᒥ, 
ᐱᓗᐊᓐᖑᐊᖅᑐᑦ ᐊᕐᕕᐊᒥ ᓴᓇᔭᐅᕙᑦᑐᐃᑦ 
ᐊᓚᒃᑲᐅᒪᑎᑦᓯᑎᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 002 - 5(2): ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᑦ (ᖃᐃᕐᓂᖅ) 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 
ᑐᕌᖅᑎᓐᓂᐊᖅᑕᕋ ᑖᒃᑯᓄᖓ ᒐᕙᒪᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥᑦ ᑕᐃᒪ 
ᐃᒡᓗᕐᔪᐊᕐᒨᖅᓯᓚᐅᖅᓯᒪᒐᕕᑦ ᑕᒪᒃᑯᓂᖓ 
ᓄᓇᓕᖕᓂ ᒐᕙᒪᒃᑯᓐᓂᒃ ᑐᓴᐅᒪᑎᑦᑎᔨᐅᕙᒃᑐᓂᒃ.  
 
ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᑖᒃᑯᐊᖃᐃ 
ᒐᕙᒪᓕᕆᔨᒃᑯᑦ ᑖᒃᑯᓂᖓ ᐸᐃᑉᐹᓕᕆᔾᔪᑎᖏᓐᓂᒃ, 
ᐆᒃᑑᑎᒋᓗᒍ ᕿᓄᓐᖓᓲᑎᖏᓪᓘᓐᓃᑦ, 
ᖃᐅᔨᒋᐊᕐᕕᐅᖃᑦᑕᕈᑎᒡᓘᓐᓃᑦ ᖃᓄᖅ ᒐᕙᒪᒃᑯᑦ 
ᑕᒪᒃᑯᐊ ᑐᓴᐅᒪᑎᑦᑎᓕᕆᔨᖏᑦ ᐊᕐᕌᒍᓕᒫᒧᑦ 
ᐊᑐᖅᓯᒪᔭᖏᓐᓂᖅᑲᐃ. ᐃᒪᓐᓇ ᐆᒃᑑᑎᒋᓗᒍ, ᑕᐃᒪ 
ᐆᒃᑑᑎᒋᓵᖅᐸᕋ ᑐᒃᓯᕋᐅᑕᐅᓇᓱᖃᑦᑕᖅᑐᑦ, 
ᕿᓄᓐᖓᓲᑕᐅᖃᑦᑕᖅᑐᓪᓘᓐᓃᑦ. ᑕᐃᒪᖃᐃ ᑖᓐᓇ 
ᒥᓂᔅᑕ ᑕᕝᕗᖓ ᐃᒡᓗᕐᔪᐊᕐᒧᐊᖅᓯᔪᓐᓇᕋᔭᖅᐳᖅ 
ᐸᐃᑉᐹᒥᒃ ᑕᕝᕗᖓ ᐃᒡᓗᕐᔪᐊᕐᒧᐊᖅᓯᓗᓂ 
ᐅᓂᒃᑳᓕᐊᖑᓯᒪᔪᓂᒃ ᐊᕐᕌᒍᓕᒫᒧᑦ ᑖᒃᑯᐊ ᒐᕙᒪᒃᑯᑦ 
ᑐᓴᐅᒪᑎᑦᑎᓕᕆᔨᖏᑦ ᐊᑐᖃᑦᑕᓚᐅᖅᑕᖏᓐᓂᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖑᔪᖅ 
ᒐᕙᒪᓕᕆᔨᒃᑯᓐᓄᑦ, ᒥᓂᔅᑐ ᖁᐊᓴ. 
 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 
ᖃᐅᔨᒋᐊᕈᒪᖕᒪᑦ. ᑖᓐᓇ ᐅᓂᒃᑳᓕᐅᖅᓯᒪᔪᒧᓂᓛᒃ 
ᑐᓴᓗᐊᓚᐅᖅᓯᒪᓐᖏᒃᑲᓗᐊᖅᑐᖓ ᑕᒪᐅᖓ 
ᓴᖅᑭᑎᑦᑎᔪᓂᒃ, ᑭᓯᐊᓂ ᑖᓐᓇ 
ᕿᒥᕐᕈᐊᕈᓐᓇᑦᑎᐊᓪᓚᕆᖕᓂᐊᖅᑕᕋ ᑕᒪᒃᑯᓄᖓ 
ᐊᐱᖅᑯᑎᒋᔭᖓᓄᑦ ᐊᒻᒪᓗᖃᐃ ᐃᒻᒪᖃ 
ᓴᖅᑭᑎᑦᑎᔪᓐᓇᖅᓯᒍᒪ ᓴᖅᑭᑎᑦᑎᔪᓐᓇᓛᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 
ᑭᐅᒐᕕᓪᓗ. ᑖᒃᑯᐊ ᓱᓕᖃᐃ ᑕᐃᒪ ᑕᕝᕙᓂ 
ᒐᕙᒪᓕᕆᔨᒃᑯᑦ ᑮᓇᐅᔭᓕᕆᔾᔪᑎᖏᑦ ᑖᒃᑯᐊ ᑕᐃᒪ 
ᒐᕙᒪᒃᑯᑦ ᑐᓴᐅᒪᑎᑦᑎᓕᕆᔨᖏᓐᓂᑦ ᐱᑕᖃᕐᒪᒡᒎᖅ, 
ᐃᓛᒃ ᐱᑕᖃᓚᐅᖅᓯᒪᖕᒪᑦ $3,927,000 ᐊᕐᕌᓂ. 
ᑖᒃᑯᐊᖃᐃ ᒐᕙᒪᓕᕆᔨᒃᑯᑦ ᑖᔅᓱᒥᖓ 
ᖃᐅᔨᒋᐊᖅᓯᒪᕙᑦ ᐸᐃᑉᐹᑎᒍᑦ ᖃᓄᖅ ᑕᒪᓐᓇ 
ᐊᑑᑎᖃᑦᑎᐊᕐᒪᖔᑦ, ᒐᕙᒪᒃᑯᑦ 
ᑐᓴᐅᒪᑎᑦᑎᓕᕆᔨᖏᑦ ᑕᒪᒃᑯᓂᖓ ᓄᓇᕗᓕᒫᕐᒧᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 
ᖃᐅᔨᒋᐊᒃᑲᓐᓂᕈᒪᖕᒪᑦ. ᑭᓯᐊᓂ 
ᐅᖃᐅᑎᔪᓐᓇᓗᐊᓐᖏᑕᕋ ᖃᓄᐃᓕᖓᓪᓚᕆᖕᒪᖔᑦ 
ᑕᒪᓐᓇ. ᑕᑯᒋᐊᖅᓯᒪᓐᖏᓐᓇᒃᑯ ᓱᓕ ᒫᓐᓇᒧᑦ 
ᑎᑭᖦᖢᒍ. ᐃᒻᒪᖃ ᑭᖑᓂᐊᒍᑦ ᑖᓐᓇ 
ᑭᐅᑦᑎᐊᒃᑲᓐᓂᕈᓐᓇᕋᔭᖅᑕᕋ. ᓯᕗᓪᓕᖅᐹᒥᑦ 
ᒪᒥᐊᑐᐃᓐᓇᖅᐳᖓ ᒫᓐᓇ ᑖᓐᓇ 
ᑭᐅᒻᒪᕆᐊᓐᓄᒍᓐᓇᓐᖏᓐᓇᒃᑯ. 
ᖃᐅᔨᒋᐊᖅᓯᒪᓐᖏᓐᓇᒃᑯ ᓱᓕ. ᐃᒻᒪᖃ ᑭᖑᓂᐊᒍᑦ 
ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐆᒥᖓᓕᑭᐊᖅ ᐊᐱᖅᑯᑎᖃᕋᓲᔭᓚᐅᕐᒥᓚᖓ. 
ᑕᒪᒃᑯᐊ ᑕᐃᒪ ᓄᓇᕗᓕᒫᒥᑦ ᓴᖅᑭᑕᐅᓯᒪᖕᒪᑕ 
ᒐᕙᒪᒃᑯᑦ ᑐᓴᐅᒪᑎᑦᑎᓕᕆᔨᖏᑦ. ᐅᓇᓕᑭᐊᖅ 
ᖃᓄᖅ ᐃᓱᒪᒋᕕᓯᐅᒃ ᑕᑯᑎᑕᓯ ᐃᓕᔅᓯᓐᓄᑦ. 
ᕿᓂᖅᑲᐅᒐᓗᐊᕋᒪ ᐅᖄᓚᕝᕕᒋᔪᒪᓪᓗᒍ 
ᓄᓇᑦᑎᓐᓃᑦᑐᖅ ᑕᐃᓐᓇ. 
ᐅᖄᓚᐅᑎᓯᐅᑎᓃᓐᖏᒻᒪᑕ ᑖᒃᑯᐊ ᐊᒡᓚᒡᕕᖏᑦ, 
ᑎᑎᕋᕐᕕᖏᓪᓘᓐᓃᑦ. ᑕᒪᒃᑯᓂᖓ ᒪᒃᕙᐃᕝ 
ᖃᕆᑕᐅᔭᓃᑦᑑᒐᓗᐊᖅ ᒪᒃᑯᖕᓂᖅᓴᓄᑦ 
ᐱᑕᖃᐅᖅᑐᓂᒃ, ᑕᕝᕙᓕᑭᐊᖅ ᐃᓐᓇᐅᓗᖓ 
ᖃᐅᔨᒋᐊᕈᒪᓕᕋᔭᕈᒪ ᐃᖕᓇᑭᐊᖅ ᖃᓄᖅ 
ᓯᕙᓂᕐᕕᒃᓴᖅ ᐅᖄᓚᐅᑎᖃᖅᐸ? ᑕᒪᒃᑯᐊ 
ᓴᖅᑭᔮᕈᒥᓇᕋᓗᐊᕐᒪᑦ ᑕᐃᑲᓂ, ᑕᕝᕙᓂ 
ᐅᖄᓚᐅᑎᓯᐅᑎᓂᒃ ᒐᕙᒪᒃᑯᑦ ᑕᕝᕙᓂ 
ᓇᓗᓇᐃᔭᐅᑎᖏᓐᓂᒃ.  
 
ᑕᒪᓐᓇᓗ ᕼᐋᒻᒪᓚᒃᑯᓐᓄᑦ ᐊᑕᓐᖏᑎᓪᓗᒋᑦ 
ᒐᕙᒪᒃᑯᑦ ᐱᔨᑦᑎᕋᖅᑎᐅᑎᓪᓗᒋᑦ, 
ᒐᕙᒪᒃᑯᓃᓐᖔᖅᑐᓂᒃ ᑐᓴᐅᒪᑎᑦᑎᔨᐅᑎᓪᓗᑎᑦ 
ᓴᖅᑭᑦᑐᒥᓇᕋᓗᐊᕐᒪᑦ. ᐅᖃᖅᑎᑦᑎᔩ, 
ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ ᖃᓄᑐᐃᓐᓇᖅ 
ᕿᓄᕐᖓᓱᒡᕕᐅᖃᑦᑕᕐᓂᐊᓕᖅᑎᓪᓗᒋᑦ, ᑕᒪᒃᑯᐊᖃᐃ 
ᐊᔪᕐᓇᖏᑦᑐᒃᓴᐅᖕᒥᔫᒐᓗᐊᖅ ᐋᒡᒑᕐᓗᓂᖓᓘᓐᓃᑦ, 
ᐊᖏᕈᓐᓇᖅᑐᕐᓘᓐᓃᑦ. ᑕᒪᓐᓇ 
ᓴᖅᑭᑕᐅᔾᔫᒥᑎᒋᔭᕆᐊᖃᖅᑰᔨᒋᑦᑎᐊᕋᒃᑯ 
ᐱᔾᔪᑎᒋᓪᓗᒍ ᒐᕙᒪᒃᑯᓃᓐᖔᖅᑐᓂᒃ 
ᑐᓴᐅᒪᑎᑦᑎᖃᑦᑕᕐᒪᑕ ᓄᓇᓕᖕᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  
 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᑕᓚᐴᖅᓯᐅᑎ ᖃᖓᑭᐊᖅ ᐊᕐᕌᒍᖓᓂᒃ 
ᓴᓇᔭᐅᓚᐅᖅᓯᒪᖕᒪᖔᑦ ᓄᑕᐅᓗᐊᖅᑰᖏᒻᒪᑦ ᑖᓐᓇ 
ᑎᒍᒥᐊᓵᖅᑕᖓ. ᑕᐃᒪ ᓄᑖᓂᒃ ᑕᓚᐴᖅᓯᐅᑎᓂᒃ 
ᐱᑕᖃᓕᕐᒪᑦ ᖃᐅᔨᒪᓂᐊᖅᐳᒍᑦ. ᑕᐃᒪᓗ ᑖᒃᑯᐊ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᓄᓇᓕᖕᓂ 
ᑕᒪᕐᒥᐊᓗᖏᓛᒃ ᒐᕙᒪᒃᑯᑦ ᑎᑎᕋᕐᕕᖓᓃᒻᒪᑕ ᐊᒻᒪ 
ᑖᒃᑯᐊ ᒐᕙᒪᒃᑯᑦ ᑎᑎᕋᕐᕕᓕᒫᖏᑦ ᑕᓚᐴᖃᕐᒪᑕ. 
ᑕᓚᐴᖏᓐᓂᒃ ᑕᐃᑰᓇ ᓇᓂᔭᐅᔪᓐᓇᖃᑦᑕᕐᒥᔪᐃᑦ 
ᐃᓚᖏᑦ. ᐊᑐᓂᑯᓗᒃ ᑕᓚᐴᖃᖅᐸᖏᒻᒪᑕ ᐃᓛᓐᓂ 
ᓄᓇᓕᒃ.  
 
ᓄᓇᓖᑦ ᐃᓚᖏᑦ ᒐᕙᒪᒃᑯᑦ ᑎᑎᕋᕐᕕᖏᑦ 
ᖃᔅᓯᐅᒐᓗᐊᖅᑎᓪᓗᒋᑦ ᑕᕝᕙᓂ ᐊᑕᐅᓯᕐᒥ 
ᑕᓚᐴᖃᓲᖑᒻᒪᑕ. ᑖᓐᓇ ᖃᐅᔨᒪᑦᓯᐊᖁᒐᓗᐊᕆᕙᕋ 
ᒪᓕᒐᓕᐅᖅᑎᐅᖃᑎᒐ ᑖᒃᑯᐊ 
ᐊᑐᐃᓐᓇᐅᑦᓯᐊᕆᐊᖃᖅᑐᐃᑦ ᑕᓚᐴᖏᓐᓄᑦ 
ᓇᓗᓇᐃᔭᑦᑎᐊᖅᓯᒪᒋᐊᖃᖅᑐᐃᑦ. ᑖᓐᓇ ᑕᕝᕙ 
ᖃᐅᔨᒪᓂᐊᖅᐳᖅ ᒪᓕᒐᓕᐅᖅᑎᐅᖃᑎᒐ 
ᖃᐅᔨᒋᐊᑦᓯᐊᓂᐊᖅᐸᕋ ᖃᓄᐃᒻᒪᑦ ᑕᒪᒃᑯᐊ 
ᑕᓚᐴᖏᑦ ᓴᖅᑭᔮᓐᖏᓗᐊᕐᓂᖏᓐᓂᒃ.  
 
ᑭᓯᐊᓂ ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 
ᑖᒃᑯᐊ ᐊᑐᐃᓐᓇᐅᑦᑎᐊᖃᑦᑕᖅᑑᒐᓗᐊᑦ 
ᖃᕋᓴᐅᔭᑐᐃᓐᓇᒃᑰᓐᖏᑦᑐᖅ ᐊᒻᒪᓗ ᓈᓚᐅᑎᒃᑯᑦ 
ᓈᓚᐅᑎᑕᖃᖅᐸᑦ ᐅᖃᓪᓚᒡᕕᒃᑯᑦ ᑕᒪᔾᔭ 
ᑐᓴᐅᒪᑎᑦᑎᖃᑦᑕᕆᐊᖃᖅᑐᐃᑦ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᐱᔭᒃᓴᖃᐅᑦᑎᐊᕐᒪᑕ. 
ᐱᔭᒃᓴᖃᐅᑦᑎᐊᕐᒪᑕ ᐊᒻᒪᓗ 
ᑐᓴᐅᒪᑎᑕᐅᑦᑎᐊᖃᑦᑕᖅᑐᐃᑦ ᑕᒪᒃᑯᐊ ᒐᕙᒪᒃᑯᓐᓂ 
ᐱᔨᑦᓯᕋᖅᑎᐅᔪᑦ ᓄᓇᓕᖕᓂ. ᐃᒪᓐᓇ 
ᑐᓴᐅᒪᑎᑦᑎᖃᑦᑕᑦᑎᐊᕆᐊᖃᕐᓂᖅ ᓄᓇᓕᖕᒥ. ᑕᕝᕙ 
ᑖᓐᓇ ᐅᖃᖅᓯᒪᖕᒪᑦ, ᒐᕙᒪᒃᑯᑦ ᐱᔨᑦᑎᕋᖅᑎᑦ 
ᓄᓇᓕᖕᓂ, ᓲᕐᓗ ᑐᓴᐅᒪᑎᑦᑎᔨ. 
ᑕᐃᒪᓐᓇᐃᒋᐊᖃᖅᑐᑦ.  
 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᐅᑎᑦᑎᐊᕈᒪᔭᕋ, 
ᑖᒃᑯᐊ ᖃᐅᔨᓴᖅᑎᑦᑎᐊᒃᑲᓐᓂᕐᓂᐊᖅᐸᒃᑲ 
ᑕᒪᑐᒥᖓ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  

ᐊᐱᖅᑯᑦ 003 - 5(2): ᐃᓗᐊᓐᖏᓕᐅᕈᑎᑦ 

ᖃᖓᑕᓲᓂᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᕋ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 
ᐅᖃᐅᓯᖃᕐᕕᖏᓐᓂᒃ, ᑕᒪᓐᓇ ᐃᖏᕐᕋᓂᕆᕙᑦᑕᕗᑦ 
ᕿᑭᖅᑖᓗᒻᒥᐅᑎᒍᑦ ᐃᓛᓐᓂᒃᑯᑦ 
ᐊᑲᐅᓐᖏᓪᓚᕆᑉᐸᒻᒪᑕ. ᑕᒪᒃᑯᐊ ᐃᓚᒌᖑᔪᑦ 
ᑭᒡᒐᑐᖅᑕᕗᑦ ᐱᓗᐊᖅᑐᒥ, ᓄᓇᓕᐅᑉ ᐊᓯᐊᓄᑦ 
ᐊᐅᓪᓚᕈᒪᒐᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᑕᑯᔭᖅᑐᕈᒪᒐᓗᐊᖅᑎᓪᓗᒋᑦ ᐃᓚᖏᓐᓄᑦ. ᐊᒃᓱᐊᓗᒃ 
ᐊᑲᐅᓈᕆᓯᒪᕙᓐᖏᓇᑦᑕ ᑕᒪᑐᒥᖓ 
ᐃᖏᕐᕋᓂᕆᕙᑦᑕᑎᓐᓂᒃ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᑕᒪᒃᑯᐊ ᖃᖓᑕᓲᒥᒃ ᓇᒻᒥᓂᖃᐅᖅᑐᑦ 
ᐃᖏᕐᕋᓂᕆᕙᑦᑕᖏᓐᓂᒃ ᐋᖅᑭᑦᑎᕆᑎᓪᓗᒋᑦ 
ᑕᒪᒃᑯᓂᖓ ᐃᖏᕐᕋᓂᐅᕙᑦᑐᓂᒃ ᐃᓄᓐᓄᑦ 
ᑐᔅᓯᕋᖅᑕᐅᔪᖃᖅᑎᓪᓗᒍ?  
 
ᐃᖏᕐᕋᓂᕆᕙᑦᑕᖓ ᖃᓄᖅ 
ᐊᑲᐅᓯᕚᓪᓕᑲᓐᓂᕈᓐᓇᕐᒪᖔᖅ, ᑕᒪᒃᑯᓂᖓ 
ᐱᖁᑎᖃᖅᑐᓂᒃ ᖃᖓᑕᓲᖅ ᐊᐅᓚᓂᕆᔭᖏᓐᓂᒃ 
ᑕᒪᒃᑯᓂᖓ ᐅᖃᖃᑕᐅᔪᓐᓇᖃᑦᑕᖅᑯᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᖑᔪᖅ, ᒥᓂᔅᑐ 
ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᓐᓇ ᐊᒃᓱᕉᑕᐅᓂᖅ ᓲᖃᐃ 
ᖃᖓᑕᓗᑕ ᑭᓯᐊᓂᐅᒻᒪᑦ ᑐᓴᖅᑕᕗᑦ ᑕᕝᕙ 
ᖃᑦᓯᐊᖅᑎᑭᐊᖅ. ᒫᓐᓇ ᐅᖃᕈᓐᓇᖅᑐᖓ ᐊᒃᑐᕝᕙ 
2017-ᖑᑎᓪᓗᒍ, ᑎᓕᓯᔪᖃᓚᐅᕐᖓᑦ. ᑕᐃᒃᑯᐊ 
ᖃᖓᑕᔫᓕᕆᓂᐅᑉ ᒥᑦᓵᓄᑦ ᓱᓕ ᕿᒥᕐᕈᐊᖅᑐᐃᑦ 
ᑭᓯᐊᓂ ᐱᔭᕇᕐᕕᑦᓴᓖᑦ ᐋᒌᓯᐅᓕᖅᑲᑦ. ᑕᐃᓐᓇ 
ᖃᓄᐃᑦᑐᕈᓘᔭᖅ ᑭᓇᒃᑯᑐᐃᓐᓇᕐᓄᑦ ᐊᐱᖅᓱᕐᒪᑕ 

ᖃᖓᑕᔪᓕᕆᓂᐅᑉ ᒥᑦᓵᓄᑦ. ᑭᓯᐊᓂ ᐋᒌᓯᐅᓕᖅᑲᑦ 
ᑖᓐᓇ ᑐᓴᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪ ᑭᒡᒐᑐᖅᑕᓐᓂᒃ ᑖᒃᑯᓇᓂ ᓄᓇᓕᓐᓂ 
ᒪᕐᕉᓐᓂᒃ ᕿᑭᖅᑕᕐᔪᐊᖅ ᐊᒻᒪ ᑲᖏᖅᑐᒑᐱᒃ.  
 
ᐅᑭᐅᒃᑯᑦ ᖁᕕᐊᓱᕝᕕᐅᑎᓪᓗᒍ ᑕᒫᓂ 
ᐊᑐᖅᑐᖃᓚᐅᓲᖑᒻᒪᑦ ᖃᖓᑕᓲᖅ ᑕᒫᖔᖅᑐᓂ 
ᐃᖃᓗᓐᓂ ᐸᓐᓂᖅᑑᒃᑯᑦ ᕿᑭᖅᑕᕐᔪᐊᒃᑯᑦ 
ᑲᖏᖅᑐᒑᐱᒻᒧᑦ ᐊᒻᒪᓗ ᑕᑉᐸᐅᖓ 
ᐅᖓᑖᓄᒃᑲᓐᓂᖅ. ᐊᑕᐅᓯᐊᑦᑐᓂ ᑖᓐᓇ ᐊᕐᕌᒍᒥᑦ 
ᐊᑐᖃᑦᑕᕐᖓᑦ ᖁᕕᐊᓱᕝᕕᐅᑎᓪᓗᒍ ᑕᒫᓂ.  
 
ᐊᒻᒪᓗ ᖃᐅᔨᔭᐅᑐᐊᕋᐃᒐᒥ ᑕᒪᐅᓈᕐᓂᐊᖅᑐᖅ 
ᕿᓚᒥᕕᔾᔪᐊᑯᓗᒃ ᑕᑕᑕᐅᓲᖑᒻᒪᑦ, 
ᓯᕗᓂᑐᖄᓗᐊᓂᑦ ᑕᑕᐅᓯᒪᓕᕇᓲᖑᒻᒪᑦ 
ᑐᓴᐅᒪᔭᐅᓕᑐᐊᕋᒥ ᑕᒪᐅᓈᕐᓂᐊᕐᓂᕆᔭᖓᓂᑦ. 
ᑕᐃᒃᑯᐊ ᐃᓚᖃᖅᑐᑦ, ᓇᒻᒥᓂᖃᖅᑐᑦ ᑕᒫᓂ 
ᓄᓇᓕᓐᓂᑦ ᕿᓚᒥᓪᓚᕆᐊᓗᒃ ᑕᑕᐃᕙᒻᒪᑕ 
ᑖᔅᓱᒥᖓ ᖃᖓᑕᓲᒥᑦ. 
 
ᑖᓐᓇ ᐱᐅᒋᔭᐅᖃᑦᑕᖅᓯᒪᓪᓚᕆᒻᒪᑦ ᑖᒃᑯᓄᖓ 
ᑭᒡᒐᑐᖅᑕᓐᓄᑦ ᐱᓗᐊᖅᑐᒥᑦ ᐊᒻᒪᓗ 
ᐃᓱᒫᓗᒋᔭᐅᓯᒪᓪᓗᓂ 
ᑕᐃᒪᐃᓕᐅᒃᑲᓐᓂᖃᑦᑕᕈᓐᓇᕐᒪᖔᑕ. ᑖᒃᑯᐊ 
ᓄᓇᓕᖁᑏᒃᑲ ᐱᓗᐊᖅᑐᒥᑦ ᑲᖏᖅᑐᒑᐱᒃ ᐊᒻᒪᓗ 
ᕿᑭᖅᑕᕐᔪᐊᖅ ᑖᔅᓱᒥᖓ 
ᐃᓱᒫᓗᒋᔭᖃᖃᑦᑕᖅᓯᒪᒻᒪᑎᒃ 
ᐅᖃᐅᔾᔭᐅᖁᔭᐅᓯᒪᓪᓗᓂ.  
 
ᐅᑭᐅᒃᑰᓐᖏᑦᑐᖅ ᐊᐅᔭᒃᑯᑦ 
ᑕᐃᒪᐃᓕᐅᖅᑐᖃᖃᑦᑕᕈᓐᓇᕐᒪᖔᖅ ᖃᖓᑕᓲᖅ 
ᐊᑕᐅᓯᐊᕐᓗᓂᐅᓐᓃᑦ 

ᑕᒪᐅᓈᖃᑦᑕᕈᓐᓇᓚᐅᑦᑕᖅᑲᑦ, ᐊᑭᓱᒋᔭᐅᓯᒪᒻᒪᑦ 
ᑖᒃᑯᓇᓐᖓᑦ ᑭᒡᒐᑐᖅᑕᓐᓂᑦ. ᒥᓂᔅᑕᖃᐃ ᑖᔅᓱᒥᖓ 
ᓇᓗᓇᐃᓗᖅᓯᔪᓐᓇᖅᑲ ᐅᑭᐅᖑᓐᖏᑐᒃᑯᑦ 
ᑕᒪᐅᓈᖅᑐᖃᒃᑲᓐᓂᖃᑦᑕᕈᓐᓇᕐᒪᖔᖅ, 
ᐊᑕᐅᓯᐊᕋᓗᐊᕐᓗᓂᐅᓐᓃᑦ ᐊᐅᔭᐅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᐱᖅᑯᑎᑦᑎᐊᕙᒃ. ᑕᒪᒃᑯᐊ 
ᖃᖓᑕᔫᓕᕆᓂᐅᑉ ᒥᑦᓵᓄᑦ ᑐᓵᔭᕗᑦ, 
ᐊᑲᐅᒋᔭᐅᓂᖅᐹᑦ ᑕᐃᒃᑯᓄᖓ ᒫᓐᓇ ᑐᓂᔭᐅᓯᒪᔪᑦ 
ᖃᐅᔨᓴᖅᑎᓄᑦ, ᑐᓴᐅᒪᑎᓚᖓᕙᕗᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᕋᔭᖅᐳᖅ ᑖᒃᑯᐊ ᑕᐃᒪᓐᓇ 
ᐋᖅᑭᑦᑕᐅᔪᒥᓂᐅᑉᐸᑦ ᑕᒪᓐᓇ ᓄᓇᓖᑦ 
ᑐᓴᐅᒪᑦᑎᐊᖁᓪᓗᒋᑦ, ᑖᒃᑯᐊ ᑭᒡᒐᑐᖅᑕᒃᑲ 
ᐱᓗᐊᖅᑐᒥᒃ ᖃᖓᒃᑯᑦ ᑕᒪᓐᓇ 
ᐱᒋᐊᖅᑕᐅᔪᓐᓇᕋᔭᕐᒪᖔᖅ ᓇᓗᓇᐃᖅᑕᐅᓯᒪᓕᖅᑲᑦ 
ᑐᑭᓯᑦᑎᐊᖅᑎᑕᐅᔪᓐᓇᕋᔭᖅᐳᒍᖅᑲᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ, ᓇᓗᓇᓐᖏᑦᑐᖅ ᓲᖃᐃ ᑖᓐᓇ 
ᒐᕙᒪᓕᒫᒧᑦ ᖃᖓᑕᓲᓕᕆᓂᖅ ᐊᑦᑐᐃᒻᒪᖔᑦ, 
ᓇᓗᓇᓐᖏ ᑕᕝᕗᖓ ᓴᖅᑭᖅᑕᐅᓛᖅᑐᖅ 
ᐱᓯᒪᓕᕈᑦᑕ, ᓄᓐᖑᐊᓂᖅᑲᐃ ᐋᒡᒋᓯᒥ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᒑᕐᔪᖕᒧᑦ, ᒥᔅ ᑕᐅᑐᓐᖏ. 
 

ᐊᐱᖅᑯᑦ 004 - 5(2): ᑐᒃᑐᒥᓃᑦ 
ᓂᐅᕕᐊᒃᓴᐅᓂᖏᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᓂᕐᒧᑦ, 
ᐅᐱᓐᓇᒻᒪᕆᒃᑐᒧᑦ ᐃᓕᓴᐱ ᓯᐅᑎᐊᐱᒃ.  
 
ᑕᐃᒪ ᖃᐅᔨᖃᑦᑕᖅᓯᒪᓕᕋᑦᑕ ᑭᕙᓪᓕᕐᒥᐅᑕᑎᒍᑦ 
ᑐᒃᑐᐃᑦ ᐱᔾᔪᑎᒋᓪᓗᒋᑦ ᑕᐅᖅᓱᐃᖃᑦᑕᕐᒪᑕ 
ᕿᑭᖅᑖᓗᖕᒥᐅᑕᓂᒃ ᐊᓯᖏᓐᓄᓪᓗ. ᑕᒫᓂ 
ᕿᑭᖅᑖᓗᖕᒥ ᑐᒃᑐᒍᓐᓇᐃᓪᓕᑳᓪᓚᖕᒪᑕ, 
ᑰᑕᖃᓕᕐᒪᑕ. ᐊᑕᐅᓯᖅ ᑐᒃᑐ $450-ᒦᖃᑦᑕᖅᑐᖅ.  
 
ᖃᐅᔨᖃᑦᑕᖅᓯᒪᓕᖅᑐᒍᓪᓕ ᒪᒪᕐᓂᖏᑦ 
ᑐᓐᓄᖃᓐᖏᑉᐸᑕ, ᓰᒃᑕᐅᑐᐃᓐᓇᖅᑐᓂᒃ. ᒥᒥᐊ 
ᐃᒃᓯᓐᓇᖅᑕᐅᓪᓗᓂ ᑐᓐᓄᖃᓐᖏᒻᒪᑦ ᐊᒻᒪᓗ 
ᐅᖃᖓ ᐲᖅᑕᐅᑐᐃᓐᓇᖅᓱᓂ 
ᐃᒃᓯᓐᓇᖅᑕᐅᑐᐃᓐᓇᕆᓪᓗᓂ. 
ᖃᐅᔨᖃᑦᑕᖅᓯᒪᖕᒥᔪᒍᑦ ᐊᑕᐅᓯᐅᓐᖏᑦᑐᖅ.  
 
ᐃᓛᓐᓂᒃᑯᑦ ᑐᒃᑐᖃᑦᑕᖅᑐᖅ 9, ᖁᓕᑦ ᐅᖓᑖᓄᑦ 
ᖁᓖᑦ ᐅᖓᑖᓄᑦ. ᖃᐅᔨᓯᒪᓪᓗᑕᓗ 
ᓯᑭᑑᖅᑖᖃᑦᑕᖅᑐᑦ ᑐᒃᑐᓂᒃ 
ᓂᐅᕐᕈᑎᖃᖃᑦᑕᖅᑐᑎᒃ. ᖃᐅᔨᒪᔪᖓ ᐃᓅᖕᓂᒃ 
ᒪᕐᕉᖕᓂᒃ ᑐᒃᑐᓂᒃ ᓂᐅᕐᕈᑎᖃᖅᓱᑎᒃ 
ᓯᑭᑑᖅᑖᖅᓯᒪᔫᒃ. ᐊᒻᒪᓗ ᕿᑭᖅᑖᓗᖕᒥᑦ 
ᓂᐅᕕᕌᖓᒥᒃ $450-ᒧᑦ ᐃᓚᖏᑦ ᑐᒃᑐᒥᑦ, ᓂᕿᒥᑦ 
ᑎᑭᑕᐅᖃᑦᑕᖏᑦᑐᑦ.  
 
ᑕᒪᓐᓇᖃᐃ ᐊᕙᑎᓕᕆᓂᖅ, ᒥᓂᔅᑕ 
ᑮᓇᐅᔭᓕᐅᕈᑕᐅᔪᓂᒃ, ᑕᐅᖅᓱᐃᖃᑎᒌᒍᑕᐅᔪᒥᒃ 
ᑐᒃᑐᐃᑦ ᐱᔾᔪᑎᒋᓪᓗᒋᑦ ᖃᐅᔨᒪᑦᑎᐊᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᖑᔪᖅ, ᒥᓂᔅᑕ 

ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄᖅᑭᑕᖅᐸᑉᐳᖓ ᑐᑦᑐᓕᕆᓂᐅᑉ 
ᒥᑦᓵᓄᑦ ᐊᐱᖅᓱᖅᑕᐅᓕᕋᐃᒐᒪ.  
 
ᐄ, ᑐᓴᐅᒪᔪᖓ ᑖᓐᓇ ᓄᓇᓕᓕᒫᒧᑦ ᒪᑐᐃᖓᔪᖅ 
ᐱᓗᐊᓐᖑᐊᖅᑐᒥᑦ ᕿᑭᖅᑖᓗᒻᒥ ᑐᑦᑐᖃᓐᖏᓇᑦᑕ. 
ᓂᐅᕕᖅᐸᑦᑐᐃᑦ ᓇᒥᓕᒫᖅ ᐊᓪᓛᑦ ᖃᖓᑕᔫᓂᒃ 
ᐊᐅᓚᑦᑎᔩᑦ ᐊᑭᑭᓪᓕᒋᐊᖅᑎᑦᑎᓯᒪᖃᑦᑕᖅᑐᐃᑦ 
ᐊᑭᖓᓄᑦ ᖃᖓᑦᑕᐅᑎᒧᑦ ᓂᕿᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᑕᐅᑐᓐᖏ.  
 
ᑕᐅᑐᓐᖏ: ᑖᓐᓇ ᐊᔾᔨᒋᓐᖏᒻᒪᒍ ᐊᓐᓇᒃᑐᐃᓂᖅ, 
ᐊᓐᓇᒃᑐᐃᓂᕐᒧᑦ ᓂᕿᑖᑦᑎᐊᕋᓱᖕᓂᖅ ᐃᓄᖕᓄᑦ. 
ᑖᓐᓇᓕ ᑮᓇᐅᔭᓕᐅᕈᑎᐅᖕᒪᑦ, ᑭᓇᑐᐃᓐᓇᕐᒧᓪᓗ 
ᑎᒥᒋᔭᐅᔪᒧᑦ. ᖃᒪᓂᕐᔪᐊᖅ ᑐᒃᑐᐃᑦ, ᑕᐃᒃᑯᐊ 
ᑎᒥᒋᔭᐅᔪᒧᑦ ᓇᐅᑦᑎᖅᑕᐅᒐᑎᒃ.  
 
ᖃᐅᔨᒪᑦᑎᐊᖅᑐᒍᑦ ᐊᖏᖃᑎᒌᖕᓂᐅᑉ ᐊᑖᓂ 
ᐃᓄᐃᑦ ᐱᔪᓐᓇᐅᑎᖃᖅᑐᑦ ᓂᕐᔪᑏᑦ ᒥᒃᓵᓄᑦ. 
ᑭᓯᐊᓂᓕ ᐊᔾᔨᒌᔪᓐᓃᕐᒪᒍ ᑮᓇᐅᔭᓕᐅᕈᑎᖃᕐᓂᖅ 
ᑖᓐᓇ ᑕᐅᖅᓯᐅᖃᑎᒌᖕᓂᖅ 
ᓇᐅᑦᑎᖅᑐᖅᑕᐅᓐᖏᑦᑎᐊᕐᒪᑦ ᑎᒥᐅᔪᒧᑦ. 
ᑖᒃᑯᓄᖓᓘᓐᓃᑦ ᕙᕗᓕ ᖃᒪᓂᕐᔪᐊᖅ 
ᑲᑎᒪᔨᖏᓐᓄᑦ ᐆᒪᔪᓕᕆᕐᔪᐊᒃᑯᓐᓄᑦ, 
ᐆᒪᔪᓕᕆᔨᓛᓄᑦ ᓇᐅᑦᑎᖅᑐᖅᑕᐅᓐᖏᑦᑎᐊᖅᑐᖅ. 
ᐅᕙᒍᑦ ᐃᓄᒃᑎᒍᑦ 

ᐃᓕᖅᑯᓯᖃᓐᖏᓇᑦᑕ ᑐᖁᕋᐃᑐᐃᓐᓇᕐᓂᐊᓗᖕᒥᒃ 
ᓂᕐᔪᑎᓂᒃ. ᐃᓕᖅᑯᓯᖃᓐᖏᖦᖢᑕᓗ 
ᑮᓇᐅᔭᓕᐅᕈᑎᖃᕐᓗᑕ ᓂᕐᔪᑎᓂᒃ. ᑖᓐᓇ 
ᓄᑖᖑᖕᒪᑦ.  
 
ᖃᓄᖅᑑᕆᐊᕈᓐᓇᖅᐹ ᒥᓂᔅᑕ ᑕᒪᓐᓇ 
ᑕᐅᖅᓰᖃᑎᒌᖕᓂᖅ ᐊᑖᓄᐊᖅᑐᖃᕋᔭᖅᐸᑦ 
ᐊᐅᓚᑕᐅᔾᔫᒥᓕᕐᓗᓂ. ᑕᐃᒪᓐᓇᐃᓐᖏᒃᑯᑦᑕ 
ᓄᓇᕗᒻᒥᐅᑕᐅᔪᒍᑦ ᕿᓚᒥᐅᓐᖏᑦᑐᖅ 
ᑐᒃᑐᐃᒍᑎᓂᐊᖅᑐᒍᑦ ᐅᖓᑖᓄᓗᐊᖅ 
ᑮᓇᐅᔭᓕᐅᕈᑎᖃᕋᓱᒃᓱᑕ ᑐᒃᑐᖃᑦᑕᓕᖅᑐᑦ 
ᐃᒃᓯᓐᓇᐃᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᑦ) ᑐᒃᑐᐃᑦ 
ᒥᐊᓂᕆᔭᐅᓂᖏᑦ ᐱᔾᔪᑎᒋᓪᓗᒍ, ᒫᓐᓇ 
ᐊᐅᓪᓚᑦᑎᔨᐅᖃᑎᒌᒃᑐᑦ ᑖᒃᑯᓂᖓ ᑐᒃᑐᓂᒃ 
ᓇᐅᑦᑎᖅᓱᐃᔪᑦ. ᐃᓄᐃᓴᓪᓕᒋᐊᖅᑐᒻᒪᕆᐊᓘᒃᐸᑕ 
ᐱᓕᕆᐊᖃᕐᓂᐊᖅᑐᑦ ᒥᐊᓂᖅᓯᔨᐅᖃᑎᒌᒃᑐᑦ 
ᐅᕙᒍᑦ ᐱᓕᕆᕕᑑᖑᓐᖏᑦᑐᕐᓕ 
ᐃᓱᒪᓕᐅᕋᔭᓐᖏᑦᑐᒍᑦ ᑖᔅᓱᒥᖓᑐᐊᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᑕᐅᑐᓐᖏ.  
 
ᑕᐅᑐᓐᖏ: ᖃᐅᔨᒪᔭᒃᑯᓪᓕ ᑖᓐᓇ 
ᐅᖃᐅᓯᑦᑎᐊᕙᐅᒐᓗᐊᖅ ᑲᑐᔾᔨᖃᑎᒌᒃᓱᑎᒡᒎᖅ 
ᑐᒃᑐᓂᒃ ᓇᐅᑦᑎᖅᑐᑦᑎᐊᕐᓂᐊᖅᑐᑦ. 
ᐅᖃᕈᓐᓇᖅᑐᖓᓕ ᒫᓐᓇ ᑕᐃᒪᓐᓇᐃᑦᑐᖃᓐᖏᑦᑐᖅ  

ᓄᓇᕗᑦᒥ ᓇᓗᓐᖏᑦᑐᒍᑦ.  
 
ᐊᒥᕐᕋᐅᓂᕋᐃᒐᑦᑕ ᐊᐅᔭᒃᑯᑦ ᔫᓐ ᓄᓐᖑᐊᓂ ᔪᓚᐃ 
ᐱᒋᐊᓕᓵᖅᑎᓪᓗᒍ ᐊᒥᕐᕋᐃᑦ ᑐᒃᑐᐃᑦ ᑕᒫᓂ 
250,000 ᐃᑳᓕᖅᑎᓪᓗᒋᑦ ᑰᖕᒥᒃ. 
ᓂᐅᕝᕕᐅᖅᑕᐅᔭᕆᐊᖃᓐᖏᑦᑐᑦ ᐃᓐᓇᕆᔭᖅᐳᑦ 
ᒫᓐᓇᓵᖑᓚᐅᖅᑐᖅ ᐃᓚᖏᑦ ᓄᖑᑦᑐᑦ 
ᓈᓚᐅᑎᒃᑰᖃᑦᑕᓚᐅᖅᑐᑦ ᐊᒥᕐᕋᐃᒡᒎᖅ ᑰᖕᒥᒃ 
ᐃᑳᓕᕌᖓᑕ ᐸᖅᑭᐊᖅᑕᐅᖁᔭᐅᓐᖏᑦᑐᑦ 
ᑐᖁᕋᖅᑕᐅᖁᔭᐅᓐᖏᑦᑐᑦ. ᑐᖁᕋᖅᑕᐅᕌᖓᑕᒎᖅ 
ᐅᑎᑐᐃᓐᓇᓲᖑᖕᒪᑕ.  
 
ᐅᑉᓗᒥ ᓈᓚᐅᑎᒃᑯᑦ ᐅᖃᓪᓚᒃᑐᖃᕈᓐᓇᐃᓪᓕᔪᖅ. 
ᑐᒃᑐᐃᑦ, ᐅᖃᕈᓐᓇᖅᑐᖓ, ᐊᐅᓚᑕᐅᓐᖏᑦᑐᑦ. 
ᒪᓂᒪᑐᐃᓐᓇᖅᑐᒍᑦ. ᑕᐃᒪᓕ ᐅᓇ ᑭᖑᓪᓕᖅᐹᖅ 
ᐊᐱᖅᑯᑎᒐ ᐃᒪᓐᓇᐃᑦᑐᖅ: ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᔪᖅ ᖃᐅᔨᒋᐊᕈᓐᓇᖅᐹ 
ᑐᓂᔾᔪᑎᒋᔪᓐᓇᖅᐹ ᑕᒪᓐᓇ ᖃᓄᖅ 
ᐊᐅᓚᑕᐅᑦᑎᐊᓕᕈᓐᓇᕐᒪᖔᑦ ᑮᓇᐅᔭᓕᐅᕈᑎᖃᕐᓂᖅ 
ᑐᒃᑐᓂᒃ ᑖᒃᑯᓄᖓ ᑎᒥᐅᔪᓄᑦ ᐊᔾᔨᒌᓐᖏᑦᑐᓄᑦ 
ᐅᖃᖃᑎᖃᕐᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ.  (ᑐᓵᔨᑎᒍᑦ) ᐱᓕᕆᕕᕗᑦ ᒫᓐᓇ 
ᐱᔭᕇᖅᐸᓪᓕᐊᓕᖅᑐᖅ ᑐᒃᑐᐃᑦ 
ᓈᓴᖅᑕᐅᕙᓪᓕᐊᓪᓗᑎᒃ ᔫᓐ 2017-ᒥ 
ᖃᐅᔨᓴᖅᑕᐅᓚᐅᖅᑎᓪᓗᒍ ᐅᓄᕐᓂᕆᔭᖏᑦ ᑕᐃᒃᑯᐊ 
ᑐᒃᑐᐃᑦ ᑕᐅᕙᓂ. ᐊᔾᔨᒌᓐᖏᒻᒪᑕ ᑐᒃᑐᐃᑦ 
ᓇᑭᓐᖔᕐᓂᕆᖃᑦᑕᖅᑕᖏᑦ ᑕᐃᒃᑯᐊ ᐅᐊᓕᓂᕐᒥᐅᑦ 
ᑐᒃᑐᖏᑦ ᕿᑎᕐᒥᐅᓂ ᑐᒃᑐᖏᑦ ᑕᐃᒃᑯᐊ 2017-ᒥ 
ᐊᔾᔨᒌᓐᖏᑦᑐᓃᒻᒪᑕ ᐊᔾᔨᒌᓐᖏᑦᑐᑦ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 
 
ᐊᐱᖅᑯᑦ 005 - 5(2): ᐅᖅᓱᐊᓗᒃᑐᖏᑦᑐᓂᑦ 

ᐃᑯᒻᒪᖅᑯᑎᑦ ᐱᒋᐊᖅᑎᑕᐅᔪᐃᑦ (ᕼᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᒥᓂᔅᑕᖓᓐᓄᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᓐᓄᑦ.  
 
ᑭᖑᕚᓂᒃ ᒫᔅᓯ 14-ᖑᑎᓪᓗᒍ ᓴᖅᑭᑦᑎᓚᐅᕋᒪ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᔭᐅᖃᑦᑕᖅᑐᓂᒃ. 
ᑭᒡᒍᓯᖓᓂ ᐅᖃᓚᐅᕐᒪᑦ ᒥᓂᔅᑕ ᑖᒃᑯᓂᖓ 
ᐅᖃᖃᑎᖃᖅᓯᒪᓕᖅᑐᕉᖅ ᒥᓂᔅᑕᓕᒫᓂᑦ ᐊᒻᒪᓗ 
ᐅᖃᖃᑎᖃᖅᓯᒪᓕᖅᑐᖅ ᑮᓇᐅᔭᖃᖅᑎᑕᐅᓂᕐᒥᑦ.  
 
ᐊᐱᖅᑯᑎᒐ ᓯᕗᓪᓕᖅᐹᖅ, ᓄᓇᕗᑦ ᒐᕙᒪᒃᑯᖏᑦ 
ᐃᓚᐅᑎᓪᓗᒋᑦ ᑕᒪᒃᑯᓂᖓ ᒐᕙᒪᑐᖃᒃᑯᓐᓂᑦ 
ᐱᖁᑎᕐᔪᐊᕈᑎᖃᑦᑕᖅᑐᓂᒃ, ᓇᓕᐊᒃ ᐱᓕᕆᕕᐅᔪᖅ 
ᓯᕗᒃᑲᖅᑕᖅᑎᐅᖃᑦᑕᖅᐸ ᐃᑲᔪᖅᑐᐃᓪᓗᑎᒃ 
ᐃᑯᒻᒪᖅᑯᑎᓕᕆᔨᒃᑯᓐᓂᒃ ᐊᕙᑎᓕᕆᔨᒃᑯᑦ 
ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᓕᕆᔨᒃᑯᓐᓂᑦ 
ᒥᓂᔅᑕᐅᕝᕕᓕᒃ, ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᓱᕋᕕᑦ. 
ᑖᒃᑯᐊ ᑕᒪᓐᓇ ᐆᒻᒪᖅᑯᑎᓕᕆᓂᖅ ᐃᓚᒋᑦᑎᐊᕐᒪᒍ 
ᐊᐱᖅᑯᑎᒃᓴᑦᑎᐊᕙᒃ. ᐱᕙᓪᓕᐊᑎᑦᑎᓂᕐᒧᑦ ᐊᑖᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖅ ᐆᒻᒪᖅᑯᑎᓕᕆᓂᕐᒧᑦ 
ᑐᕌᖓᖕᒪᑦ. ᖁᓪᓕᒃᑯᑦ ᑕᐃᒃᑯᐊ ᕿᒥᕐᕈᓇᓕᕐᒪᑕ 
ᐊᔾᔨᒌᒃᑐᓂᒃ ᐃᑯᒻᒪᖅᑯᑎᓕᐅᕈᑕᐅᖃᑦᑕᖅᑐᓂᒃ. 
ᒐᕙᒪᐅᓪᓗᑕ ᐊᔾᔨᒌᓐᖏᑦᑐᓂᒃ ᓇᓖᕌᕈᑎᓂᒃ 
ᕿᓂᖃᑦᑕᖅᑐᒍᑦ ᐸᕐᓇᐃᕙᓪᓕᐊᓪᓗᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑦ, ᒥᔅᑐ 
ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᑐᕈᒫᖅᑐᑦ 2017-ᒥ ᒐᕙᒪᑐᖃᒃᑯᑦ 
ᐅᖃᓚᐅᖅᓯᒪᖕᒪᑕ $22 ᐱᓕᐊᕌᓗᐃᒡᒎᖅ 
ᑮᓇᐅᔭᐃᑦ ᐱᖁᑎᕐᔪᐊᓄᑦ ᐊᑐᖅᑕᐅᓂᐊᕐᒪᑕ. 
ᑖᒃᑯᓇᓐᖓᑦ ᐱᖁᑎᕐᔪᐊᖅᑖᕈᑎᒃᓴᓂᒃ $5 ᐱᓕᐊᓐ 
ᐊᑐᐃᓐᓇᕈᖅᑕᐅᓂᐊᖅᑐᑦ ᐊᕐᕌᒍᑦ 11 ᐃᓗᐊᓂ 
ᐅᖅᓱᐊᓗᒃᑐᓗᐊᓐᖏᑦᑐᓂᒃ 
ᐃᑯᒻᒪᖅᑯᑎᓕᐅᕈᑎᖃᕐᓂᕐᒥᒃ ᐊᒻᒪᓗ 
ᐃᓯᐊᕿᓗᐊᓐᖏᑦᑐᓂᒃ ᐃᑯᒻᒪᖅᑯᑎᖃᖃᑦᑕᕐᓗᑎᒃ.  
 
ᑖᓐᓇ ᐃᓗᒋᖃᓯᐅᑎᓪᓗᓂ ᒐᕙᒪᒃᑯᑦ ᐅᖅᓱᕐᓗᐊᖕᒥᑦ 
ᐊᑐᓗᐊᖅᑕᐃᓕᒪᑎᑦᑎᓕᕐᒥᖕᒪᑕ ᑕᒪᒃᑯᐊ 
ᐊᑐᖅᑕᐅᒃᑲᓐᓂᕈᓐᓇᖅᑐᑦ 
ᐃᑯᒻᒪᖅᑯᑎᓕᐅᕈᓐᓇᖅᑐᖅ 
ᐊᑐᖅᑕᐅᓂᖅᓴᐅᖁᓪᓗᒋᑦ ᐅᖅᑰᓴᐅᑎᓪᓗ 
ᓄᓇᓕᖕᓃᑦᑐᑦ. ᐊᑐᕈᒫᖅᑐᑦ 2017-ᒥ ᑐᑭᖃᕐᒪᑕ 
$21 ᒥᓕᐊᓐ ᐊᕐᕌᒍᑦ ᑎᓴᒪᑦ ᐃᓗᐊᓂ 
ᐊᑐᖅᑕᐅᓂᐊᕐᒪᑕ, 2018-19 ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊ ᐊᑐᕐᓗᒍ.  
 
ᓇᓕᐊᒃ ᐱᓕᕆᐊᒃᓴᐃᑦ ᒐᕙᒪᒃᑯᓐᓂᑦ 
ᓯᕗᓪᓕᐅᑎᔭᐅᓂᐊᖅᐸᑦ ᑮᓇᐅᔭᖅᑐᕈᑎᒃᓴᓂᒃ 
ᐱᓇᓱᒃᑎᓪᓗᒋᑦ ᐅᖅᓱᐊᓗᒃᑐᓗᐊᓐᖏᑦᑐᓂᒃ 
ᐃᑯᒻᒪᖅᑯᑎᓕᐅᕈᑎᓂᒃ ᐊᑐᕐᓂᐊᖅᑎᓪᓗᒋᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᔨᒪᔪᒃᓴᐅᒐᔅᓯ ᑖᒃᑯᐊ 
ᖃᐅᔨᓴᖅᑕᐅᓂᑯᐃᑦ ᓴᖅᑭᓚᐅᕐᒪᑦ, ᐅᖃᖅᓯᒪᖕᒪᑦ 
ᐅᐸᓗᖓᐃᔭᐅᑎᓕᐅᓚᐅᕐᒪᑕ ᑭᓯᐊᓂ 
ᐸᕐᓇᐅᑎᖃᓐᖏᖦᖢᑎᒃ ᐊᑐᓕᖅᑎᑦᑎᔾᔪᑎᒃᓴᒥᒃ. 
ᐅᐸᓗᖓᐃᔭᐅᑏᑦ ᑖᒃᑯᐊ ᑭᖑᓪᓕᖅᐹᖅᓯᐅᑎᓄᑦ 
ᐋᖅᑭᒃᑕᐅᓚᐅᓐᖏᒻᒪᑕ ᐱᓕᕆᕕᕗᑦ ᑖᒃᑯᐊ ᒫᓐᓇ 
ᓯᕗᓪᓕᐅᔾᔭᐅᓯᒪᔪᖅ. ᖃᐅᔨᒋᐊᕐᓗᑕ 
ᐅᐸᓗᖓᐃᔭᐅᑎᓕᐅᕐᓂᐊᕋᑦᑕ ᑭᓱᑦ 
ᓄᑖᕈᕆᐊᖅᑕᐅᔭᕆᐊᖃᕐᒪᖔᑕ,  
ᐊᑐᖅᑕᐅᔪᓐᓇᕐᓂᐊᕐᒪᖔᑕ ᓴᓇᕐᕈᑕᐅᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᐱᒋᐊᕐᓂᐊᓕᕐᒪᑕ 
ᑐᓂᐅᖅᑲᖅᑕᐅᓕᕐᓗᑎᒃ ᑕᖅᑭᐅᓂᐊᖅᑐᒥ.  
 
ᐅᖃᖅᑏ, ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔭᖅᑕᐅᓂᐊᖅᑐᓄᑦ ᕿᒥᕐᕈᓇᖕᒪᑕ ᓲᕐᓗ 
ᑰᒃᑯᑦ ᐃᑯᒻᒪᖅᑯᑎᓕᐅᕈᑏᑦ ᐊᒻᒪᓗ ᐅᐊᔭᓂᒃ 
ᐱᓇᓱᖕᓂᕐᒥᒃ ᒫᓂᑑᕙᒥ ᑭᕙᓪᓕᒃᑯᑦ. ᑖᒃᑯᐊ 
ᓄᑖᕈᕆᐊᖅᑕᐅᑎᓪᓗᒋᑦ ᓄᑖᑦ ᑕᒪᒃᑯᐊ 
ᐃᑯᒻᒪᖅᑯᑎᓕᐅᕈᑕᐅᖃᑦᑕᖅᑐᑦ. ᒫᓐᓇ ᐊᒃᓱᐊᓗᒃ 
ᐱᓕᕆᕐᔪᐊᖅᓯᒪᓕᕐᒪᑕ ᑎᒍᓯᓇᖃᑦᑕᖅᓯᒪᓪᓗᑎᒡᓗ.  
 
ᐊᐱᖅᑯᑎᒐ ᒥᓂᔅᑕᒧᑦ, ᒐᕙᒪᒃᑯᑦ ᑭᓱᓂᒃ 
ᓯᕗᓪᓕᐅᔾᔨᓯᒪᕙᑦ ᑮᓇᐅᔭᓂᒃ ᑕᐃᑯᖓ 
ᐱᓇᓱᖕᓂᐊᖅᑎᓪᓗᒋᑦ ᑕᑯᓚᐅᖅᓯᒪᓐᖏᑕᑦᑎᓐᓂᒃ 
ᐅᖅᓱᐊᓗᒃᑐᓗᐊᓐᖏᑦᑐᓂᒃ 
ᐃᑯᒻᒪᖅᑯᑎᓕᐅᕈᑎᐅᓂᐊᖅᑐᓂᒃ 
ᐊᑐᖅᑐᖅᑕᐅᔪᒃᓴᓂᒃ ᐅᑭᐅᖅᑕᒥᑦ, ᑲᓇᑕᒥᓗ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒃᓱᐊᓗᒃ 
ᐅᖃᖃᑎᒋᑦᑎᐊᓚᐅᕋᒃᑯ ᐱᓕᕆᕕᕗᑦ ᐊᒻᒪᓗᑦᑕᐅᖅ 
ᑕᒻᒪᖅᓯᒪᔪᖅᓯᐅᖅᑎ ᐅᖃᐅᓯᕆᓪᓗᑎᒍᑦ ᓯᕿᓂᕐᒥᑦ 
ᐅᖅᑰᓴᐅᑎᖃᕐᓂᖅ. ᐊᖑᓇᓱᒃᑏᓪᓗ ᑕᐃᒪᓐᓇ 
ᐊᑐᖃᑦᑕᓕᕐᒥᖕᒪᑕ ᐊᓄᕌᖅᑐᒥᒃ 
ᐃᑯᒻᒪᖅᑯᑎᓕᐅᕐᓂᕐᒧᑦ. ᐱᓕᕆᕕᕗᑦ ᕿᒥᕐᕈᓇᒃᑐᒍᑦ.  
 
ᒫᓐᓇ ᓯᕗᓪᓕᐅᔾᔨᓯᒪᔪᒍᑦ ᑖᒃᑯᓂᖓ 
ᐅᐸᓗᖓᐃᔭᐅᑏᑦ ᑖᒃᑯᐊ ᓱᓐᖏᐅᓴᓇᕐᒪᑦ 
ᐃᑯᒻᒪᖅᑯᑎᓕᕆᓂᕐᒧᑦ, ᐆᒻᒪᖅᑯᑎᓕᕆᓂᕐᒧᑦ 
ᓇᐅᑦᑎᖅᓱᐃᓂᕐᒥᒃ ᐊᒻᒪᓗ ᑖᓐᓇ  

ᓯᕗᓪᓕᐅᑎᓯᒪᓂᐊᕋᒃᑯ ᑖᓐᓇ ᐅᖃᖃᑎᒋᓚᐅᕋᒃᑯ 
ᑕᒻᒪᖅᓯᒪᔪᖅᓯᐅᖅᑎ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  
 
ᐊᐱᖅᑯᑦ 006 - 5(2): ᐃᖅᑲᓇᐃᔭᑲᐃᓐᓇᖅᑏᑦ 

(ᓇᑲᓱᒃ) 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᐅᓇ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ (ᑐᓵᔨᑎᒍᑦ) ᑖᔅᓱᒥᖓ 
ᑲᒪᒋᔭᖃᖅᑐᖅ ᐃᓄᓐᓂ ᑭᓱᑐᐃᓐᓇᕐᓄᑦ 
ᐱᔨᑦᑎᕋᖅᑏᑦ ᐱᖁᔭᖓ.  
 
(ᑐᓵᔨᑎᒎᕈᓐᓃᖅᑐᖅ) ᖃᓪᓗᓈᑎᑐᑦ ᐅᖃᕐᓂᐊᕋᒃᑯ. 
(ᑐᓵᔨᑎᒍᑦ) 2016-17 ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 
ᐊᕐᕌᒍᑕᒫᑦ ᐅᓂᒃᑳᖏᓐᓂᒃ ᐃᒪᐃᓕᓯᒪᖕᒪᑦ, “ᑖᒃᑯᐊ 
ᓯᕗᓪᓕᐅᑎᑦᑎᓂᖅ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐊᑐᐊᒐᖅ ᐊᑐᖅᑕᐅᖃᑦᑕᖅᑐᖅ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᒻᒪᓗ 
ᑭᖑᕝᕕᐅᑎᖃᑦᑕᖅᑐᓂᒃ.”  
 
ᑕᐃᒪ ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᓐᓇ 
ᓯᕗᓪᓕᐅᑎᑦᑎᓂᖅ ᐊᑐᐊᒐᖅ ᑖᓐᓇ 
ᓯᕗᓪᓕᐅᑎᑦᑎᖃᑦᑕᕐᒪᑦ ᓄᓇᕗᒻᒥ ᐃᓄᖕᓄᑦ 
ᒐᕙᒪᒃᑯᑦ ᐃᖅᑲᓇᐃᔭᓕᖅᑎᑦᑎᕙᓪᓕᐊᓂᖓᓄᑦ. 
ᑕᐃᒪ ᓈᓴᐅᑎᖓ 23-ᒥ ᑕᕝᕙᓂ ᓄᓇᕗᒻᒥ 
ᐊᖏᖃᑎᒌᒍᑎᓂ.  
 
ᖁᕕᐊᒋᓪᓗᒍᓗ ᑖᓐᓇ ᑐᓴᒐᓚ ᑖᒃᑯᓇᓂ ᐱᔭᒃᓴᖏᑦ 
ᑲᒥᓯᓇ ᑯᓱᒐᖅ ᐅᖃᖅᑲᐅᖕᒪᑦ. ᒐᕙᒪᒃᑯᑦ 
ᕿᒥᕐᕈᐊᒃᑲᓐᓂᕐᓂᐊᖅᐳᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐊᑐᐊᒐᖅ ᐱᓕᕆᐊᓂᓪᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᑕᕝᕙᓂᓕᒫᖅ 
ᒐᕙᒪᒃᑯᓐᓄᑦ.  
 
ᑕᐃᒪ ᒥᓂᔅᑕ ᐊᐱᕆᓕᖅᐸᕋ 
ᖃᓄᐃᓕᐅᕐᓂᖃᕐᓂᐊᖅᐸᑦ ᐱᓕᕆᕝᕕᓯ ᑖᒃᑯᐊ 
ᓯᕗᓪᓕᐅᑎᑦᑎᓂᖅ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐊᑐᐊᒐᖅ ᒪᓕᒃᑕᐅᒐᓗᐊᕐᒪᖔᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ 
ᐃᖅᑲᓇᐃᔭᑲᐃᓐᓇᖅᑎᑦᑎᖃᑦᑕᖅᑐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᖓᔪᖅ, ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 
ᑖᓐᓇ ᐊᐱᖅᑯᑎᑦᑎᐊᕚᓗᒃ. ᑖᒃᑯᐊ ᐊᑐᖃᑦᑕᕋᑦᑎᒍᑦ 
ᑕᒪᒃᑯᐊ ᐸᕐᓇᓯᒪᔭᐅᖃᑦᑕᖅᑐᑦ ᑖᒃᑯᐊ ᐃᓄᐃᑦ 
ᓯᕗᓪᓕᖅᐹᖑᑎᑕᐅᖃᑦᑕᖅᓱᑎᑦ ᑕᕝᕗᖓ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᒻᒪᓗ ᐃᖅᑲᓇᐃᔮᔅᓴᓂᒃ 
ᓴᖅᑭᑦᑐᖃᖅᑎᓪᓗᒍ ᑕᒪᒃᑯᐊ ᐃᓄᐃᑦ 
ᓯᕗᓪᓕᐅᑎᑕᐅᖃᑦᑕᖅᑐᑦ. ᑖᓐᓇ ᐱᖓᓱᐃᓕᖓᒻᒪᑕ 
ᑖᒃᑯᐊ ᐊᕕᒃᑐᖅᓯᒪᔪᐃᑦ, ᐃᓄᐃᑦ 
ᓯᕗᓪᓕᖅᐹᖑᓪᓗᑎᑦ ᕿᒥᕐᕈᐊᖅᑕᐅᖅᑳᖃᑦᑕᖅᑐᑦ 
ᑕᒪᒃᑯᐊ ᐃᖅᑲᓇᐃᔭᑲᐃᓐᓇᕈᒪᔪᓂᒃ 
ᓴᖅᑭᑦᑐᖃᕋᐃᖕᒪᑦ ᓇᔅᓯᐅᔾᔨᕕᐅᖃᑦᑕᖅᑐᐃᑦ 
ᐃᓄᐃᑦ ᑖᒃᑯᐊ ᑕᕝᕙ ᐃᖅᑲᓇᐃᔭᕈᓐᓇᕋᔭᖅᑐᐃᑦ 
ᑖᔅᓱᒪ ᕿᓂᖅᑕᕕᑦ ᐃᓗᖓᓃᑦᑐᒥᒃ 
ᑕᐃᒪᐃᓐᓇᐃᓕᐅᖓᔪᓂᒃ ᓇᔅᓯᐅᔾᔨᕕᐅᖃᑦᑕᖅᑐᑦ 
ᑕᒪᒃᑯᐊ ᐃᖅᑲᓇᐃᔭᑲᐃᓐᓇᖅᑐᓂᒃ ᕿᓂᖅᑐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᑎᓕᔾᔪᑕᐅᔪᖅ 206 ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᒐᖏᓐᓂᒃ 
ᓇᓗᓇᐃᖅᓯᖕᒪᑦ ᑕᒪᓐᓇ ᓯᕗᓪᓕᐅᑎᑦᑎᓂᖅ ᐃᓚᓂ 
ᐃᖅᑲᓇᐃᔭᓕᖅᑎᑦᑎᓂᖅ ᐊᑐᕆᐊᖃᓐᖏᑦᑐᑦ 
ᒐᕙᒪᒃᑯᓐᓂ. (ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᖅᓯᒍᓐᓇᖅᑳ ᒥᓂᔅᑑᔪᖅ 
ᖃᓄᐃᓕᖓᓂᐊᕐᒪᖔᖅ ᑖᓐᓇ ᒪᓕᒐᖅ 
ᑕᐃᒪᐃᓕᖓᑦᑎᐊᕋᓗᐊᕐᒪᖔᖅ? (ᑐᓵᔨᑎᒍᑦ) ᑖᓐᓇ 
ᒪᓕᒃᑕᐅᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑕᕝᕙᓂ 
ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᖅᑐᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᑦᑎᐊᕐᓗᒍᖃᐃ. 
(ᑐᓵᔨᑎᒍᑦ) ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ 
ᑎᓕᔾᔪᑕᐅᔪᑦ ᒪᓕᒃᑕᐅᖃᑦᑕᕋᓗᐊᕐᒪᖔᑕ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ 
ᐃᖅᑲᓇᐃᔭᓕᖅᑎᑦᑎᕙᓪᓕᐊᑎᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐃᖅᑲᓇᐃᔭᑲᐃᓐᓇᖅᑐᓂᒃ ᑐᒃᓯᕋᖅᑐᖃᓕᕌᖓᑦ 
ᑮᓇᐅᔭᓕᕆᔨᒃᑯᑦ ᐃᓄᖕᓂᒃ ᐊᔪᓐᖏᔾᔪᑎᖃᖅᑐᓂᒃ 
ᑎᑎᕋᖅᓯᒪᔪᓂᒃ ᑐᓂᓯᖃᑦᑕᖅᑐᑦ ᑖᔅᓱᒧᖓ 
ᐃᖅᑲᓇᐃᔮᒧᑦ ᓈᒻᒪᖏᒻᒪᑦ ᑕᐃᒪ ᑖᒃᑯᐊ 1-ᒥ 2-ᒥ 
ᑕᐅᕗᖓ.  
 
ᑕᐃᒪ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ 
ᐃᖅᑲᓇᐃᔭᖅᑎᑦᑎᕙᒃᐸᑦ ᓯᓚᑖᓂ ᐱᓕᕆᕝᕕᐅᓪᓗᑕ 
ᐊᐱᖅᓱᖃᑦᑕᖅᑐᒍᑦ ᐱᓕᕆᕝᕕᖕᒥ ᖃᓄᐃᒻᒪᑦ 
ᓂᕈᐊᖅᓯᓂᕐᒪᖔᑕ ᑕᕝᕙᓂ 
ᐃᖅᑲᓇᐃᔭᑲᐃᓐᓇᖅᑐᓂᒃ ᐃᓐᓄᒃᑐᑦ ᐊᒻᒪᓗ 
ᐅᓂᒃᑳᖅᑐᖃᖅᐸ ᐃᒪᓐᓇ ᐃᓚᒥᓂᒃ 
ᓯᕗᓪᓕᐅᑎᑦᑎᖃᑦᑕᖅᑐᓂᒃ. ᑕᐃᒪ 
ᐃᖅᑲᓇᐃᔭᖅᑎᕗᑦ ᐅᖃᖁᔨᖃᑦᑕᖅᑐᖅ 
ᖃᐅᔨᓴᖃᑦᑕᖅᑕᕗᑦ. ᑕᐃᒪᓕ 
ᐋᖅᑭᒋᐊᕈᑎᓕᐅᖅᑐᒍᑦ. 
  
ᐃᖅᑲᓇᐃᔭᖅᑖᖅᑎᑦᑎᓂᕐᒥᒃ ᑖᓐᓇ 
ᐃᓱᓕᑦᑕᕐᕕᓕᖕᓂᒃ ᑖᓐᓇ ᓄᖅᑲᖅᑎᑦᑐᓐᓇᖅᑕᕗᑦ 
ᖃᖓᑐᐃᓐᓇᒃᑯᑦ ᐃᖅᑲᓇᐃᔭᓕᖅᑎᑦᑎᓂᖅ 
ᐅᕝᕙᓘᓐᓃᑦ ᐃᖅᑲᓇᐃᔭᓕᖅᑎᒃᑲᓐᓂᕐᓗᒍ. 
ᐊᔾᔨᒌᓐᖏᑦᑐᓂᒃ ᑕᕝᕙ ᓴᓇᕐᕈᑎᖃᖅᑐᒍᑦ 
ᑕᐃᒪᐃᓕᐅᖅᑐᖃᕐᓂᖅᐸᓪᓕ ᖃᐅᔨᒪᔪᒪᒐᔭᖅᑕᕋ 
ᐱᓕᕆᕕᒃᐳᑦ ᖃᓄᐃᓕᒋᐊᕈᓐᓇᕋᔭᕐᒪᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 
ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᖓᑦ ᑖᔅᓱᒪᓐᖓᑦ. 
ᑭᖑᓪᓕᖅᐹᒥ ᐅᓇ ᐊᐱᖅᑯᑎᒋᓕᕐᓗᒍ. (ᑐᓵᔨᑎᒍᑦ) 
2016-17 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐃᒪᐃᓕᐅᖓᔪᖅ 872-ᖑᖕᒪᑕ 
ᐃᖅᑲᓇᔭᑲᐃᓐᓇᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᐊᒻᒪᓗ ᐅᓄᖅᓯᒋᐊᖅᓯᒪᓪᓗᓂ 110-ᓂᒃ ᑕᐃᒪ 
ᐊᕐᕌᓂᐅᓚᐅᖅᑐᒥ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᔾᔪᑎᓪᓚᕆᖏᓐᓂᒃ 
ᑖᔅᓱᒧᖓ ᐅᓄᖅᓯᒋᐊᕈᑎᖓᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐊᒥᓲᕈᖃᑦᑕᖅᓱᑎᑦ 
ᐊᒥᓲᔪᓐᓃᖃᑦᑕᖅᓱᑎ. ᓲᕐᓗ ᒫᓐᓇᐅᔪᖅ 2016-17-
ᒥ 152 ᑖᒃᑯᓇᖓᑦ ᐸᐃᑉᐹᓂᒃ ᑕᑯᔭᕐᓂᑦ 152-
ᖑᓚᐅᖅᓱᑎᑦ ᑕᒫᓂ ᐊᕐᕌᒎᔪᒥ 2017-18 ᒫᑦᓯ 
ᐱᒋᐊᕐᓂᖓᓂ ᑖᒃᑯᐊ ᓈᓴᐅᑎᖏᑦ 145-ᖑᓪᓗᑎᑦ. 
ᑖᒃᑯᐊ ᐃᖅᑲᓇᐃᔭᑲᐃᓐᓇᖅᑐᐃᑦ ᐊᔾᔨᒌᓐᖏᑦᑐᓂᒃ 
ᓈᓴᐅᑎᖏᑦ ᓴᖅᑭᑦᑐᖃᐃᓐᓇᖃᑦᑕᓂᐊᖅᑐᖅ. 
ᐃᓛᓐᓂᒃᑯᑦ ᐃᖅᑲᓇᐃᔭᖅᑎᒥᒃ ᓄᖅᑲᖅᑐᖃᕋᐃᒻᒪᑦ 
ᐃᖅᑲᓇᐃᔭᖅᑎᖃᐃᓐᓇᐅᔭᕆᐊᖃᖅᓱᑕ ᓲᕐᓗ 
ᐋᓐᓂᐊᓯᐅᑏᑦ ᑕᒪᒃᑯᐊᕈᔪᐃᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ. ᑕᒪᒃᑯᐊ ᐃᓚᖏᑦ 
ᑎᒥᖃᐃᓐᓇᐅᔭᕆᐊᖃᖃᑦᑕᕐᒪᑕ 
ᑕᐃᒪᓐᓇᐃᑦᑐᒃᑰᖅᖃᑦᑕᖅᓱᑎᑦ ᑕᐃᒪᓐᓇᐃᓕᖓᔪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ.  
 
ᐊᐱᖅᑯᑦ 007 - 5(2): ᓇᓄᕋᔭᐃᑦ 

ᐊᑭᑦᑐᕋᐅᑕᐅᓂᖏᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᓂᑭᓗᐊᕐᒥᐅᓪᓗ ᐅᓐᓄᓴᒃᑯᑦ.  
 
ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ ᐊᐱᖅᑯᑎᒐ.  
 
ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᒻᒥ ᐊᖑᓇᓱᒃᑏᑦ 
ᓇᓄᕋᕐᓂᒃ ᓂᐅᕐᕈᑎᖃᖃᑦᑕᕐᒪᑕ ᓄᐊᑦ ᕙᐃ, 
ᐋᓐᑎᐅᕆᔪᒧᑦ. ᑖᓐᓇ ᑐᑭᒧᐊᒃᑎᑕᐅᓪᓗᓂ 
ᐊᕙᑎᓕᕆᔨᒃᑯᑎᒍᑦ.  
 
ᐅᖃᖅᑏ, ᐊᕐᕌᒍᕋᑖᖅᑐᓂ ᑕᒪᒃᑯᐊ 
ᐱᔪᒪᔭᐅᔪᓐᓃᖅᐸᓪᓕᐊᖕᒪᑕ ᐊᒻᒪᓗ ᓇᓄᕋᐃᑦ  

ᑖᒃᑯᓄᖓ ᑲᑐᖅᓯᒪᓪᓗᓂ. ᑕᐃᒪ ᐃᒪᓐᓇ 
ᐊᕐᕌᒍᒐᓴᖕᓂᒃ ᐃᓚᖏᑦ ᐅᑕᖅᑭᖃᑦᑕᕐᒪᑕ 
ᑮᓇᐅᔭᖅᑖᕈᑎᒋᓚᐅᕐᓇᒋᑦ.  
 
ᔫᓂ 8, 2016-ᖑᑎᓪᓗᒍ ᐊᕐᕌᓂ ᐅᖓᓕᕐᒥ, 
ᒪᕐᕈᐃᖅᑐᖅ ᒥᓂᔅᑕ ᐅᖃᓚᐅᖅᓯᒪᖕᒪᑦ 300-
ᖑᓗᐊᖅᑐᒡᒎᖅ ᓇᓄᕋᐃᑦ ᐸᐸᑕᐅᑐᐃᓐᓇᕐᒪᑕ ᓄᐊᑦ 
ᕙᐃᒥ.  
 
ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ ᐅᓄᕐᓂᖏᓐᓂᒃ 
ᓇᓄᕋᐃᑦ ᑖᓐᓇ ᐸᐸᑕᐅᔪᑦ ᑕᕝᕙᓂ 
ᓂᐅᕐᕈᑎᖃᕐᕕᖕᒥ ᓄᐊᑦ ᕙᐃ, ᐋᓐᑎᐅᕆᔪᒥ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 
ᒥᓂᔅᑕᖑᔪᖅ, ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᑉᐸᒃᓴᖅ 
ᐊᐱᖅᓱᖅᑕᐅᓚᐅᕋᒪ ᒥᖅᑯᓖᑦ. ᑕᐃᒪ ᒫᓐᓇ 
ᑲᑎᖅᓱᖅᑕᐅᔪᑦ ᑕᐃᑲᓂ ᓂᐅᕐᕈᑎᖃᕐᕕᖕᒦᑦᑐᑦ 
ᓈᓴᖅᑕᐅᔪᑦ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕋᒻᐴᑦ .  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᑕᖅᑭᓂᐊᖅᐸᕗᑦ ᑕᐃᒃᑯᐊ.  
 
ᑕᐃᒪ ᖃᖓᕋᑖᖑᓚᐅᖅᑐᑭᐊᖅ ᒥᓂᔅᑕ ᐅᖃᓚᐅᕐᒪᑦ 
ᒫᓐᓇ ᓂᐅᕐᕈᑎᖃᕋᑖᓚᐅᕐᒪᑕᒎᖅ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᓂᐅᕐᕈᑕᐅᓚᐅᕐᒪᖔᑕ 
ᐊᒻᒪᓗ ᖃᓄᖅ ᐊᑭᖃᖅᑎᒋᖃᑦᑕᓚᐅᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᕈᓐᓇᓐᖏᑦᑐᖓ 
ᑕᐃᒪ ᐊᐱᖅᓱᕋᓗᐊᕋᒪ ᑭᐅᔭᐅᓚᐅᓐᖏᓐᓇᒪ. 
ᒫᓐᓇᒎᖅ ᑲᑎᖅᓱᖅᑕᐅᖕᒪᑕ ᑕᐃᑲᓐᖓᑦ 
ᓂᐅᕐᕈᑎᖃᕐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᔭᓐᓂᑦ ᑕᐃᒪ ᑖᒃᑯᐊ ᐊᑭᖏᑦ ᑕᐃᒪ 
ᖃᔅᓯᕼᐊᓐᓇᓚᖏᓐᓃᒻᒪᑕ ᐃᓚᖏᑦ ᐅᑭᐅᓂᒃ 
ᐱᖓᓱᓂᒃ ᑎᓴᒪᓂᓪᓗ. ᑐᑭᓯᐅᒪᓪᓗᖓᓗ ᐊᕐᕌᒍ 
ᒪᕐᕉᒃ ᑖᒃᑯᐊ ᖁᖅᓱᖅᓯᖃᑦᑕᕐᒪᑕ ᓇᓄᕋᐃᑦ 
ᐊᑭᖃᕈᓐᓃᖅᑐᑎᑦ. ᑕᐃᒪᓕ ᐊᕙᑎᓕᕆᔨᒃᑯᑦ ᖃᓄᖅ 
ᐸᕐᓇᒃᓯᒪᕙᑦ ᑖᒃᑯᐊ ᐸᐸᑕᐅᑐᐃᓐᓇᖅᑐᑦ 
ᖃᓄᐃᓕᐅᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪ 
ᖁᖅᓱᕋᓗᐊᖅᑎᓪᓗᒋᑦ ᐊᑑᑎᖃᑦᑎᐊᕈᓂ 
ᐊᕐᕌᒍᓕᒫᖅ ᑕᐃᒃᑯᐊ ᖁᕕᐊᓱᒡᕕᒃᓯᐅᑎᓂᑦ ᑖᒃᑯᐊ 
ᖁᖅᓱᖅᓯᓯᒪᔫᒐᓗᐊᑦ ᐱᐅᔫᒐᓗᐊᑦ. ᑕᐃᒪᓕ 
ᓄᓇᓐᓂᖃᐃ ᓴᓂᑭᓗᐊᕐᒥ ᒪᓐᑐᕆᐊᓪᒥ ᑕᐃᑲᓂᓗ 
ᓂᐅᕐᕈᑎᖃᖅᑐᖃᓚᐅᕆᓪᓗᓂ ᑕᐃᒪᓐᓇ 
ᖁᖅᓱᕋᓗᐊᖅᐸᑦ ᐊᑐᕈᓐᓇᐃᓪᓕᖃᑦᑕᓐᖏᒻᒪᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕋᕐᔪᐊᒧᑦ, ᒥᔅᑐ ᒪᐃᓐ.  

ᐊᐱᖅᑯᑦ 008 - 5(2): ᑐᑭᓕᐊᕆᓂᖅ 

ᑐᑦᑐᕋᔭᐃᑦ ᑎᑭᓴᖅᑕᐅᕙᓐᓂᖏᓐᓂᒃ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᕙᑎᓕᕆᔨᒃᑯᑦ 
ᒥᓂᔅᑕᖓ ᐊᐱᖅᕼᐅᕈᐊᖅᖢᒍ ᒪᑭᑦᑐᖓ ᐅᑉᓗᒥ.  
 
ᕼᐃᕗᓪᓕᖅᐹᒥᒃ ᐊᑕᐅᕼᐄᓐᓇᕐᒧᑦ ᒥᓂᔅᑕᒧᑦ 
ᐊᐱᖅᕼᐅᕐᓂᓗᓐᖏᑦᑐᒎᒐᓗᐊᖅ. 
ᐊᑕᐅᑦᓯᒃᑰᒥᐊᖅᑐᒍᑦ ᖃᓄᑭᐊᖅ 
ᐱᓂᓗᓐᖏᒃᑲᓗᐊᖅᖢᑕ ᒪᓕᒐᓕᐅᖅᑎᑎᒍᑦ. 
 
ᐃᓛᒃ ᑕᒪᒃᑯᐊ ᑭᕙᓪᓕᕐᒥ ᑐᒃᑐᕗᑦ 
ᐃᕼᐅᒫᓘᑎᒋᔭᐅᖕᒪᑕ ᑎᑎᕋᕐᕕᐅᓚᐅᖅᑐᖓᓪᓗ 
ᐊᖑᓇᕼᐅᒃᑎᒥᒃ ᐊᖑᓇᕼᐅᒃᑎᐅᖃᑎᒥ’ᓂᒃ 
ᑭᒡᒐᖅᑐᐃ’ᓗᓂᒎᖅ ᐊᕐᕕᐊᕐᒥᐅᑕ 
ᐃᕼᐅᒫᓗᒋᔭᖃᖅᖢᓂ ᑐᒃᑐᐃᑦ ᒥᒃᕼᐋᓄᑦ 
ᐱᓗᐊᖅᑐᒥᒃ ᓂᐅᕐᕈᑕᐅᖅᑕᕐ’ᓂᖏᑦ.  
 
ᐅᐊᑦᓯᐊᖅ ᒥᓂᔅᑕ ᐅᖃᓚᐅᕐᒪᑦ 
ᐊᑭᒡᓕᖅᕼᐃᒪᑎᑦᓯᕼᐅᕐᒪᑕ ᐅᑯᐊ 
ᑎᖕᒥᕼᐆᖅᑐᓕᕆᔨᑦ ᓂᕿᓄᑦ. ᑕᐃᒪᓕᑭᐊᖅ ᐅᑯᐊ 
ᐊᕙᑎᓕᕆᔨᒃᑯᑦ ᑎᖕᒥᕼᐆᖅᑐᓕᕆᔨᒃᑯᓐᓄᑦ 
ᐊᐱᕆᕼᐃᒪᕙᑦ ᖃᓄᑎᒋ?  
 
ᖃᑉᓗᓈᑑᕐᓚᒍᐊᐃᑦ, ᖃᑉᓗᓈᑐᑦ ᑎᑎᕋᖅᕼᐃᒪ’ᒫᕐᒪᑦ.  
(ᑐᓵᔨᑎᒍᑦ) ᐊᕙᑎᓕᕆᔨᒃᑯᖅᑲᐃ 
ᖃᐅᔨᒪᔭᖃᖅᐳᖅᑲᐃ ᑕᒪᑯᓄᖓ ᖃᖓᑕᓲᖁᑎᓄᑦ 
ᖃᓄᖅ ᐊᖏᑎᒋᔪᓂᒃ ᐊᐅᓪᓚᖅᑎᑕᐅᖃᑦᑕᖅᑐᓂᒃ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 
ᒥᓂᔅᑕᓐᖑᔪᖅ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐋᒃᑲ 

ᓈᓴᐅᑎᖏᑦ ᖃᐅᔨᒪᓐᖏᑕᕋ ᖃᐅᔨᒪᓪᓗᖓᓗ 
ᓂᕆᐅᑦᑎᐊᖅᐳᒍᑦ ᑕᐃᑲᓂ ᐅᖃᖃᑎᒌᖕᓂᖅ ᑕᐃᒪ 
ᐊᑯᓂᐅᑎᒋᕗᑦ ᐊᔾᔨᒌᓐᖏᑦᑐᓄᑦ ᐅᓄᖅᑐᓄᑦ 
ᐅᖃᖃᑎᖃᕐᒪᑕ ᑖᒃᑯᐊ ᖃᖓᑕᓲᖃᖅᑐᓪᓕ ᑕᐃᒪᓕ 
ᓇᓗᓇᓐᖏᑦᑐᖅ ᑖᒃᑯᐊ ᖃᐅᔨᓇᓱᒃᑕᑦᑎᓐᓂᒃ 
ᑐᓴᖅᑎᑦᑎᑦᑎᐊᕐᓂᐊᖅᐳᖓ ᖃᖓᑕᓲᖃᖅᑎᓂᒃ 
ᓄᓇᕗᒻᒥ ᐅᖃᖃᑎᖃᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᓇᖅᓯᑎᒋᐊᕐᓗᒍᐊᐃ’ ᐊᐱᖅᑯᑎ. 
ᐊᕙᑎᓕᕆᔨᒃᑯᑦ ᑖᒃᑯᓂᖓ ᖃᖓᑕᓲᖃᖅᑎᓂᒃ 
ᑐᓴᕆᐊᕈᓐᓇᖅᐹᑦ.  
 
ᐅᖃᖅᑎ, ᐃᓱᒪᒐᒪᓕ ᑖᒃᑯᐊ ᖃᖓᑕᓲᖃᖅᑏᑦ 
ᖃᓄᖅ ᐊᖏᑎᒋᔪᒥᒃ ᐅᓯᔭᐅᖃᑦᑕᖅᑐᒥᒃ ᑕᐃᒪᓕ 
ᑎᑎᖅᑲᖁᑎᖃᖅᑐᒃᓴᐅᖕᒪᑕ ᐊᑭᓕᒐᒃᓴᖃᕐᒪᑕ 
ᖃᓄᑎᒋ ᓂᕿᓪᓚᑦᑖᒥᒃ ᐅᓯᔭᐅᖃᑦᑕᕐᒪᖔᑕ 
ᓄᓇᕗᒻᒥ ᐱᓗᐊᖅᑐᒥᒃ ᑖᓐᓇ ᑕᐅᕙᓐᖓᑦ 
ᐅᐊᓕᓂᕐᒥ ᒪᐅᖓᖔᖅ ᑲᓇᖕᓇᕐᒧᑦ ᑕᐃᒪ 
ᐸᐃᑉᐹᖅᑕᖃᐅᕐᒪᑦ, ᑕᐃᒪ 
ᖃᖓᑦᑕᐅᑎᖃᐅᑎᖏᓐᓄᓪᓗ.  
 
ᐊᕙᑎᓕᕆᔨᒃᑯᖅᑲᐃ ᑕᒪᒃᑯᓂᖓ ᓴᖅᑭᑦᑎᔪᓐᓇᖅᐸ 
ᒪᓕᒐᓕᐅᕐᕕᖕᒧᑦ ᑖᒃᑯᓂᖓ ᖃᖓᑕᓲᖃᖅᑎᓂᑦ 
ᐱᓚᐅᕐᓗᑎᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᑕᐃᓐᓇ ᐊᐱᖅᑯᑎᖓ 
ᑐᒃᓯᕌᕆᔪᓐᓇᑦᑎᐊᖅᑕᒃᑲ ᐱᑕᖃᖅᑎᑕᐅᔪᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐊᒻᒪ ᒪ’ᓈᖅᖢᒍ ᒥᓂᔅᑕ. 
ᑕᒪᓐᓇ ᑐᑭᕼᐃᕚᓪᓕᕈᑎᒋᓗᑏᓛᒃ 
ᑐᑭᕼᐃᐊᑦᓯᐊᕐᓗᑎᒍᑦ ᑭᕼᐃᐊᓂ ᑕᒪᓐᓇ ᖃᓄᖅ 
ᐱᓕᕆᐊᖑᒋᐊᖃᕐ’ᒪᖔᑦ 
ᐃᕼᐅᒪᒃᕼᐊᖅᑎᐅᖅᑑᓗᐊᕈᒫᕋᑉᑕ.  
 
ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ ᑕᐃᒪ ᑐᒃᑐᑦ 
ᐊᒥᕼᐆᒍᓐᓃᖅᐸᓪᓕᐊᓂᕋᖅᖢᓂᒋᑦ ᒥᓂᔅᑕ 
ᐅᓂᒃᑳᓚᐅᕐᒪᑦ ᑕᕝᕙᓂ ᐃᒡᓘᑉ ᐃᓗᐊᓂ ᐊᒻᒪ 
ᖃᐅᔨᕼᐊᖅᑕᐅᓂᐊᕐᓂᕋᖅᖢᓂᒋᑦ ᕼᐅᓕ ᑕᕝᕙᓂ 
2018-19 ᐃᓗᐊᓂ. ᑖᒃᑯᐊ ᑭᕙᓪᓕᕐᒥ ᑐᒃᑐᑦ 
ᐊᒥᕼᐆᒍᓐᓃᖅᐸᓪᓕᐊᓂᖏᑦ ᓇᓗᓇᐃᓕᖅᐸᑕ 
ᑭᖑᕼᐃᓗᐊᕈᒪ ᑭᖑᕼᐃᓗᐊᕐᓗᑕ 
ᐱᓕᕆᐊᕈᒫᖅᑰᕋᑉᑕ. ᑭᕙᓪᓕᐅᕐᒥᐅᑕᓄᑦ 
ᐅᖃᐅᕼᐃᐅᒐᔪᑦᑐᔾ’ᔫᓕᕋᓗᐊᖅᖢᓂ. ᑕᒪᓐᓇ 
ᐃᕼᐅᒫᓘᑎᒋᔭᐅᔪᖅ, 
ᐅᖃᐅᕼᐃᕆᑦᑕᕝᕕᐊᖑᐊᓐᖏᓪᓗᒍ 
ᑲᑎᒪᔾᔪᑎᒋᒋᐊᖃᓕᖅᑰᕋᑉᑎᒍ.  
 
ᒥᓂᔅᑕᖃᐃ ᑭᕙᓪᓕᐅᑉ ᐃᓗᐊᓂ 
ᑲᑎᒪᑎᑦᑎᔫᓪᓗᐊᕋᔭᖅᐸ ᐅᑯᐊ ᐊᕼᐃᖏᑦ 
(ᑐᓵᔨᑎᒍᑦ) ᐊᐅᓚᑦᑎᔨᐅᖃᑎᒌᒡᓗᑎᒃ 
ᐱᓕᕆᖃᑎᒌᒃᑐᑦ, (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ 
ᑎᒥᖁᑎᖏᑦ ᐱᓕᕆᖃᑎᒋᓗᒋᑦ ᑐᒃᑐᓕᕆᓂᖅ 
ᑭᕙᓪᓕᕐᒥ ᐅᖃᐅᕼᐃᐅᓗᓂ, 
ᑲᑎᒪᑎᑦᑎᔫᓪᓗᐊᕈᒫᖅᐹ ᑕᖅᑭᓂᒃ ᖃᐃᔪᓂᒃ? ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᓇᓱᐊᕈᓯᐅᓚᐅᖅᑐᒥᑦ 
ᐊᖏᓚᐅᖅᑐᖓ ᑕᒪᒃᑯᐊ ᐊᐅᓚᑦᑎᖃᑎᒌᑦ,  
ᐊᖑᓇᓱᒃᑏᑦ, 

ᑲᑐᔾᔨᖃᑎᒌᓄᑦ ᓄᓇᕗᒻᒥᐅᖑᔪᓄᑦ, 
ᐃᒡᓗᓕᕆᔨᕐᔪᐊᒃᑯᑦ, ᒐᕙᒪᕗᓪᓗ ᑲᑎᖁᓪᓗᒋᑦ.  
ᐅᖃᖃᑎᒌᖃᑦᑕᐃᓐᓇᖅᑑᒐᓗᐊᓂᓛᒃ ᑐᒃᑐᓂᒃ 
ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 
ᐊᐱᖅᑯᑦ 009 - 5(2): ᐃᑯᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓂᑦ ᑐᒃᓯᕋᐅᑎᒃ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᒥᓂᔅᑕ ᑲᒪᔨᐅᔪᒧᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  
 
ᓄᕕᐱᕆ 9-ᖑᑎᓪᓗᒍ 2017, ᐆᒻᒪᖅᑯᑎᓕᕆᔨᒃᑯᑦ 
ᑐᓂᓯᓚᐅᖅᓯᒪᒻᒪᑕ ᐊᑭᑦᑐᕆᐊᕈᒪᔾᔪᑎᒥᓂᒃ. 
ᖃᐅᔨᒪᒐᑦᑕ ᑖᓐᓇ ᐊᑭᑦᑐᕆᐊᕈᒪᔾᔪᑎ 
ᐃᓱᒪᔅᓴᖅᓯᐅᕈᑎᒋᔭᐅᓯᒪᒻᒪᑦ ᐆᒻᒪᖅᑯᑏᑦ 
ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑖᒃᑯᐊ 
ᐅᓂᒃᑳᓕᐅᓲᖑᒻᒪᑕ, ᐊᑐᓕᖁᔭᓕᐅᓲᖑᓪᓗᑎᓪᓗ 
ᒥᓂᔅᑕᐅᔪᒥᑦ ᐅᖃᐅᓯᕆᔭᐅᓂᐊᕐᖓᑕ 
ᒥᓂᔅᑕᐅᖃᑎᖏᓐᓄᑦ.  
 
ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔩᒐᓱᐊᕈᑎᓂᒃ ᓴᖅᑮᓯᒪᒻᒪᑕ 
ᐊᑐᓕᕋᔭᖅᑐᓂ ᐊᐃᐳᕈ 1, 2018, 12-

ᑐᐃᓐᓇᐅᓕᖅᑐᑎᒃ ᐅᓪᓗᐃᑦ, ᖁᓖᓪᓗ ᒪᕐᕉᓪᓗ 
ᐅᓪᓗᐃᑦ. ᐊᐱᖅᑯᑎᒐ ᒥᓂᔅᑕᒧᑦ ᐊᓯᔾᔨᓂᐊᖅᑲᐃᑦ 
ᐆᒻᒪᖅᑯᑎᒧᑦ ᐊᑭᓕᖅᓱᖅᐸᑦᑕᕗᑦ ᐊᐃᐳᕈ 1-

ᖑᓕᖅᑲᑦ, ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᕝᕕᓕᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᒡᒐᐃ, ᐊᐃᐳᕈ 1-

ᖑᓕᖅᑲ ᐊᑭᑦᑐᕆᐊᔾᔮᓛᓐᖏᑦᑐᑦ, ᐆᒻᒪᖅᑯᑏᑦ 
ᐊᑭᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ,  

ᒥᔅᑐ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓕᔭᕋᑦᑕᐅᖅ ᒥᓂᔅᑕ ᑭᐅᒻᒪᑦ. 
ᑐᓴᕈᒥᓇᓪᓚᕆᑦᑐᖅ ᑕᒪᓐᓇ.  
 
ᐊᓱᐃᓛᒃ ᐊᐱᖅᑯᑎᔅᓴᖃᒃᑲᓂᓐᖏᑦᑐᖓ ᒫᓐᓇ.  
 
>>ᐃᒡᓚᖅᑐᑦ 
 
ᖁᔭᓕᒍᒪᑐᐃᓐᓇᖅᑕᕋ ᒥᓂᔅᑕ ᑭᐅᒻᒪᑦ. 
ᖁᔭᓐᓇᒦᒻᒪᕆᐊᓗᒃ. 
 
>>ᐸᑦᑕᑐᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᑕᐃᒫᑦᑎᐊᖅ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  
 
ᐊᐱᖅᑯᑦ 010 - 5(2): 

ᐊᔪᖅᓴᓗᐊᕈᓐᓃᖅᑎᑦᑎᓂᖅ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ 
(ᑐᓵᔨᑎᒍᑦ) ᒥᓂᔅᑕᕆᔭᐅᔪᒧᑦ 
ᐊᔪᖅᓴᓗᐊᖃᑦᑕᖅᑐᓄᑦ 
ᖃᑦᑏᓐᓇᕈᖅᐹᓪᓕᖅᑎᑦᑎᒐᓱᐊᕐᓂᕐᒧᑦ.  
 
ᑳᖃᑦᑕᕐᓂᖅ ᐊᖏᕐᕋᖃᓐᖏᓂᕐᓗ ᑖᒃᑯᐊ ᒪᕐᕉᒃ 
ᐊᔪᖅᓴᓲᓄᑦ ᐱᐅᓐᖏᓂᖅᐹᖑᓲᖑᒻᒪᑎᒃ. 
ᐊᒥᓲᓗᐊᖅᑐᐊᓗᐃᑦ ᐊᖏᕐᕋᖃᓐᖏᒻᒪᑕ, 
ᐊᒥᓲᓗᐊᖅᑐᐊᓗᐃᓪᓗ ᑳᑉᐸᑦᑐᑎᒃ.  
 
ᐊᐱᖅᑯᑎᒃᑲᓕ ᐱᔾᔪᑎᖃᕐᓂᐊᖅᑯᑦ ᓂᕿᓂᒃ 
ᐊᑐᐃᓐᓇᖃᑦᑎᐊᕆᐊᖃᕐᓂᕐᒥᒃ.  
 
ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᓄᓇᕗᑦ ᒐᕙᒪᒃᑯᖏᑦ 
ᐃᓚᒋᔭᐅᓯᒪᓕᕐᖓᑕ ᓄᓇᕗᒻᒥ 
ᓂᕿᔅᓴᖃᑦᑎᐊᕋᓱᐊᖅᑎᑦᑎᔩᑦ ᑲᑎᒪᔨᖏᓐᓄᑦ. 
ᔮᓐᓄᐊᕆᐅᑎᓪᓗᒍ ᑖᒃᑯᐊ ᑲᑎᒪᔩᑦ 
ᑲᑎᒪᓂᐊᓚᐅᖅᓯᒪᒻᒪᑕ ᐃᖃᓗᓐᓂᑦ ᐊᒻᒪᓗ 
ᐅᖃᐅᓯᖃᕆᐊᖅᑐᓂᐊᖅᑐᒥᓂᐅᓪᓗᑎᒃ  

ᐅᖃᓕᒫᕐᓗᒍ, “ᐆᒻᒪᕆᐊᖅᑎᑕᐅᓂᖓ ᓄᓇᕗᒻᒥ 
ᓂᕿᓄᑦ ᐸᕐᓇᐅᑎ ᐊᒻᒪᓗ ᓱᒋᐊᕐᓇᐅᒐᔭᖅᑐᓄᑦ 
ᐸᕐᓇᐅᑏᑦ.”  
 
ᒥᓂᔅᑕ ᒪᓕᒐᓕᐅᕐᕕᒻᒥ ᐅᓪᓗᒥᒧᑦ 
ᓇᓗᓇᐃᖅᓯᒍᓐᓇᖅᑳ ᑲᑎᒪᓂᕐᒥᑦ ᑕᕝᕙᓂ ᑭᓱᓂᒃ 
ᐱᒍᓐᓇᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖑᔪᖅ 
ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ, ᒥᓂᔅᑐ ᓴᕕᑲᑖᖅ.  
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ ᔮᓐᓄᐊᕆᒥ ᑲᑎᒪᔪᔪᑦ 
ᐊᒻᒪᓗ ᑲᑎᒪᐅᑎᖃᔪᓪᓗᑎᒃ ᑕᓪᓕᒪᓂᑦ 
ᐊᔾᔨᒌᓐᖏᑦᑐᓂᑦ. ᐅᖃᓕᒫᕐᓂᐊᖅᑲᒃᑲ ᑖᒃᑯᐊ 
ᐅᖃᓕᒫᑦᑎᐊᕐᓂᐊᕋᒃᑭᑦ:  
 
 ᐃᓄᔅᓯᐅᑎᓂᑦ ᐱᒍᓐᓇᖅᓯᓂᖅ;  
 ᓂᐅᕕᐊᒥᓂᕐᓂᑦ;  
 ᓄᓇᓕᒻᒥ ᓂᕿᓕᐊᒥᓂᕐᓂᑦ;  
 ᐊᔪᓐᖏᓕᖅᓴᐅᑏᑦ ᐃᓅᒐᓱᐊᕐᓂᕐᒧᑦ; ᐊᒻᒪ  
 ᒪᓕᒐᐃᑦ ᒪᓕᒐᓕᕆᓂᖅ. 
 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒐᕙᒪᒃᑯᑦ ᐱᓕᕆᕕᖏᑦ ᐊᔾᔨᒌᖏᑦᑐᕈᓘᔭᐃᑦ, 
ᐊᔾᔨᒌᖏᑦᑐᕈᓘᔭᕐᓂᑦ ᐱᓕᕆᐊᖃᕆᐊᖃᓂᖃᐅᖓᑕ 
ᓂᕿ ᐱᔾᔪᑕᐅᓪᓗᓂ, ᐆᑦᑑᑎᒋᓪᓗᒍ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑲᒪᔨᐅᕗᑦ ᒐᕙᒪᒃᑯᑦ ᐃᓄᔅᓯᐅᑎᓂᑦ ᓂᕿᓂᑦ 
ᓯᐊᕐᒪᐃᓂᕐᒧᖅ ᐱᓕᕆᔾᔪᑎᒋᔭᖏᓐᓂᑦ. ᑭᓯᓂᐊᓕ 
ᒐᕙᒪᒃᑯᑦ ᐊᓯᖔᖏᑦ ᐱᓕᕆᕕᖏᑦ ᑲᒪᔨᐅᒻᒥᔪᑦ 
ᐃᓕᓴᕕᓐᓂᑦ ᐅᓪᓛᕈᕐᒥᑕᓂᐅᖃᑦᑕᖅᑐᓂᒃ 
ᐊᒻᒪᑦᑕᐅᖅ ᓂᕿᒧᑦ ᐃᑲᔫᑎᓂᑦ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᐸᕐᓇᒋᔭᖃᕐᒪᖔᖅ 
ᐊᓯᔾᔩᓪᓗᐊᑲᓪᓚᓂᐊᕐᓗᓂ ᖃᓄᖅ ᒐᕙᒪᒃᑯᑦ 
ᑐᑭᒧᐊᑦᑎᑦᑎᕙᒻᒪᖔᑕ, 
ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓗᑎᒃ ᑳᖃᑦᑕᖅᑐᓂᒃ 
ᐊᔪᖅᓴᖃᑦᑕᖅᑐᓂᓪᓗ? ᖁᔭᓐᓇᒦᒃ, ᐅᖃᖅᑏ. 
 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᖅᑭᕆᓛᖅᑕᑎᓐᓂ ᑕᐃᒪ 
ᐊᔪᖅᓴᓗᐊᖃᑦᑕᖅᑐᓄᑦ 
ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓂᖅ ᐱᓪᓗᒍ, 
ᑲᖏᖅᓯᓂᕐᒥᑦ ᑲᑎᒪᓛᖅ ᐄᐳᓘ 17-19-

ᕈᕋᓱᐊᕐᓂᖓᓂᒃ, ᑖᓐᓇ ᐅᖃᐅᓯᐅᓛᖅᑐᖅ. 
ᓄᑖᓂᖅᑲᐃ ᐃᓱᒪᒋᔭᐅᔪᓂᒃ ᓴᖅᑮᓛᖅᑐᐃᑦ ᐊᒻᒪ 
ᓱᒋᐊᕐᓂᐅᒐᔭᖅᑐᓂᒃ ᓄᑖᓂᒃ ᐸᕐᓇᐅᑎᓂᒃ 
ᓴᖅᑮᒐᔭᖅᑐᐃᖅᑲᐃ.  
 
ᒪᓕᒐᓕᐅᖅᑎᓕ ᐅᖃᐅᑎᒍᓐᓇᑐᐃᓐᓇᖅᑕᕋ ᑖᓐᓇ 
ᐱᓕᕆᐊᕆᒐᓱᓛᕋᑦᑎᒍ ᑲᑎᒪᓕᖅᑲᑕ, ᑲᑎᒪᓕᕈᑦᑕ. 
ᐊᓯᖏᓐᓂᒃ ᐸᕐᓇᐅᑎᓂᒃ ᐊᐅᓚᔾᔭᐃᒋᐊᕈᑎᓂᓪᓗ 
ᐃᓱᒪᔅᓴᖅᓯᐅᕈᑎᖃᕐᓗᑕ. ᐊᖏᖃᑎᒋᔭᕋ 
ᐊᒥᓲᓗᐊᖅᑐᐊᓗᐃᑦ ᑳᖃᑦᑕᖅᑐᐃᑦ, 
ᐊᖏᕐᕋᖃᖏᑦᑐᐃᓪᓗ ᐊᑕᐅᓯᖅ ᐊᖏᕐᕋᖃᖏᑉᐸ 
ᐊᒥᓲᓗᐊᕋᔭᖅᑐᖅ. ᑖᒃᑯᐊ ᐊᑕᐅᓐᖏᓕᐅᕈᑏᑦ 
ᐱᓕᕆᐊᕆᒐᓱᓪᓗᒋᑦ ᑳᖃᑦᑕᕐᓃᑦ 
ᐊᖏᕐᕋᖃᖏᓗᐊᕐᓂᐅᖃᑦᑕᑐᓪᓗ 
ᑕᑯᔅᓴᐅᖃᑦᑕᖅᑐᐃᓪᓗ ᑕᑯᔅᓴᐅᕙᓐᖏᑦᑐᐃᓪᓗ 
ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᑕᕝᕙᓂ ᑲᑐᔾᔪᖃᑎᒌᓐᓂᐅᒐᓱᑦᑐᓂᒃ 
ᐊᔪᖅᓴᓗᐊᖃᑦᑕᖅᑐᓃᓛᒃ 
ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓂᐅᑉ ᐱᖁᔭᖓᓂᒃ, 
ᒥᓂᔅᑕ ᑖᓐᓇ ᒪᓕᒐᓕᐅᕐᕕᕐᒧᑦ ᐅᓂᒃᑳᓕᐊᒥᓂᕐᓂᑦ 
ᐊᕐᕌᒍᑕᒫᑦ ᓴᖅᑮᖃᑦᑕᕆᐊᖃᕐᒥᒻᒪᑦ ᒐᕙᒪᒃᑯᑦ 
ᖃᓄᐃᓕᐅᖅᓯᒪᒻᒪᖔᑕ ᑕᒪᑐᒪ ᒥᔅᓵᓄᑦ. 2014-16 
ᐅᓂᒃᑳᓕᐊᒥᓂᖅ ᓴᖅᑭᖅᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᒻᒧᑦ ᒫᔅᓯ 13, 2017, 
ᐊᕐᕌᒎᓗᐊᓕᖅᑐᖅ. ᖃᖓᓕ ᑕᐃᒪ 2017-ᒥᑦ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓃᑦ 
ᒪᓕᒐᓕᐅᕐᕕᒻᒨᖅᑕᐅᓛᕆᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᕐᕌᒍᑕᒫᖅᓯᐅᑦ 
ᐊᑐᐃᓐᓇᐅᓕᑐᐊᖅᑲᖅ 

ᕿᒥᕐᕈᐊᖅᑕᐅᑦᑎᐊᕇᖅᓯᒪᑐᐊᖅᑲᑦ ᒪᓕᒐᓕᐅᕐᕕᒻᒧᑦ 
ᓴᖅᑭᖅᑕᐅᕙᓪᓕᐊᓗᓂ ᐊᑐᐃᓐᓇᕈᑐᐊᖅᑲᑦ 
ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ 
ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 011 - 5(2): ᐃᓐᓄᒃᓰᒐᓱᐊᕐᓂᖅ 

ᐃᖅᑲᓇᐃᔮᓂᑦ ᐃᓐᓄᑦᑕᕆᐊᓕᓐᓂᑦ 
(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᐊᐱᖅᑯᑎᒐ ᐅᑉᓗᒥ ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 
ᑮᓇᐅᔭᓕᕆᓂᕐᒧᑦ.  
 
ᓇᓗᓇᓐᖏᒻᒪᑦ ᐱᓕᕆᐊᒃᓴᐃᑦ ᐃᓚᖏᑦ 
ᐃᓐᓄᓚᐅᖅᕼᐃᒪᖏᑦᑐᑦ ᑕᐃᒪᐃᖕᒪᑕ 
ᒐᕙᒪᒋᔭᑉᑎᓐᓂ. ᐅᓇᓕ ᐊᐱᖅᑯᑎᒋᕼᐅᐊᖅᑕᕋ. 
ᑕᐃᒃᑯᐊ ᖃᒪᓂ’ᑐᐊᕐᒥ ᐃᓐᓄᓚᐅᖅᓯᒪᖏᑦᑐᑦ 
ᐱᓕᕆᐊᒃᓴᐃᑦ ᕼᐊᖅᑭᐅᒪᕙᓪᓕᐊᓂᐊᕐᒪᖔᑕ 
ᑕᕝᕙᓂ ᐊᓪᕌᒎᔪᒥ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᐊᕕᑦᑐᖅᓯᒪᔪᐃᑦ ᓇᒻᒥᓂᖅ 
ᐃᖅᑲᓇᐃᔮᒥᒃ ᓴᖅᑭᑦᑎᔭᕆᐊᖃᓕᕋᐃᒻᒪᑕ 
ᓴᖅᑭᑦᑎᖃᑦᑕᕐᒪᑕ. ᒫᓐᓇᐅᔪᖅ 
ᑮᓇᐅᔭᓕᕆᔨᒃᑯᓐᓃᖔᓪᓚᖅᑖᖅᑐᒥᒃ 
ᑕᐃᑲᓃᑦᑐᖃᖅᑰᖏᒻᒪᑦ ᑕᒻᒪᖅᑐᖓᓗᑭᐊᖅ 
ᑕᐃᒪᓐᓇᐃᑎᓪᓗᒍ. ᑖᒃᑯᐊ ᐃᓐᓄᒃᑕᐅᓯᒪᓐᖏᑦᑐᐃᑦ 
ᑎᓕᐅᕆᒋᐊᒃᑲᓐᓂᕈᓐᓇᑦᑎᐊᖅᑐᖓ ᑖᒃᑯᓂᖓ 
ᑎᒥᐅᔪᓂᒃ ᓴᖅᑮᑦᑐᖃᕆᐊᖅᐸᑦ ᓴᖅᑭᖃᑦᑕᕐᓗᑎᒃ. 
ᑕᐃᒪᓐᓇᐃᓕᖓᖁᔪᒥᓇᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  
ᒥᔅᑐ ᒥᑭᓐᖑᐊᖅ. 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᒪ’ᓈᒻᒫᖅᖢᒍᓗ ᒥᓂᔅᑕᐅᔪᖅ ᑕᒪᑉᑯᓂᖓ 
ᐱᓕᕆᐊᖃᕐᓂᐊᓂᖅᐸᑦ. ᑕᐃᒃᑯᐊ ᒥᓂᔅᑕᐅᕝᕕᒋᔮ 
ᑮᓇᐅᔭᓕᕆᓂᕐᒧᑦ ᑕᒪᑉᑯᓂᖓ ᐱᓕᕆᐊᖃᑦᑕᕐᒪᑕ 
ᐃᖅᑲᓇᐃᔮᒐᐃᑦ ᐃᖅᑲᓇᐃᔮᒃᓴᑦ 
ᕼᐊᖅᑭᑕᐅᔭᕆᐊᖃᕐᓂᖏᓐᓂᑦ. ᐅᓇᓕ 
ᐊᐱᖅᑯᑎᒋᕼᐅᐊᓕᖅᐸᕋ ᑕᐃᒪ ᑖᒻᓇ ᓄᓇᕗᑦ 
ᐊᖏᕈᑖᑦᑕ ᐃᓗᐊᓃᖃᑕᐅᖕᒪᑦ ᐊᕕᒃᑐᖅᓯᒪᓂᖓ 
23. ᖃᓄᖅ ᑕᒪᓐᓇ ᐱᒻᒪᕆᐅᖕᒪᖔᑦ 
ᐊᐱᖅᑯᑎᒋᓕᖅᐸᕋ. ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐊᕕᑦᑐᖅᓯᒪᓂᖓ 23 
ᐃᓗᐊᓃᑦᑐᑦ. ᓯᕗᓪᓕᖅᐹᖑᓪᓗᑎᑦ 
ᕿᒥᕐᕈᐊᖅᑕᐅᖃᑦᑕᕐᒪᑕ. ᑕᐃᑲᓃᑦᑐᖃᕈᓂ ᐃᓄᒻᒥᒃ 
ᑖᔅᓱᒪᐅᑉ ᐃᖅᑲᓇᐃᔮᔅᓴᐅᑉ ᐱᔪᓐᓇᖅᑕᖏᓐᓂᑦ 
ᓂᕈᐊᖅᑕᐅᖅᑳᕋᔭᖅᑐᖅ. ᑖᒃᑯᐊ 
ᑕᐃᑲᓃᑦᑐᖃᓐᖏᒐᐃᒻᒪᑦ ᑭᓯᐊᓂ ᐊᓯᖏᓐᓄᑦ 
ᓅᑕᐃᓐᓇᖃᑦᑕᕐᒪᑕ. ᑕᐃᑲᓂ 
ᓯᕗᓪᓕᖅᐹᖑᑎᑕᐅᔭᕆᐊᖃᖃᑦᑕᖅᑐᑦ. ᑖᒃᑯᐊᓪᓗ 
ᐱᓕᕆᕝᕕᒋᔭᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑕᐃᒪᓐᓇ ᐊᔾᔨᒌᓐᖏᑦᑐᓂᑦ ᑎᒍᒥᐊᖃᑦᑕᖅᑐᑦ ᑕᕝᕙ 
ᐃᖅᑲᓇᐃᔮᒃᓴᒥᒃ ᐱᔪᖃᓇᓱᓕᕋᐃᒻᒪᑦ ᑖᒃᑯᐊ 
ᐱᖓᓲᒡᒍᒻᒪᑕ ᑐᓂᔭᐅᓪᓗᑎᑦ ᐅᑯᐊ ᑕᕝᕙ ᐃᓄᐃᑦ 
ᐱᔪᒪᔪᑦ, ᐱᓇᓱᒍᒪᔪᑦ ᑖᔅᓱᒧᖓ ᐃᖅᑲᓇᐃᔮᕐᒧᑦ 
ᕿᒥᕐᕈᐊᖅᑕᐅᓚᐅᖅᓱᑎᑦ ᑕᐃᒪᓐᓇᐃᓕᖓᑎᓪᓗᒋᑦ.  
 
ᑖᓐᓇᓗ ᐅᖃᐅᓯᐅᕋᑖᑦᑎᐊᖅᑲᐅᔪᖅ ᑐᕌᖅᑕᕗᑦ 
ᐃᓘᓐᓇᓂᒃ ᐅᖃᕆᐊᖅᓯᒪᕋᑖᕐᒥᖕᒪᑦ ᑖᓐᓇ 
ᐊᒃᓱᕉᑎᒋᒃᑲᓐᓂᕐᓂᐊᕋᑦᑎᒍᑦ. ᑖᓐᓇ 
ᓴᓐᖐᓗᐊᖅᑰᔨᑉᐸᑦ, ᓴᓐᖏᓂᖅᓴᒥᒃ 
ᓴᖅᑭᑎᑦᑎᔭᕆᐊᖃᕐᓂᐊᖅᑐᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᑖᒻᓇᓗ 
ᐅᖃᐅᕼᐃᐅᕼᐋᖅᑐᖅ ᐅᐊᑦᓯᐊᖅ ᒥᓂᔅᑕᑉ 
ᐅᖃᐅᕼᐃᕆᕼᐋᒑᑦ ᑐᕼᐊᖅᑕᕗᑦ ᑐᕼᐊᕐᓂᓪᓚᕆᖕᒪᑦ 
ᐊᒻᒪᓗ ᐃᑲᔪᖅᑐᒃᑲᓐᓂᕆᐊᖃᓪᓚᕆᒃᖢᑎᒍᑦ.  
 

ᑖᑉᑯᐊ ᐊᐱᖅᑯᑎᒋᔭᒃᑲ ᐱᔾᔪᑎᖃᓗᐊᕐᒪᑕ ᑕᐃᒪ 
ᐃᓄᐃᑦ ᐃᓚᖏᑦ ᐱᓕᕆᐊᒃᓴᓂᒃ ᑕᒪᒃᑯᓂᖓ 
ᒐᕙᒪᐅᑉ ᐃᓗᐊᓂ ᐆᒃᑐᕋᖅᑕᕋᓗᐊᕐᒪᑕ ᐃᓚᖏᑦ 
ᐊᒡᓛᑦ ᖃᒪᓂ’ᑐᐊᕐᒥᐅᑕᐃᑦ ᒐᕙᒪᐃᑦ 
ᐱᓕᕆᐊᒃᓴᖏᓐᓂᒃ ᐆᒃᑐᖃᑦᑕᖅᕼᐃᒪᔪᑦ 
ᒐᕙᒋᔭᑉᑎᒻᓂ ᓂᕈᐊᖅᑕᐅᓐᖏᓐᓂᑰᑉᓗᑎᑦ ᑭᕼᐃᐊᓂ 
ᐋᑐᕚᒥ ᐱᓕᕆᐊᖃᕐᒪᑕ. ᒐᕙᒪᑐᖃᒃᑯᓐᓄᑦ ᐊᒡᓛᑦ 
ᑎᒥᖏᓐᓄᑦ ᑕᕐᓂᒃ ᐱᓕᕆᓇᔭᕋᓗᐊᖅᕼᐅᑎᒃ 
ᓄᓇᕗᒻᒥ. ᑖᓐᓇᐅᑎᑉᓗᒍᓕ ᑕᐃᒪ ᐱᓕᕆᐊᒃᓴᒥᒃ 
ᐆᒃᑐᕋᖅᑎᓪᓗᒋᑦ ᓂᕈᐊᖅᑕᐅᖏᓐᓇᔭᕐᓂᖅᐸᑕ 
ᖃᓄᕐᓕ ᕿᐱᓗᒡᕕᒃᓴᖃᖅᑑᓪ’ᓗᐊᕋᔭᖅᐸᑦ? 
ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔮᖅᑖᕋᓱᖅᑐᐃᑦ 
ᐱᕕᖃᕐᒪᑕ ᑖᒃᑯᐊ ᐱᖁᔭᑎᑦ ᐱᖁᔭᓂᑦ 
ᓴᖅᑭᑕᐅᓯᒪᔪᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᕐᓂᕐᒧᑦ ᐱᖁᔭᐅᓂᕋᖅᑕᐅᔪᑦ ᐃᓗᐊᒍᑦ 
ᕿᐱᓗᒍᒪᒍᑎᑦ ᕿᐱᓗᒍᓐᓇᑦᑎᐊᖅᑐᑦ. ᑕᕝᕗᖓᓗ 
ᕿᐱᓘᑎᖓᑦ ᕿᒥᕐᕈᐊᖅᑕᐅᓗᓂ 
ᐃᖅᑲᓇᐃᔭᖅᑎᒋᓐᖏᑕᑦᑎᓐᓄᑦ, 
ᑎᒃᑯᐊᖅᑕᐅᓯᒪᔪᓄᑦ ᑖᒃᑯᐊ ᕿᐱᓗᕝᕕᐅᖃᑦᑕᖅᑐᑦ 
ᕿᒥᕐᕈᐊᖅᓱᑎᒃ. ᐄ, ᑖᓐᓇ 
ᐃᖅᑲᓇᐃᔮᖅᑖᕈᒪᒐᔭᖅᑕᖓ ᑖᔅᓱᒪᐅᑉ 
ᐱᒍᓐᓇᖅᑕᖓ ᓇᓗᒋᓐᖏᑕᕋ, ᑕᐃᒪᓐᓇᐃᓕᖓᑉᐸᑦ, 
ᑕᕝᕙ ᐅᑎᖅᑎᑕᐅᒐᔭᖅᑐᑦ ᑖᒃᑯᓄᖓ ᑖᓐᓇ 
ᓂᕈᐊᕆᐊᖃᖅᑕᓯ. ᑕᐃᒪᓐᓇᐃᓕᖓᔪᓂᑦ. ᑖᒃᑯᐊ 
ᕿᒥᕐᕈᐊᖅᑕᐅᖃᑦᑕᖅᑐᑦ ᕿᐱᓗᒃᑐᖃᖅᑕᒫᑦ. ᐊᒻᒪᓗ 
ᐃᓚᒋᐊᒃᑲᓐᓂᐊᕐᔪᒍᒪᓪᓗᒍ ᑕᐃᒪᓐᓇ 
ᓴᓐᖏᑦᑎᒋᐊᒃᑲᓐᓂᕈᓐᓇᖅᑰᕐᓂᐊᕋᑦᑎᒍᑦ.  
 
ᐃᓄᐃᑦ ᐃᖅᑲᓇᐃᔮᖅᑖᓐᖏᒐᐃᒍᑎᒃ 
ᐅᓂᒃᑳᕐᕕᐅᑦᑎᐊᖃᑦᑕᖁᓪᓗᒋᑦ. ᐊᒻᒪᓗ ᑖᒃᑯᐊ 
ᐃᖅᑲᓇᐃᔮᖅᑖᑎᓐᖏᑕᐅᒍᑎᒃ ᑕᓚᐴᖃᑦᑕᕆᔅᓯ 
ᑖᒃᑯᓄᖓ ᐃᖅᑲᓇᐃᔮᖅᑖᕐᕕᒋᓇᓱᑦᑕᔅᓯᖕᓅᕗᓯ, 
ᓱᖕᒪᑦ ᓂᕈᐊᖅᑕᐅᓚᐅᓐᖏᓚᖓ? ᑕᐃᒪᓐᓇ 
ᐅᓂᒃᑳᕐᕕᐅᖃᑦᑕᕈᑎᑦ ᑐᑭᓯᓇᖅᓯᓂᐊᕐᒪᑦ. 
ᐃᓛᓐᓂᒃᑯᑦ ᐱᓇᓱᖃᑦᑕᕋᑦᑕ 
ᐃᓕᓐᓂᐊᖅᓯᒪᓐᖏᑕᑦᑎᓐᓂᑦ, ᐃᓕᓐᓂᐊᕈᑏᑦ 
ᐊᔾᔨᒌᓐᖏᑦᑐᐃᑦᑕᐅᖅ ᓴᖅᑭᔮᕈᓘᔭᕐᒪᑕ 
ᐃᓄᑐᐃᓐᓇᕐᓄᑦ ᑕᐃᒪᓐᓇ ᐊᓕᐊᓇᐃᑉᐳᖅ.  
ᑖᒃᑯᐊᓗ ᐱᓕᕆᖃᑎᒋᑦᑎᐊᕈᒪᓪᓗᑎᒍ ᓄᓇᕗᑦ 
ᑐᓐᖓᕕᒃᑯᑦ ᑕᐃᒪᓐᓇ ᐊᔾᔨᒌᓐᖏᑦᑐᓂᑦ  
ᑐᑦᑕᕐᕕᖃᕈᓐᓇᕐᒪᑦ, ᕿᐱᓗᑐᐃᓐᓇᓐᖏᓪᓗᑎᑦ 
ᐊᓯᐊᒍᓪᓗ ᐱᓇᓱᖃᑦᑕᕐᓗᑎ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  
 
ᐊᐱᖅᑯᑦ 012 - 5(2): ᐃᑯᒻᒪᖅᑯᑎᓄᑦ 

ᐅᐸᓗᖓᐃᔭᐅᑎᒃ (ᕼᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᕆᖅᑲᐅᔭᓐᓂᒃ ᐊᐱᖅᓱᒃᑲᓐᓂᕈᒪᒐᒪ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᒥᓂᔅᑕ ᑭᐅᖅᑲᐅᒻᒪᑦ ᐅᕙᓐᓄᑦ 
ᐆᒻᒪᖅᑯᑎᓕᕆᓂᕐᒧᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖏᓐᓂᒃ ᓄᓇᕗᒻᒥ ᐅᐸᓗᖓᐃᔭᐅᑎᖏᑦ 
ᐃᑯᒻᒪᖅᑯᑎᓕᕆᓂᕐᒧᑦ ᐱᓕᕆᓂᐊᕐᒪᔾᔪᒎᖅ. ᑖᒃᑯᐊ 
ᐱᒋᐊᑲᑕᐅᒃᑲᓐᓂᕐᓂᐊᕐᒪᑦ ᐅᐸᓗᖓᐃᔭᐅᑏᑦ, 
ᐅᕝᕙᓘᓐᓃᑦ ᓄᑖᕈᕆᐊᖅᑕᐅᓂᐊᖅᐸ 
ᐅᐸᓗᖓᐃᔭᐅᑎᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, 
ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒃᓱᐊᓗᒃ 
ᓄᑖᕈᕆᐊᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑖᒃᑯᐊ 
ᐅᖃᐅᓯᕆᔭᐅᖅᑲᐅᖕᒪᑕ ᖁᓕᐅᖕᒪᑕ ᑖᒃᑯᐊ 
ᐊᑐᓕᖁᔭᓕᐊᕆᔭᐅᔪᑦ. ᐅᖃᖅᑲᐅᒐᒪ 
ᒪᓕᒐᓕᐅᕐᕕᖕᒥ ᐊᒃᓱᐊᓗᒃ ᖁᕕᐊᒋᒐᒃᑭ ᑕᐃᒃᑯᐊ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑏᑦ. ᖃᖓᓪᓕ ᑕᐃᒃᑯᐊ 
ᑕᑯᔪᓐᓇᕐᓂᐊᖅᐱᑎᒍᑦ ᐸᕐᓇᐅᑎᓕᐊᕆᔭᐅᓚᐅᖅᑐᑦ 
ᑕᒻᒪᖅᓯᒪᔪᖅᓯᐅᖅᑎᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ? ᐊᒡᒋᖅᑐᖅ ᖃᐅᔨᒪᔪᖅ  
ᑕᐃᓐᓇ ᐅᐸᓗᖓᐃᔭᐅᑎ ᐸᕐᓇᐅᑎ 
ᐃᓕᓯᒪᓕᖁᓪᓗᒍ ᓴᓐᖏᔪᒃᑯᑦ, ᐊᑐᓕᖁᔭᓕᐅᖅᐳᖓ. 
ᖁᔭᓐᓇᒦᒃ, 

ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᓇᓗᓇᐃᖅᓯᔪᓐᓇᖏᓐᓇᒪ 
ᐅᓪᓗᖓᓂᒃ. ᐊᖏᖃᑎᖃᓚᐅᖅᑐᒎᒐᓗᐊᖅ ᖃᖓᒃᑯ 
ᐱᓕᕆᐊᖃᕐᓂᐊᕐᒪᖔᑕ, ᐱᓕᕆᕕᕗᑦ 
ᐃᖅᑲᓇᐃᔭᖃᑎᖃᐃᓐᓇᖅᑐᖅ 
ᑕᒻᒪᖅᓯᒪᔪᖅᓯᐅᖅᑎᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᒃᑯᓇᓂ ᖁᓕᓂᒃ ᐊᑐᓕᖁᔭᓕᐊᕆᔭᐅᔪᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᕆᓚᐅᖅᑕᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ. ᐊᒃᑐᖅᑕᐅᓯᒪᔪᑦ 
ᐊᔾᔨᒌᓐᖏᑦᑐᑦ ᐃᓗᐊᓃᒻᒪᑕ ᒐᕙᒪᒃᑯᑦ ᐱᓕᕆᕕᖓ 
ᒪᕐᕉᒃ, ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑎᑎᕋᕐᕕᒃ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯ, 
ᒐᕙᒪᒃᑯᓪᓗ ᑎᒥᖁᑎᒋᔭᖏᑦ ᐃᒡᓗᓕᕆᔨᕐᔪᐊᒃᑯᑦ, 
ᖁᓪᓕᒃᑯᓪᓗ.  
 
ᖃᐅᔨᒪᔪᖓ ᐊᔾᔨᒌᓐᖏᑦᑐᓂᑦ ᑭᒡᒍᓯᖃᐅᖅᑐᖅ 
ᐊᑐᓕᖁᔭᓕᐊᕆᔭᐅᔪᓄᑦ ᐅᓂᒃᑳᓂᑦ. 
ᐊᖏᖁᖦᖤᕋᓗᐊᖅᐸᕋ ᒥᓂᔅᑕ 
ᑲᑎᒪᖃᑎᖃᖅᑎᓪᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐊᓂ 
ᐊᕙᑎᓕᕆᓂᕐᒧᓪᓗ ᑐᑭᒧᐊᒃᑎᑦᑎᓗᑎᒃ ᐸᕐᓇᐅᑏᑦ 
ᑲᒪᒋᔭᐅᒋᐊᕐᓂᐊᕐᒪᑕ. ᑖᒃᑯᐊ ᒪᕐᕉᖕᓂᒃ 
ᐱᖃᑎᖃᕐᓗᑎᒃ ᐃᖏᖃᑎᒋᔭᐅᓚᐅᓐᖏᓐᓂᖓᓂᒃ 
ᑕᒻᒪᖅᓯᒪᔪᖅᓯᐅᖅᑎᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

34

(ᑐᓵᔨᑎᒍᑦ) ᐄ, ᐃᒻᒪᖄ ᐃᓚᒋᐊᕈᓐᓇᕐᒥᔭᕋ. 
ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒍ 
ᐊᔾᔨᒋᔭᐅᑐᐃᓐᓇᓚᐅᖅᑐᒍᑦ ᑲᓇᑕᒥᐅᓄᑦ. 
ᓇᓗᓇᓚᐅᓐᖏᑦᑐᖅ ᐃᓄᑑᓐᖏᓐᓇᑦᑕ, 
ᓱᖅᑯᐃᖅᓯᔭᕆᐊᖃᖅᑐᒍᑦ 
ᐃᖅᑲᓇᐃᔭᖅᑎᑭᒃᓴᖃᑦᑕᕋᑦᑕ 
ᐊᖑᒻᒪᑎᓇᓱᒃᑲᓗᐊᖅᖢᑕ ᑖᒃᑯᓄᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᔾᔨᕈᓱᓚᐅᕆᑦᑎ 
ᐅᖃᐅᓯᒃᑯᑦ ᐊᐱᖅᓱᕐᓂᖅ ᐱᕕᖃᕈᓐᓃᕐᒪᑦ, ᒥᔅᑐ 
ᕋᒻᐴᑦ.  
 
ᐱᒋᐊᖅᑎᑕᖅ 001 - 5(2): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒪᓕᒃᑐᒍ ᒪᓕᒐᖅ 39(7), ᓅᑦᑎᒋᐊᖅᐳᖓ 
ᐊᐃᑉᐱᖅᑕᐅᓪᓗᖓ ᖃᒪᓂᑦᑐᐊᒧᑦ ᒪᓕᒐᓕᐅᖅᑎᖓ 
ᐊᐱᖅᓱᕐᓇᐅᑉ ᑖᓐᓇ ᐅᖓᕙᕆᐊᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᐄᓛᒃ. 
 
>>ᐃᓪᓚᖅᑐᑦ 
 
ᐅᖃᖅᑎ: ᐱᕕᖃᖅᑎᐊᓪᓚᓐᖓ. 
 
>>ᐃᒡᓚᖅᑐᑦ 
 
ᐱᖁᔨᕗᖔᕈᑦ ᑖᓐᓇ ᓈᒻᒪᖕᒪᑦ ᐊᒻᒪᓗ 
ᓂᓪᓕᐅᑎᒋᔪᓐᓇᕋᓯᐅᒃ. ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ ᐃᓵᒡᓕᑦ? ᓈᒻᒪᒃᓴᓐᖏᑦᑐᑦ? 
ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ 
ᒫᓐᓇᒥ ᐱᒋᐊᕐᓗᒍ ᐅᖃᐅᓯᒃᑯᑦ ᐊᐱᖅᓱᕐᓂᖅ 30 
ᒥᓂᔅᓯᒥᒃ ᐃᓚᒋᐊᕐᓂᐊᖅᑐᖅ. ᑭᓯᐊᓂ 
ᐱᒋᐊᒃᑲᓐᓂᓚᐅᓐᖏᓐᓂᑦᑎᓐᓂ, 
ᑲᔪᓯᓚᐅᓐᖏᓐᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ 
20 ᒥᓂᔅᓯᒥᒃ.  
 
ᐃᖅᓱᖅᑎ.  
 
>>ᓄᖅᑲᖓᑲᐃᓐᓇᖅᑐᑦ 15:55ᒥ 

ᑲᔪᓯᓪᓗᑎᓪᓗ 16:15ᒥ 
 
ᐅᖃᖅᑎ: ᒫᓐᓇ ᑲᔪᓯᓚᐅᖅᑕ ᑲᑎᒪᔾᔪᑎᒃᓴᑦᑎᓐᓄᑦ. 
ᑕᕝᕙᓃᒃᑲᑦᑕ ᐅᖃᐅᓯᒃᑯᑦ ᐊᐱᖅᑯᑏᑦ. ᒫᓐᓇ 
ᐃᓚᒋᐊᖅᑕᐅᖅᑲᐅᑎᓪᓗᒍ ᑲᔪᓯᓂᐊᖅᑐᒍᑦ. 
ᐱᒋᐊᕈᑎᖃᕐᓂᐊᖅᑐᒍᑦ ᐅᖃᐅᓯᒃᑯᑦ ᐊᐱᖅᑯᑏ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  
 
ᐊᐱᖅᑯᑦ 013 - 5(2): 

ᐃᓕᓐᓂᐊᕆᐊᕐᓂᐊᕐᓂᕐᒧᑦ 
ᓄᖅᑲᖔᑲᐃᓐᓇᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕ ᐃᖅᑲᓇᐃᔭᖅᑏᑦ 
ᒪᓕᒐᖏᓐᓄᑦ.  
 
ᑲᒥᓯᓇᐅᑉ ᒪᑐᐃᕈᑎᒋᖅᑲᐅᔭᖓᓂᒃ 
ᐃᓕᓐᓂᐊᖃᑦᑕᕆᐊᖃᕐᒪᑕ ᐃᖅᑲᓇᐃᔭᖅᑏᓪᓗ, 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑕᐃᒪᓐᓇ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒪᑕ. ᐊᐃᑦᑖᖑᒐᓗᐊᖅ 
ᑕᕝᕙᓂ ᒫᓐᓇ ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ 
ᑕᒪᒃᑯᓂᖓ ᐃᖅᑲᓇᐃᔭᓐᖏᑎᑦᑎᖃᑦᑕᓕᕐᒪᑦ 
ᐃᓕᓐᓂᐊᖅᓯᒪᔭᕆᐊᖃᖅᑎᑦᑎᓂᖅ.  
 
ᐅᖃᖅᑏ, ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ 
ᐃᓱᒫᓘᑎᒥᓐᓂᒃ ᓴᖅᑭᑦᑎᓯᒪᓕᕐᒪᑕ. ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᕐᓂᐊᑎᓪᓗᒋᑦ 
ᐊᑐᐊᒐᖓ ᐊᑐᖅᑕᐅᖃᑦᑕᓐᖏᒻᒪᑦ, ᓲᕐᓗ 
ᐸᐃᑉᐹᓕᕆᔩᑦ ᑕᒪᒃᑯᓂᖓ ᐱᓕᕆᔨᒻᒪᕇᑦ 
ᐊᑐᖃᑦᑕᖅᑑᒐᓗᐊᑦ ᐃᓕᓐᓂᐊᕈᑎᐅᖃᑦᑕᖅᑐᓂᒃ 
ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔮᖃᖅᑐᑦ ᑕᒪᒃᑯᐊ 
ᖁᕝᕙᓯᖕᒪᑕ, ᐃᑲᔫᓯᐊᓪᓚᑦᑖᕐᓂᖅᐹᖑᖕᒪᑕ 
ᑖᒃᑯᓇᓐᖓᑦ ᐃᓕᓴᐃᔾᔪᑎᐅᖃᑦᑕᖅᑐᓂᒃ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᔅᓯᐅᖕᒪᖔᑕ 
ᐃᖅᑲᓇᐃᔭᖅᑏᑦ ᑮᓇᐅᔭᓕᐅᖅᖢᑎᒃ 
ᐃᓕᓐᓂᐊᕆᐊᖅᑐᖅᓯᒪᔪᑦ, ᐊᒡᒍᖅᑐᖅᓯᒪᓗᑎᑦ 
ᐱᓕᕆᕕᖏᑎᒍᑦ ᐊᒻᒪ ᐃᖅᑲᓇᐃᔮᖏᑎᒍᑦ  
ᓄᓇᕗᓪᓗ ᐃᓄᖏᑦ ᐊᒻᒪᓗ ᓇᓕᐊᖕᓂ 
ᓄᓇᓕᐅᖕᒪᖔᑕ ᐃᓄᐃᑦ ᐃᖅᑲᓇᐃᔭᖅᑏᑦ 

ᓇᓗᓇᐃᖅᑕᐅᖃᑦᑕᖅᑐᑦ ᐊᑐᕐᓗᒍ ᐅᓂᒃᑳᓕᐊᖓ 
ᐊᔾᔨᖓᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᐱᕕᖃᖅᑎᑉᐸᒋᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐊᒥᓱᑲᓪᓚᐅᒻᒪᑕ ᐊᒻᒪᓗ 
ᑕᑯᒥᓇᕋᔭᑦᑎᐊᖅᑐᐃᑦ ᑖᒃᑯᐊ ᐅᖃᐅᓯᕆᕋᑖᖅᑕᖏᑦ. 
ᑎᑎᖅᑲᒃᑯᖅᑲᐃ ᑖᓐᓇ ᖃᐃᑦᑎᖔᕈᓂ ᑭᓱᓂᒃ 
ᑕᑯᒍᒪᒐᔭᕐᒪᒃᑭᐊᖅ ᑖᒃᑯᓂᖓ ᐃᓗᓕᖏᓐᓂᒃ, 
ᐃᓗᐊᕆᓂᖅᓴᕆᒐᔭᖅᑕᕋ. ᒫᓐᓇ ᐊᐱᖅᑯᒃᑯᑦ ᑖᒃᑯᐊ 
ᐃᓗᓕᖏᑦ ᑭᐅᑲᐅᑎᒋᒍᓐᓇᔮᓐᖏᒻᒥᒐᒃᑭᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᒃᑲᓐᓂᕐᓗᓯᐊᐃ 
ᒪᓕᒐᓕᐅᖅᑏᑦ, ᐊᐱᖅᓱᕐᓂᐊᕌᖓᔅᓯ ᐃᓚᖏᑦ 
ᑖᒃᑯᓇᓐᖓᑦ ᒥᓂᔅᑕᓂᒃ 
ᐱᓯᒪᔭᐅᑲᐅᑎᒋᔪᓐᓇᖃᑦᑕᖏᒻᒪᑕ ᐅᕙᓂ ᐃᓪᓘᑉ 
ᐃᓗᐊᓂ. ᐃᓗᓕᓪᓚᕆᐊᓗᖏᓐᓂᒃ ᐊᐱᖅᓱᕈᒪᒍᔅᓯ 
ᐱᕕᖃᑦᑎᐊᕋᔅᓯ ᑎᑎᖅᑲᑎᒍᑦ ᐊᐱᖅᓱᕆᐊᒃᓴᖅ, 
ᑭᐅᔭᐅᑦᑎᐊᕐᓂᖅᓴᐅᔪᓐᓇᖃᑦᑕᕐᓂᐊᕋᔅᓯ. 
ᐃᖅᑲᐃᓯᒋᐊᑐᐃᓐᓇᖅᐳᖓ.  
 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᕐᓂᐊᖅᑐᖓ ᑎᑎᖅᑲᑎᒍᑦ 
ᑕᐃᔅᓱᒪᓂᐅᓕᖅᐸᑦ, ᒫᓐᓇ ᒥᓂᔅᑕ ᐊᐱᕆᔪᒪᔭᕋ 
ᐊᖏᕈᓐᓇᕐᒪᖔᑦ ᑐᓂᓯᔪᓐᓇᕐᒪᖔᑦ ᒪᓕᒐᓕᐅᕐᕕᖕᒥ 
ᓈᓴᐅᑎᓂᒃ ᖃᔅᓯᐅᖕᒪᖔᑕ ᓄᓇᕗᑦ 
ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᖢᑎᒃ 
ᐃᓕᓐᓂᐊᕆᐊᖅᓯᒪᔪᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᐊᖏᖅᐳᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  
 
ᐊᐱᖅᑯᑦ 014 - 5(2): ᓄᓇᕗᒻᒥ ᓇᓄᓕᕆᓂᖅ 

(ᓇᑦᓯᖅ) 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
(ᑐᓵᔨᑎᒍᑦ) ᑎᑎᕋᖅᓯᒪᓂᐊᕐᒪ (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᑯᑎᒋᔾᔮᓐᖏᑕᕋᓗᐊᕋᐅᓇ 
ᑐᑭᓯᑎᑦᑎᒋᐊᑐᐃᓐᓇᖅᑐᖓ.  
 
ᑕᐃᒃᑯᐊ ᑐᒃᑐᐃᑦ ᓂᐅᕕᐊᒃᓴᕆᔭᐅᖃᑦᑕᖅᑐᐃᑦ 
ᐊᒥᓱᓗᐊᓂᒃ ᑐᒃᑐᖃᑦᑕᓕᕐᓂᖏᓐᓄᑦ 
ᐅᖃᐅᓯᐅᖅᑲᐅᖕᒪᑕ ᑖᒃᑯᓄᖓ 
ᒪᓕᒐᓕᐅᖅᑎᐅᖃᑎᒃᑲᓄᑦ. ᐅᓇ 
ᐱᔾᔪᑕᐅᖃᑕᐅᒃᑲᓐᓂᕐᒥᔪᖅ ᐅᖃᖅᑏ, ᑕᐃᒃᑯᐊ 
ᓄᓇᕘᑖᖃᑕᐅᓯᒪᓐᖏᑦᑐᑦ ᐅᖓᑎᐊᓗᐊᓄᑦ 
ᐱᔪᓐᓇᖅᑕᒥᓄᑦ ᑐᒃᑐᖃᑦᑕᕐᓂᕋᖅᑕᐅᖕᒪᑕ. 
ᑖᒃᑯᐊᑦᑕᐅᖅ ᐱᔾᔪᑕᐅᖃᑕᐅᔪᑦ 
ᓄᓇᕗᑖᖃᑕᐅᓯᒪᔪᑑᓐᖏᑦᑐᐃᑦ. (ᑐᓵᔨᑎᒍᑦ) ᑕᒪᓐᓇ 
ᑎᑎᕋᖅᓯᒪᓂᐊᕐᒪᑦ ᐅᖃᐅᓯᕆᔭᕋ, ᐅᖃᖅᑎ. 
 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᖓᓐᓄᑦ  
ᐊᕙᑎᓕᕆᔨᒃᑯᑦ.  
 
ᑐᓴᕈᒥᓇᖅᑐᖅ ᒪᓕᒐᓕᐅᖅᑎᐅᖃᑎᒐ 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓂᑭᓗᐊᕐᒥ ᖃᐅᔨᒪᑦᑎᐊᖅᑐᖅ ᖁᖅᓱᖅᑕᓂᒃ 
ᖁᕕᐊᓱᒡᕕᐅᑎᓪᓗᒍ ᓇᓂᕋᕐᓂᒃ 
ᖃᓄᐃᓕᐅᕈᑕᐅᔪᓐᓇᕐᒪᖔᑕ.  
 
(ᑐᓵᔨᑎᒎᕈᓐᓃᖅᑐᖅ) ᐆᒪᔪᕐᓂᐊᖅᑎᒃᑯᑦ 
ᐃᒃᓯᕙᐅᑕᖏᓐᓄᑦ ᐊᐱᕆᔭᐅᓚᐅᖅᓯᒪᒐᒪ ᑕᐃᓐᓇ 
MOU (ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑦ) 
ᓇᓄᐃᑦ ᒥᒃᓵᓄᑦ ᐋᔩᕈᑕᐅᓚᐅᖅᓯᒪᓐᖏᒻᒪᒡᒎᖅ 
ᑕᐃᒪᓐᖓᑦ ᑕᐅᕙᓐᖓᑦ ᓄᓇᑦᓯᐊᒃᑯᓐᓂᒃ 
ᐊᕕᓚᐅᖅᓯᒪᖅᑳᖅᑎᓪᓗᑕ ᓄᓇᕗᑦ. ᑕᐃᓐᓇ 
ᓄᑕᐅᓐᖏᑦᑑᓕᕐᒪᑦ.  
 
ᐊᒻᒪ ᒪᓗᖕᓇᖅᓯᓕᕐᒪᑦ ᑕᐃᒃᑯᐊ ᐊᑎᖅᑕᓖᑦ 
ᐊᒥᓱᐊᓘᖃᑦᑕᓕᕐᒪᑕ ᑎᑭᕌᖅᑐᐃᑦ. ᐃᒻᒪᖄ, 
ᑖᓐᓇᖃᐃ ᓇᓐᓄᖃᑦᑕᕐᓂᕆᔭᕗᑦ 70% ᐊᖑᒑᓗᐃᑦ, 
ᐊᖑᑕᐅᔭᕆᐊᖃᖅᑐᐃᑦ ᐊᒻᒪ 30% 
ᐊᕐᓇᓪᓘᔭᕆᐊᖃᖅᖢᑎᒃ. ᑖᓐᓇ ᓈᒻᒪᒍᓐᓃᕐᒪᑦ. 
ᐊᒥᓱᓐᖑᓗᐊᓕᕐᒪᑕ ᐊᑎᖅᑕᓖᑦ ᑕᐃᒪᓐᓇᒧᑦ 
ᓄᓇᓕᖕᓄᑦ ᑕᒪᒃᑯᐊ ᐊᑎᖅᑕᓖᑦ ᑎᑭᕌᖅᑕᓕᕐᒪᑕ. 
ᑖᓐᓇᖃᐃ ᒥᓂᔅᑕ ᑐᑭᓯᑎᑦᑎᔪᓐᓇᖅᐸ ᑖᒃᑯᐊ 
ᐋᔩᖃᑕᐅᓕᖅᐹ? ᑖᓐᓇ MOU 
(ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᑎᒍᑦ) ᑖᒃᑯᓄᖓ 
ᐆᒪᔪᕐᓂᐊᖅᑎᕋᓛᒃᑯᓐᓄᑦ, ᐸᕐᓇᒍᑕᐅᓕᖅᐹ 
ᐅᕝᕙᓘᓐᓃᑦ ᐅᖃᓪᓚᖃᑎᖃᖅᓯᒪᓕᖅᐹ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᖁᔭᓐᓇᒦᒃ ᑖᑦᓱᒧᖓ. ᐋᒑᕈᓐᓇᖅᑐᖓ, 
ᑲᑎᒪᖃᑎᒋᓚᐅᖅᓯᒪᓐᖏᑕᒃᑲ ᓱᓕ, ᑕᐃᒃᑯᐊ 
ᓄᓇᓕᕋᓛᓂ ᐆᒪᔪᕐᓂᐊᑎᒃᑯᑦ ᓇᓄᓕᕆᓂᐅᑉ 
ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑐᓴᐃᓐᓇᕋᑦᑕ 
ᑕᐅᕙᓐᖓᑦ ᐊᑭᐊᓂᕐᒥᐅᑕᓂᒃ ᓄᓇᕗᒥᐅᑕᓂᒃ 
ᐱᓕᕆᖃᑎᖃᑦᑎᐊᕐᓂᐊᖅᐳᒍᑦ 
ᓯᕗᒧᐊᖃᑎᖃᑦᑎᐊᕐᓂᐊᖅᐳᒍᑦ. ᑕᒪᔅᓱᒪ ᒥᒃᓵᓄᑦ 
ᑐᓴᐃᓐᓇᕋᑦᑕ, ᐃᓛᒃ ᑐᓴᖅᑎᑕᐅᖏᓐᓇᕋᑦᑕ.  
ᑲᔪᓯᑎᑦᑎᒋᐊᕈᓐᓇᖅᐸᖃᐃ ᑕᒪᔅᓱᒥᖓ? ᑕᒪᓐᓇ 
ᐅᖃᓯᐅᖃᑦᑕᓕᕋᓗᐊᕐᒪᑦ ᑕᒪᒃᑯᓄᖓ 
ᐆᒪᔪᕐᓂᐊᖅᑎᕋᓛᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓲᖃᐃ ᐊᖏᖅᑲᕋ ᑖᓐᓇ, ᓄᓇᕗᒻᒥ 
ᐅᖃᖃᑦᑕᕋᑦᑕ ᑲᑐᔾᔨᖃᑎᒌᒋᐊᖃᕋᑦᑕ. 
ᑕᐃᒪᐃᓕᐅᖏᓐᓇᖅᑐᒍᑦ, ᒫᓐᓇ ᐅᖃᕈᓐᓇᖅᑐᖓ 
ᑕᕝᕗᖓ ᑎᓕᑕᐅᓚᐅᕋᑦᑕᓂᑦ ᖃᓄᖅ ᑕᒪᒃᑯᐊ 
ᐊᐅᓚᓂᖏᑦ ᐃᓕᓐᓂᐊᖅᓱᒋᑦ ᐸᕐᓇᐸᓪᓕᐊᔪᒍᑦ 
ᑭᓇᒃᑯᓐᓂᑦ ᑲᑎᖃᖃᑦᑕᓚᖓᒻᒪᖔᑦᑕ. ᑭᓯᐊᓂ 
ᑲᑐᔾᔨᖃᑎᒌᑦ ᐱᒻᒪᕆᒃ ᑖᔅᓱᒧᖓ ᒐᕙᒪᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 
ᒥᔅᑐ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕᖃᐃ ᒥᓂᔅᑕ 
ᐃᖅᑲᓇᐃᔭᖅᑎᒥᓂᒃ ᓂᕆᐅᓕᖅᐱᑖ ᑎᓕᓯᓗᓂ 
ᑖᑦᓱᒪ ᒥᒃᓵᓄᑦ ᐊᐱᖅᑯᑎᒋᔭᕐᒪ ᓂᕆᐅᒍᒫᓕᖅᐱᑖ 
ᑕᒪᔅᓱᒥᖓ? ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓇᓗᓇᓐᖏ, ᐊᓪᓛᓘᓐᓃᑦ 
ᑎᓕᓯᒋᐊᖃᔮᔪᔅᓴᐅᓐᖏᓚᖓ ᐃᓘᓐᓇᑎ 
ᐃᖅᑲᓇᐃᔭᖅᑏᑦ ᑕᑯᓐᓈᓲᖑᒻᒪᑕ. ᑐᐱᖅᓱᒐᐃᒐᑦᓯ 
ᑕᒪᒃᑯᐊ ᓇᓗᓇᓐᖏ ᐊᖏᖃᑎᒌᓲᖑᔪᒍᑦ. ᑖᓐᓇ 
ᑲᔪᓯᓚᖓᒻᒥᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  
 
ᐊᐱᖅᑯᑦ 015 - 5(2): ᐳᔫᓗᐊᖅᑕᐃᓕᑎᑦᑎᓂᖅ 

(ᖃᒥᓐᖑᐊᖅ) 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ ᒥᓂᔅᑕᒧᑦ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓕ ᐱᔨᑦᑎᖅᑎᓄᑦ.  
 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

37

ᐅᖃᖅᑏ, ᑕᖅᑮᑦ ᐊᒥᓲᓗᐊᓐᖏᑦᑐᑦ ᕼᐋᒻᓚᒃᑯᑦ 
ᖁᕐᓗᖅᑑᒥ ᐱᕙᒌᔭᕐᒪᑕ ᑖᒃᑯᓄᖓ 
ᐳᔫᖃᑦᑕᕐᓂᐊᕐᒥᖕᒪᑦ ᐊᐅᔭᒃᑯᑦ. ᑕᐃᒪ 
ᑐᑭᓯᐅᒪᔪᒪᒐᒪ ᐊᑐᓂ ᕼᐋᒻᓚᑦ ᐊᔪᕆᖅᓲᔾᔭᐅᑎᒥᒃ 
ᒥᓂᔅᑕ ᐱᓕᕆᕝᕕᖓᓐᓂ ᓇᖕᒥᓂᖅ 
ᐳᔫᓗᐊᖅᑕᐃᓕᒪᓂᕐᒧᑦ ᐱᓕᕆᐊᖃᕐᒪᖔᑕ.  
 
ᒥᓂᔅᑕ ᖃᓄᖅ ᖁᕐᓗᖅᑑᖅ 
ᐋᖅᑭᒃᓯᔾᔪᑎᖃᕆᐊᕐᓂᐊᖅᐸ ᐳᔫᖅᑐᒥᑦ 
ᐊᐅᓚᑦᑎᓇᓱᒡᓗᓂ ᑕᕝᕙᓂ ᓄᓇᓕᖕᓂ ᑕᒫᓂ 
ᐊᐅᔭᐅᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒐᕕᑦ ᑕᒪᑐᒪᑉ 
ᒥᒃᓵᓄᑦ. (ᑐᓵᔨᑎᒍᑦ) ᑕᐃᒪ ᐊᕐᕌᒍᑕᒫᖅ 
ᐱᓕᕆᕝᕕᕗᑦ ᖃᐅᔨᓇᓱᖃᑦᑕᕐᒪᑕ ᓄᓇᕗ ᐃᒪᓐᓇ 
ᐳᔫᓗᐊᖅᑕᐃᓕᒪᑎᑦᑎᕗᑦ. ᑖᓐᓇ 
ᐊᒃᓱᕈᕐᓇᐃᓐᓇᐅᔭᖅᑐᖅ. ᑕᕆᐅᕐᒥᒃ 
ᐊᑐᖃᑦᑕᖅᑑᒐᓗᐊᑦ ᑭᓯᐊᓂ ᐱᐅᓛᖑᖏᒻᒪᑕ. 
ᐊᑐᖅᑕᐅᓛᖑᒐᓗᐊᑦ ᐱᐅᓛᖑᓐᖏᒻᒪᑕ. 
ᐳᔫᖅᑎᑦᑎᓂᖅ ᐊᒻᒪᓗ ᐊᑐᖅᑕᐅᔪᓐᓇᓐᖏᒻᒪᑦ 
ᐅᖓᓯᒃᑐᒥᒃ ᑭᓯᐊᓂ ᐅᖓᓯᒋᔭᖓᓂᒃ ᑭᓯᐊᓂ 
ᒥᕝᕕᐅᑉ.  
 
ᑕᐃᒪ ᐱᓕᕆᕝᕕᕗᑦ ᐆᒃᑐᖃᑦᑕᖅᓯᒪᔪᑦ ᐃᒥᕐᓂᒃ 
ᐳᔫᖅᐸᑦ. ᑖᓐᓇ ᐊᑐᓐᖏᓐᓂᖅᓴᖅ. ᑕᐃᒪ ᑎᓴᒪᐃᑦ 
ᓄᓇᓖᑦ ᐊᐅᔭᖅ ᐃᒪᐃᑦᑐᓂᒃ ᐆᒃᑐᕐᓂᐊᖅᑐᑦ 
ᑖᔅᓱᒥᖓ. ᑖᓐᓇ ᑲᔪᓯᑦᑎᐊᓂᐊᖅᑐᔅᓴᐅᕗ- 

ᖁᔪᒥᓇᕋᓗᐊᖅᑐᓂ. ᑕᐃᒪ ᐊᒡᓂᒃᑯᑦ ᐄᒍᓪᑯᓪᓗ 
ᐆᒃᑐᕐᓂᐊᕐᒪᑕ ᑖᔅᓱᒥᖓ ᓄᑖᒥᒃ. ᑖᓐᓇᓕ 
ᐱᐅᓛᖑᖅᑰᔨᖕᒪᑦ ᑖᓐᓇ ᑐᖅᑯᖅᓯᒪᔪᒥᒃ 
ᖁᐊᕈᓐᓇᖅᑐᓂᓪᓗ. 

ᑕᐃᒪ ᐊᐅᔭᖅ ᐃᒪᓐᓇ ᑎᑭᓵᕆᓚᐅᕐᓗᒍ 
ᑐᖅᑯᖅᓯᒪᔪᓐᓇᕐᓗᓂ ᐅᑭᐅᒃᑯᑦ ᑖᓐᓇ 
ᓂᕈᐊᒐᐱᔭᐅᒐᔭᓐᖑᐊᓕᕋᓗᐊᖅᐳᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑭᐅᔫᒐᓗᐊᖅ ᑲᔪᓯᓂᐊᖅᑐᖓ.  
 
ᖁᕐᓗᖅᑑᒥ ᑖᓐᓇ ᐳᔫᖅᑐᓄᑦ ᑕᕝᕙᓐᖓᑦ ᒥᕝᕕᖕᒥᒃ 
ᐳᔫᖃᑦᑕᕐᓂᖏᑦ ᑐᐊᐸᖕᒥᒃ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 
ᐅᖃᖃᑎᖃᖃᑦᑕᖅᓯᒪᖕᒪᖔᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᖃᐅᔨᓇᓱᒡᓗᑎᒃ ᖁᕐᓗᖅᑑᒥ 
ᕿᑯᓐᖏᑦ ᒥᕝᕕᖓᓂ ᑖᓐᓇ 
ᐳᔫᓗᐊᖅᑕᐃᓕᔪᓐᓇᖁᓪᓗᒍ ᐊᐅᔭᒃᑯᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 
ᒪᓕᒐᓕᐅᖅᑎᐅᖃᑎᒐ. ᖃᐅᔨᒪᔭᖃᓐᖏᑦᑐᖓ 
ᐅᖃᖃᑎᒋᔭᐅᖃᑦᑕᖅᓯᒪᔪᖓ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  
 
ᐊᐱᖅᑯᑦ 016 - 5(2): ᐋᓐᓂᐊᕕᒥᓂᑐᖃᖅ 

ᑕᓗᕐᔪᐊᓂ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᑐᕌᖅᑎᓐᓂᐊᖅᑕᕋ.  

ᑕᐃᑲᓂ ᐊᓪᕌᒍ ᓯᑕᒪᓂᒃ ᒪᓕᒐᓕᐅᕐᕕᒃ 
ᐃᓗᐊᓃᑎᑉᓗᒍ ᐊᐱᖅᑯᑎᒋᑉᑲᓐᓂᖅᑕᕋᓗᐊᕋ 
ᑕᐃᑲᓂ ᑕᓗᕐᔪᐃᑉ ᒧᓇᖅᕼᐃᖃᕕᕕᓂᐊ 
ᐃᓐᓇᑐᖃᕐᓂᒃ ᑐᑭᖅᑐᖅᑕᐅᖅᑲᔪᕐᒪᑦ ᒫᓐᓇᓗ 
ᐃᓄᖃᓐᖏ’ᓗᓂ.  
 
ᑖᓐᓇ ᒥᓂᔅᑕ ᑐᑭᓯᐅᒪᓂᐊᖅᑕᒃᕼᐊᕆᕚ 
ᑭᐅᔪᓐᓇᖅᑖᓗᑭᐊᖅ ᑭᐅᓂᐊᓐᖏᑖᓗᑭᐊᖅ 
ᐊᐱᖅᑯᑎᒋᓂᐊᖅᑕᕋ ᑭᓯᐊᓂ. ᒥᓂᔅᑕ ᐅᖃᕈᓐᓇᖅᐸ 
ᐅᑉᓗᒥ ᑖᓐᓇ ᒧᓇᕼᐃᖃᕐᕕᕕᓂᖅ ᑕᐃᑲᓂ 
ᑕᓗᕐᔪᐊᓂ ᖃᓄᐃᓕᖅᐸ? ᑐᑭᓯᔪᒪ’ᓗᖓ 
ᐊᐱᖅᑯᑎᒋᕙᕋ, ᐅᖃᖅᑎᑦᓯᔩ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᐱᕆᒃᑲᓐᓂᕈᓐᓇᓐᖏᓚᖄ 
ᐊᐱᖅᑯᑎᒋᔭᒥᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕿᓐᖑᖅ, ᐊᐱᖅᑯᑏᑦ 
ᓇᓗᓇᐃᕆᐊᒃᑲᓐᓂᓚᐅᕈᒃ. ᒥᔅᑐ ᕿᓐᖑᖅ.  
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᖕᒪᑦ ᑕᐃᒪ ᒥᓂᔅᑕ ᑖᓐᓇ 
ᐋᓐᓂᐊᕕᑐᖃᕕᓂᖅ ᑕᓗᕐᔪᐊᒥ ᐃᓄᖃᕈᓐᓃᕐᒪᑦ 
ᐊᕐᕌᒍᒐᓴᖕᓂᒃ. ᒥᓂᔅᑕ ᐅᖃᐅᑎᔪᓐᓇᖅᐱᑎᒍᑦ  
ᐅᓪᓗᒥ ᖃᓄᐃᓕᐅᕈᑕᐅᓂᐊᕐᒪᖔᑦ ᑖᓐᓇ 
ᐃᒡᓗᕐᔪᐊᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊ 

ᐃᒡᓗᑐᖃᐃᑦ ᑎᑎᕋᕐᕕᑐᖃᒥᓃᑦ ᓱᓕᕆᕝᕕᑐᖃᕕᓃᑦ 
ᒐᕙᒪᒃᑯᓐᓄᑦ ᓴᒃᑯᑕᐅᔭᕌᖓᑕ ᑕᐃᒃᑯᐊ 
ᑎᒍᒻᒥᓚᐅᖅᑐᑦ ᑖᑉᓱᒥᖓ 
ᓇᓗᓇᐃᖅᓯᔭᕆᐊᖃᓲᖑᖕᒪᑕ ᐃᒻᒥᖕᓄᑦ. 
ᐊᑐᒐᒃᓴᐅᔪᓐᓃᕐᒪᖔᑦ ᓇᓗᓇᐃᖅᓯᓐᓂᖅᐸᑕ 
ᑖᒃᑯᓄᖓ ᒐᕙᒪᐅᖃᑎᖏᓐᓄᑦ ᐊᓯᖏᓐᓄᑦ ᑎᒥᓄᑦ. 
ᐅᓇ ᑕᕝᕙ ᐊᑐᒐᒃᓴᐅᓕᕐᒥᔪᖅ 
ᐊᑐᕈᒪᓐᓂᕈᒃᓯᐅᓚᐅᕐᓗᑎᒃ. 
ᐱᔪᒪᔭᐅᓐᖏᓐᓇᔭᓐᓂᖅᐸᑦ ᕼᐊᒻᒪᓚᒃᑯᓐᓄᑦ 
ᐊᐱᖅᑯᑕᐅᓕᕐᓗᓂ. ᑕᐅᕗᖓ ᑕᐅᕗᖓ 
ᐱᓕᕆᓲᖑᖕᒪᑕ. ᒫᓐᓇ ᑕᒡᕘᓇ ᐊᖅᑯᓵᖅᓯᒪᔪᖅ, 
ᐅᖃᖅᑎᑦᓯᔩ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 
ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 
ᑐᑭᓯᓇᖅᓯᑎᒋᐊᖁᓇᖅ ᐱᓕᕆᕝᕕᖏᑦ 
ᑐᒃᓯᕋᕐᕕᐅᓯᒪᓕᕐᒪᑦ ᐱᖅᑯᓯᓕᕆᔨᒃᑯᓐᓂᑦ 
ᐃᑦᑕᕐᓂᓴᓕᕆᔨᒃᑯᓐᓂ ᑖᓐᓇ ᐋᓐᓂᐊᕕᑐᖃᖅ 
ᑖᒃᑯᓄᖓ ᐃᓐᓇᕐᓄᑦ ᒪᒃᑯᒃᑐᓄᓪᓗ 
ᑲᑎᕝᕕᐅᔪᓐᓇᖅᓯᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᒃᑯᐊ ᑭᑐᑦ ᓱᓇᒥᒡᓗ 
ᐅᖃᖅᓯᒪᖕᒪᖔᑕ ᐅᑉᓗᒥᒧᑦ ᑭᑎᖦᖢᒍ ᑖᒃᑯᓄᖓ 
ᐃᒡᓗᕐᔪᐊᓄᑦ ᐊᔾᔨᒌᓐᖏᑦᑐᓄᑦ ᓵᒻᓃᑦᑐᖃᓐᖏᒻᒪᑦ  
ᖃᐅᔨᒪᓐᖏᓚᖓ. ᖃᐅᔨᒋᐊᕈᓐᓇᕋᓗᐊᖅᖢᖓᓗ 
ᑕᒪᑐᒥᖓ ᑐᒃᓯᕋᐅᑎᖃᖅᓯᒪᓕᕐᒪᖔᑦ. ᑕᒪᓐᓇ 
ᐋᓐᓂᐊᖅᑐᓕᕆᔨᒃᑯᓐᓄᑦ ᓴᒃᑯᑕᐅᓂᐊᕐᒥᒃᐸᑦ 
ᑕᐃᒃᑯᐊ ᐊᑉᖁᑎᑦ ᐅᖃᐅᓯᕆᖅᑲᐅᒐᒃᑭᑦ ᒫᓐᓇ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 
ᒥᓂᔅᑕ ᑭᐅᔪᓐᓇᕐᒪᑦ ᑖᑉᓱᒧᖓ 
ᑐᑭᕼᐃᓇᖅᕼᐃᕚᓪᓕᕐᓂᕐᒧᑦ. ᑭᖑᓪᓖᑦᑐᖅ ᑖᓐᓇ 
ᐊᐱᖅᑯᑎᒐ (ᑐᓵᔨᑎᒍᑦ) ᑕᐃᓐᓇ 
ᐃᓄᖃᕈᓐᓃᓚᐅᖅᑎᓪᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓐᓇᐃᑦ ᓄᓇᓕᖕᓂ 
ᐊᔭᐅᖅᑐᐃᖃᑦᑕᖅᓯᒪᖕᒪᑕ ᐅᓇ ᐃᒡᓗ 
ᐊᑐᖅᑕᐅᔪᒪᓪᓗᓂ ᐃᓐᓇᕐᓂᒃ ᒪᒃᑯᒃᑐᓂ 
ᖃᓄᐃᓕᐅᕐᕕᐅᖃᑦᑕᕐᓂᐊᕐᓗᓂ.  
 
ᒥᓂᔅᑕ ᐅᓂᒃᑳᕈᓐᓇᖅᐹ 
ᖃᓄᐃᓕᐅᓪᓚᑦᑖᕆᐊᖃᕐᒪᖔᑕ ᑖᒃᑯᐊ ᑕᓗᕐᔪᐊᕐᒥ 
ᐃᓐᓇᐃᑦ ᑐᒃᓯᕋᕐᓗᓂᒃ ᑕᐃᒫᒃ ᑲᑎᕝᕕᖃᕈᓐᓇᕐᓗᑎᒃ 
ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ 
ᑭᐅᔾᔪᑎᒋᖅᑲᐅᔭᓐᓄᑦ ᑖᔅᓱᒧᖓ ᐃᒡᓘᑉ ᒥᒃᓵᓄᑦ, 
ᒫᓐᓇ ᐊᑐᖅᑕᐅᒐᔪᒃᑐᒥ ᐊᑐᖅᐸᓪᓕᐊᖕᒪᑦ ᒐᕙᒪᒃᑯᑦ 
ᐃᓗᐊᓂ.  
 
ᐊᒻᒪᓗᒃᑲᓐᓂᖅ ᐱᓕᕆᕝᕕᖕᒥ ᑖᓐᓇ 
ᐊᑐᖅᑕᐅᔪᓐᓃᕐᓂᐊᕐᓂᖅᐸᑦ ᐊᓯᖏᓐᓂᒡᓗ 
ᐱᓕᕆᕝᕕᖕᓂ ᒐᕙᒪᒃᑯᓐᓂ ᑖᔅᓱᒥᖓ 
ᐊᑐᕈᒪᓐᓂᖅᐸᑕ, ᑕᐃᒪᓕ ᑖᒃᑯᓄᖓ ᖄᖏᕐᓂᖅᐸᑦ 
ᑕᐃᒪᓕ ᑕᐃᒪ ᕼᐊᒻᓚᒃᑯᑦ ᐊᐱᕆᔭᐅᓕᕋᔭᕆᕗᑦ. 
ᑕᐃᒪ ᐱᔪᒪᔭᐅᓐᖏᑉᐸᑦ ᑕᐃᒪᓕ ᓴᖅᑭᑕᐅᓕᕋᔭᖅᐳᑦ  
ᑮᓇᐅᓕᐅᕋᓱᒃᑎᐅᓐᖏᑦᑐᓄᑦ ᑎᒥᐅᔪᓄᑦ ᑕᐃᒪᓕ 
ᐱᔭᐅᓐᖏᑉᐸᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓕᕐᓗᓂ. 
ᒫᓐᓇ ᑕᐃᒪ ᐊᑐᐊᖅᐸᓪᓕᐊᔪᑦ, ᐅᖃᖅᑏ.  
 
ᕼᐊᒻᓚᒃᑯᖏᓐᓄᓪᓕ ᐅᖃᖃᑎᖃᕈᒪᒐᔭᖅᐸᕋ ᐊᒻᒪᓗ 
ᐱᓕᕆᕝᕕᖕᓄᑦ ᑕᐃᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 017 - 5(2): ᐱᓇᓱᒍᓐᓇᕈᑕᐅᔪᑦ 

ᑐᓂᕐᕈᓯᐊᓂᒃ ᐃᑲᔫᓯᐊᓂᓪᓗ (ᑕᐅᑐᓐᖏ) 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᒃᑐᓂᒃ ᐅᖃᐅᓯᖃᖅᖢᖓ 
ᑮᓇᐅᔭᓕᐅᕈᑕᐅᓇᓱᖕᓂᖓᓂᒃ ᑖᓐᓇ 
ᑕᒪᒃᑯᓇᓐᖓᑐᐃᓐᓇᖅ ᐊᑐᖅᑕᐅᓂᖅ 
ᐊᔾᔨᒋᔪᓐᓃᕐᒪᒍ ᓂᕿ. ᑖᓐᓇ ᑎᑎᕋᖅᑕᐅᓯᒪᓂᖅ 
ᑖᓐᓇ ᑮᓇᐅᔭᓕᐅᕈᑕᐅᓇᓱᖕᓂᖓ 
ᑕᐅᖅᓰᖃᑦᑕᕐᓂᕐᒧᑦ, ᑖᓐᓇ ᐃᓄᐃᑦ ᐱᖅᑯᓯᖏᓐᓂᒃ 
ᐊᓯᔾᔩᖕᒪᑦ.  
 
ᐅᖃᖅᑏ, ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᐱᕆᔪᒪᓕᕐᒥᔭᕋ ᑕᐃᕕᑎ ᔪᐊᓇᓯ. ᑕᐃᒪ 
ᑐᓴᖅᑎᑦᑎᓚᐅᕐᒪᑦ ᐃᓕᓐᓂᐊᖅᑐᓕᕆᔨᒃᑯᒡᒎᖅ 
ᑖᔅᓱᒧᖓ ᐊᐅᓚᓂᕐᒧᑦ ᒪᑭᒪᔾᔪᑎᓄᓪᓗ ᑮᓇᐅᔭᓄᑦ 
ᐊᑐᐃᓐᓇᖅ ᒪᑯᓄᖓ ᐸᐃᕆᕕᖕᓄᑦ. ᑖᓐᓇᓕ 
ᑐᒃᓯᕋᐅᑎᑎᒎᖅᐹ? ᐅᕝᕙᓘᓐᓃᑦ 
ᑐᓂᓯᑐᐃᓐᓇᓲᖑᕚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᖁᔭᓐᓇᒦᓪᓗ ᒥᔅ ᑕᐅᑐᓐᖏ 
ᐊᐱᖅᑯᑎᒋᔭᖓᓄᑦ. ᐄ, ᑖᓐᓇ 
ᑐᑦᓯᕋᐅᑎᓅᖓᒐᔭᖅᑐᖅ ᐊᐅᓚᔾᔪᑎᓄᑦ ᑕᒪᒃᑯᐊ 
ᐸᐃᕆᕖᑦ ᐊᕐᕌᒍᑕᒫ ᑮᓇᐅᔭᖃᖅᑎᓲᕆᒐᑦᑎᒍᑦ 
ᑐᑦᓯᕋᐅᑎᒃᑰᖓᒐᔭᖅᑐᖅ. ᐊᕐᕌᒍᑕᒫᑦ 
ᑕᐃᒪᓐᓇᓴᐃᓐᓇᖅ. ᐊᒻᒪᓗ 
ᐅᓂᒃᑳᓕᐅᖃᑦᑕᕆᐊᖃᕐᒪᑕ ᖃᓄᖅ ᑕᐃᒃᑯᐊ 
ᐊᑐᖅᑕᐅᓯᒪᓂᖏᑦ ᒪᓕᓪᓗᒋᑦ ᑭᓯᐊᓂ 
ᐊᖏᓪᓕᒋᐊᕋᓱᐊᖅᑕᕗᑦ ᑖᒃᑯᐊ ᐸᐃᕆᕖᑦ 
ᑮᓇᐅᔭᖏᑦ ᑐᓂᖃᑦᑕᖅᑕᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᐃᓪᓗᓕᒑᕐᔪᒻᒥ ᐸᐃᕆᕕᒃ ᒫᓐᓇ 
ᐋᖅᑭᑦᑎᐊᖅᓯᒪᓐᖏᑦᑐᒻᒪᕆᐅᒻᒪᑦ ᑐᓐᖓᕕᖓ 
ᑭᕕᓕᕐᒪᑦ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᓪᓗᓂ 
ᑖᓐᓇ ᐅᑭᐅᓄᑦ ᐱᖓᓱᓄᑦ ᐸᕐᓇᑦᑕᐅᓯᒪᔪᖅ 
ᒪᑯᓄᖓ ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕕᓐᓄᓪᓗ 
ᐊᑎᓕᐅᖅᑕᐅᓚᐅᖅᑐᖅ ᓯᑎᐱᕆ 2017, ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᑎᓕᐅᖃᑎᖃᖅᑐᑎᒃ 2017-ᒥ 
ᑕᐃᒪ ᐊᑎᓕᐅᖅᑕᐅᔪᕕᓂᖅ. ᖃᖓᓕ 
ᓂᕆᐅᒍᓐᓇᖅᐱᑕ ᑖᓐᓇ ᐃᓱᓕᕝᕕᖃᕋᔭᖅᐸᑦ, 
ᐃᓱᒪᓇᓱᑐᐃᓐᓇᖅᑐᖓ ᖃᓄᖓᒃᑯᑦ 
ᑐᔅᓯᕋᐅᓯᐅᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪᓗ ᒥᔅ ᑕᐅᑐᓐᖏᓗ, ᖁᔭᓐᓇᒦᒃ. 
ᑖᓐᓇ ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᑐᖅ ᐄ, 
2017-ᒥ ᓯᑎᐱᕆᐅᑎᓪᓗᒍ. ᐊᒻᒪᓗ ᐅᖃᕈᒪᖃᐃ 
(ᑐᓵᔨᑎᒍᑦ) ᑕᐃᒪ ᐅᖃᕈᒪᖃᐃ ᑖᓐᓇ 
ᐊᖏᖃᑎᒌᒍᑦ ᑕᐃᓐᓇ ᐅᑎᕆᐊᖅᓯᒪᓂᐊᕐᒪᑦ 
ᑕᐃᑯᖓ ᐊᕐᕌᒎᓚᐅᖅᑐᒧᑦ (ᑐᓵᔨᑎᒎᖅᑐᖅ 
ᓄᖅᑲᖅᑐᖅ) ᐃᓱᓕᒐᔭᖅᑐᖅ ᐱᖓᓱᐃᑦ ᐊᕐᕌᒍᑦ, 
ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ ᒪᓕᒡᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 
ᒥᔅᑐ ᒪᐃᓐ.  
 
ᐊᐱᖅᑯᑦ 018 - 5(2): 

ᐱᔪᓐᓇᐅᑎᑖᖅᑎᑦᑎᓂᕐᒧᑦ ᐊᖏᖃᑎᒌᒍᑎᒃ 
ᐱᓪᓗᐊᑕᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᓯᕗᓕᖅᑎ 
ᐊᐱᖅᑯᕉᕐᓕᕋ ᒫᓐᓇ.  
 
ᑕᕝᕙᓂ ᐃᒡᓘᑉ ᐃᓗᐊᓂ ᑕᒪᓐᓇ 
ᐅᖃᐅᕼᐃᕆᓚᐅᖅᕼᐃᒪᒐᑉᑎᒍ ᑲᑎᒪᓕᓵᖅᑳᖅᑐᑕ 
ᐱᔪᓐᓇᐅᑎᓂᒃ ᑎᒍᕼᐃᕙᓪᓕᐊᓂᖅ, 
ᓇᖕᒥᓂᖅᓱᕐᓂᖅ ᖃᓪᓗᓈᑐᑦ. ᓯᕗᓕᖅᑎᓗ 
ᐅᖃᓚᐅᖅᖢᓂ ᐃᒪᓐᓇ ᐊᐃᕙᔾᔪᑕᐅᖕᒪᑦ ᕼᐅᓕ. 
ᐱᓕᕆᐊᖑᖕᒪᑦ ᕼᐅᓕ. ᕼᐃᕗᓪᓕᖅᐹᒥ 
ᐊᐱᕆᕼᐅᕋᒐ ᐊᖏᕈᑎᒃᕼᐊᖅᑕᖃᓕᖅᐸᑦ 
ᐊᖏᕈᑎᐅᑉ ᑐᓐᖓᕕᖏᑦ ᑕᐃᑦᑐᖅᑕᖃᓕᖅᐸᑦ 

ᖃᓄᑭᐊᖅ ᒪᓕᒐᓕᐅᖅᑎᐅᓗᑕ ᑕᒪᑐᒥᖓ 
ᐊᖏᕈᑎᒃᕼᐊᒥᒃ ᑕᑯᔪᒫᖅᐱᑖ ᖃᓄᖅ 
ᐱᓕᕆᓂᖃᕈᒫᖅᐱᑕ ᒪᓕᒐᓕᐅᕐᕕᐅᓪᓗᑕ? ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒐᕙᒪᓕᕆᓂᕐᒧᑦ ᓯᕗᓕᖅᑎ, 
ᒥᔅᑐ ᖁᐊᓴ. 
 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒡᓗ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 
ᑕᒪᑐᒥᖓ ᐊᐱᕆᖕᒪᑦ. ᑕᒪᓐᓇᐃᓛᒃ ᓲᖃᐃᒻᒪ 
ᓄᓇᕗᑖᕋᓱᑦᑎᓪᓗᑕ ᑕᒪᔾᔭ ᐱᕙᓪᓕᐊᒋᐊᖃᕋᑦᑎᒍ 
ᑕᒪᒃᑯᐊ, ᓄᓇᕗᑦ ᑖᓐᓇ ᓴᓐᖏᓕᑦᑎᐊᖁᓪᓗᒍ.  
 
ᐅᖃᐅᔾᔨᒍᒪᑐᐃᓐᓇᖅᑐᖓᐃᓛᒃ ᑕᐃᒪ 
ᓯᕗᓪᓕᖅᐹᖅᓯᐅᑎᒥᑦ ᐊᖏᕈᑎᒥᒃ ᑕᒪᓐᓇ ᑕᕝᕙ 
ᑐᕌᕋᓱᒃᑲᑦᑎᒍ ᒫᓐᓇᐅᔪᖅ ᐊᖏᕈᑎᐅᑉ ᑐᓐᖓᕕᖏᑦ 
ᓲᕐᓗ. ᐊᒻᒪᓗ ᑖᒃᑯᓄᖓ ᑐᓴᐅᒪᑎᑕᐅᑦᓯᐊᕆᓪᓗᖓ 
ᖃᓄᐃᓕᖓᓕᕐᒪᖔᑕ, ᐅᕙᑦᑎᓐᓄᖔᖅ 
ᐅᓂᒃᑳᖃᑦᑕᕐᒪᑕ ᑖᓐᓇ, ᓲᖃᐃᒻᒪ ᑖᓐᓇ 
ᑎᓕᓯᒪᒐᑦᑎᒍ ᐊᐃᕙᔩᑦ ᓯᕗᓕᖅᑎᖓᑦ. 
ᑕᐃᒪᓐᓇᐃᓕᖓᓂᖓᓄᑦ ᒫᓐᓇᒧᑦ ᓱᓕ 
ᑐᓴᐅᒪᑎᑦᑎᐊᕋᑦᑕ ᖃᑲᒍᑦ ᑖᓐᓇ 
ᓯᕗᓪᓕᖅᐹᖅᓯᐅᑎ ᐊᖏᕈᑎ ᓴᖅᑭᓐᓂᐊᕋᓗᐊᕐᒪᖔᑦ 
ᑭᓯᐊᓂ ᖃᐅᔨᒪᔪᒍᑦ, ᑐᓴᐅᒪᓪᓗᑕᓗ 
ᒐᕙᒪᑐᖃᒃᑯᑦᑕᐅᖅ ᑖᒃᑯᐊ ᓇᖕᒥᓂᖅᑕᐅᖅ 
ᐃᓱᖃᕈᒪᖕᒪᑕ, ᐊᖏᕈᑎᑉ ᑐᓐᖓᕕᖏᑦ 
ᑕᑯᔪᒪᐃᓐᓇᕐᒪᑕ ᑕᒫᓂ 2018-ᒥ ᐊᕐᕌᒍᑦᑎᓐᓂᑦ.  
 
ᑭᓯᐊᓂ ᓇᓗᓇᐃᔭᑦᑎᐊᕈᒪᔪᖓᐃᓛᒃ  
ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒪᓐᓇ ᐱᐅᑦᑎᐊᖅᑐᒥᑦ 
ᑭᓯᐊᓂᑦᑕᐅᖅ ᑕᑯᔪᒪᖕᒥᒐᑦᑕ ᓇᖕᒥᓂᖅ, 
ᐱᐅᑦᓯᐊᕐᓗᒍ ᑭᓯᐊᓂ. ᑕᐃᒪᓖᓛᒃ ᐅᕙᒍᑦ 
ᓯᕗᓪᓕᐅᓪᓗᑕ ᑐᓴᐅᒪᑎᑕᐅᑦᓯᐊᕐᓂᐊᕐᒥᒐᑦᑕ ᑖᓐᓇ 
ᓯᕗᓪᓕᖅᐹᖅᓯᐅᑎ ᐊᑎᓕᐅᕆᐊᖃᓕᕐᓂᖅᐸᑦ 
ᐅᕙᑦᑎᓐᓄᐊᕐᓂᐊᕐᒥᖕᒪᑕ ᑕᐃᓐᓇ. ᑖᓐᓇ 
ᐊᐃᕙᔨᒋᔭᕗᑦ ᖃᐅᔨᒪᔭᐅᔪᒃᓴᐅᔪᖅ. 
ᐊᐃᕙᔨᒋᔭᐅᔪᖅ ᑖᓐᓇ ᑖᒃᑯᓄᖓ ᓇᖕᒥᓂᖅᓱᕐᓂᕐᒧᑦ 
ᑐᕌᖓᔪᖅ. ᒫᓐᓇᐃᓛᒃ ᐅᖃᕈᓐᓇᓗᐊᓐᖏᑦᑐᖓ 
ᓇᓃᓪᓚᕆᒃᑲᓗᐊᕐᒪᖔᑕ ᑭᓯᐊᓂ ᑖᓐᓇ ᓲᖃᐃᒻᒪ 
ᑐᓴᐅᒪᑎᓛᕐᒥᔭᕗᑦ ᑖᓐᓇ ᐃᒡᓗᕐᔪᐊᖁᑎᕗᑦ 
ᓇᓃᓕᕐᒪᖔᑦᑕ ᐊᒻᒪᓗ ᐊᑎᓕᐅᕐᓂᖅ ᑖᓐᓇ 
ᑎᑭᓐᓂᐊᓕᕐᓂᕈᑦᑎᒍᑦ ᓲᖃᐃᒻᒪ 
ᑐᓴᐅᒪᑎᑦᑎᐊᕐᓂᐊᕐᒥᔭᕗᑦ ᑖᒃᑯᐊ ᑕᒡᕙᓂ 
ᐃᒡᓗᖁᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 
ᒥᔅᑐ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ 
ᕼᐃᕗᓕᖅᑎ. ᑐᑭᕼᐃᕼᐊᕐᓇᑦᓯᐊᒥᐊᕐᒪᓂᓛᒃ ᑕᒪᓐᓇ 
ᐊᑐᒐᐅᓚᐅᖅᓯᒪᓐᓂᖏᑦᖢᓂᓗ ᓄᓇᕗᒻᒥ ᓇᐅᒃᑯᑦ 
ᖃᓄᖅ ᐱᓕᕆᓇᔭᕐᒪᖔᑦᑕ ᑐᑭᕼᐃᕼᐊᕐᓇᑐ’ᔫᒻᒪᑦ. 
ᑕᐃᒪ ᑕᐃᓐᓇ ᕼᐃᕗᓪᓕᖅᐹᖅᕼᐅᑦ ᐊᖏᕈᑦ 
ᐊᖏᕈᑎᑉ ᑐᓐᖓᕕᖏᑦᑏᓐᓃᑦᑐᒥᒃ 
ᐊᖏᕈᑎᑕᖃᓕᖅᐸᑦ ᒪᓕᒐᓕᐅᖅᑎᑐᐃᓐᓇᕐᓄᑦ 
ᐊᑐᐃᓐᓇᕈᖅᑎᑕᐅᓂᐊᖅᐸ ᐊᑎᓕᐅᒐᐅᖅᑳᑎᓐᓇᒍ? 
ᒪ̀ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 
 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᑕᐃᒪ ᓇᓗᓇᐃᒃᑲᓐᓂᕈᒪᑐᐃᓐᓇᖅᖢᖓᐃᓛᒃ ᒫᓐᓇ 
ᑕᐃᒪ ᒫᓐᓇᓵᐸᓗᒃ ᑖᒃᑯᐊ ᐋᔩᖃᑎᒌᓵᓚᐅᕐᒥᖕᒪᑕ. 
ᑐᓴᐅᒪᑎᑕᐅᖏᓐᓇᑦᑎᐊᓪᓚᕆᒃᑐᒍᓂᓛᒃ. ᑖᓐᓇ 
ᓲᖃᐃᒻᒪᑦ ᒐᕙᒪᒃᑯᓐᓂᒃ ᑎᒍᒥᐊᖅᑕᐅᖕᒪᑦ 
ᐱᕙᓪᓕᐊᒋᐊᖃᕐᓂᖓ, ᐊᒻᒪ ᐅᕙᒍᑦ ᑕᕝᕙᐃᓛᒃ 
ᓇᓗᓇᓐᖏᑦᑐᖅ ᐊᑎᓕᐅᕐᓂᐊᓕᕐᓂᕈᑦᑕ ᐅᕙᒍᑦ 
ᑕᕝᕙ ᐃᓱᒪᓕᐅᕋᔭᕐᒥᔪᒍᑦ, ᑖᒃᑯᐊ ᒐᕙᒪᐅᔪᐃᑦ. 
 
ᑭᓯᐊᓂ ᐅᖃᐅᑎᑦᓯᐊᕈᓐᓇᑕᒃᑲ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ. ᐄ ᑖᔅᓱᒥᖓ ᐊᖏᕈᑎᒥ 
ᐱᑕᖃᓕᕈᑦᑕ ᑐᓴᐅᒪᑎᑦᑎᑦᑎᐊᕐᓂᐊᕐᒥᔪᒍᑦ ᑕᒡᕗᖓ 
ᐃᒡᓗᕐᔪᐊᖁᑎᑦᑎᓐᓄᑦ, ᐊᒻᒪᓗ 
ᐅᖃᒃᑲᓐᓂᐊᕐᔪᒍᒪᑐᐃᓐᓇᖅᖢᖓ, ᐅᕙᒍᑦ  
ᓯᕗᓪᓕᖅᐹᖑᓐᖏᓐᓇᑦᑕ ᑕᐃᒪᓐᓇᐃᑦᑐᒥᒃ 
ᓇᖕᒥᓂᖅᓱᕐᓂᕐᒥᒃ ᐊᐃᕙᓂᕐᒥᒃ, ᓄᓇᑦᓯᐊᖅ ᐊᒻᒪᓗ 
ᑖᒃᑯᐊ ᔫᑳᓐ ᐱᐊᓂᒃᓯᒪᓕᕐᒪᑕ. ᑕᐃᒃᑯᓇᓐᖓᑦ 
ᑐᓴᐅᒪᑎᑕᐅᑦᑎᐊᕐᒥᔪᒍᑦ ᓇᐅᒃᑯᖔᖅ ᐊᐃᕙᓂᒃᑯᑦ 
ᐊᑲᐅᓂᖅᓴᐅᖕᒪᖔᑦ. ᖃᐅᔨᒫᓂᖕᒪᑕᓕ ᐱᐊᓂᒃᓯᒪᖕᒪᑕ 
ᖃᐅᔨᒋᐊᕐᕕᒋᕙᒃᖢᑎᒍᓪᓗ, ᓱᓇᒥᒃ 
ᐱᓐᖏᓗᐊᖅᑰᓚᐅᖅᐱᓯ? ᓱᓇᒥᒃ 
ᐱᒃᑲᓐᓂᕆᐊᖃᖅᑰᖅᐱᑕ? ᑕᐃᒃᑯᐊ ᖃᐅᔨᒪᖕᒪᑕ.  
 
ᐅᕙᑦᑎᓐᓂᑐᐃᓐᓇᖅ, ᐃᓛᒃ ᓲᖃᐃᒻᒪ 
ᐅᖃᑦᑎᐊᖅᑲᐅᒐᕕᑦ ᓯᕗᓪᓕᖅᐹᓪᓚᕆᒋᒐᑦᑐᒍᑦ ᑖᓐᓇ, 
ᑭᓯᐊᓂ ᑕᐃᒃᑯᐊ ᐱᐊᓂᒃᓯᒪᔪᑦᑕᐅᖅ 
ᖃᐅᔨᒋᐊᕐᕕᒌᓐᓇᖃᑦᑕᕐᒥᔭᕗᑦ ᑖᒃᑯᐊ 
ᓄᓇᑦᓯᐊᕐᒥᐅᓪᓗ, ᐊᒻᒪᓗ ᔫᑳᓐᒥᐅᓪᓗ ᐱᔾᔪᑎᒋᓪᓗᒍ 
ᐱᐅᓂᖅᓴᒥᒃ ᐱᒍᒪᓇᔭᕐᒥᒐᑦᑕ ᑕᐃᒪᓐᓇᐃᑦᑐᒥ 
ᓇᖕᒥᓂᖅᓱᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᒪᐃᓐ.  
 
ᒪᐃᓐ: ᒪ̀ᓇ ᐅᖃᖅᑎᑦᓯᔩ, ᐊᒻᒪ ᕼᐃᕗᓕᖅᑎ 
ᒪ̀ᓈᖅᖢᒍ. ᐃᓛᒃ ᐅᑯᐊ ᓄᓇᖅᑲᑎᒋᓐᖏᑕᕋᓗᐊᖅᐳᑦ 
ᓄᓇᑦᓯᐊᖅ ᐆᒃᑑᑎᒋᓗᒍ ᑕᒪᑐᒥᖓ ᐊᖏᕈᑎ 
ᑐᓐᖓᕕᖏᑦ ᐊᖏᕈᑎᒃᕼᐊᒥᒃ ᐱᓕᕆᐊᖃᖅᑎᓪᖢᒋᑦ. 
ᐱᕙᓪᓕᐊᔪᒃᑯᑦ ᐅᖃᓕᒫᖅᑕᓚᐅᕋᒃᑯ. ᐃᖅᑲᖅᑐᐃᕕᐅᑉ 
ᐃᓗᐊᓂ ᐃᓕᔭᐅᒋᐊᓚᐅᖅᕼᐃᒪᖕᒪᑕ ᑕᐃᒃᑯᐊ 
ᒐᕙᒪᒃᑯᑦ, ᑕᒪᓐᓇ ᐊᖏᕈᑎᒃᕼᐊᖅ 
ᓈᒻᒪᒋᔭᐅᓚᐅᓐᖏᒻᒪᑦ ᐃᓚᖏᓐᓄᑦ ᓄᓇᑦᓯᐊᕐᒥᐅᓄᑦ.  
 
ᑕᐃᒪ ᓂᕆᐅᒃᖢᖓᓪᓗ ᑕᒪᓐᓇ ᐊᖏᔪᔾᔫᔪᒫᕐᒪᑦ ᐊᒻᒪ 
ᓄᓇᕗᒻᒥᐅᑕᓗᒃᑖᓄᑦ ᑐᕼᐅᒪᔭᐅᑦᓯᐊᖅᑳᕐᓗᓂ 
ᐊᖏᕈᑕᐅᓇᔭᕐᓂᖅᐸᑦ ᐱᐅᓂᖅᕼᐅᓇᔭᕐᒪᑦ 
ᐃᕼᐅᒪᒋᒐᑉᑯ. ᐊᐱᕆᕙᕋ ᓯᕗᓕᖅᑎ ᐅᓪᓗᒥ 
ᐅᖃᖅᑑᓪᓗᐊᓐᖏᒻᒪᖔᑦ. ᐃᓛᒃ, ᑕᒪᑐᒥᖓ 
ᐊᑐᕐᓂᐊᕐᓂᕋᖅᑑᓪᓗᐊᖏᒻᒪᖔᑦ ᒪᓕᒐᓕᐅᖅᑎᓗᒃᑖᑦ 
ᐃᓚᐅᑎᑦᓯᐊᕆᐊᕐᓗᒋᑦ ᒐᕙᒪᒋᔭᒃᑕ ᐊᖏᖃᑎᒌᑦᑐᑎᑦ 
ᑭᓯᐊᓂ ᑲᔪᓯᑎᑦᑎᓲᖑᓪᓗᑎᑦ ᐋᖅᑭᒃᓯᒪᓂᖓ ᒪᓕᒡᓗᒍ. 
ᑏᑦᑐᒥᒃ ᐊᖏᕈᑎᒃᕼᐊᒥᒃ ᐱᑕᖃᓕᕋᔭᕐᓂᖅᐸᑦ 
ᐃᓚᐅᑎᑦᑎᑦᓯᐊᕋᔭᕐᒪᖔᑦ ᒪᓕᒐᓕᐅᖅᑎᓗᒃᑖᓂᒃ? ᒪ̀ᓇ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 
 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐊᒃᓱᑦ, ᑖᓐᓇ ᐊᖏᖃᑎᒋᑦᑎᐊᖅᐸᕋ ᑕᐃᒪᓐᓇ 
ᐃᓚᐅᑎᑦᑎᑦᑎᐊᕐᓂᐊᕐᒥᒐᑦᑎᒍ ᑖᓐᓇ 
ᐃᒡᓗᔪᐊᖁᑎᕗᑦ, ᒪᓕᒐᓕᐅᖅᑏᑦ 
ᓇᓃᓪᓚᕆᓕᕐᒪᖔᑕ ᐊᖏᕈᑎᕗᑦ ᑖᓐᓇ 
ᓇᓗᓇᓐᖏᒻᒪᑦ ᐅᕙᒍᑦ ᑕᕝᕙ ᐱᐅᖕᒪᖔᑦ, 
ᐱᐅᓐᖏᒻᒪᖔᑦ. ᖃᐅᔨᒪᔨᐅᓂᐊᕐᒥᒐᑦᑕ, 
ᓇᓗᓇᓐᖏᑦᑐᖅ ᑭᓯᐊᓂ ᐅᖃᐅᑎᑦᑎᐊᕐᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᒐ. ᑕᐃᒪᓐᓇ 
ᑐᓴᐅᒪᑎᑦᑎᑦᑎᐊᕐᓂᐊᕐᒥᔪᒍᓪᓕ 
ᓇᓃᓕᕋᓗᐊᕐᒪᖔᑕᓗ ᐊᒻᒪᓗ 
ᓇᐅᒃᑰᓕᕋᓗᐊᕐᒪᖔᑕᓗ. ᑖᓐᓇᐃᓛᒃ 
ᐊᖏᔪᓪᓚᕆᖕᒥᒃ ᑎᒍᓯᓂᐊᕋᑦᑕ.  
 
ᓲᕐᓗ ᒫᓐᓇ ᓄᓇᑦᓯᐊᖅ, ᐃᓛᒃ ᓄᓇᕘᖑᑎᓪᓗᑕ 
ᒫᓐᓇ ᓄᓇᓕᒫᖅ 80 ᐳᓴᓐ ᑎᒍᒥᐊᓐᖏᓐᓇᑦᑎᒍ 
ᒐᕙᒪᑐᖃᒃᑯᓐᓂ ᓱᓕ ᑎᒍᒥᐊᖅᑕᐅᖕᒪᑦ. ᑖᓐᓇ 
ᐊᖏᕈᑎᒥᒃ ᐱᑕᖃᓕᑕᐃᓐᓇᕐᓂᖅᐸᑦ ᑖᓐᓇᓕᒫᖅ 
ᓄᓇᕘᓕᒫᖅ, ᓄᓇᕗᑦ ᒐᕙᒪᒃᑯᓐᓂᑦ 
ᑎᒍᒥᐊᖅᑕᐅᓕᕋᔭᕐᒪᑦ. 

ᑕᒪᔾᔭ ᑐᕌᒐᕆᓇᓱᒃᑕᕗᑦ. ᐊᒻᒪ ᐊᓯᖏᑦ ᑕᒪᒃᑯᐊ 
ᒐᕙᒪᑐᖃᒃᑯᑦ ᑎᑎᕋᕐᕕᖏᑦ, ᓴᓇᔨᖏᑦ ᑕᒫᓂ 
ᐅᑭᐅᖅᑕᖅᑐᒦᖃᑦᑕᖅᑐᐃᑦ, ᑕᒪᔾᔭ ᑎᒍᓇᓱᒃᑲᑦᑎᒍ. 
ᑕᒪᔾᔭᒐᓛᓘᖕᒪᑕ. ᐊᖏᔪᐊᓘᖕᒪᑦ ᑖᓐᓇ. ᑕᐃᒪᓐᓇ 
ᐱᔾᔪᑎᒋᓪᓗᒍ ᑐᓴᐅᒪᑎᑦᑎᑦᑎᐊᕐᓂᐊᖅᑐᒍᑦ 
ᒪᓕᒐᓕᐅᖅᑎᐅᖃᑎᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  
 
ᐊᐱᖅᑯᑦ 019 - 5(2): ᐃᑯᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓂᑦ ᑐᒃᓯᕋᐅᑎᒃ (ᕼᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 1 
ᒥᓂᖅᑲᓕᖅᑐᖓ.  
 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  
 
ᐅᖃᖅᑏ, ᑕᐃᒪ ᐅᓪᓗᒥ ᐅᖃᐅᓯᖃᖅᑲᐅᒻᒪᑦ 
ᐊᑭᑦᑐᕆᐊᔾᔮᓛᖏᒻᒪᑕᒎᖅ ᐆᒻᒪᖅᑯᑏᑦ ᐄᐳᓘ 1-

ᖑᓕᖅᑲᑦ. ᓇᓗᓇᐃᖅᑕᐅᑦᑎᐊᖁᔭᒃᑲ, 
ᐆᒻᒪᖅᑯᓕᕆᔨᒃᑯᑦ ᐊᑭᖏᓐᓂᒃ ᕿᒥᕐᕈᔩᑦ 
ᐅᓂᒃᑳᓕᐊᒥᓂᖏᑦ ᐅᖃᖅᓯᒪᒻᒪᑕ 
ᐆᒻᒪᖅᑯᑎᓕᕆᔨᒃᑯᓪᓗ ᐊᑭᑦᑐᕆᐊᕆᒍᒪᓂᕋᖅᑐᑎᑦ 
ᐄᐳᓘ 1-ᖑᓕᖅᑲᑦ. ᐅᓇᖃᐃ ᐅᓂᒃᑳᓕᐊᒥᓂᖓ  
ᑕᐃᒃᑯᐊ ᖃᐅᔨᓴᖅᑏᑦ ᓈᒻᒪᒋᔭᐅᓐᓂᖏᒻᒪᑖ 
ᐊᑭᑦᑐᕆᐊᑦᑕᐅᑎᒋᔾᔮᓛᕈᓐᓃᖅᑳᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᕝᕕᓕᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᔭᕋ 
ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄᐳᕈᓪ 1-ᒥᑦ 
ᐊᑭᑦᑐᕆᐊᔾᔮᓛᖏᑦᑐᑦ ᐱᔾᔪᑎᒋᓪᓗᒍ 
ᐆᒻᒪᖅᑯᑎᓕᕆᔨᒃᑯᓐᓂᑦ ᐊᑭᖏᓐᓂᒃ ᕿᒥᕐᕈᔩᑦ 
ᐊᑐᓕᖁᔭᓕᐊᖓᓂᒃ ᖃᐃᑦᑎᓚᐅᖏᒻᒪᑕ ᓱᓕ 
ᐅᕙᓐᓄᑦ ᒥᓂᔅᑕᐅᓪᓗᖓ. 

ᐊᑐᓕᖁᔭᓕᐅᕈᓐᓇᔾᔮᖏᓐᓇᒪ ᓯᕗᓪᓕᖅᑏᑦ 
ᑲᑎᒪᔨᕋᓛᖏᓐᓄᑦ ᐅᓂᒃᑳᖏᓐᓂᒃ 
ᖃᐃᑦᑎᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᖃᐅᔨᒪᔪᖓ 
ᐱᓕᕆᐊᖑᓪᓗᐊᑲᓪᓚᑦᑐᐊᓘᒋᐊᖃᓲᖑᒻᒪᑦ 
ᐅᓂᒃᑳᓕᐊᖑᒐᓱᓪᓗᓂ.  
 
ᐅᖃᖅᑏ, ᐃᓚᖓ ᑖᓐᓇ ᓇᓖᕌᕋᔅᓴᖅ 
ᐃᓱᒪᔅᓴᖅᓯᐅᕈᑎᒋᔭᐅᕚ ᒐᕙᒪᒃᑯᓐᓄᑦ 
ᖁᓪᓕᒃᑯᓐᓄᑦ, ᓄᓇᕘᓕᒫᒧᑦ 
ᐊᑭᖃᖅᑎᑕᓐᖏᖔᕐᓗᓂ 
ᐅᖃᐅᓯᐅᖃᑦᑕᖅᓯᒪᒻᒪᓂᓛᒃ ᓄᓇᕘᓕᒫᒥᒃ ᐊᑭᖓ 
ᐊᔾᔨᒌᒃᑎᑕᐅᓂᐊᕐᓗᓂ. ᑕᐃᒃᑯᐊ 
ᐊᑭᑦᑐᕆᐊᓪᓗᐊᑲᓪᓚᑦᑐᐊᓘᓂᐊᓚᐅᖅᑐᐃᑦ 
ᑕᐃᒪᐃᒋᐊᖃᕋᔭᕐᓂᐊᓚᐅᖏᒻᒪᑕ ᐊᒻᒪ 
ᓄᓇᓕᕋᓛᖑᓂᖅᓴᐅᔪᐃᑦ 
ᐊᑐᖅᑕᐅᓗᐊᓐᖏᓂᖅᓴᐅᓂᐊᓚᖓᑕ ᐱᖁᑎᕐᔪᐊᓂᒃ 
ᓇᑉᐸᐃᒐᓱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐋᒡᒐᐃ, 
ᕿᒥᕐᕈᓯᒪᓐᖏᑎᐊᖅᑕᕗᑦ ᐊᑭᔅᓴᐃᑦ 
ᐅᖃᐅᓯᕆᓚᐅᓐᖏᑎᐊᖅᑕᕗᑦ ᐊᑭᐅᒐᔭᓐᖑᐊᖅᑐᐃᑦ 
ᐊᒻᒪᓗ ᖃᓄᖅ ᑐᔅᓯᕋᕐᓂᐊᒪᖔᑕ ᐅᕙᓐᓄᑦ 
ᒥᓂᔅᑕᐅᓪᓗᖓ ᐆᒻᒪᖅᑯᑎᓕᕆᔨᒃᑯᓐᓄᑦ 
ᖃᐅᔨᒪᓐᖏᓐᓇᒪ ᓱᓕ. 
ᐅᖃᖃᑎᒌᒍᑎᖃᓚᐅᓐᖏᑦᑐᒍᑦ ᓱᓕ ᖃᓄᑎᒋ 
ᐊᑭᖃᕐᓂᐊᓕᕐᒪᖔᑕ ᐆᒻᒪᖅᑯᑏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᑲᑎᒪᔩᑦ ᐅᓂᒃᑳᖏᑦ ᖁᓪᓕᖅ 
ᐆᒻᒪᖅᑯᑎᒃᑯᓐᓅᖅᑕᐅᓛᖅᑎᓪᓗᒋᑦ ᑕᕝᕙᓂ 
ᑕᖅᑭᑎᓐᓂ. ᑕᐃᒪᓕ ᐊᖏᕐᓂᐊᖅᑲᑕ 
ᐆᒻᒪᖅᑯᑎᓕᕆᔨᒃᑯᑦ 

ᑐᔅᓯᕌᖏᓐᓂᑦ, ᑕᐃᒪᓕ ᖃᖓ ᐊᑭᑦᑐᕆᐊᕋᔭᖅᑲᑦ 
ᐆᒻᒪᖅᑯᑏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒪ 
ᑐᔅᓯᕋᐅᑏᑦ ᖃᐃᑕᐅᓚᐅᖏᒻᒪᑕ ᓱᓕ ᐊᒻᒪ 
ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᕿᒥᕐᕈᔭᔅᓴᐅᓗᒍ 
ᑐᓂᓚᐅᖏᓐᓇᑯ ᓱᓕ. ᖃᐅᔨᒪᖏᑦᑐᒍᑦ ᖃᖓ 
ᐊᑭᑦᑐᓛᕐᒪᖔᑕ, ᐊᑭᑦᑐᓛᕐᒪᖔᑕ ᐊᓪᓛᑦ 
ᖃᐅᔨᒪᓐᖏᑦᑐᒍᑦ ᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 
ᐱᕕᖃᕈᓐᓃᕋᑦᑕ ᐊᒻᒪᓗ 
ᐃᓚᒋᐊᒃᑲᓐᓂᕋᓱᒋᐊᖃᖏᑦᑎᐊᓕᖅᑐᓯ ᐅᓪᓗᒥ.  
 
>>ᐃᒡᓚᖅᑐᑦ 
 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ, ᒥᔅᑕ ᓇᑦᓯᖅ. 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᖃᓄᐃᔅᓴᖏᒃᑯᕕᑦ ᒪᓕᒐᓕᐅᖅᑏᓪᓗᒍ ᐊᖏᖅᑲᑕ 
ᐅᑎᕆᐊᕈᒪᒐᓗᐊᖅᑐᖓ ᓈᓴᐅᑎᓕᒃ 5-ᒧᑦ 
ᑲᑎᒪᔾᔪᑎᒃᓴᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᓯᖅ 
ᐊᖏᖅᑕᐅᔪᒪᒐᓗᐊᕐᒪᑕ ᑕᕝᕗᖓ 
ᑲᑎᒪᔾᔪᑎᒃᓴᑦᑎᓐᓂᒃ ᓈᓴᐅᑎᓕᖕᒧᑦ 5-ᒧᑦ 
ᐅᑎᑲᐃᓐᓇᕈᒪᓪᓗᓂ. ᐋᒡᒑᖅᑐᖃᖅᐹ? ᖁᔭᓐᓇᒦᒃ. 
ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 5. ᒥᔅᑐ 
ᓇᑦᓯᖅ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᒃᑲ 
ᑖᒃᑯᐊ ᑕᕝᕗᓐᖓᕈᓐᓇᕋᑦᑕ ᐅᑎᕈᓐᓇᕋᑦᑕ.  
 
(ᑐᓵᔨᑎᒍᑦ) ᐅᖃᖅᑏ, 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᔪᒪᓪᓗᒍ ᓄᓕᐊᑯᓗᒐ 
ᑕᒡᕙᓃᒻᒪᑦ ᐊᑯᓂ 38-ᓂᒃ ᐊᕐᕌᒍᓂᒃ 
ᑲᑎᑎᑕᐅᓯᒪᓕᖅᑐᒍᑦ. ᒫᓂ ᓇᖏᕈᓐᓇᕋᔭᖏᓐᓇᒪ 
ᑖᔅᓱᒪ ᐃᑲᔪᖅᑐᖏᑉᐹᖓ, ᑐᓐᖓᓱᖁᓪᓗᒍ ᐊᒻᒪ 
ᑖᓐᓇ ᐊᕐᕕᐊᕐᒥᐅᑕᖅ ᒪᓕᒐᓕᐅᖅᑎ 
ᓱᕈᓯᕋᓛᕈᓘᓪᓗᓂ ᓴᓪᓕᕐᒥᐅᑕᐅᓚᐅᖅᓯᒪᖕᒪ. 
ᑖᔅᓱᒥᖓ ᐸᐃᕆᓪᓚᕆᖃᑦᑕᓚᐅᖅᓯᒪᖕᒪ ᑕᐃᒪᓐᓇᒧᑦ 
ᑖᓐᓇ ᐃᓄᑦᑎᐊᕙᒻᒪᕆᐊᓘᕗᖅ, (ᑐᓵᔨᑎᒍᑦ) 
ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐃᓕᓴᕆᔪᒪᒻᒥᔭᕋᑦᑕᐅᖅ ᐱᖃᑎᐊᓗᑉᐳᑦ 
ᑕᒻᒪᖅᓯᒪᔪᖅᓯᐅᖅᑎᓄᑦ ᖃᐅᔨᒪᔭᐅᕕᐅᑎᑦᑐᖅ, ᓵᓐ 
ᓕᐊᔅᑐ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 7. ᑎᑎᖅᑲᑎᒍᑦ 
ᐊᐱᖅᑯᑎᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑐ 
ᕋᒻᐴᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 001 - 5(2): 

ᐃᓄᓕᒫᖅᓯᐅᑎᑦ ᐃᒡᓗᐃᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑎᑎᖅᑲᖅᑎᒍᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ 
ᐃᒡᓗᓕᕆᔨᒃᑯᑎᒍᑦ ᐃᒡᓗᒋᔭᐅᖃᑦᑕᖅᑐᓂᒃ.  
 
ᐊᐱᖅᑯᑎᑲᐅᑯᐊ ᐃᓗᓕᖅᑐᕕᐅᑎᒻᒪᑕ 
ᐅᖃᓕᒫᖅᑕᐅᓯᒪᔪᖅᑎᑐᑦ ᑕᕝᕗᖓ ᑎᒍᔭᐅᖁᔭᒃᑲ 
ᒪᓕᒐᓕᐅᕐᕕᒻᒧᑦ. 
 
1. ᐱᔾᔪᑎᖃᖅᑐᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 

ᐅᓪᓗᒥ ᐊᑐᖅᐸᑦᑕᖏᑦ 
ᐃᓪᓗᓕᕆᔨᒃᑯᑎᒎᖓᔪᓄᑦ 

ᐊᖏᕐᕋᒃᓴᐃᑦ ᖃᓄᐃᑦᑑᓂᖏᑦ 5-

ᑲᑎᓐᖓᐅᖅᑐᑦ ᓇᓗᓇᐃᒃᑯᑕᓖᑦ ‘AA’ ᐊᒻᒪᓗ 
‘CC’: 
 
a. ᖃᖓᐃᒃᑯᐊ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᓂᖅᑲᑦ 
ᐃᓛᒃᑯᑦ ᑕᐃᒃᑯᓂᖓ ᐅᓪᓗᒥᐅᔪᖅ 5-ᓂᒃ 
ᑲᑎᓐᖓᐅᖅᑐᓂᒃ ᑎᑎᕋᐅᔭᖅᑕᐅᓯᒪᔪᓂᒃ 
ᐃᓪᓗᓕᐊᖑᓂᐊᖅᑐᓄᑦ 
ᐃᓪᓗᓕᕆᔨᒃᑯᑎᒎᖓᔪᓂᒃ ᐊᕐᕌᒍᑕᒫᖅ 
ᐃᓪᓗᓕᐅᕐᓂᖏᓐᓂ?  
 

b. ᑭᓱᓂᒃ ᐊᑐᐊᖅᓯᓪᓗᓯ ᑖᒃᑯᐊ ᐃᓛᒃᑯᑦ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᑎᑎᕋᐅᔭᖅᑕᐅᓯᒪᓂᖏᑦ 
ᓴᓇᔭᐅᓐᓂᖅᑲᑦ? 
 

c. ᖃᓄᑎᒋ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑎᒥᖁᑎᖏᑦ ᖃᐅᔨᒋᐊᕐᕕᐅᓂᖃᕐᓂᖅᑲᑦ 
ᓴᓇᔭᐅᑎᓪᓗᒋᑦ ᐅᓪᓗᒥᐅᔪᖅ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᓂᖏᑦ? 
 

d. ᑭᓱᖁᑦᑎᖏᑎᒍᑦ ᐊᓯᔾᔨᖅᓯᒪᓂᖅᐹᖑᕙᑦ 
ᐅᓪᓗᒥᐅᔪᖅ ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᓂᖏᑦ ᑕᐃᒃᑯᓇᓐᖓᑦ 
ᑎᑎᕋᐅᔭᖅᑕᐅᓯᒪᔪᓂᒃ 
ᖃᓄᐃᑦᑑᓂᖏᓐᓂᓪᓗ 
ᐊᑐᖅᑕᐅᕙᓚᐅᖅᑐᓂᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓪᓗᒋ ᐅᑯᐊ: 
 

i. ᐊᖏᓂᖏᑦ; 
ii. ᐃᓪᓗᑉ ᑎᑎᕋᐅᔭᖅᑕᐅᓯᒪᓂᖓ 
ᑭᓱᖃᕐᓂᖓᓗ; ᐊᒻᒪᓗ 

iii. ᐊᑭᖏᑦ ᐆᑦᑑᑎᑦ ᒪᓕᓪᓗᒋᑦ? 
 

e. ᖃᓄᖅ ᑖᒃᑯᐊ ᐅᓪᓗᒥᐅᔪᖅ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᕙᑦ 
ᐅᑯᓐᓂᐅᓴᓐᖏᓂᖅᓴᐅᓂᐊᕐᒪᑕ? 
 

f. ᖃᓄᓪᓚᑦᑖᖅ ᐅᓪᓗᒥᐅᔪᖅ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᓂᖏᑦ ᓴᓇᔭᐅᓯᒪᕙᑦ 
ᐱᕕᖃᖅᑎᑕᐅᒐᓱᐊᖅᑐᓂ ᓂᕿᓄᑦ 
ᐃᓄᒃᓯᐅᑎᓄᑦ ᑐᖅᑯᖅᓯᕕᒃᓴᓂᒃ 

ᓂᕿᓕᕆᕕᒃᓴᓂᓪᓗ ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑕ ᓄᓇᕗᒥ ᐃᓄᐃᑦ 
ᓂᕿᖏᓐᓂᑦ ᓯᐊᒻᒪᐃᓂᕐᒧᑦ 
ᐊᑐᐊᒐᖏᓐᓂ? 

 
g. ᖃᑦᓯᓂᑦ ᑮᓇᐅᔭᓂᒃ 

ᐊᑭᓖᒋᐊᖃᕐᓂᖅᑲᑦ ᓴᓇᔭᐅᑎᓪᓗᒋᑦ 
ᐅᓪᓗᒥᐅᔪᖅ ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᓂᖏᑦ? 
 

h. ᖃᑦᑎᑦ ᑕᐃᒪᐃᑦᑐᑦ ᐅᓪᓗᒥᐅᔪᖅ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᐃᓪᓗᒃᓴᑦ 
ᑎᑎᕋᐅᔭᖅᑕᐅᓯᒪᔪᑦ ᓴᓇᔭᐅᓯᒪᓕᖅᑲᑦ 
ᓄᓇᕗᒥ ᐃᓚᒋᔭᐅᓪᓗᑎᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ 
ᐃᓪᓗᓕᕆᔨᒃᑯᑎᒎᖓᔪᓂᒃ 
ᐃᓪᓗᓕᐅᕐᓂᕆᕙᑦᑕᖏᓐᓂᓐᓄ 
ᐊᕐᕌᒍᑕᒫᖅ? 

 
i. ᓇᓕᐊᓐᓂ ᓄᓇᓕᓐᓂ ᑕᐃᒃᑯᐊ 

ᐃᓪᓗᓕᐊᖑᓐᓂᖅᑲᑦ? 
 
j. ᓇᓕᐊᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 

ᐊᑐᖅᑕᐅᑎᓪᓗᒍ ᑕᐃᒃᑯᐊ ᐃᓪᓗᐃᑦ 
ᓴᓇᔭᐅᓐᓂᖅᑲᑦ? 

 
k. ᐃᓛᒃᑯᑦ ᐃᓪᓗᐃᑦ ᓴᓇᔭᐅᑎᓪᓗᒋᑦ 

ᐊᑭᓕᒫᖏᑦ ᖃᑦᑎᕌᖅᑐᒡᒍᑎᐅᓐᓂᖅᑲᑦ? 
 

l. ᐊᑯᓐᓂᖓᓂ ᔮᓐᓄᐊᓕ 1, 2000 
ᐊᒻᒪᓗ ᒫᑦᓯ 1 ,2018, 
ᐊᒡᒍᖅᓯᒪᓗᒋᑦ ᐅᓪᓗᖏᑎᒍᑦ ᐊᒻᒪᓗ 
ᓄᓇᓕᖏᑎᒍᑦ, ᖃᑦᑎᑦ 
ᐃᓪᓗᓕᕆᔨᒃᑯᑎᒎᖓᔪᑦ 5-

ᑲᑎᓐᖓᐅᖅᑐᑦ ᓱᕋᓐᓂᒃᑲᑦ 
ᐃᑭᓐᓂᕐᒧᑦ? 

 

m. ᖃᑦᑎᕌᓲᖑᓕᖅᑲ ᓴᓇᓗᓂ ᐱᖓᓱᓂᒃ 
ᐃᓪᓗᕈᓯᓕᒻᒥᑦ ᐃᒻᒥᒃᑰᖅᑐᒥᒃ 
ᐊᖏᕐᕋᒃᓴᒥᒃ? 

 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ. 
ᐊᖏᖅᐱᓰ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓕᔭᐅᕗᖅ. 
 
ᒪᒥᐊᓇᖅ. ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  
 
ᑎᑎᖅᑲᒃᑯᑦ ᐊᐱᖅᑯᑦ 002 - 5(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ 
ᐱᖁᔨᕗᖔᕈᑕᐅᓚᐅᖅᑐᓄᑦ 2016 ᐊᒻᒪ 
2017 ᐊᕐᕌᒍᑕᒫᖅᓯᐅᑕᐅᓚᐅᖅᑐᓂᑦ 
ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ 
ᒐᕙᒪᖏᓐᓂᒃ (ᓇᑦᓯᖅ) 

 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 
ᑎᑎᖅᑲᒃᑯᑦ ᐊᐱᖅᑯᑎᒋᔪᒪᓪᓗᒍ ᒥᓂᔅᑕ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓄᑦ. 
ᐃᓗᓕᖃᐅᕈᓘᔭᓪᓚᕆᖕᒪᑦ ᑖᓐᓇ ᐊᐱᖅᑯᑎᒐ 
ᐅᖃᓕᒫᖅᑕᐅᔪᖅᓯᒪᔪᖅᑎᑐᑦ 
ᑐᓂᔾᔪᑎᒋᔪᓐᓇᖅᐸᕋᖃᐃ. 
 
1. ᖃᓄᐃᑦᑑᓚᐅᖅᐸᑦ ᓄᓇᕗᑦ ᒐᕙᒪᒃᑯᑦ 

ᑭᐅᔾᔪᑎᖏᑦ ᐱᖁᔨᕗᖔᕈᑎᓄᑦ 
ᐊᑐᓕᖅᑎᑕᐅᓚᐅᖅᑐᓄᑦ ᑕᐃᑲᓂ 2016 ᐊᒻᒪ 
2017 ᐊᕐᕌᒍᑕᒫᖅᓯᐅᑎᑦ ᑲᑎᒪᕐᔪᐊᕐᓂᖏᓐᓂ 
ᓄᓇᕗᑦᒥ ᓄᓇᓖᑦ ᒐᕙᒪᖏᑦᑕ 
ᑲᑐᔾᔨᕋᑎᒌᖏᑦᑕ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ. ᐊᖏᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  
 
ᑎᑎᖅᑲᒃᑯᑦ ᐊᐱᖅᑯᑦ 003 - 5(2): ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦ ᐃᑲᕐᕋᓄᑦ 
ᖄᖏᐅᑎᔪᖅᓯᐅᑎᓄᑦ (ᕼᐃᒃᔅ) 

 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᓚᐅᖅᑐᐃᑦ ᓯᕗᓪᓕᕐᒥ 
ᐊᕐᕌᒍᑕᒫᓪᓚᕆᑯᓗᒃ ᐆᒥᖓ ᑐᔅᓯᕋᖃᑦᑕᓚᐅᕋᒪ 
ᐊᓪᓗᐃᓪᓗᖓ ᒪᕐᕉᓐᓂᒃ ᐊᕐᕌᒎᓐᓂᒃ.  
 
ᑎᑎᕋᖅᓯᒪᔪᖅ ᐊᐱᖅᑯᑎᒃᑲ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓄᑦ ᐃᖅᑲᓇᐃᔭᕐᓇᑉ ᐃᑲᕐᕋᖏᓐᓂᑦ 
ᐅᖓᑕᐅᔨᓂᕐᒧᑦ ᐱᔾᔪᑎᓖᑦ. ᐊᓯᔾᔨᒐᓛᔅᓯᒪᔭᕋᓗᐊᒃᑲ 
ᐊᐱᖅᑯᑎᒋᖃᑦᑕᖅᓯᒪᔭᓐᓂᒃ ᑭᓯᐊᓂ 
ᐃᓗᓕᖅᑐᔪᕕᔾᔪᐊᕌᓗᒻᒪᑕ ᐅᖃᓕᒫᖅᑕᐅᓯᒪᔪᖅᑎᑐᑦ 
ᑎᒍᔭᐅᖁᔭᒃᑲ.  
 
1. ᐅᓂᒃᑳᕆᓗᒋᑦ ᑕᐃᒫᒃᓴᐃᓐᓇᐸᓗᒃ 

ᐅᓂᒃᑳᕆᔭᐅᓯᒪᒻᒪᑕ ᑎᑎᖅᑲᖅᑎᒍᑦ 
ᐊᐱᖅᑯᑎᓂᒃ ᑭᐅᔾᔪᑎᓂᒃ 7-2(2) ᐊᒻᒪᓗ 15-
4 (3), ᖃᑦᑎᓂᒃ ᓄᓇᕗᑦ ᒐᕙᒪᖓ 
ᑮᓇᐅᔭᖅᑐᓂᖅᑲ ᐆᕙᑕᐃᓐᓄᑦ 
ᐃᖅᑲᓇᐃᔭᖅᑎᓪᓚᕆᓐᓄᑦ, ᐃᓱᓕᒃᕕᒃᓴᓕᓐᓄᑦ, 
ᐃᖅᑲᓇᐃᔭᑲᐃᓐᓇᖅᑐᓄᒃ, ᐊᒻᒪᓗ 
ᑭᖑᕝᕕᖅᑎᐅᔪᓄᑦ ᑕᐃᑲᓂ 2016-2017 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, ᐃᓛᒃᑯᑦ 
ᒐᕙᒪᒃᑯᑦ ᐱᓕᕆᕕᖏᓐᓂ, ᑎᒥᖁᑎᖏᓐᓂ 
ᐊᒻᒪᓗ ᓄᓇᕗᑦ ᒐᕙᒪᖓᑕ 
ᑯᐊᐳᕇᓴᖁᑎᖏᓐᓂ. 
 

2. ᐊᕕᑦᑐᖅᓯᒪᓗᒋᑦ ᐃᖅᑲᓇᐃᔭᖅᑎᑦᑎᓲᑦ 
(ᐱᓕᕆᕕᑦ, ᑎᒥᖁᑎ ᐊᒻᒪᓗ ᓄᓇᕗᑦ 
ᒐᕙᒪᖓᑕ ᑯᐊᐳᕇᓴᖁᑎᖏᓐᓂ) ᐊᒻᒪᓗ 
ᐃᖅᑲᓇᐃᔮᖏᑕ ᖃᓄᐃᓕᖓᓂᖏᑦ 
(ᐃᖅᑲᓇᐃᔮᓪᓚᕆᒃ, ᐊᑕᑲᐃᓐᓇᖅᑐᖅ, 
ᐃᖅᑲᓇᐃᔭᑲᐃᓐᓇᖅᑎ ᐊᒻᒪᓗ ᑭᖑᒡᕕᖅᑎ) 
ᖃᑦᑎᑦ ᐃᖅᑲᓇᐃᔭᖅᑏᑦ ᑮᓇᐅᔭᖅᑖᓂᖅᑲᑦ 
ᐆᕙᑕᐃᓂᒃ $0.01-ᒥᑦ ᑕᐃᑯᖓ $25,000-ᓄᑦ  
ᑕᐃᑲᓂ 2016-2017 ᑮᓇᐅᔭᓕᕆᔾᔪᑏᑦ 
ᐊᕐᕋᒍᖓᓂ. 

 
3. ᐊᕕᑦᑐᖅᓯᒪᓗᒋᑦ ᐃᖅᑲᓇᐃᔭᖅᑎᑦᑎᓲᑦ 

(ᐱᓕᕆᕕᑦ, ᑎᒥᖁᑎ ᐊᒻᒪᓗ ᓄᓇᕗᑦ 
ᒐᕙᒪᖓᑕ ᑯᐊᐳᕇᓴᖁᑎᖏᓐᓂ) ᐊᒻᒪᓗ 
ᐃᖅᑲᓇᐃᔮᖏᑕ ᖃᓄᐃᓕᖓᓂᖏᑦ 
(ᐃᖅᑲᓇᐃᔮᓪᓚᕆᒃ, ᐊᑕᑲᐃᓐᓇᖅᑐᖅ, 
ᐃᖅᑲᓇᐃᔭᑲᐃᓐᓇᖅᑎ ᐊᒻᒪᓗ ᑭᖑᕝᕕᖅᑎ) 
ᖃᑦᑎᑦ ᐃᖅᑲᓇᐃᔭᖅᑏᑦ ᑮᓇᐅᔭᖅᑖᓂᖅᑲᑦ 
ᐆᕙᑕᐃᓂᒃ $25,000.01-ᒥᑦ ᑕᐃᑯᖓ 
$50,000.00-ᓄᑦ ᑕᐃᑲᓂ 2016-2017 
ᑮᓇᐅᔭᓕᕆᔾᔪᑏᑦ ᐊᕐᕋᒍᖓᓂ. 

 
4. ᐊᕕᑦᑐᖅᓯᒪᓗᒋᑦ ᐃᖅᑲᓇᐃᔭᖅᑎᑦᑎᓲᑦ 

(ᐱᓕᕆᕕᑦ, ᑎᒥᖁᑎ ᐊᒻᒪᓗ ᓄᓇᕗᑦ 
ᒐᕙᒪᖓᑕ ᑯᐊᐳᕇᓴᖁᑎᖏᓐᓂ) ᐊᒻᒪᓗ 

ᐃᖅᑲᓇᐃᔮᖏᑕ ᖃᓄᐃᓕᖓᓂᖏᑦ 
(ᐃᖅᑲᓇᐃᔮᓪᓚᕆᒃ, ᐊᑕᑲᐃᓐᓇᖅᑐᖅ, 
ᐃᖅᑲᓇᐃᔭᑲᐃᓐᓇᖅᑎ ᐊᒻᒪᓗ ᑭᖑᕝᕕᖅᑎ) 
ᖃᑦᑎᑦ ᐃᖅᑲᓇᐃᔭᖅᑏᑦ ᑮᓇᐅᔭᖅᑖᓂᖅᑲᑦ 
ᐆᕙᑕᐃᓂᒃ $50,000.01-ᒥᑦ ᑕᐃᑯᖓ 
$99,999.99-ᓄᑦ ᑕᐃᑲᓂ 2016-2017 
ᑮᓇᐅᔭᓕᕆᔾᔪᑏᑦ ᐊᕐᕋᒍᖓᓂ. 

 
5. ᐊᕕᑦᑐᖅᓯᒪᓗᒋᑦ ᐃᖅᑲᓇᐃᔭᖅᑎᑦᑎᓲᑦ 

(ᐱᓕᕆᕕᑦ, ᑎᒥᖁᑎ ᐊᒻᒪᓗ ᓄᓇᕗᑦ 
ᒐᕙᒪᖓᑕ ᑯᐊᐳᕇᓴᖁᑎᖏᓐᓂ) ᐊᒻᒪᓗ 
ᐃᖅᑲᓇᐃᔮᖏᑕ ᖃᓄᐃᓕᖓᓂᖏᑦ 
(ᐃᖅᑲᓇᐃᔮᓪᓚᕆᒃ, ᐊᑕᑲᐃᓐᓇᖅᑐᖅ, 
ᐃᖅᑲᓇᐃᔭᑲᐃᓐᓇᖅᑎ ᐊᒻᒪᓗ ᑭᖑᕝᕕᖅᑎ) 
ᖃᑦᑎᑦ ᐃᖅᑲᓇᐃᔭᖅᑏᑦ ᑮᓇᐅᔭᖅᑖᓂᖅᑲᑦ 
ᐆᕙᑕᐃᓂᒃ $100,000 ᐅᖓᑖᓂᑦ ᑕᐃᑲᓂ 
2016-2017 ᑮᓇᐅᔭᓕᕆᔾᔪᑏᑦ ᐊᕐᕋᒍᖓᓂ. 

 
6. ᖃᓄᓪᓚᑦᑕᖅ ᑕᒻᒪᖅᓯᒪᔪᖅᓯᐅᐸᑉᐸᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓ ᐱᔾᓗᒋᑦ 
ᐱᓕᕆᕕᐅᔪᑦ, ᑎᒥᖁᑎᐅᔪᑦ, ᐊᒻᒪᓗ ᓄᓇᕘᑉ 
ᑯᐊᐳᕇᓴᖁᑎᖏᑦ ᐊᕐᕋᒍᑕᒫᖅ ᐆᕙᑕᐃᓐᓂᒃ 
ᐊᑭᓖᒋᐊᖃᖅᐸᑦᑐᑦ ᐅᖓᑖᓂ $1 ᒥᓕᐊᓐ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑐᑦ. ᖁᔭᓐᓇᒦᒃ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 004 - 5(2): 

ᖃᓄᐃᓕᖓᓂᖓ ᓯᐊᒻᒪᖅᑎᕆᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ 
ᐊᐱᖅᑯᑎᒋᓂᐊᖅᑕᕋ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᒐᕙᒪᓕᕆᔨᒃᑯᓐᓄᑦ 

ᑖᒃᑯᐊ ᓯᐊᒻᒪᖅᑎᕆᓂᕐᒧᑦ ᐅᖃᐅᓯᖃᖅᑐᑦ.  
 
ᑎᑎᖅᑲᒃᑲ ᑖᒃᑯᐊ ᐊᐱᖅᑯᑏᑦ ᐃᓗᓕᑯᓘᔭᖃᕐᒪᑕ 
ᑲᑎᒪᔾᔪᑎᕕᓂᕐᓄᑦ ᐃᓕᔭᐅᖁᓪᓗᒋᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ.  
 
1) ᐅᓂᒃᑳᕆᓗᒍ ᑕᐃᒫᔅᓴᐃᓐᓇᐸᓗᒃ ᑕᐃᒃᑯᑐᓇᖅ 

ᐱᑕᖃᖅᑎᑕᐅᓚᐅᖅᑐᑐᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᑐᑦ 12-4(2) ᐊᒻᒪ 26-4(3)-
ᒥ, ᑎᑭᑦᑐᒍ ᒫᔾᔨ ᖃᓄᐃᓕᖓᓕᖅᐸ ᓄᓇᕗᑦ 
ᒐᕙᒪᒃᑯᑦ ᓯᐊᒻᒪᖅᑎᕆᓯᒪᓂᖓᑦ ᓄᓇᓕᖕᓄᑦ? 
 

2) ᑎᑭᑦᑐᒍ ᒫᔾᔨ 1, 2018, 
ᖃᓄᐃᓕᖓᓕᓚᐅᖅᐸᑦ 
ᐊᑐᓕᖅᑎᑕᐅᕙᓪᓕᐊᓂᖏᑦ “ᐱᔭᒃᓴᓪᓗᐊᑕᐃᑦ”, 
“ᐊᑐᓕᖁᔭᐅᓪᓗᐊᑕᖅᑐᑦ” ᐊᒻᒪ 
“ᖃᖓᒃᑰᕆᐊᖃᕐᓂᖏᑦ”” ᐃᓗᐊᓃᑦᑐᑦ ᓄᓇᕗᑦ 
ᒐᕙᒪᒃᑯᑦ ᓯᐊᒻᒪᖅᑎᕆᓂᕐᒧᑦ 
ᖃᓄᐃᓕᐅᕆᐊᖃᕐᓂᖏᓐᓄᑦ ᐸᕐᓇᐅᑎᑦ, 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᔫᓂ 5, 
2012-ᖑᑎᓪᓗᒍ? 

 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ.  
ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑐᑦ. ᖁᔭᓐᓇᒦᒃ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 
ᐋᖁᐊᖅ.  

ᑎᑎᖅᑲᒃᑯᑦ ᐊᐱᖅᑯᑦ 005 - 5(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ 
ᐱᖁᔨᕗᖔᕈᑕᐅᓚᐅᖅᑐᓄᑦ 2016 ᐊᒻᒪ 
2017 ᐊᕐᕌᒍᑕᒫᖅᓯᐅᑕᐅᓚᐅᖅᑐᓂᑦ 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 
(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑎᑎᖅᑲᑎᒍᑦ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᔾᔪᑎᒋᓪᓗᒍ 
ᐅᖃᐅᓯᖃᖅᑐᖅ ᓄᓇᕗᑦ ᒐᕙᒪᒃᑯᖏᑦ 
ᑭᒡᒍᓯᕆᖃᑦᑕᖅᑕᖏᑦ 
ᐱᖁᔨᕗᖔᕈᑎᒋᓚᐅᖅᑕᖏᓐᓄᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑕ.  
 
ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 
ᐃᓗᓕᑯᓘᔭᖃᓗᐊᕐᒪᑕ ᐊᐱᕆᕗᖓ 
ᐃᓕᔭᐅᖁᓪᓗᒋᑦ ᑲᑎᒪᔾᔪᑎᕕᓂᕐᓄᑦ 
ᐅᖃᓕᒫᖅᑕᐅᓯᒪᔪᖅᑎᑐᑦ.  
 
2. ᑭᓲᓚᐅᖅᐸᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ 

ᐱᖁᔨᕗᖔᕈᑎᓄᑦ ᐊᑐᓕᖅᑎᑕᐅᓚᐅᖅᑐᓄᑦ 
2016 ᐊᒻᒪ 2017-ᒥ ᐊᕐᕌᒍᑕᒫᖅᓯᐅᑎᑦ 
ᑲᑎᒪᓂᖏᓐᓂ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦᑕ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ, 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖅᐳᒍᑦ. ᑎᑎᖅᑲᑎᒍᑦ  
ᐊᐱᖅᑯᑎᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 
ᒥᑭᓐᖑᐊᖅ.  
 
ᑎᑎᖅᑲᒃᑯᑦ ᐊᐱᖅᑯᑦ 006 - 5(2): 

ᐃᖅᑲᓇᐃᔭᖅᑎᒃᓴᖅᓯᐅᕐᓂᐅᑉ 
ᖃᓄᐃᓕᖓᓂᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 
(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ 
ᒥᓂᔅᑕᖓᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᔾᔪᑎᖃᕐᒪᑕ ᐱᓕᕆᕝᕕᖓᑕ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖏᓐᓂᒃ.  
 
ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 
ᐃᓗᓕᑯᓘᔭᖃᓗᐊᕐᒪᑕ ᑲᑎᒪᔾᔪᑎᕕᓂᕐᓄᑦ 
ᐃᓕᔭᐅᖁᓪᓗᒍ ᐅᖃᓕᒫᖅᑕᐅᔪᕕᓂᖅᑎᑐᑦ?  
 
1. ᐅᓂᒃᑳᕆᓗᒍ ᑕᐃᒫᔅᓴᐃᓐᓇᐸᓗᒃ ᑕᐃᒃᑯᑐᓇᖅ 

ᐱᑕᖃᖅᑎᑕᐅᓚᐅᖅᑐᑐᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᑐᑦ ᑭᐅᔾᔪᑕᐅᓚᐅᖅᑐᓄᑦ 
ᑎᑎᖅᑲᑎᒍᑦ ᐊᐱᖅᑯᒻᒧᑦ 6-4(2)-ᒧᑦ, ᑎᑭᑦᑐᒍ 
ᒫᔾᔨ 1, 2018 ᖃᓄᐃᓕᖓᓕᓚᐅᖅᐸ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖃᕐᓂᖏᑦ? 
 

2. ᑎᑭᑦᑐᒍ ᒫᔾᔨ 1, 2018, ᓇᓕᐊᒃ ᐱᓕᕆᕝᕕᖕᒥ 
ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓚᐅᖖᒋᓚᑦ? 
 

3. ᓇᓗᓇᐃᔭᑦᑎᐊᕐᓗᒋᑦ ᒪᓕᒋᐊᓖᑦ, ᐅᖃᐅᓯᖅᑕᖏᑦ 
ᐊᒻᒪ ᓈᓴᐅᑏᑦ ᐊᑐᖅᑕᐅᕙᒃᐸᑦ ᐱᓕᕆᕝᕕᖓᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᔾᔪᑕᐅᓪᓗᑎᒃ 
ᐊᒥᓲᓂᖏᑦ ᖃᓄᐃᑦᑑᓂᖏᓪᓗ ᐃᖅᑲᓇᐃᔮᑦ 
ᓄᓇᓕᖕᓂ ᐊᕕᒃᑐᖅᓯᒪᔪᓂᓗ ᐋᓐᓂᐊᕕᖕᓄᑦ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ ᑎᑎᖅᑲᑎᒍᑦ 
ᐊᐱᖅᑯᑎᖓ ᐃᓕᔭᐅᖁᓪᓗᒍ ᑲᑎᒪᔾᔪᑎᓄᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ, ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᕗᑎᑦ. ᖁᔭᓐᓇᒦᒃ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ 
ᓚᐃᑦᓯᑑᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 007 - 5(2): 

ᐱᓕᕆᐊᖃᕐᓂᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ 
ᐊᑐᐊᒐᕐᒥᒃ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. 
ᐊᐱᖅᑯᑎᒃᓴᖃᕋᒪ ᒪᕐᕉᖕᓂᒃ, ᓯᕗᓪᓕᖅᐹᖅ 
ᒥᓂᔅᑕᖓᓐᓄᑦ ᓄᓇᕗᒻᒥ 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᑦ.  
 
ᑖᒃᑯᐊ ᐅᖃᖅᑏ, ᑎᑎᖅᑲᑦ ᐊᐱᖅᑯᑏᑦ 
ᐃᓗᓕᑯᓘᔭᖃᐅᕐᒪᑕ ᐅᖃᓕᒫᖅᑕᐅᔪᕕᓂᖅᑎᑐᑦ 
ᑲᑎᒪᔾᔪᑎᕕᓂᕐᓄᑦ ᐃᓕᔭᐅᖁᓪᓗᒋᑦ.  
 
1. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᐊᒻᒪ ᐊᖏᓂᖓ ᐃᒡᓘᑉ ᐊᑐᕐᓗᒍ 
(ᐃᓗᐊᓂ ᑐᑭᖓ ᐅᐃᒍᖓᑕ E ᐊᑐᕐᓗᒍ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖏᑦ ᑲᒪᒋᔭᐅᓚᐅᖅᐸᑦ 
(ᐊᑐᕐᓗᒍ ᑐᑭᖓ ᒪᒃᐱᒐᖓᓂ NHC-3 
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ - ᓄᓇᕗᑦ 
ᒐᕙᒪᒃᑯᖏᑕ ᐊᒻᒪᓗ ᓄᓇᕗᑦ 
ᑯᐊᐳᕇᓴᖁᑎᖏᑦ - 2017-2020) ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑦᑕ? 
 

2. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 
ᓄᓇᓕᒃᑎᒍᑦ ᐊᒻᒪ ᐊᖏᓂᖓ ᐃᒡᓘᑉ ᐊᑐᕐᓗᒍ 
(ᐃᓗᐊᓂ ᑐᑭᖓ ᐅᐃᒍᖓᑕ E ᐊᑐᕐᓗᒍ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖏᑦ ᑕᐃᔭᐅᓯᒪᔪᑦ 
ᐊᐱᖅᑯᒻᒥ 1-ᒥ ᓇᖕᒥᓂᕆᔭᐅᓚᐅᖅᐸᑦᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ? 

 
3. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᐊᒻᒪ ᐊᖏᓂᖓ ᐃᒡᓘᑉ ᐊᑐᕐᓗᒍ 
(ᐃᓗᐊᓂ ᑐᑭᖓ ᐅᐃᒍᖓᑕ E ᐊᑐᕐᓗᒍ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖏᑦ ᑕᐃᔭᐅᓯᒪᔪᑦ 
ᐊᐱᖅᑯᒻᒥ 1-ᒥ ᐊᑐᖅᑐᐊᖅᑕᐅᓚᐅᖅᐸᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ? 

 
4. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᐊᒻᒪ ᐊᖏᓂᖓ ᐃᒡᓘᑉ ᐊᑐᕐᓗᒍ 
(ᐃᓗᐊᓂ ᑐᑭᖓ ᐅᐃᒍᖓᑕ E ᐊᑐᕐᓗᒍ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᓇᓕᐊᒃ 
ᑎᒥᐅᔪᓂᑦ ᐃᒡᓗᑦ ᐅᖃᐅᑕᐅᓯᒪᔪᑦ ᐊᐱᖅᑯᑎ 
3-ᒥ ᐊᑐᖅᑐᐊᖅᑕᐅᓚᐅᖅᐸᑦ? 

 
5. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ, ᐃᖅᑲᓇᐃᔭᖅᑎᑦᓯᔪᒃᑯᑦ 
ᑎᒥᐅᔪᒃᑯᑦ (ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᑦᑎᒍᑦ, ᒐᕙᒪᒃᑯᑦ ᑎᒥᖁᑎᖏᑎᒍᑦ 
ᐊᒻᒪᓗ ᓄᓇᕗᑦ ᑯᐊᐳᕇᓴᖏᑎᒍᑦ) ᐊᒻᒪᓗ 
ᐊᒡᒍᖅᑐᖅᓯᒪᐅᕐᓗᒋᑦ ᐃᖅᑲᓇᐃᔮᖑᔪᑦ 
(ᐊᑐᕐᓗᒍ ᑐᑭᖓ ᐃᓚᖓᓂ 2(c) ᐅᐃᒍᖓ A-
ᒥ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ 
ᐊᑐᖅᑐᐊᓚᐅᖅᐸᑦ ᓄᓇᕗᒥᐅᑕᐅᓪᓗᑎᒃ 
ᐃᓄᐃᑦ? 
 

6. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 
ᓄᓇᓕᒃᑎᒍᑦ, ᐃᖅᑲᓇᐃᔭᖅᑎᑦᓯᔪᒃᑯᑦ 
ᑎᒥᐅᔪᒃᑯᑦ (ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᑦᑎᒍᑦ, ᒐᕙᒪᒃᑯᑦ ᑎᒥᖁᑎᖏᑎᒍᑦ 
ᐊᒻᒪᓗ ᓄᓇᕗᑦ ᑯᐊᐳᕇᓴᖏᑎᒍᑦ) ᐊᒻᒪᓗ 
ᐊᒡᒍᖅᑐᖅᓯᒪᐅᕐᓗᒋᑦ ᐃᖅᑲᓇᐃᔮᖑᔪᑦ 
(ᐊᑐᕐᓗᒍ ᑐᑭᖓ ᐃᓚᖓᓂ 2(c) ᐅᐃᒍᖓ A-
ᒥ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 
ᐊᑐᖅᑐᐊᖅᑕᐅᓚᐅᖅᐸᑦ ᐃᖅᑲᓇᐃᔭᖅᑎᓄᑦ 
ᓄᓇᕗᒥ ᓄᓇᑖᖃᑕᐅᓯᒪᖏᑦᑐᓄᑦ? 

 
7. ᑎᑭᓪᓗᒍ ᒫᔾᔨ 1, 2018, ᖃᔅᓯᐅᕙᑦ 

ᐃᖅᑲᓇᐃᔭᖅᑎᑦ ᐊᑖᓃᑦᑐᑦ ᓄᓇᕗᑦ 
ᒐᕙᒪᒃᑯᖏᑕ ᐊᖓᔪᖅᑲᐅᑎᑦ 
ᑎᑎᕋᕐᕕᖓᓐᓂᓐᖔᖅᑐᑦ (ᐊᑐᕐᓗᒍ ᑐᑭᖓ 
“ᑐᑭᖏᓐᓂ” ᓇᓗᓇᐃᖅᑕᐅᓯᒪᔾᔪᑎᖏᑦ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ) ᖃᔅᓯᑦ 
ᐊᑐᖅᑐᐊᓚᐅᖅᐸᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᓐᓂᒃ? 

 
8. ᖃᔅᓯᐅᓚᐅᖅᐸᑦ ᐃᖅᑲᓇᐃᔭᖅᑎᑦ 

ᓇᓗᓇᐃᖅᑕᐅᓯᒪᔪᑦ ᐊᐱᖅᑯᒻᒥ 7-ᒥ 
ᓄᓇᕗᒥᐅᑕᐅᓪᓗᑎᒃ ᓄᓇᑖᖃᑕᐅᓯᒪᔪᑦ? 

 
9. ᖃᔅᓯᑦ ᐃᖅᑲᓇᐃᔭᖅᑎᑦ ᓇᓗᓇᐃᖅᑕᐅᓯᒪᔪᑦ 

ᐊᐱᖅᑯᒻᒥ 7-ᒥ ᓄᓇᕗᒥ 
ᓄᓇᑖᖃᑕᐅᓯᒪᖏᑦᑐᑦ? 

 
10. ᑎᑭᓪᓗᒍ ᒫᔾᔨ 1, 2018, ᑕᖅᑭᑕᒫᓐ ᖃᓄᑎᒋ 

ᐊᑭᖃᓚᐅᖅᐸ ᐊᑯᓐᓂᖓᑕ ᐊᑭᖓ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᐅᓂᕐᒧᑦ 
ᐃᑲᔫᓯᐊᖅᑖᖅᐸᒃᑐᑦ ᐊᑐᕐᓗᒍ 
ᐱᔪᓐᓇᐅᑎᒋᔭᖓ ᓄᓇᕗᑦ ᒐᕙᒪᒃᑯᖏᑕ 

ᐊᖓᔪᖅᑲᐅᑎᑦ ᐃᖅᑲᓇᐃᔭᖅᑎᑦ 
ᑎᑎᕋᕐᕕᖓᓐᓂ (ᐊᑐᕐᓗᒍ “ᑐᑭᖓ” ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ) ᖃᔅᓯᑦ 
ᐊᑐᖅᑐᐊᓚᐅᖅᐸᑦ ᐃᖅᑲᓇᐃᔭᖅᑎᑦ 
ᐃᒡᓗᖁᑎᖏᓐᓂᒃ? 

 
11. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ, ᖃᔅᓯᐅᓚᐅᖅᐸᑦ ᐃᖅᑲᓇᐃᔭᖅᑎᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ 
ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓂᒃ ᐅᑕᖅᑭᔪᑦ 
(ᑐᑭᖓ ᐊᑐᕐᓗᒍ ᐃᓚᖓᓂ ᑎᑎᕋᖅᓯᒪᓂᖓᓂ 
4(c) ᐅᐃᒍᖓ A-ᒥ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᓂᖏᓐᓄᑦ 
ᐊᑐᐊᒐᖓᓂ)? 

 
12. ᖃᔅᓯᐅᕙᑦ ᐃᖅᑲᓇᐃᔭᖅᑎᑦ ᑕᐃᔭᐅᓯᒪᔪᑦ 

ᐊᐱᖅᑯᒻᒥ 11-ᒥ ᓄᓇᕗᒥ ᓄᓇᑖᖃᑕᐅᓯᒪᔪᑦ? 
 

13. ᖃᔅᓯᐅᕙᑦ ᐃᖅᑲᓇᐃᔭᖅᑎᑦ ᑕᐃᔭᐅᔪᑦ 
ᐊᐱᖅᑯᒻᒥ 11-ᒥ ᓄᓇᕗᒥ 
ᓄᓇᑖᖃᑕᐅᓯᒪᖏᑦᑐᑦ? 

 
14. ᑎᑭᓪᓗᒍ ᒫᔾᔨ 1, 2018, ᖃᓄᖅ 

ᐊᑯᓂᐅᑎᒋᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓐᓄᑦ ᐃᖅᑲᓇᐃᔭᖅᑎᑦ 
ᐃᒡᓗᒃᓴᒥᖕᓂᒃ ᐅᑕᖅᑭᕙᑦ (ᐊᑐᕐᓗᒍ ᑐᑭᖓ 
ᐃᓚᖓᓂ ᑎᑎᕋᖅᓯᒪᓂᖓ 4(c) ᐅᐃᒍᖓ A-ᒥ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ)? 

 
15. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᑦᓯᔨᑎᒍᑦ 
(ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦᑎᒍᑦ, 
ᒐᕙᒪᒃᑯᑦ ᑎᒥᖁᑎᖏᑎᒍᑦ ᐊᒻᒪᓗ ᓄᓇᕗᑦ 
ᑯᐊᐳᕇᓴᖏᑎᒍᑦ), ᐊᑐᕐᓗᒍ ᑐᑭᖓ 
“ᑮᓇᐅᔭᖃᖅᑎᑦᓯᔪᖅ” ᒪᓕᒐᖓ ᐊᑐᖅᑕᐅᕗᖅ  
ᐅᐃᒍᖓ A-ᒥ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᓂᖏᓐᓄᑦ 
ᐊᑐᐊᒐᖓᓂ, ᖃᔅᓯᑦ ᐃᖅᑲᓇᐃᔭᖏᑦᑐᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᒡᓗᖃᓚᐅᖅᐸᑦ 
ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂ? 

 
16. ᖃᔅᓯᑦ ᐃᖅᑲᓇᐃᔭᖅᑎᑦ 

ᑕᐃᔭᐅᔪᑦ ᐊᐱᖅᑯᑦ 15-ᒥ ᓄᓇᕗᒥᐅᑕᐅᓪᓗᑎᒃ 
ᐃᓅᕚᓐ? 
 

17. ᖃᔅᓯᑦ ᑕᐃᔭᐅᔪᑦ ᐊᐱᖅᑯᒻᒥ 15-ᒥ ᓄᓇᕗᒥ 
ᓄᓇᑖᖃᑕᐅᓯᒪᖏᑦᑑᕙᓐ? 

 
18. ᑎᑭᓪᓗᒍ ᒫᔾᔨ 1, 2018, ᐊᒡᒍᖅᑐᖅᓯᒪᓗᒋᑦ 

ᓄᓇᓕᒃᑎᒍᑦ, ᐃᖅᑲᓇᐃᔭᖅᑎᑦᓯᔪᒃᑯᑦ 
ᑎᒥᐅᔪᒃᑯᑦ (ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᑦᑎᒍᑦ, ᒐᕙᒪᒃᑯᑦ ᑎᒥᖁᑎᖏᑎᒍᑦ 
ᐊᒻᒪᓗ ᓄᓇᕗᑦ ᑯᐊᐳᕇᓴᖏᑎᒍᑦ) ᐊᒻᒪᓗ 
ᐊᒡᒍᖅᑐᖅᓯᒪᐅᕐᓗᒋᑦ ᐃᖅᑲᓇᐃᔮᖑᔪᑦ 
(ᐊᑐᕐᓗᒍ ᑐᑭᖓ ᐃᓚᖓᓂ 2(c) ᐅᐃᒍᖓ A-
ᒥ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ), ᖃᔅᓯᑦ 
ᐃᖅᑲᓇᐃᔭᖅᑎᑦ ᐃᓚᐅᓚᐅᖅᐸᑦ 
ᐊᑐᖅᑐᐊᕐᓂᕐᒧᑦ ᐃᑲᔫᓯᐊᖅᑕᖅᑐᓄᑦ 
ᑐᓂᔭᐅᕙᒃᑐᓄᑦ ᐊᑐᕐᓗᒍ ᐅᐃᒍᖓ F ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ? 
 

19. ᖃᔅᓯᐅᓚᐅᖅᐸᑦ ᐃᖅᑲᓇᐃᔭᖅᑎᑦ ᑕᐃᔭᐅᔪᑦ 
ᐊᐱᖅᑯᑦ 18-ᒥ ᓄᓇᕗᒥ ᓄᓇᑖᖃᑕᐅᓯᒪᔪᑦ 
ᐃᓄᐃᑦ? 
 

20. ᖃᔅᓯᐅᓚᐅᖅᐸᑦ ᐃᖅᑲᓇᐃᔭᖅᑎᑦ ᑕᐃᔭᐅᔪᑦ 
ᐊᐱᖅᑯᑦ 18-ᒥ ᓄᓇᕗᒥ 
ᓄᓇᑖᖃᑕᐅᓯᒪᖏᑦᑐᑦ?  

 
21. ᖃᖓᓕ ᐅᓪᓗᕐᒥ ᓄᓇᕗᑦ ᒐᕙᒪᒃᑯᖏᑕ 

ᐅᓪᓗᒥᐅᔪᖅ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖅ 
ᐊᑐᓕᖅᑎᑕᐅᓚᐅᖅᓯᒪᕙ? 

 
22. ᑭᓱᓂᒃ ᐋᖅᑭᒋᐊᕈᑎᖃᖅᓯᒪᕙᑦ ᓄᓇᕗᑦ 

ᒐᕙᒪᒃᑯᖏᑦ ᐅᓪᓗᒥᐅᔪᖅ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓᓐᓂ  
ᐅᓪᓗᒥᒧᑦ ᑎᑭᓪᓗᒍ? 

 
23. ᖃᖓᓕ ᐃᓱᓕᕝᕕᒃᓴᖃᖅᐸ ᓄᓇᕗᑦ 

ᒐᕙᒪᒃᑯᖏᑕ ᐅᓪᓗᒥᐅᔪᖅ ᐃᖅᑲᓇᐃᔭᖅᑎᑦ 
ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. 

ᑲᑎᒪᔨ ᐊᐱᕆᖕᒪᑦ ᑎᑎᖅᑲᑎᒍᑦ ᐊᐱᖅᑯᑎᖓ 
ᐃᓕᔭᐅᖁᓪᓗᒍ ᑲᑎᒪᔾᔪᑎᓄᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ, ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᕗᑎᑦ. ᖁᔭᓐᓇᒦᒃ. 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ.  
 
ᑎᑎᖅᑲᒃᑯᑦ ᐊᐱᖅᑯᑦ 008 - 5(2): ᐊᕐᕌᒍᑕᒫᑦ 

ᐅᖅᓱᐊᓗᒃᑖᖅᐸᓐᓂᖏᑦ ᓄᓇᕗᑦ ᒐᕙᒪᒃᑯᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑎᑎᖅᑲᑎᒍᑦ ᒥᓂᔅᑕᖓᓐᓄᑦ 
ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓄ 
ᐱᔾᔪᑎᖃᕐᒪᑕ ᐅᖅᓱᐊᓗᒻᒥᒃ ᓂᐅᕕᖃᑦᑕᕐᓂᖅ.  
 
ᐅᖃᖅᑏ, ᐊᐱᖅᑯᑎᒃᑲ ᑎᑎᖅᑲᑎᒍᑦ 
ᐃᓗᓕᑯᓘᔭᖃᓗᐊᕐᒪᑕ ᐊᐱᕆᕗᖓ ᑖᒃᑯᐊ 
ᐊᐱᖅᑯᑎᒃᑲ ᑲᑎᒪᔾᔪᑎᕕᓂᕐᓄᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ.  
 
1. ᐅᓂᒃᑳᕆᓗᒍ ᑕᐃᒫᔅᓴᐃᓐᓇᐸᓗᒃ ᑕᐃᒃᑯᑐᓇᖅ 

ᓄᓇᕗᑦ ᖓᕙᒪᒃᑯᖏᓐᓂᑦ 
ᐱᑕᖃᖅᑎᑕᐅᓚᐅᖅᑐᑐᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᑐᑦ 10 - 4(3) ᐊᒻᒪ 22 - 
4(3)-ᒥ, ᖃᓄᖅ ᐊᖏᑎᒋᔪᒥᒃ ᐅᖅᓱᐊᓗᖕᓂᒃ 
ᓂᐅᕕᓚᐅᖅᐸᑦ ᐅᓯᔭᐅᓪᓗᑎᒡᓗ 2017 
ᐊᕐᕌᒍᖓᓂ? 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ  
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ, 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᕗᑎᑦ. ᖁᔭᓐᓇᒦᒃ. 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 
ᑎᑎᖅᑲᒃᑯᑦ ᐊᐱᖅᑯᑦ 009 - 5(2): 

ᑎᒍᔭᐅᓯᒪᕖᑦ ᐊᒻᒪ ᐱᓕᕆᐊᒃᓴᕈᑎᒋᔭᖏᑦ 
(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᒃᑲ ᒥᓂᔅᑕᖓᓐᓄᑦ 
ᒪᓕᒐᓕᕆᔨᒃᑯᑦ ᐱᔾᔪᑎᖃᖅᑐᖅ 
ᐊᓄᓪᓚᒃᓰᕕᓕᕆᓂᕐᒧᑦ ᐊᒻᒪ 
ᐱᓕᕆᐊᖃᖃᑦᑕᖅᑐᓄᑦ ᐊᓄᓪᓚᒃᓰᕕᓐᓄᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ ᐃᓗᓕᑯᓘᔭᖃᓗᐊᕐᒪᑕ.  
 
ᐅᖃᖅᑏ, ᐃᓕᔭᐅᖁᓪᓗᒋᑦ ᑲᑎᒪᔾᔪᑎᕕᓂᕐᓄᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ.  
 
1. ᑎᑭᑦᑐᒍ ᒫᔾᔨ 1, 2018, ᖃᔅᓯᑦ ᐃᓐᓇᐃᑦ 

ᒪᒃᑯᒃᑐᓪᓗ ᐱᕋᔭᒃᓯᒪᔪᑦ ᑎᒍᔭᐅᓯᒪᓚᐅᖅᐸᑦ 
ᓄᓇᕗᑦᒥ ᕿᑭᑖᓘᑦ ᐃᑲᔪᖅᑕᐅᕕᖓᓐᓂ, 
ᑲᖏᕐᖠᓂᕐᒥ ᒪᒥᓴᕐᕕᖕᒥ, ᐃᓚᕗᑦ ᒪᒥᓴᕐᕕᖕᒥ 
ᐊᒻᒪ ᐃᖃᓗᐃᑦ ᒪᒃᑯᒃᑐᓄᑦ ᑎᒍᔭᐅᓯᒪᕝᕕᖕᒥ?  

 
2. ᑎᑭᑦᑐᒍ ᒫᔾᔨ 1, 2018, ᖃᔅᓯᑦ ᐃᓄᐃᑦ 

ᑎᒍᔭᐅᓯᒪᓚᐅᖅᐸᑦ ᓄᓇᕗᑦᒥ 
ᑎᒍᔭᐅᓯᒪᕝᕕᖕᓂ ᐃᖅᑲᖅᑐᖅᑕᐅᓂᐊᕐᓂᕐᒥᓂᒃ 
ᐅᑕᖅᑭᓪᓗᑎᒃ? 

 
3. ᑎᑭᑦᑐᒍ ᒫᔾᔨ 1, 2018, ᖃᓄᖅ 

ᐊᑯᓂᐅᑎᒋᒐᔪᒃᐸ ᐃᓄᒃ 
ᐃᖅᑲᖅᑐᒐᒃᓴᓕᐊᖑᓯᒪᔪᖅ ᓄᓇᕗᑦᒥ 
ᑎᒍᔭᐅᓯᒪᔪᖅ ᐃᖅᑲᖅᑐᖅᑕᐅᓚᖏᓐᓂᕐᒥᓂ? 

 
4. ᑎᑭᑦᑐᒍ ᒫᔾᔨ 1, 2018, ᖃᓄᑎᒋᒃ 

ᑎᒍᔭᐅᓕᖅᑭᖃᑦᑕᖅᐸᑦ ᐊᖑᑎᑦ ᐱᕋᔭᒃᓯᒪᔪᑦ 
ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
5. ᑎᑭᑦᑐᒍ ᒫᔾᔨ 1, 2018, ᖃᓄᑎᒋᒃ 

ᑎᒍᔭᐅᓕᖅᑭᖃᑦᑕᖅᐸᑦ ᐊᖑᑎᑦ ᒪᒃᑯᒃᑐᑦ 
ᐱᕋᔭᒃᓯᒪᔪᑦ ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
6. ᑎᑭᑦᑐᒍ ᒫᔾᔨ 1, 2018, ᖃᓄᑎᒋᒃ 

ᑎᒍᔭᐅᓕᖅᑭᖃᑦᑕᖅᐸᑦ ᐊᕐᓇᐃᑦ ᐃᓐᓇᐃᑦ 
ᐱᕋᔭᒃᓯᒪᔪᑦ ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
7. ᑎᑭᑦᑐᒍ ᒫᔾᔨ 1, 2018, ᖃᓄᑎᒋᒃ 

ᑎᒍᔭᐅᓕᖅᑭᖃᑦᑕᖅᐸᑦ ᐊᕐᓇᐃᑦ ᒪᒃᑯᒃᑐᑦ 
ᐱᕋᔭᒃᓯᒪᔪᑦ ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
8. ᑎᑭᑦᑐᒍ ᒫᔾᔨ 1, 2018, ᐱᕋᔭᐅᔪᓐᓃᖅᓴᓂᕐᒧᑦ, 

ᐅᖃᓪᓚᐅᔾᔨᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ 
ᐊᑐᐃᓐᓇᐅᑎᑕᐅᕙᑦ ᐃᓐᓇᕐᓄᑦ ᐱᕋᔭᒃᓯᒪᔪᓄᑦ 
ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
9. ᑎᑭᑦᑐᒍ ᒫᔾᔨ 1, 2018, ᐱᕋᔭᐅᔪᓐᓃᖅᓴᓂᕐᒧᑦ, 

ᐅᖃᓪᓚᐅᔾᔨᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ 
ᐊᑐᐃᓐᓇᐅᑎᑕᐅᕙᑦ ᒪᒃᑯᒃᑐᓄᑦ ᐱᕋᔭᒃᓯᒪᔪᓄᑦ 
ᓄᓇᕗᑦ ᑎᒍᔭᐅᓯᒪᕝᕕᖏᓐᓂ? 

 
10. ᑎᑭᑦᑐᒍ 1, 2018, ᖃᓄᖅ ᒪᓕᒐᓕᕆᔨᒃᑯᑦ 

ᖃᐅᔨᒪᓇᓱᓲᖑᕙᑦ ᖃᓄᖅ 
ᐊᑑᑎᖃᑦᑎᐊᕐᓂᖏᓐᓂᒃ , 
ᐱᕋᔭᐅᔪᓐᓃᖅᓴᓂᕐᒧᑦ, ᐅᖃᓪᓚᐅᔾᔨᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐊᑐᐃᓐᓇᐅᑎᑕᐅᕙᑦ 
ᐃᓐᓇᕐᓄᑦ ᐱᕋᔭᒃᓯᒪᔪᓄᑦ? 

 
11. ᑎᑭᑦᑐᒍ ᒫᔾᔨ 1, 2018, ᖃᓄᖅ 

ᒪᓕᒐᓕᕆᔨᒃᑯᑦ ᖃᐅᔨᒪᓇᓱᓲᖑᕙᑦ ᖃᓄᖅ 
ᐊᑑᑎᖃᑦᑎᐊᕐᓂᖏᓐᓂᒃ , 
ᐱᕋᔭᐅᔪᓐᓃᖅᓴᓂᕐᒧᑦ, ᐅᖃᓪᓚᐅᔾᔨᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐊᑐᐃᓐᓇᐅᑎᑕᐅᕙᑦ 
ᒪᒃᑯᒃᑐᓄᑦ ᐱᕋᔭᒃᓯᒪᔪᓄᑦ? 

 
12. ᑎᑭᑦᑐᒍ ᒫᔾᔨ 1, 2018, ᐳᓴᓐᑎᖏᑦᑎᒍᑦ 

ᐃᓐᓇᐃᑦ ᐱᕋᔭᒃᓯᒪᔪᑦ ᓄᓇᕗᑦᒥ ᑎᒍᔭᐅᓯᒪᔪᑦ 
ᐱᖃᑕᐅᖃᑦᑕᖅᐸᑦ ᐱᕋᔭᐅᔪᓐᓃᖅᓴᓂᕐᒧᑦ, 
ᐅᖃᓪᓚᐅᔾᔨᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ 
ᐱᓕᕆᐊᖏᓐᓂ? 

 
13. ᑎᑭᑦᑐᒍ ᒫᔾᔨ 1, 2018, ᐳᓴᓐᑎᖏᑦᑎᒍᑦ 

ᒪᒃᑯᒃᑐᑦ ᐱᕋᔭᒃᓯᒪᔪᑦ ᓄᓇᕗᑦᒥ ᑎᒍᔭᐅᓯᒪᔪᑦ 
ᐱᖃᑕᐅᖃᑦᑕᖅᐸᑦ ᐱᕋᔭᐅᔪᓐᓃᖅᓴᓂᕐᒧᑦ, 
ᐅᖃᓪᓚᐅᔾᔨᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ  
ᐱᓕᕆᐊᖏᓐᓂ? 

 
14. ᑎᑭᑦᑐᒍ ᒫᔾᔨ 1, 2018, ᖃᓄᐃᑦᑐᑦ 

ᐱᕋᔭᐅᔪᓐᓃᖅᓴᓂᕐᒧᑦ, ᐅᖃᓪᓚᐅᔾᔨᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐱᓕᕆᐊᖏᓐᓂ 
ᐊᑐᐃᓐᓇᐅᑎᑕᐅᖃᑦᑕᖅᐸᑦ ᐃᓐᓇᕐᓄᑦ 
ᑎᒍᔭᐅᓯᒪᔪᕕᓂᕐᓄᑦ ᐃᓱᓕᑦᑎᓯᒪᓕᖅᑐᓄᑦ 
ᑎᒍᔭᐅᓯᒪᓂᕐᒥᓂᒃ ᓄᓇᕗᑦᒥ 
ᑎᒍᔭᐅᓯᒪᕝᕕᖕᓂ? 

 
15. ᑎᑭᑦᑐᒍ ᒫᔾᔨ 1, 2018, ᖃᓄᐃᑦᑐᑦ 

ᐱᕋᔭᐅᔪᓐᓃᖅᓴᓂᕐᒧᑦ, ᐅᖃᓪᓚᐅᔾᔨᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐱᓕᕆᐊᖏᓐᓂ 
ᐊᑐᐃᓐᓇᐅᑎᑕᐅᖃᑦᑕᖅᐸᑦ ᒪᒃᑯᒃᑐᓄᑦ 
ᑎᒍᔭᐅᓯᒪᔪᕕᓂᕐᓄᑦ ᐃᓱᓕᑦᑎᓯᒪᓕᖅᑐᓄᑦ 
ᑎᒍᔭᐅᓯᒪᓂᕐᒥᓂᒃ ᓄᓇᕗᑦᒥ 
ᑎᒍᔭᐅᓯᒪᕝᕕᖕᓂ? 

 
ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ, 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᓐᖏᑲᓴᖅᑰᔨᕗᑎᑦ. 
ᐊᖏᖅᑕᐅᕗᑎᑦ. ᖁᔭᓐᓇᒦᒃ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ-
ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ.  
 
ᑎᑎᖅᑲᒃᑯᑦ ᐊᐱᖅᑯᑦ 010 - 5(2): 2018-ᒥ 

ᐊᖅᓴᕐᓃᑦ ᑲᑎᒪᓂᖓᑦ ᑕᑯᑎᑦᑎᓂᖓᓪᓗ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᑎᑎᖅᑲᑎᒍᑦ ᐊᐱᖅᑯᑎᒐ ᒥᓂᔅᑕᖓᓐᓄᑦ 
ᐊᐅᓚᒃᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ, 
ᒐᕙᒪᓕᕆᔨᒃᑯᑦ ᑖᒃᑯᐊ ᐱᔾᔪᑎᖃᖅᑐᑦ 2018-ᒥ 
ᐅᑭᐅᖅᑕᖅᑐᒥ ᑎᒥᐅᔪᑦ ᑲᑎᒪᕐᔪᐊᕐᓂᖏᑦ 
ᑕᑯᔅᓴᐅᑎᑦᑎᖏᓪᓗ.  
 
ᐊᐱᖅᑯᑎᒃᑲ ᐅᖃᖅᑏ, ᐃᓗᓕᑯᓘᔭᖃᕐᒪᑕ 
ᑲᑎᒪᔾᔪᑎᕕᓂᕐᓄᑦ ᐃᓕᔭᐅᖁᓪᓗᒋᑦ 
ᐅᖃᓕᒫᖅᑕᐅᔪᕕᓂᖅᑎᑐᑦ.  
 
1) ᐱᔾᔪᑎᒋᓪᓗᒍ 2018 ᐅᑭᐅᖅᑕᖅᑐᕐᒥᐅᑦ 

ᑎᒥᖁᑎᒋᔭᖏᑦ ᑲᑎᒪᕐᔪᐊᕐᓂᐅᓚᐅᖅᑐᖅ 
ᐊᒻᒪᓗ ᑕᑯᒃᓴᐅᑎᑦᑎᓂᖃᓚᐅᖅᑐᑦ 
ᐅᖃᐅᑕᐅᓚᐳᕐᒪᑦ ᒥᓂᔅᑕᐅᑉ 
ᐅᖃᐅᓯᒃᓴᖃᕐᕕᖓᒍᑦ 4-5(1): 
 
a. ᓇᓕᐊᒃ ᐊᐅᓚᑦᓯᔨᑦ ᑲᑎᒪᔨᖏᓐᓂᓐᖔᖅᑐᑦ, 

ᐊᑐᕐᓗᒍ ᑐᑭᖓ ᐃᓚᖓᑕ ᑎᑎᕋᖅᓯᒪᓂᖓ 
60 ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪᓗ 
ᐊᐅᓚᑦᓯᔨᑦ ᑲᑎᒪᔨᖏᑕ 

ᐱᖁᔭᕐᔪᐊᖓ, ᐅᐸᒍᑎᓯᒪᓚᐅᖅᐸᑦ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᒋᔭᖏᑦ 
ᑲᑎᒪᑎᓪᓗᒋᑦ ᐊᒻᒪ ᑕᑯᒃᓴᐅᑎᑦᓯᑎᓪᓗᒋᑦ 
ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ? 
 

b. ᓇᓕᐊᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᔪᖅ, ᐊᑐᕐᓗᒍ ᑐᑭᖓ 
ᐃᓚᖓᓂ ᑎᑎᕋᖅᓯᒪᓂᖓ 2 ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᑦ ᐱᖁᔭᕐᔪᐊᖓᑦ, 
ᐅᐸᒍᑎᓯᒪᓚᐅᖅᐸ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᒋᔭᖏᑦ 
ᑲᑎᒪᑎᓪᓗᒋᑦ ᐊᒻᒪ ᑕᑯᒃᓴᐅᑎᑦᓯᑎᓪᓗᒋᑦ 
ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ? 

 
c. ᓇᓕᐊᒃ, ᐊᑐᕐᓗᒍ ᑐᑭᖓ ᐅᐃᒍᖓ A-ᒥ 

ᐊᒻᒪᓗ ᐅᐃᒍᖓ B-ᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᔪᐊᖅ, 
ᐅᐸᒍᑎᓯᒪᓚᐅᖅᑐᑦ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᒋᔭᖏᑦ 
ᑲᑎᒪᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᓯᑎᓪᓗᒋᑦ 
ᐃᖅᑲᓇᐃᔮᒥᖕᓂᒃ ᐱᓕᕆᓪᓗᑎᒃ ᓄᓇᕗᑦ 
ᒐᕙᒪᒃᑯᓐᓄᑦ ᑭᒡᒐᖅᑐᐃᓪᓗᓂ? 

 
d. ᓇᓕᐊᒃ ᒥᓂᔅᑕᐅᑉ ᐃᖅᑲᓇᐃᔭᖅᑎᖓ, 

ᐊᑐᕐᓗᒍ ᑐᑭᖓ ᐃᓚᖓᓂ ᑎᑎᕋᖅᓯᒪᔪᖅ 
2(4) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᖁᔭᕐᔪᐊᖅ, ᐅᐸᒍᑎᓯᒪᓚᐅᖅᐸ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᓯᑎᓪᓗᒋᑦ 
ᐊᑐᕐᖢᓂ ᐃᖅᑲᓇᐃᔮᒥᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᑭᒡᒐᖅᑐᐃᓪᓗᓂ? 
 

e. ᑭᓇᒃᑲᓐᓂᒃᑯᑦ ᐅᐸᒍᑎᓯᒪᓚᐅᖅᐸᑦ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᓯᑎᓪᓗᒋᑦ 
ᐃᓕᓴᕆᔭᐅᓯᒪᓪᓗᓂ ᐃᖅᑲᓇᐃᔭᕐᓂᖓᒍᑦ 
ᐱᓕᕆᐊᖃᓚᐅᖅᑐᑦ ᑭᒡᒐᖅᑐᐃᓪᓗᓂ  
ᓄᓇᕗᑦ ᒐᕙᒪᒃᑯᖏᓐᓂᒃ? 

 

f. ᑭᓇᒃᑲᓐᓂᒃᑯᑦ ᐅᐸᒍᑎᓯᒪᓚᐅᖅᐸᑦ 2018-
ᒥ ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᒃᓴᐅᑎᑦᓯᑎᓪᓗᒋᑦ ᐱᓕᕆᖃᑕᐅᓪᓗᓂᒥ 
ᐃᓕᓴᕆᔭᐅᓯᒪᓪᓗᓂ ᑕᐃᔭᐅᔪᓂ 
ᐊᐱᖅᑯᑎᓂᒃ 1(a), (b), (c), (d) ᐊᒻᒪᓗ 
(e)? 

 

g. ᐱᔾᔪᑎᒋᓪᓗᒋᑦ ᐊᑐᓂ ᐃᖅᑲᓇᐃᔭᖅᑎᑦ 

ᑕᐃᔭᐅᔪᑦ ᐊᐱᖅᑯᑎᓂ 1(a), (b), (c), 
(d), (e) ᐊᒻᒪᓗ (f), ᖃᓄᐃᑦᑐᓂᒃ 
ᐊᑭᓕᐅᑎᖃᓚᐅᖅᐸᑦ 
ᐅᐸᒍᑎᓯᒪᓂᖏᓐᓄᑦ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᒃᓴᐅᑎᑦᓯᑎᓪᓗᒋᑦ ᐅᑯᐊ 
ᐊᑐᓃᖅᑕᕐᓗᒋᑦ ᑎᑎᕋᖅᓯᒪᔪᑦ: 

 

i. ᖃᖓᑦᑕᐅᑎᖓ ᐊᒻᒪᓘᓐᓃᑦ 
ᖃᖓᑕᓲᒃᑯᑦ 
ᓵᑕᖅᑕᐅᓯᒪᓐᓂᖅᐸᑦ ᐊᑭᖓ; 

ii. ᑐᔪᕐᒥᔾᔪᑎᖏᓐᓄᑦ ᐊᑭᖓ 
iii. ᐅᓪᓗᑕᒫᖅᓯᐅᑎᑦ ᓂᕆᔾᔪᑎᑦ 

ᐊᒻᒪᓗ ᐊᓯᖏᓐᓄᑦ 
ᐊᑭᓕᐅᑎᐅᕙᒃᑐᑦ; 

iv. ᐊᑎᓕᐅᖃᑕᐅᓯᒪᓂᖏᓐᓄᑦ 
ᐊᑭᓕᐅᑎᐅᔭᕆᐊᖃᖅᑐᑦ; ᐊᒻᒪᓗ  

v. ᐊᓯᖏᓐᓄᑦ ᐊᑭᓕᐅᑎᐅᔪᑦ? 
 

h. ᐱᔾᔪᑎᒋᓪᓗᒋᑦ ᐊᑐᓂ ᑕᐃᔭᐅᔪᑦ 
ᐊᐱᖅᑯᑎᐅᔪᒥ 1(a)-ᒥ, 
ᑭᓱᓕᕆᔭᖅᑐᓚᐅᖅᐸ ᐃᓚᐅᑎᓪᓗᒍ 
2018-ᒥ ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᒃᓴᐅᑎᑦᓯᑎᓪᓗᒋᑦ? 
 

i. ᑭᓱᓂᒃ ᓇᓗᓇᐃᖅᑎᖅᓯᒪᔪᓂᒃ 
ᑮᓇᐅᔭᖃᖅᑎᑦᓯᔾᔪᑎᖃᓚᐅᖅᐸᑦ 
ᐱᓕᕿᐊᓂᒃ, ᐊᑭᓕᐅᑎᓂᒃ, ᑐᓂᕐᕈᑎᓂᒃ 
ᐊᒻᒪᓗ ᐃᑲᔪᕈᑎᓂᒃ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᓚᐅᖅᑕᖏᑦ ᐊᒻᒪ ᐅᕝᕙᓘᓐᓃᑦ 
ᐊᒃᑐᐊᓂᖃᖅᑐᑦ ᐱᓕᕆᖃᑕᐅᑎᓪᓗᒋᑦ 
2018-ᒥ ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᓯᓂᕐᒥ? 
 

j. ᖃᔅᓯᐅᓚᐅᖅᐸᑦ ᑲᑎᓪᓗᒋᑦ ᐊᑭᓕᐅᑎᐅᔪᑦ, 
ᐱᖃᓯᐅᑎᓪᓗᒋᑦ ᐃᑲᔪᖅᓯᓂᒃᑯᑦ ᐱᓕᕆᔪᑦ 
ᐊᒻᒪᓘᓐᓃᑦ ᑐᓐᓂᖅᑯᓯᐊᖅᑎᑦᓯᓂᒃᑯᑦ,  
ᐊᑭᓕᐅᑕᐅᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ 2018-ᒥ 
ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᒃᓴᐅᑎᑦᓯᑎᓪᓗᒋᑦ? 

 

k. ᖃᓄᐃᑦᑐᓂᒃ ᐃᑲᔪᖅᓯᔾᔪᑎᖃᓚᐅᖅᐸᑦ, 
ᐱᖃᓯᐅᑎᓪᓗᒍ ᐃᖅᑲᓇᐃᔭᖅᑎᑎᒍᑦ 
ᐃᑲᔪᖅᑐᐃᔨᖃᕐᓂᖅ, ᓄᓇᕗᑦ ᒐᕙᒪᒃᑯᖏᑦ 
ᑐᓂᔭᐅᓐᓂᖅᐸᑦ ᒐᕙᒪᒃᑯᑦ 
ᓯᓚᑖᓂᓐᖔᖅᑐᓂᒃ ᐃᓚᐅᓂᐊᕋᒥᒃ 2018-

ᒥ ᐅᑭᐅᖅᑕᖅᑐᕐᒥᐅᑦ ᑎᒥᖁᑎᖏᑦ 
ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᒃᓴᐅᑎᑦᓯᑎᓪᓗᒋᑦ? 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ, 
ᐊᖏᐱᖅᓰᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᕗᑎᑦ. ᖁᔭᓐᓇᒦᒃ. 
ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᒃ, ᒥᔅᑐ ᓚᐃᑦᓯᑑᓐ,  
 
ᑎᑎᖅᑲᒃᑯᑦ ᐊᐱᖅᑯᑦ 011 - 5(2): ᐅᓂᒃᑳᖅ 

ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕐᓂᕐᒧᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 2017-18 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑎᑎᖅᑲᑎᒍᑦ ᒥᓂᔅᑕᒧᑦ ᑲᒪᔪᖅ 
ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᓐᓄᑦ 
ᐃᓕᓐᓂᐊᕆᐊᖅᓯᒪᓪᓗᑎ ᐃᖅᑲᓇᐃᔭᖅᑏᑦ 
ᓄᖅᑲᖓᑲᐃᓐᓇᖃᑦᑕᕐᓂᖏᑦ 2017-18.  
 
ᐅᖃᖅᑏ, ᐊᐱᖅᑯᑎᒃᑲ ᐃᓗᓕᑯᓘᔭᖃᓗᐊᕐᒪᑕ 
ᐅᖃᓕᒫᖅᑕᐅᔪᕕᓂᖅᑎᑐᑦ ᑲᑎᒪᔾᔪᑎᕕᓂᕐᓄᑦ 
ᐃᓕᔭᐅᖁᓪᓗᒋᑦ.  
 
1) ᒫᔾᔨ 1, 2018 ᑎᑭᑦᑐᒍ, ᐊᒡᒍᖅᑐᖅᓯᒪᓗᒋᑦ 

ᐃᖅᑲᓇᐃᔭᕐᕕᖏᑦ (ᐱᓕᕆᕝᕕᐊ, ᒐᕙᒪᒃᑯᑦ 
ᑎᒥᖁᑎᖏᑦ ᐊᒻᒪ ᓄᓇᕗᑦᒥ ᑯᐊᐳᕇᓴᐅᔪᑦ) 
ᖃᓄᐃᑦᑑᓂᖓ ᐃᖅᑲᓇᐃᔮᖓᑕ 
(ᐊᖓᔪᖅᑲᐅᑏᑦ, ᐳᖅᑐᓂᖅᓴᐃᑦ, 
ᐊᑯᓐᓂᖓᓃᑦᑐᑦ, ᐱᓕᒻᒪᒃᓯᒪᔪᑦ,  
ᐱᓕᒻᒪᒃᓯᒪᔪᓄᑦ ᐃᑲᔪᖅᑏᑦ, ᑎᑎᕋᕐᕕᖕᒥ 
ᐃᑲᔪᖅᑏᑦ), ᖃᔅᓯᑦ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᓪᓗᑎᒃ 
ᐃᓕᓐᓂᐊᕆᐊᖅᓯᒪᓚᐅᖅᐸᑦ 
ᐃᖅᑲᓇᐃᔭᖖᒋᑲᐃᓐᓇᖅᖢᑎᒃ? 

 
2) ᑲᔅᓯᑦ ᐃᓄᐃᑦ ᐅᖃᐅᓯᕆᓯᒪᔪᑦ ᐊᑐᓃᖅᑐᓂ 

ᐊᒡᒍᖅᑐᖅᓯᒪᔪᓂ ᐃᖅᑲᓇᐃᔮᖏᒃᑕᓗ 
ᖃᓄᐃᑦᑑᓂᖏᓐᓄᑦ ᐊᐱᖅᑯᑦ #1-ᒥ 
ᓄᓇᕗᑦᒥᐅᑦ ᐃᓅᓚᐅᖅᐸᑦ? 

3)  ᑲᔅᓯᑦ ᐃᓄᐃᑦ ᐅᖃᐅᓯᕆᓯᒪᔪᑦ ᐊᑐᓃᖅᑐᓂ 
ᐊᒡᒍᖅᑐᖅᓯᒪᔪᓂ ᐃᖅᑲᓇᐃᔮᖏᒃᑕᓗ 
ᖃᓄᐃᑦᑑᓂᖏᓐᓄᑦ ᐊᐱᖅᑯᑦ #1-ᒥ 
ᓄᓇᕗᑦᒥᐅᑦ ᐃᓄᐃᑦ ᐊᓯᒋᓚᐅᖅᐸᐃᑦ? 
 

4) ᐊᒡᒍᖅᑐᕐᓗᒋᑦ ᐊᑐᓂᑦ ᐅᖃᐅᓯᕆᓯᒪᔪᑦ #1-ᒥ, 
ᖃᓄᑎᒋᒃ ᐊᑐᓂᑦ 
ᐃᖅᑲᓇᐃᔭᖖᒋᑲᐃᓐᓇᖅᖢᑎᒃ 
ᐃᓕᓐᓂᐊᕆᐊᖅᓯᒪᔪᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖃᑦᑕᖅᐸᑦ ᐅᑯᑎᒎᓇᖅ ᐊᒡᒍᖅᓯᒪᓗᒋᑦ: 
a. ᑮᓇᐅᔾᔭᒃᓵᖏᑦ ᐃᑲᔪᖅᑕᐅᔾᔪᑎᖏᓪᓗ 
b. ᓇᕈᔾᔪᑎᖏᑦ 
c. ᐃᓕᓐᓂᐊᖅᑎᑕᐅᔾᔪᑎᖏᑦ 
d. ᐅᖃᓕᒫᒐᖏᑦ 
e. ᐊᓯᖏᑦ ᑮᓇᐅᔭᖅᑐᖅᑐᑦ 

 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨ ᐊᐱᕆᖕᒪᑦ 
ᑎᑎᖅᑲᑎᒍᑦ ᐊᐱᖅᑯᑎᖓ ᐃᓕᔭᐅᖁᓪᓗᒍ 
ᑲᑎᒪᔾᔪᑎᓄᑦ ᐅᖃᓕᒫᖅᑕᐅᔪᕕᓂᖅᑎᑐᑦ, 
ᐊᖏᖅᐱᓰᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑕᐅᕗᑎᑦ. ᖁᔭᓐᓇᒦᒃ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. 
ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 8. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. 9. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ, ᐊᓯᖏᓐᓂᒡᓗ. 
10. ᓴᖅᑭᑕᐅᓂᖏᑦ ᑎᑎᖅᑲᑦ. ᓴᖅᑭᑕᐅᓂᖏᑦ 
ᑎᑎᖅᑲᑦ. ᓯᕗᓕᖅᑎ ᖁᐊᓴ. 
 
ᑲᑎᒪᔾᔪᑎᒃᓴᖅ 10: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 001 - 5(2): ᑐᕌᖅᑕᕗᑦ 

(ᖁᐊᓴ) 
ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᖁᕕᐊᑦᑎᐊᕆᕗᖓᓖᓛᒃ ᐅᓪᓗᒥ 
ᑖᓐᓇ ᓴᖅᑭᑦᑐᓐᓇᕐᓂᐊᕋᒃᑯ, ᑖᓐᓇ ᐊᑎᖃᖅᑐᖅ 
ᑐᕌᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐳᐳᐸᑦᑕᑐᖅᑐᑦ  

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒥᓂᔅᑕᖑᔪᖅ ᒐᕙᒪᒃᑯᓐᓄᑦ ᓄᓇᓕᖕᓄᓪᓗ 
ᐱᔨᑦᑎᕋᖅᑎᒃᑯᓐᓄᑦ, ᒥᔅᑐ ᑯᓱᒐᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 002 - 5(2): 

ᑳᓐᑐᕌᒃᑕᐅᓯᒪᔪᓄᑦ ᐅᓂᒃᑳᖅ 2016-2017 
(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 003 - 5(2): 
ᓂᐅᕕᖅᑕᐅᓯᒪᔪᓄᑦ ᐅᓂᒃᑳᖅ 2016-2017 
(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 004 - 5(2): 
ᐊᑐᖅᑐᐊᖅᑕᐅᓯᒪᔪᓄᑦ ᐅᓂᒃᑳᖅ 2016-
2017 (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑉᐳᖓᑦᑕᐅᖅ 
ᓴᖅᑭᑦᑎᔭᕆᐊᒃᓴᖅ ᐱᖓᓱᓂᒃ. ᐅᑯᐊᖑᕗᑦ:  
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ) ᑳᓐᑐᕌᒃᑦᑕᐅᔪᓄᑦ ᐅᓂᒃᑳᖅ, 

2016-17;  
 
 ᓂᐅᕕᖅᑐᓄᑦ ᐅᓂᒃᑳᖅ, 2016-17; 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 
 
 (ᑐᓵᔨᑎᒍᑦ) ᐊᑐᖅᑐᐊᖅᑕᐅᔪᓄᓪᓗ ᐅᓂᒃᑳᖅ, 

2016-17.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐳᐳᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ.  
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 005 - 5(2): ᑲᓇᑕᐅᑉ 

ᐅᐊᓕᓂᖓᓂ ᓇᓚᐅᑦᑖᖅᑐᓕᕆᔨᒃᑯᑦ 
ᐅᓂᒃᑳᖏᓐᓂᒃ ᑎᑎᕋᖅᓯᒪᔭᖏᑦ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓴᖅᑭᑦᑎᔪᒪᔪᖓ ᑲᓇᑕᐅᑉ ᐅᐊᓕᓂᖓᓂ, 
ᑲᓇᑕᒥ ᐃᒥᖅᑕᕐᓂᕐᒧᑦ ᓇᓚᐅᑦᑖᕈᑎ ᐱᖁᔭᕐᔪᐊᖅ.  
 
ᑖᒃᑯᐊ ᐅᓂᒃᑳᖅᓯᒪᔪᑦ 

ᑎᑎᕋᖅᓯᒪᓂᖏᑦ 5(b) ᐊᒻᒪᓗ 6(1)(e), 
ᐱᖁᔭᕐᔪᐊᕐᒥᑦ. ᐅᖃᖅᓯᒪᖕᒪᑕ ᒐᕙᒪᒃᑯᒡᒎᖅ 
ᓴᓐᖏᓂᖃᕐᒪᑕ ᒪᓕᒐᓕᐅᕈᓐᓇᖅᖢᑎᒃ ᒪᓕᒐᕋᓛᓂᒃ, 
ᐱᔾᔪᑎᒋᓪᓗᒍ ᑐᓴᒐᒃᓴᐃᑦ, ᑭᐅᔾᔪᑏᑦ 
ᑐᓂᔭᐅᖃᑦᑕᕆᐊᓖᑦ ᐅᓂᒃᑳᑦ ᐃᓗᐊᓂ. 
ᐆᒃᑑᑎᒋᓗᒍ, ᒐᕙᒪᒃᑯᑦ ᓴᖅᑭᑦᑎᔪᓐᓇᖅᑐᑦ 
ᒪᓕᒐᕋᓛᓂᒃ. ᑖᒃᑯᐊ ᓯᕗᓂᒃᓴᑦᑎᓐᓂᒃ 
ᐅᓂᒃᑳᓕᐊᖑᖃᑦᑕᕐᓂᐊᖅᑐᑦ ᐊᕐᕌᒍᑕᒫᑦ ᓄᓇᕗᒻᒥ 
ᐃᒥᖅᑕᕐᓂᕐᒧᑦ ᐅᓂᒃᑳᖅᓯᒪᔪᑦ ᐅᓂᒃᑳᖅᓯᒪᓗᑎᒃ 
ᖃᓄᖅ ᑖᒃᑯᐊ ᑮᓇᐅᔭᐃᑦ ᓇᓚᐅᖅᑖᕈᑎᓂᒃ 
ᐊᑐᖅᑕᐅᖃᑦᑕᕐᒪᖔᑕ ᐊᕐᕌᒍᑕᒫᑦ.  
 
ᐅᖃᖅᑏ, ᒪᓕᒐᓕᐅᖅᑏᑦ ᑖᒃᑯᐊ 
ᕿᒥᕐᕈᓇᑦᑎᐊᖁᕙᒃᑲ ᑖᒃᑯᓂᖓ ᑎᓕᐅᖅᐸᒃᑲᓗ 
ᒐᕙᒪᒃᑯᑦ ᐃᓱᒪᒃᓴᖅᓯᐅᖁᓪᓗᒋᑦ 
ᓴᖅᑭᑦᑎᔪᓐᓇᕐᒪᖔᑕ ᒪᓕᒐᕋᓛᓂᒃ ᓯᕗᓂᒃᓴᑦᑎᓐᓂ 
ᐊᑯᓂᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 10. ᓴᖅᑭᑕᐅᓂᖏᑦ 
ᑎᑎᖅᑲᑦ. ᑲᔪᓯᓗᑕ. 11. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ.  
 

ᑲᑎᒪᔾᔪᑎᒃᓴᖅ 11: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 002 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖃᐅᔨᒃᑲᐃᕗᖓ ᕿᑎᖅᑰᒥ ᒫᔅᓯ 22, 2018-ᒥ 
ᐅᑯᓂᖓ ᐱᖁᔨᕗᖔᕐᓂᐊᕋᒪ.  
 
ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ-ᓯᓈᓄᑦ ᒪᓕᒡᓗᒍ 
ᒪᓕᒐᖅ 3, ᒪᓕᒐᓕᐅᕐᕕᒃ ᑲᑎᒪᕐᔪᐊᕐᓂᕐᒥᓂᒃ 
ᐱᔭᕇᖅᐸᑕ ᕿᑲᕐᓂᐊᕐᒪᑕ ᒪᐃ 24, 2018-

ᖑᕋᓱᖕᓂᖓᓂ.  
 
ᐅᖃᖅᑏ, ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 
ᒪᓕᒐᓕᐅᖅᑎᓄᑦ ᐅᓪᓗᒥ ᐱᓕᕆᔪᒪᓪᓗᒍ 
ᐅᖃᐅᓯᕆᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. 11. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑏᑦ. 12. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅ ᐃᖃᓪᓗᐊᖅ.  
 

ᑲᑎᒪᔾᔪᑎᒃᓴᖅ 12: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

- ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖃᐅᔨᒃᑲᐃᕗᖓ ᐱᖓᔪᐊᓐᓂ ᒫᔅᓯ 21, 
2018-ᖑᓕᖅᐸᑦ ᒪᓕᒐᒃᓴᖅ 1, 
ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 12. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅᑐ ᐊᕿᐊᕈᖅ.  
 
ᒪᓕᒐᒃᓴᖅ 02 - ᐃᓕᑕᕆᔭᐅᓯᒪᔪᑦ 

ᑮᓇᐅᔭᓕᕆᔨᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᐅᖃᖅᑏ, ᖃᐅᔨᒃᑲᐃᕗᖓ ᐱᖓᔪᐊᓐᓂ ᒫᔅᓯ 21, 
2018, ᒪᓕᒐᒃᓴᖅ 2 ᐃᓕᓴᕆᔭᐅᓯᒪᔪᑦ 
ᑮᓇᐅᔭᓕᕆᔨᓄᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ  
ᖃᐅᔨᒃᑲᐅᔾᔪᑎᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 
ᐃᖃᓪᓗᐊᖅ. 
 
ᒪᓕᒐᒃᓴᖅ 03 - ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 
ᐱᖓᔪᐊᓐᓂ ᒫᔅᓯ 21, 2018-ᖑᓕᖅᐸᖅ ᒪᓕᒐᒃᓴᖅ 
3, ᓱᐴᖅᑐᒐᕐᓄᑦ ᒪᓕᒐᖅ ᐋᖅᑭᒋᐊᕈᑎᐅᓂᐊᖅᑐᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 12. ᐱᖁᔨᕗᖔᕐᓂᐊᕐᒧᑦ 
ᖃᐅᔨᒃᑲᔾᔪᑎᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᒃᓴᑦ. 13. ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 13: ᐱᒋᐊᖅᑎᑕᐃᑦ 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᖏᖅᑕᐅᕼᐅᐊᕋᓗᐊᖅᐳᖓ ᒫᓐᓇᐅᔪᖅ ᑖᓐᓇ 
(ᑐᓵᔨᑎᒍᑦ) ᐱᖁᔨᕗᖔᕈᑦ (ᑐᓵᔨᑎᒎᕈᓐᓃᖅᑐᖅ) 
ᐅᑉᓗᒥ ᐱᓕᕆᐊᕆᕼᐅᐊᖅᖢᒍ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᓇᓱᖕᒪᑦ ᑖᓐᓇ ᐱᖁᔨᕗᖔᕈᑎᒋᓂᐊᑕᖓ 
ᐅᓪᓗᒥ ᐱᓕᕆᐊᕆᔪᒪᒐᓗᐊᖅᖢᓂᐅᒃ. 
ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ. ᑲᔪᓯᓚᐅᕆᑦ ᒥᔅᑕ 
ᒪᐃᓐ. 
 
ᐱᒋᐊᖅᑎᑕᖅ 002 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ)  
ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
(ᑐᓵᔨᑎᒍᑦ) ᓅᑦᑎᒋᐊᖅᐳᖓ ᐊᐅᑉᐱᖅᑕᐅᓪᓗᖓ 
ᐃᖃᓗᐃᑦ-ᓯᓈᖓᓄᑦ ᒪᓕᒐᓕᐅᖅᑎᖓᓄᑦ ᑖᓐᓇ 
ᒪᓕᒃᖢᒋᑦ ᑖᒃᑯᐊ ᒪᓕᒐᖏᑦ 3, ᒪᓕᒐᓕᐅᕐᕕᒃ 
ᐃᓱᓕᑉᐸᑦ ᑲᑎᒪᕐᔪᐊᕐᓂᖓᑦ ᕿᑲᕐᓂᐊᕐᒪᑕ ᒪᐃ 24-
ᖑᕋᓱᖕᓂᖓᓂᒃ 2018-ᒥ.  
 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᖕᒪᑦ, ᖁᔭᓐᓇᒦᒃ. 
 
13. ᐱᖁᔨᕗᖔᕈᑎᑦ. ᒪᓕᒐᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑐ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑐᒃᓯᕋᖅᐳᖓ ᒪᓕᒐᓕᐅᕐᕕᖕᒧᑦ 
ᐊᑐᓐᖏᑲᐃᓐᓇᕐᓗᒍ ᐅᓪᓘᖕᓄᒃ ᒪᕐᕉᖕᓄᒃ 
ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 1, 
ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᒥᐊᓇᖅ, ᒥᔅ ᐃᖃᓪᓗᐊᖅ, 14-ᒥ 
ᑭᓯᐊᓂ ᑖᓐᓇ ᐱᖁᔨᕗᖔᕈᑏᑦ 
ᐅᐸᖕᓂᐊᑕᐃᓐᓇᕋᑦᑎᒍ. 13-ᒦᒃᑲᑦᑕ ᓱᓕ 
ᑲᑎᒪᔾᔪᑎᒃᓴᓂᒃ. ᑐᑭᓯᓇᑦᑎᐊᕐᓂᖏᒃᑯᒪ ᒪᒥᐊᓇᖅ.  
 
13-ᒥ ᑲᑎᒪᔾᔪᑎᒃᓴᑦᑎᓐᓂ ᐱᖁᔨᕗᖔᕈᑎᑦ, 
ᐊᑎᖁᑎᖃᕈᓐᓃᕋᒪ. 14. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒪᓕᒐᓕᐅᔨᒃᑯᓐᓄᑦ 
ᒥᓂᔅᑕᐅᔪᑦ, ᒥᓂᔅᑕ ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 14: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑕᐃᒪ ᐊᖏᖅᑕᐅᔪᒪᕗᖓ 
ᒪᓕᒐᓕᐅᕐᕕᖕᒧᑦ ᑖᓐᓇ ᐅᓪᓗᒥ ᐊᑕᐅᓯᕐᒥᒃ 
ᑐᓴᖅᑎᑦᑎᕙᓪᓕᐊᓂᖏᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ 1, 
ᐊᓄᓪᓚᒃᓴᐃᕕᓕᕆᓂᕐᒧᑦ ᐱᖁᔭᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 
ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐊᑐᐊᒐᖅ ᓈᓴᐅᑎᓕ 
62-1 ᐊᑐᓐᖏᑲᐃᓐᓇᖁᓪᓗᒍ ᑖᓐᓇ ᐱᖁᔭᒃᓴᖅ 
ᓈᓴᐅᑎᓕᒃ 1-ᒥᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᒪᓕᒐᓕᐅᖅᑏᑦ, 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖃᑎᒌᖕᒪᑕ ᑲᔪᓯᓚᐅᕆᑦ, ᒥᓂᔅᑐ 
ᐃᖃᓪᓗᐊᖅ. 
 
ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᑦᑎᒃᑐᒧᑦ, ᑖᓐᓇ ᒪᓕᒐᒃᓴᖅ 1, 
ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᑖᔅᓱᒧᖓ ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 
ᓂᕈᐊᖁᔨᕗᖓ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. ᐊᑕᖏᑲᐅᑎᒋᒐᔅᓯ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 1, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  
 
14. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᔅᓯᕋᓕᖅᐳᖓ ᑕᕝᕗᖓ ᐃᒡᓗᕐᔪᐊᒧᑦ 
ᑖᓐᓇ ᓴᓂᕝᕙᑲᐃᓐᓇᖁᓪᓗᒍ ᐅᓪᓗᖅ ᐊᑕᐅᓯᖅ 
ᖃᐅᔨᒪᑎᑦᑎᔭᕆᐊᖃᖃᑦᑕᕐᓂᖅ ᑖᓐᓇ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 2, (ᑐᓵᔨᑎᒍᑦ) 
ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᓄᑦ ᒪᓕᒐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᖏᖅᑕᐅᔪᒪᓇᓱᖕᒪᑦ 
ᑖᓐᓇ ᐊᑐᐊᒐᖅ 62(1) ᐊᑐᓐᖏᑲᐃᓐᓇᖁᓪᓗᓂᐅᒃ 
ᑖᓐᓇ ᐱᖁᔭᒃᓴᖅ 2, ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ ᐅᓪᓗᒥ. 
ᒪᓕᒐᓕᐅᖅᑎᑦ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ, ᒥᓂᔅᑐ 
ᐊᕿᐊᕈᖅ ᑲᔪᓯᓚᐅᕆᑦ.  

 
ᒪᓕᒐᒃᓴᖅ 02 - ᐃᓕᑕᕆᔭᐅᓯᒪᔪᑦ 

ᑮᓇᐅᔭᓕᕆᔨᓄᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᑖᔅᓱᒧᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐃᖃᓗᒃᑑᑦᓯᐊᕐᒧᑦ, ᑖᓐᓇ 
ᐱᖁᔭᒃᓴᖅ 2, (ᑐᓵᔨᑎᒍᑦ) ᐃᓕᑕᕆᔭᐅᓯᒪᔪᑦ 
ᑮᓇᐅᔭᓕᕆᔨᓄᑦ ᒪᓕᒐᖅ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 
ᐅᖃᖅᑎ: ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 
ᐊᑕᖏᖅᖢᓯ ᐃᓵᒃᑐᐃᓐᓇᐅᒐᔅᓯ ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 2, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᐳᖅ.  
 
14. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑐᒃᓯᕋᖅᐳᖓ ᐊᖏᖅᑕᐅᔪᒪᓪᓗᖓ 
ᒪᓕᒐᓕᐅᕐᕕᖕᒥ ᑖᓐᓇ ᐅᓪᓗᒥ ᐊᑕᐅᓯᕐᒥ 
ᑐᓴᖅᑎᑦᑎᓯᒪᔭᕆᐊᓕᒃ ᐊᑐᓐᖏᓚᐅᑲᖁᓪᓗᒍ ᑖᓐᓇ 
ᒪᓕᒐᒃᓴᖅ 3, ᓱᐴᖅᑐᕐᓗᒐᕐᓄᑦ ᐊᓯᔾᔨᕆᐊᕈᑎ 
ᐱᖁᔭᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓄᖕᒪᑦ ᑖᓐᓇ 
ᐊᑐᐊᒐᖅ 62(1) ᐊᑐᓐᖏᑲᐃᓐᓇᖁᓪᓗᓂᐅᒃ ᑖᓐᓇ  
ᐱᖁᔭᒃᓴᖅ 3, ᐅᓪᓗᒥ ᐅᖃᓕᒫᖅᑕᐅᔪᓐᓇᖁᓪᓗᒍ 
ᓯᕗᓪᓕᖅᐹᒥ. ᒪᓕᒐᓕᐅᖅᑏᑦ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ, ᒥᓂᔅᑕ 
ᐃᖃᓪᓗᐊᖅ ᑲᔪᓯᓚᐅᕆᑦ.  
 
ᒪᓕᒐᒃᓴᖅ 03 - ᓱᐴᖅᑐᕐᓗᒐᓕᕐᓂᕐᒧᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᑦᑎᒃᑐᒧᑦ, ᑖᓐᓇ ᒪᓕᒐᒃᓴᖅ 3, 
ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 
ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 
ᓂᕈᐊᖁᔨᕗᖓᖅ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. ᐊᑕᖏᖅᖢᑎᑦ ᐃᓵᒌᕋᔅᓯ. ᑖᓐᓇ 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 3, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ.  
 
14. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
15. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 
ᐃᖃᓪᓗᐊᖅ.  
 

ᑲᑎᒪᔾᔪᑎᒃᓴᖅ 15: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑐᒃᓯᕋᖅᐳᖓ ᐊᖏᖅᑕᐅᔪᒪᓪᓗᖓ 
ᒪᓕᒐᓕᐅᕐᕕᖕᒥ ᐅᓪᓗᒥᒃ ᐊᑕᐅᓯᕐᒥᒃ 
ᑐᓴᐅᒪᑎᑕᐅᔭᕆᐊᖃᕐᓂᖏᑦ ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 1, 
ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑐᒃᓯᕋᕐᒪᑦ ᑖᓐᓇ 
ᐊᑐᐊᒐᖅ ᓈᓴᐅᑎᓕᒃ 62(1), 
ᐊᑐᓐᖏᑲᐃᓐᓇᖁᓪᓗᓂᐅᒃ ᑖᓐᓇ ᐱᖁᔭᒃᓴᖅ 
ᓈᓴᐅᑎᓕᒃ 1 ᑐᒡᓕᐊᓂ ᐅᖃᓕᒫᖅᑕᐅᔪᓐᓇᖁᓪᓗᒍ 
ᐅᓪᓗᒥ. ᒪᓕᒐᓕᐅᖅᑏᑦ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ, ᒥᓂᔅᑐ 
ᐃᖃᓪᓗᐊᖅ ᑲᔪᓯᓚᐅᕆᑦ.  

ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 
- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᖁᑦᑎᒃᑐᒧᑦ ᑖᓐᓇ ᒪᓕᒐᒃᓴᖅ 1, 
ᑎᒍᔭᐅᓯᒪᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂᒃ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᓄᑖᖑᓂᖅᓴᓂᒃ 
ᑎᒍᔭᐅᓯᒪᕝᕖᑦ ᓄᓇᕗᒻᒧ ᐱᓗᐊᖅᑐᒥ ᐃᒪᓐᓇᓗ 
ᕿᐱᓗᒍᑎᒃᓴᑦᑎᓐᓂ ᐅᓐᓂᕐᓗᒍᑎᒃᓴᓂᓪᓗ 
ᑎᒍᔭᐅᓯᒪᔪᑦ, ᐊᒻᒪᓗ ᐃᒻᒥᒃᑰᖓᔪᒥᑦ ᖃᐅᔨᓴᕐᓂᕐᒥᑦ 
ᐃᖅᑲᓇᐃᔭᖅᑎᑐᑦ, ᐊᒻᒪᓗ ᐃᓄᐃᑦ 
ᐅᒃᐱᕆᔭᖏᓐᓄᑦ ᑲᑎᒪᔨᕋᓛᖏᓐᓂᒃ ᓴᖅᑭᑦᑎᓪᓗᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 
ᐅᖃᖅᑎ: ᐱᖁᔨᕗᖔᕈᒻᒥ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ, ᐊᑕᖏᕋᔅᓯ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᐱᖁᔭᒃᓴᖅ ᓈᓴᐅᑎᓕᒃ 2, ᑐᒡᓕᐊᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑐᓂᔭᐅᕗᖅ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐱᖁᔭᓕᕆᓂᕐᒧᑦ.  
 
15. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᒃᓯᕋᓕᕆᕗᖓ 
ᑖᔅᓱᒥᖓ ᐃᒡᓗᔪᐊᒥ ᑖᓐᓇ ᐅᓪᓗᖅ ᐊᑕᐅᓯᖅ 
ᖃᐅᔨᒪᑎᑦᑎᔭᕆᐊᖃᕐᓂᖅ ᐊᑐᓐᖏᑲᐃᓐᓇᕐᓗᒍ, 
ᑖᓐᓇ ᐊᐃᑉᐸᖓᓂᑦ ᐅᖃᓕᒫᖅᑕᐅᓕᓱᒍ ᐱᖁᔭᒃᓴᖅ 
2, (ᑐᓵᔨᑎᒍᑦ) ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᓄᑦ 
ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑐ ᑐᒃᓯᕋᕐᒪᑦ ᑖᓐᓇ ᐊᑐᐊᒐᖅ ᓈᓴᐅᑎᓕᒃ 
62(1), ᐊᑐᓐᖏᑲᐃᓐᓇᖁᓪᓗᓂᐅᒃ ᑖᓐᓇ 
ᐱᖁᔭᒃᓴᖅ ᓈᓴᐅᑎᓕᒃ 2 ᐅᓪᓗᒥ 
ᐊᐃᑉᐸᕆᓕᖅᑕᖓᓂᑦ 
ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ. ᐃᓚᒋᔭᐅᔪᑦ 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ, ᒥᓂᔅᑐ 
ᐊᕿᐊᕈᖅ, ᑲᔪᓯᓚᐅᕆᑦ.  
 
ᒪᓕᒐᒃᓴᖅ 02 - ᐃᓕᑕᕆᔭᐅᓯᒪᔪᑦ 

ᑮᓇᐅᔭᓕᕆᔨᓄᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒍᑦ) 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒥ ᑖᓐᓇ ᒪᓕᒐᒃᓴᖅ 
2, ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᓄᑦ ᒪᓕᒐᖅ, 
ᑐᓪᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐱᖁᔭᒃᓴᖅ ᑖᓐᓇ ᓴᓂᐊᒍᑦ 
ᐱᖁᔭᕐᓄᑦ ᑕᐅᕙᓂ ᓄᓇᑦᓯᐊᕐᒥ ᓴᖅᑭᑦᑎᔾᔪᑕᐅᖕᒪᑦ 
ᑎᒥᐅᔪᒥᒃ ᑖᒃᑯᓂᖓ ᐊᑭᓕᖅᓱᖅᑕᐅᓗᑎᒃ 
ᑮᓇᐅᔭᓕᕆᔨᐅᔪᓐᓇᖅᑐᑦ. ᑖᒃᑯᐊ 
ᑲᒪᒋᔭᖃᕐᓂᐊᖅᑐᑦ ᒪᓕᒐᕋᓛᓕᐅᕐᓂᕐᒥᒃ ᑕᒪᒃᑯᓄᖓ 
ᑮᓇᐅᔭᓕᕆᔨᓂᒃ ᓄᓇᑦᓯᐊᕐᒥ, ᓄᓇᕗᒻᒥᓗ. ᑖᓐᓇ 
ᐱᖁᔭᒃᓴᖅ ᑲᑎᔾᔪᑕᐅᖕᒪᑦ ᒫᓐᓇ ᐸᐃᑉᐹᖃᖅᑐᓂᒃ 
ᐊᒡᓚᒡᕕᓕᕆᔨᓂᒃ ᐊᒻᒪᓗ ᐊᑭᓕᖅᓱᖅᑕᐅᓗᑎᒃ 
ᑮᓇᐅᔭᑦ ᐊᑕᐅᓯᓐᖑᖅᑎᑦᑎᓪᓗᑎᒃ ᐱᓕᕆᐊᒥᒃ 
ᐊᒻᒪᓗ ᐊᑐᕈᓐᓃᖅᑎᑦᑎᓗᓂ ᐱᖁᔭᕐᓂᒃ 
ᐊᐅᓚᑦᑎᔾᔪᑕᐅᓚᐅᖅᑐᓂᒃ ᐊᑐᓃᖓᔪᓂᒃ 
ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 
ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. 

ᐊᑕᖏᕋᔅᓯ. ᐱᖁᔨᕗᖔᕈᑦ ᑲᔪᓯᔪᖅ, ᐊᒻᒪᓗ 
ᐱᖁᔭᒃᓴᖅ ᓈᓴᐅᑎᓕᒃ 2 ᑐᒡᓕᐊᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑐᓂᔭᐅᕗᖅ 
ᑲᑎᒪᔨᕋᓛᖑᑐᐃᓐᓇᖅᑐᓄᑦ ᐱᖁᔭᒃᓴᓂᒃ 
ᕿᒥᕐᕈᔨᓄᑦ.  
 
15. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑐᒃᓯᕋᖅᐳᖓ ᒪᓕᒐᓕᐅᕐᕕᖕᒥ ᑖᓐᓇ 
ᐊᑐᓐᖏᑲᐃᓐᓇᖁᓪᓗᒍ ᐅᓪᓗᒥ ᐊᑕᐅᓯᕐᒥ 
ᑐᓴᐅᒪᑎᑦᑎᔭᕆᐊᖃᕐᓂᕐᒥᒃ ᑖᓐᓇ ᑐᒡᓕᐊᓂ 
ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᒪᓕᒐᒃᓴᖅ 3, 
ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 
ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᒃᓯᕋᕐᒪᑦ ᑖᓐᓇ 
ᐊᑐᐊᒐᖅ ᓈᓴᐅᑎᓕᒃ 62(1) 
ᐊᑐᓐᖏᑲᐃᓐᓇᖅᑎᑕᐅᖁᓪᓗᓂᐅᒃ. ᑖᓐᓇ 
ᐱᖁᔭᒃᓴᖅ 3, ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ 
ᑐᒡᓕᕆᓕᖅᑕᖓᓂᒃ. ᒪᓕᒐᓕᐅᖅᑎ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᒪᑕ ᒥᓂᔅᑕ 
ᐃᖃᓪᓗᐊᖅ ᑲᔪᓯᓚᐅᕆᑦ.  
 
ᒪᓕᒐᒃᓴᖅ 03 - ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ- 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᖁᑦᑎᒃᑐᒧᑦ,  
ᑖᓐᓇ ᒪᓕᒐᒃᓴᖅ 3, ᑳᓂᐹᓪ. . . 
ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᐃᑦ 
ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ, ᑳᓂᐹᓪᖑᓐᖏᑦᑐᖅ.  
 
>>ᐃᒡᓚᖅᑐᑦ 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᓯᔾᔩᒋᐊᕈᑕᐅᖕᒪᑦ 
ᖃᔅᓯᑲᓪᓚᖕᓄᑦ ᒪᓕᒐᕐᓂᒃ ᑕᒪᒃᑯᐊ 
ᐊᐅᓚᑕᐅᔪᓐᓇᕐᓂᖏᓐᓄᑦ ᐅᓯᔭᐅᔪᓐᓇᕐᓗᑎᒃ 
ᐊᒻᒪᓗ ᑕᐃᒎᓯᓂᒃ ᑐᑭᓯᓇᖅᓯᒋᐊᖅᑎᑎᓪᓗᓂ 

ᐱᓪᓗᒍ ᑖᓐᓇ “ᐋᖓᔮᕐᓇᖅᑐᖅ”. ᑭᐅᔾᔪᑎᒋᓗᒍ 
ᐱᕋᔭᖕᓇᕈᓐᓃᕐᓂᐊᓕᕐᓂᖓᓄᑦ 
ᐃᓅᓕᓴᐅᑕᐅᓐᖏᑦᑐᓄᑦ ᓱᐴᖅᑐᓕᕆᓂᖅ ᑲᓇᑕᒥ 
ᒪᓕᒐᓕᐅᕐᕕᒡᔪᐊᕐᒥ ᐃᓱᒪᒃᓴᖅᓯᐅᕈᑕᐅᔪᒧᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ. 
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 
ᓂᕈᐊᖁᔨᕗᖓ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 
ᖁᔭᓐᓇᒦᒃ. ᐊᑕᖏᕋᔅᓯ ᐊᒻᒪᓗ ᐱᖁᔨᕗᖔᕈᑦ 
ᑲᔪᓯᔪᖅ ᑖᓐᓇᓗ ᐱᖁᔭᒃᓴᖅ 3, ᑐᒡᓕᐊᓂ 
ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪᓗ ᑐᓂᔭᐅᕗᖅ 
ᑲᑎᒪᔨᕋᓛᖑᑐᐃᓐᓇᖅᑐᓄᑦ ᐱᖁᔭᒃᓴᓂᒃ 
ᕿᒥᕐᕈᐊᖅᑎᓄᑦ.  
 
15. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 16. 
ᑲᑎᒪᔾᔪᑎᒃᓴᑦ. ᒥᔅᑐ ᑯᓘᒃ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᐃ 24, 2018-ᒥ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᐊᐃᑉᐱᖅ, ᒫᑦᓯ 20, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᑎᑎᕋᖅᑎ. 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᓄᖅᑲᖏᓐᓂᑦᑎᓐᓂ 
ᐱᕕᖃᕐᓂᓐᓂ, ᑖᒃᑯᐊ ᖁᔭᓐᓇᒦᓚᐅᕐᓚᒃᑲ 
ᒪᓕᒐᓕᐅᕐᕕᐅᑉ ᐃᓗᐊᓂ ᐃᖅᑲᓇᐃᔭᖅᑎᒋᔭᕗᑦ 
ᑕᕝᕙᓂ ᐃᒡᓘᑉ ᐃᓗᐊᓂ. ᑖᒃᑯᐊᖑᓐᖏᑉᐸᑕ 
ᑲᔪᓯᔪᓐᓇᖃᑦᑕᕋᔭᓐᖏᑦᑎᐊᒻᒪᕆᒃᑲᑦᑕ. 
ᑖᒃᑯᐊᓗᑦᑕᐅᖅ ᐱᓗᐊᖅᑐᒥᒃ ᑐᓵᔩᑦ. 
ᖁᔭᓐᓇᒦᖑᖃᑦᑕᖅᐳᓯ ᑕᒪᔅᓯᑦᑎᐊᖅ.  
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᑖᒃᑯᐊ ᐅᕙᓂ ᐃᒡᓘᑉ ᐃᓗᐊᓂ 
ᐱᔨᑲᑖᑯᓗᒋᖃᑦᑕᖅᑕᕗᑦ 
ᖁᔭᓐᓇᒦᖑᖃᑦᑕᖅᐳᓯᑦᑕᐅᖅ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃᑕᐅᖅ ᐃᖅᓱᖅᑏ, 
ᐊᐅᓚᑦᑎᔨᐅᓯᐊᕈᓐᓇᖃᑦᑕᕋᕕᑦ ᐅᕙᓂ.  
 

>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ 
ᐊᐅᓪᓛᕙᓪᓕᐊᓂᐊᖅᑐᑦ, 
ᐊᖏᕐᕋᐅᑦᑎᐊᓂᐊᖅᐳᓯᑐᖅ, 
ᐊᖏᕐᕋᐅᑎᐊᕐᓂᐊᖅᐳᒍᑦᑐᖅ, 
ᐊᖏᕐᕋᖅᓯᒪᑦᑎᐊᕐᓗᑕᓗ ᐊᒻᒪ ᒪᐅᖓ 
ᐅᑎᕈᒫᕐᒥᒐᑦᑕ ᑲᑎᒪᔭᕆᐊᖃᓕᕐᒥᒍᑦᑕ. ᑕᒪᔅᓯ 
ᖁᔭᓐᓇᒦᒃ.  
 
ᓄᓇᕗᒻᒥᐅᓪᓗ, ᓈᓚᒃᑐᑦ ᑕᐅᑐᒃᑐᓪᓗ. ᖁᔭᓐᓇᒦᒃ, 
ᐃᓚᐅᖃᑦᑕᕋᔅᓯ ᑐᓵᓂᑦᑎᒍᑦ ᑕᐅᑐᖕᓂᔅᓯᒍᓪᓗ. 
ᒪᓕᒐᓕᐅᕐᕕᔅᓯᓐᓄᑦ ᑐᓐᖓᓱᖃᑦᑕᕆᑦᑎ.  
 
>>ᐸᑦᑕᑐᖅᑐᑦ 
 
ᐃᖅᓱᖅᑏ.  
 
>>ᓄᖅᑲᖅᑐᑦ 17:24ᒥ



 

 

 


